ನಮ್ಮ ಆಟಗಳು ನುಡಿಕಟ್ಟು: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವ ಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ  ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ, ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶೀ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರಾದಾಯಿಕ ಚಿಂತನೆಗಳು ಆಧುನೀಕರಣದ  ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಆಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲು ಭಾಷಾ ಆಧಿನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ   ಅಧ್ಯಯನದ   ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧಿನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನ ಶಾಖೆಗಳಲ್ಲಿ ಹುದುಗಿರುವ ದೇಶೀ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ,  ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ, ಇದು ಕನ್ನಡ  ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ಭಾಷೆಯನ್ನು ಎಲ್ಲಾ ವಲಯಗಳಲ್ಲಿ ಬಳಕೆಗೆ ತರಬೇಕಾದ, ಕನ್ನಡದ ಅಸ್ತಿತ್ವವನ್ನು ಗಟ್ಟಿಗಳಿಸಿಕೊಳ್ಳಬೇಕಾದ ವಿಶಿಷ್ಟ ಸಂಧರ್ಭದಲ್ಲಿ ನಾವಿದ್ದೇವೆ. ಇದಕ್ಕೆ ಪೂರಕವಾಗಿ ಬರಹದಲ್ಲಿ ದಾಖಲಾಗಿರದ, ವಿವಿಧ ವಲಯಗಳ ಬಳಕೆಯಿಂದ ಕಳೆದು ಹೋಗುತ್ತಿರುವ ಮಾಹಿತಿಗಳನ್ನು ಶೋಧಿಸಿ, ಸಂಗ್ರಹಿಸಿಕೊಳ್ಳಬೇಕಾಗಿದೆ. ಇಂತಹ ವಿಶಿಷ್ಟವಾದ ಪ್ರಯತ್ನದಲ್ಲಿ ಕನ್ನಡ ಭಾಷಾಧ್ಯಯನ ವಿಭಾಗ ಈಗಾಗಲೇ ಕೃಷಿ ಪದಕೋಶ, ಹಾಗೂ ವಿವಿಧ ವೃತ್ತಿಪದಕೋಶಗಳನ್ನು ಸಂಗ್ರಹಿಸಿದೆ. ಆ ಕೆಲಸದ ಮುಂದುವರಿಕೆಯಾಗಿ ಡಿ. ಪಾಂಡುರಂಗಬಾಬು ಅವರು ನಮ್ಮ ಆಟಗಳು – ನುಡಿಗಟ್ಟು  ಎಂಬ ಈ ಪುಸ್ತಕದಲ್ಲಿ ಆಟಗಳ ಭಾಷೆಗೆ ಸಂಬಂಧಿಸಿದ ಮಹತ್ವದ ಮಾಹಿತಿಯನ್ನು ಸಂಗ್ರಹಿಸಿ ಕೊಟ್ಟಿದ್ದಾರೆ. ಇದ್ದಕ್ಕಾಗಿ ನಾನು ಅವರನ್ನು ಅಭಿನಂದಿಸುತ್ತೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿಗಳು
ನಮ್ಮ ಆಟಗಳು ನುಡಿಕಟ್ಟು: ಮೊದಲ ಮಾತು
ಗ್ರಾಮೀಣ ಆಟಗಳಲ್ಲಿ ಬಳಕೆಯಾಗುವ ಭಾಷೆ ವಿಶಿಷ್ಟವಾಗಿದೆ. ಒಂದು ಧ್ವನಿ, ಪದ, ಪದ ಪುಂಜ, ವಾಕ್ಯದವರೆವಿಗೂ ಭಾಷಿಕ ಘಟಗಳನ್ನು ಆಟಗಳಲ್ಲಿ ಬಳಸುತ್ತಾರೆ. ಆಟಗಳಲ್ಲಿ ಬಳಕೆಯಾಗುವ ಭಾಷಾರೂಪಗಳ ಉಚ್ಚಾರಣೆಯನ್ನು ಬಿಟ್ಟು ಯಾವ ವಿವರಗಳೂ ಆಟ ಆಡುತ್ತಾ ಅವುಗಳನ್ನು ಬಳಸುತ್ತಿರುವವರಿಗೆ ತಿಳಿಯದಿರಬಹುದು, ಅಂದರೆ ಸಂಬಂಧಿಸಿದ ಭಾಷಾ ಘಟಕದ ವ್ಯಾವಹಾರಿಕ ಅರ್ಥ, ಅನ್ಯದೇಶ್ಯ ರೂಪವಾಗಿದ್ದರೆ ಅದರ ಮೂಲಭಾಷೆಯ ಆರ್ಥ, ಸ್ವೀಕೃತಗೊಂಡ ಭಾಷೆಯಲ್ಲಿ ಆ ಭಾಷಾರೂಪದ ಬಳಕೆಯ ಸ್ವರೂಪಗಳು ಆಟ ಆಡುತ್ತಿರುವವರಿಗೆ ತಿಳಿಯದಿರಬಹುದು. ಉದಾ : ‘ಬಾರಾ’ ಎನ್ನುವ ಪದ ಹಿಂದಿ ಅಥವಾ ಉರ್ದು ಭಾಷೆಗಳಲ್ಲಿ ‘ಹನ್ನೆರಡು’ ಸಂಖ್ಯೆಯನ್ನು ಸೂಚಿಸುತ್ತಿದ್ದರೆ ಈಗ ಆಡುತ್ತಿರುವ ಭಾಷಿಕ ಪರಿಸರದಲ್ಲಿ ಎಂಟು ಸಂಕ್ಯೆಯ ಸೂಚಕವಾಗಿ ಬಳಕೆಯಾಗುತ್ತಿರಬಹುದು. ಅಥವಾ ಯಾವುದೇ ಸಂಖ್ಯಾ ಸೂಚಕವಾಗದೆ ಕೇವಲ ಆಟದ ಹೆಸರಾಗಿರಬಹುದು. ಈ ವಿವರಣೆಯ ಉದ್ದೇಶವಿಷ್ಟೇ ಭಾಷೆಯನ್ನು ಮತ್ತು ಅದರ ಕೆಲಸಗಳನ್ನು ವಿವರಿಸುವ ಸಂದರ್ಭದಲ್ಲಿ, ಸಾಮಾನ್ಯವಾಗಿ ಸಂವಹನ ಮಾಧ್ಯಮವಾಗಿ, ಅಭಿಪ್ರಾಯಗಳನ್ನು ದಾಖಲಿಸುವ, ಪ್ರಕಟಪಡಿಸುವ ಸಾಧನವಾಗಿ ವಿವರಿಸಲಾಗುತ್ತಿದೆ. ಭಾಷೆ, ಭಾಷಿಕ ಘಟಗಳು ಈ ಉದ್ದೇಶಗಳನ್ನು ಹೊರತು ಪಡಿಸಿಯೂ ಬೇರೆ ಬೇರೆ ಉದ್ದೇಶಕ್ಕಾಗಿ ಬಳಕೆಯಾಗುವ ಸಂದರ್ಭಗಳನ್ನು, ಆಟ ಆಚರಣೆಗಳಂತಹ ನಿರ್ದಿಷ್ಟ ಸಂದರ್ಭದಲ್ಲಿ ಮಾತ್ರ ಬಳಕೆಯಾಗುವ, ಭಾಷಾ ರೂಪಗಳಲ್ಲಿ ಸಂಚಯಗೊಂಡಿರಬಹುದಾದ ಸಾಮಾಜಿಕ, ಸಾಂಸ್ಕೃತಿಕ ಪರಂಪರೆಯ ವಿವರಗಳನ್ನು ನಾವಿನ್ನೂ ಪರಿಶೀಲಿಸಬೇಕಿದೆ. ಇಂತಹ ಅಧ್ಯಯನದ ಉದ್ದೇಶಗಳಿಗೆ ವ್ಯಾವಹಾರಿಕವಲ್ಲದ ವಲಯಗಳ ಭಾಷಿಕ ಆಕರಗಳನ್ನು ಸಂಗ್ರಹಿಸುವುದು ಅಗತ್ಯವೆನಿಸಿದೆ. ಈ ಹಿನ್ನೆಲೆಯಲ್ಲಿ ‘ನಮ್ಮ ಆಟಗಳು – ನುಡಿಕಟ್ಟು’ ಎಂಬ ಹೆಸರಿನಲ್ಲಿ ಈ ಸಂಗ್ರಹವನ್ನು ಮಾಡಲಾಗಿದೆ.
ಈ ಪದ ಸಂಗ್ರಹ ಆಟಗಳ ಪದಕೋಶವಾಗಲೀ, ನಿಘಂಟು ಅರ್ಥಕೋಶದ ಮಾದರಿಯಲ್ಲಿ ಬಳಸಬಹುದಾದ ಕೋಶವಾಗಲೀ ಅಲ್ಲ. ಇಲ್ಲಿ ಪದ ಸಂಗ್ರಹವಿದೆಯಾದರೂ ನಿಘಂಟು ರಚನೆಯ ಮಾದರಿಗಳನ್ನು ಅನುಸರಿಸಿಲ್ಲ. ದಾಖಲಿಸಿರುವ ಎಲ್ಲಾ ನಮೂದುಗಳನ್ನು ಪ್ರಧಾನ ನಮೂದುಗಳನ್ನಾಗಿಯೇ ನೀಡಲಾಗಿದೆ. ಈ ಭಾಷಾರೂಪಗಳ ವ್ಯಾಕರಣ ವಿವರಗಳನ್ನು ಬರೆಯಲು ಹೋಗಿಲ್ಲ. ಕಾರಣ ಈ ಭಾಷಿಕ ರೂಪಗಳನ್ನು ವರ್ಗೀಕರಿಸಿಕೊಳ್ಳುವ ಮತ್ತು ಅವುಗಳನ್ನು ನಿರ್ದಿಷ್ಟ ಉದ್ದೇಶಕ್ಕೆ ಮಾತ್ರ ಬಳಕೆಯಾಗುವಂತೆ ಸಂಕಲಿಸುವ ಕೆಲಸಗಳು ಇನ್ನೂಹೆಚ್ಚಿನ ಮಾಹಿತಿ ಸಂಗ್ರಹದೊಂದಿಗೆ ಆಗಬೇಕಾಗಿದೆ. ಸಂಗ್ರಹಿತ ಪದ, ಭಾಷಾರೂಪಗಳಿಗೆ ಅವುಗಳ ಮುಂದೆ ಅವುಗಳು ಯಾವ ಆಟದಲ್ಲಿ, ಯಾವ ಹಂತದಲ್ಲಿ ಯಾರಿಂದ ಯಾವ ಪ್ರದೇಶದಲ್ಲಿ ಬಳಕೆಯಾಗುತ್ತವೆ ಎಂಬ ವಿವರಗಳನ್ನು ಮಾತ್ರ ನೀಡಲಾಗಿದೆ. ಹಲವಾರು ರೂಪಗಳು ಒಂದು ಪ್ರಧಾನ ನಮೂದಿನ ಸಾಧಿತ ರೂಪಗಳಾಗಿದ್ದರೂ ಅವುಗಳನ್ನೂ ಪ್ರತ್ಯೇಕವಾಗಿ ದಾಖಲಿಸಲಾಗಿದೆ. ಕಾರಣ ಎಷ್ಟೋ ವೇಳೆ ಪದರೂಪಗಳು ಒಂದೇ ಇದ್ದು ಅದರಿಂದ ಸಾಧಿತ ರೂಪಗಳು ಹೊರಡಿಸುವ ಆರ್ಥಚ್ಛಾಯೆಗಳು ಪೂರ್ಣ ಭಿನ್ನವಾಗಿರುತ್ತವೆ. ಹಾಗೆಯೇ ಒಂದು ಪದ ಬೇರೆ ಬೇರೆ ಆಟಗಳನ್ನು ಬೇರೆ ಬೇರೆ ಪ್ರದೇಶಗಳಲ್ಲಿ  ಬೇರೆ ಬೇರೆ ಅರ್ಥ ವಿನ್ಯಾಸಗಳಲ್ಲಿ ಬಳಕೆಯಾಗುತ್ತವೆ. ಅದ್ದರಿಂದ, ಧ್ವನಿ ವ್ಯತ್ಯಾಸವುಳ್ಳ ರೂಪಗಳನ್ನೂ ಧ್ವನಿ ವ್ಯತ್ಯಾವಿಲ್ಲದೇ  ಬೇರೆ ಬೇರೆ ವಲಯಗಳಲ್ಲಿ ಅರ್ಥವ್ಯತ್ಯಾಸವನ್ನು ಪಡೆದುಕೊಳ್ಳುವ ಭಾಷಿಕ ಆಕೃತಿಗಳನ್ನೂ ಪ್ರತ್ಯೇಕ ನಮೂದುಗಳನ್ನಾಗಿಯೇ ನೀಡಲಾಗಿದೆ. ಮೊದಲ ಭಾಗದಲ್ಲಿ ಸಂಗ್ರಹಿತ ಮಾಹಿತಿಯನ್ನು ಆಧರಿಸಿ ಆಟದ ಭಾಷೆಯ ಸ್ವರೂಪವನ್ನು ವಿವರಿಸಲು ಪ್ರಯತ್ನಿಸಲಾಗಿದೆ. ಎರಡನೇ ಭಾಗದಲ್ಲಿ ಆಟದ ಹೆಸರುಗಳನ್ನು ಯಾವ ಪ್ರದೇಶದಲ್ಲಿ ಆಡುವ ಆಟ ಯಾವ  ಬಗೆಯ ಆಟ ಎಂಬ ವಿವರಣೆಯೊಂದಿಗೆ ನೀಡಲಾಗಿದೆ. ಮೂರನೇ ಭಾಗದಲ್ಲಿ ಆಟದಲ್ಲಿ ಬಳಕೆಯಾಗುವ ಸಲಕರಣೆ ಆಟಿಕೆ, ವಿಧಾನ, ಮುಂತಾದ ವಿಷಯಗಳಿಗೆ ಸಂಬಂಧಿಸಿದ ಭಾಷಿಕ ರೂಪಗಳನ್ನು ನೀಡಲಾಗಿದೆ.
ಈ ಸಂಗ್ರಹಿತ ವಿವರಗಳು ಕೆಲವು ಶೇಕಡಾ ಒಂದರಷ್ಟು ಮಾತ್ರ ಯಾಕೆಂದರೆ ಕರ್ನಾಟಕದಲ್ಲಿರುವ ಎಲ್ಲಾ ಊರುಗಳಲ್ಲಿಯೂ ವಿಭಿನ್ನವಾದ ವಿಶಿಷ್ಟವಾದ ಆಟಗಳಿವೆ. ಆಟದ ವಿಧಾನಗಳಿವೆ, ಆಟದ ಭಾಷೆಯಿದೆ, ಅವೆಲ್ಲವನ್ನೂ ಕಾಲಮಿತಿಯೊಳಗೆ ಒಬ್ಬ ವ್ಯಕ್ತಿಯಿಂದ ಸಂಗ್ರಹಿಸಿ ದಾಖಲಿಸುವುದು ಕಷ್ಟಸಾಧ್ಯ. ಈ ಸಂಗ್ರಹದಲ್ಲಿ ಸಿಕ್ಕಷ್ಟು ಮಾಹಿತಿಗಳನ್ನು ಪ್ರಾತಿನಿಧಿಕವಾಗಿ ಸಂಕಲಿಸಲಾಗಿದೆ. ಪ್ರಸ್ತುತ ಗ್ರಾಮೀಣ ಆಟಗಳ ಸ್ಥಾನವನ್ನು ಜಾಗತಿಕವಾಗಿ, ಆರ್ಥಿಕವಾಗಿ ಮನ್ನಣೆ ಪಡೆದಿರುವ ಆಟಗಳು ಆವರಿಸಿವೆ. ಇದಕ್ಕಾಗಿ ತರಬೇತಿ ನೀಡುವ, ವೃತ್ತಿಪರವಾಗಿ ತಯಾರು ಮಾಡುವ, ತರಬೇತಿ ನೀಡುವ ಸಂಸ್ಥೆಗಳೇ ಹುಟ್ಟಿವೆ. ಗ್ರಾಮೀಣ ಆಟಗಳು ಉಳಿಯಬಹುದಾದ ಸಾಮಾಜಿಕ ಸಾಂಸ್ಕೃತಿಕ ಪರಿಸರ ಈಗ ಕಾಣುತ್ತಿಲ್ಲ, ಪ್ರಸ್ತುತ ಮಾಹಿತಿಯನ್ನು ಆಯಾಪ್ರದೇಶದಲ್ಲಿ ಒಂದು ಕಾಲದಲ್ಲಿ ಆಟವಾಡಿರುವ ವ್ಯಕ್ತಿಹಳಿಂದ ಹಾಗೂ ಆಟಗಳನ್ನು ನೋಡಿರುವ ವ್ಯಕ್ತಿಗಳಿಂದಲೂ ಸಂಗ್ರಹಿಸಲಾಗಿದೆ. ಹಾಗೆಯೇ ಕರಾವಳಿ ಜಿಲ್ಲೆಗಳ ಮಾಹಿತಿಗಳನ್ನು ಹೆಚ್ಚಾಗಿ ಲಿಖಿತ ಆಕರಗಳಿಂದ ಪಡೆಯಲಾಗಿದೆ. ಹೀಗೆ ಮಾಹಿತಿಗಾಗಿ ಬಳಸಿದ ಲೇಖನ, ಗ್ರಂಥಗಳನ್ನು ಅನುಬಂಧದಲ್ಲಿ ನೀಡಲಾಗಿದೆ.
ಡಿ. ಪಾಂಡುರಂಗಬಾಬು.
ನಮ್ಮ ಆಟಗಳು ನುಡಿಕಟ್ಟು: ನೆನಕೆಗಳು
ನನ್ನ ಕೆಲಸದ ಬಗೆಗೆ ಪ್ರೀತಿಯಿಟ್ಟು ಕೃತಿಯನ್ನು ಹೊರತರಲು ಪ್ರೋತ್ಸಾಹಿಸಿದ ಮಾನ್ಯ  ಕುಲಪತಿಯವರಾದ ಪ್ರೊ. ಎ. ಮುರಿಗೆಪ್ಪ ಅವರನ್ನು   ಮಾನ್ಯ  ಕುಲಸಚಿವರಾದ  ಪ್ರೊ. ಮಂಜುನಾಥ ಬೇವಿನಕಟ್ಟಿ ಅವರನ್ನು  ಪ್ರೀತಿಯಿಂದ ನೆನೆಯುತ್ತೇನೆ.
ಈ ಕೆಲಸದ ಬಗೆಗೆ ಪ್ರೊ. ಕೆ. ವಿ. ನಾರಾಯಣ ಅವರೊಂದಿಗೆ ಮೊದಲೇ ಚರ್ಚಿಸಿದ್ದೆ ಆಗ ಸಂಗ್ರಹಿಸಿದ್ದ ಅಲ್ಪಮಾಹಿತಿಯನ್ನು ಗಮನಿಸಿ ಮುಂದುವರೆಯುವಂತೆ ಸೂಚಿಸಿದ್ದರು, ಅವರನ್ನು ಮತ್ತು ಅಧ್ಯಯನ ಮಂಡಳಿ ಸದಸ್ಯರೂ ಗುರುಗಳೂ ಆದ ಡಾ. ಸೋಮಶೇಖರ್ ಗೌಡ ಮತ್ತು ಮತ್ತೊಬ್ಬ ಅಧ್ಯಯನ ಮಂಡಳಿ ಸದಸ್ಯರಾದ ಪ್ರೊ, ವ್ಹಿ. ಜಿ. ಪೂಜಾರ್ ಆವರೂ ಮಾಹಿತಿಯನ್ನು ನೋಡಿ ಸಲಹೆ ಸೂಚನೆಗಳನ್ನು ನೀಡಿದ್ದರು, ಈ ಎಲ್ಲಾ ಮಹನೀಯರನ್ನು ಪ್ರೀತಿಯಿಂದ ನೆನೆಯುತ್ತೇನೆ.
ಮಾಹಿತಿ ಸಂಗ್ರಹಿಸಲು ನೆರವಾದ ವಿಭಾಗದ ಸಹೋದ್ಯೋಗಿ ಮಿತ್ರರಾದ ಡಾ. ಅಶೋಕ ರಂಜೇರೆ, ಡಾ. ಪಿ . ಮಹಾದೇವಯ್ಯ. ಡಾ. ಸಾಂಬಮೂರ್ತಿ, ಗೆಳೆಯರಾದ ಡಾ. ಶಿವನಾಂದ ವಿರಕ್ತಮಠ, ಡಾ. ಎಸ್. ಎಸ್. ಅಂಗಡಿ, ಡಾ. ಸ. ಚಿ. ರಮೇಶ, ಡಾ. ಸುಬ್ಬಣ್ಣ ರೈ, ಡಾ. ಎಚ್. ಡಿ. ಪ್ರಶಾಂತ್ ಮತ್ತು ಶ್ರೀ ಗುರುಮೂರ್ತಿ, ಶ್ರೀ ಮಾರಯ್ಯ ಇವರನ್ನು ಪ್ರೀತಿಯಿಂದ   ನೆನೆಯುತ್ತೇನೆ. ಸಂಶೋಧನಾ ವಿದ್ಯಾರ್ಥಿಗಳಾದ ಡಾ. ಶೇಖರಾಚಾರಿ ಕೆ. ತುಂಬಾ ನೆರವಾಗಿದ್ದಾರೆ ಇವರನ್ನು ಹಾಗೂ ನಾಗಾರಾಜ ಚಿಂತ್ರಪಳ್ಳಿ ಮತ್ತು ಎನ್. ಎಸ್. ವೀರೇಶ್ ಅವರನ್ನು , ಜಾನಪದ ವಿಭಾಗದ ಡಾ. ಚಂದ್ರಪ್ಪ, ಶ್ರೀ ಸುರೇಶ್, ಎಂ. ಫಿಲ್ ವಿದ್ಯಾರ್ಥಿಗಳಾದ ಶ್ರೀ ಹನುಮಂತ, ಶ್ರೀ ಆಜಪ್ಪಬಾಬು ಇವರನ್ನು ಎಂ. ಎ. ಪಿಎಚ್.ಡಿ.  ವಿದ್ಯಾರ್ಥಿಗಳಾದ  ಕುಮಾರ ಸ್ವಾಮಿ, ನಾಗರಾಜ, ಮಂಜುನಾಥ, ಸುರೇಶ್ ಇವರೆಲ್ಲರನ್ನು ಪ್ರೀತಿಯಿಂದ  ನೆನೆಯುತ್ತೇನೆ.
ಪುಸ್ತಕಗಳನ್ನು ನೀಡಿ ಸಹಕರಿಸಿದ ಡಾ. ಎಚ್. ನಾಗವೇಣಿ ತಾಂತ್ರಿಕವಾಗಿ ನೆರವು ನೀಡಿದ ಶ್ರೀ ಭರತ ಕಳಾಸಾಪುರ ಶ್ರೀ ಜಿ. ಶಿವಕುಮಾರ್. ಬಸವರಾಜು ಇವರನ್ನು  ಪ್ರೀತಿಯಿಂದ ನೆನೆಯುತ್ತೇನೆ. ಪ್ರಸರಾಂಗದ ಮಿತ್ರರಾದ ಶ್ರೀ ಬಿ. ಸುಜ್ಞಾನಮೂರ್ತಿ, ಶ್ರೀ ಎಚ್. ಬಿ. ರವೀಂದ್ರ, ಕೆ. ಎಲ್. ರಾಜಶೇಖರ್. ಶ್ರೀ ಕೆ. ಕೆ. ಮಕಾಳಿಯವರನ್ನು ಈ ಕೃತಿಯ ಮಾಹಿತಿಗಾಗಿ ಬಳಸಿರುವ ಲೇಖನ, ಗ್ರಂಥಗಳ ಕರ್ತೃಗಳನ್ನು ಅಕ್ಷರ ಸಂಯೋಜಿಸಿದ ಮತ್ತು ಆಟಗಳ ಬಗೆಗೆ ಮಾಹಿತಿ ನೀಡಿದ ಶ್ರೀ ಎಚ್. ಶರಣಬಸಪ್ಪ ಇವರೆಲ್ಲರನ್ನು  ಪ್ರೀತಿಯಿಂದ  ನೆನೆಯುತ್ತೇನೆ.
ನಮ್ಮ ಆಟಗಳು ನುಡಿಕಟ್ಟು: ಆಟಗಳು ಮತ್ತು ಆಟಗಳ ಭಾಷೆಯ ಸ್ವರೂಪ: ಸಂಖ್ಯಾವಾಚಕ, ಪರಿಮಾಣ ವಾಚಕಗಳು
ಸಂಖ್ಯಾವಾಚಕ, ಪರಿಮಾಣ ವಾಚಕಗಳು
ನಮ್ಮ ಆಟಗಳಲ್ಲಿ ಆಟದ ಕ್ರಿಯೆಯಲ್ಲಿ ಅನೇಕ ಪರಿಮಾಣವಾಚ ಸಂಖ್ಯಾ ವಾಚಕಗಳನ್ನು ಬಳಸುವ ಸಂದರ್ಭಗಳು ಬರುತ್ತವೆ. ಸಾಮಾನ್ಯ ವ್ಯಾವಹಾರದ ಭಾಷಾ ಬಳಕೆಯಲ್ಲಿ ಇಲ್ಲದ ಪರಿಮಾಣ, ಸಂಖ್ಯೆಸೂಚಕ ರೂಪಗಳು ಆಟದ ವಲಯದಲ್ಲಿ ಬಳಕೆಯಲ್ಲಿವೆ.
ಉದಾಹರಣೆಗೆ ವಡ್ಡಿ ನಾಲ್ಕು ಸಂಖ್ಯೆಯ ಪರಿಮಾಣವನ್ನು ಸೂಚಿಸುವ ಪದ ಸಾಮಾನ್ಯವಾಗಿ ಹುಣಸೇ ಬೀಜ, ಗೋಲಿ, ಗಜ್ಜುಗದ ಒಂದು ಗುಂಪಿನ ಪರಿಮಾಣವನ್ನು ಸೂಚಿಸುತ್ತದೆ. ಇದು ಮೈಸೂರು ಪರಿಸರದ ಹುಣಸೆ ಬೀಜ ಬಳಸಿ ಆಡುವ ಆಟದಲ್ಲಿ ನಾಲ್ಕು ಪರಿಮಾಣದ ಹುಣಸೆ ಬೀಜಗಳಿಗೆ ಬಳಸಿದರೆ ಬಿಜಾಪುರ ಪರಿಸರದಲ್ಲಿ ನಾಲ್ಕು ಗೋಲಿಗಳಿಗೆ ಬಳಕೆಯಾಗುತ್ತದೆ. ಹಾಗೆಯೇ ಉತ್ತರ ಕನ್ನಡದ ಒಂದು ಆಟದಲ್ಲಿ ‘ಹಂಡಿ’ ಎನ್ನುವ ಪರಿಮಾಣವಾಚಕ ಪದವಿದೆ. ಈ ಶಬ್ಧ ಸಾಮಾನ್ಯ ವ್ಯಾವಹಾರಿಕ ಬಳಕೆಯಲ್ಲಿ ಯಾವುದೇ ಒಳನುಡಿಗಳಲ್ಲೂ ಕಂಡುಬರುತ್ತಿಲ್ಲ. ಹಾಗೆಯೇ ಸಾಮಾನ್ಯವಾಗಿ ತೇಯ್ದ ಹುಣಸೆ ಬೀಜಗಳನ್ನು ಬಳಸಿ ಆಡುವ ಆಟ ‘ಚೌಕಾಬಾರಾ’ ಇದನ್ನು ಚವ್ವ, ಪಚ್ಚಿ, ಗಟ್ಟದ ಮನೆ ಮುಂತಾದ ಹೆಸುರುಗಳಿಂದ ಕರ್ನಾಟಕದ ಎಲ್ಲಾ ಕಡೆಯೂ ಆಡುತ್ತಾರೆ. ಇಲ್ಲಿನ ವೈಶಿಷ್ಟ್ಯವೆಂದರೆ ಒಂದರಿಂದ ನಾಲ್ಕು ಮತ್ತು ಎಂಟು, ಐದು ಸಂಖ್ಯಾವಾಚಕಗಳು  ಬಳಕೆಯಾಗುತ್ತವೆ. ಆಟದ ಹೆಸರು ‘ಚೌಕಾಬಾರಾ’  ಅಂದರೆ ನಾಲ್ಕು ಮತ್ತು ಎಂಟು, ಆಟದ ಹೆಸರಿನಲ್ಲಿರುವ ಸಂಖ್ಯಾವಾಚಕಗಳು ಕನ್ನಡ ಮೂಲವಲ್ಲ ಮರಾಠಿ, ಉರ್ದು, ಪರ್ಶಿಯೋ ಅರಾಬಿಕ್ ಯಾವುದೇ ಮೂಲದಿಂದ ಈ ಆಟ ಕನ್ನಡ ಪರಿಸರಕ್ಕೆ ಬಂದಿದೆ ಎಂಬುದನ್ನು ಇದರಲ್ಲಿ  ಬಳಕೆಯಾಗುವ  ಸಂಖ್ಯಾವಾಚಕಗಳು  ಸುಳಿವು ಕೊಡುತ್ತವೆ. ಈ ಆಟದ ಎಲ್ಲಾ ಹಂತಗಳಲ್ಲಿಯೂ ಏಕರೂಪದಲ್ಲಿ ಕನ್ನಡೇತರ ಶಬ್ಧಗಳು ಬಳಕೆಯಾಗುವುದಿಲ್ಲ ದೊರೆತಿರುವ ಮಾಹಿತಿಯ ಪ್ರಕಾರ ಆಟದ ನಕ್ಷೆಗೆ ಸ್ಥಳೀಯ ಒಳನುಡಿ ರೂಪಗಳೇ ಇವೆ. ಮನೆ, ಗಟ್ಟ ಇತ್ಯಾದಿ ಹಾಗೆಯೇ ಆಟದಲ್ಲಿ ನಡೆಸಲು ಬಳಸುವ ವಸ್ತುಗಳಿಗೆ ‘ಕಾಯಿ’ ಮತ್ತು ‘ಹಣ್ಣು’ ಎಂಬ ಅಚ್ಚಗನ್ನಡ ರೂಪಗಳೂ ಆಟದ ಪ್ರಕ್ರಿಯೆಯಲ್ಲಿ ಎದುರಾಳಿಯ ಕಾಯಿಯನ್ನು ಹೊರಹಾಕುವುದನ್ನು ಕಾಯಿಕೊಲ್ಲು, ಕಾಯಿಕಡಿ. ಕಾಯಿಹೊಡಿ ಎಂಬ ಅಚ್ಚ ಕನ್ನಡದ ಕ್ರಿಯಾ ರಚನೆಗಳೇ ಇವೆ. ಆದರೆ ಪ್ರಾದೇಶಿಕವಾಗಿ ಭಿನ್ನವಾದ ವಿಶೇಷವೆಂದರೆ ಬಹುಪಾಲು ಕರ್ನಾಟಕದ ಎಲ್ಲಾ ಕಡೆ (ಕರಾವಳಿ ಮಾಹಿತಿ ಬಿಟ್ಟು)ಯೂ ಆಟದ ಹೆಸರು ಅಥವಾ ಆಟದ ವಿಧಾನದಲ್ಲಿ ಬಳಕೆಯಾಗುವ ಕೆಲವು ಸಂಖ್ಯಾವಾಚಕಗಳು ಅನ್ಯದೇಸೀ ಮೂಲದ್ದಾಗಿವೆ. ಇದು ಭಾಷಿಕವಾಗಿ ಸಾಂಸ್ಕೃತಿಕವಾಗಿ ಅನೇಕ ಹೊಸ ಅರಿವುಗಳಿಗೆ ದಾರಿಯಾಗಬಲ್ಲದು.
ಉದಾಹರಣೆಗೆ ಮೈಸೂರು ಪರಿಸರದಲ್ಲಿ ‘ಚೌಕಾಬಾರಾ’  ಆಟ ‘ಗಟ್ಟದ ಮನೆ’ ಆಟ ಎರಡೂ ಹೆಸರು ಇದ್ದರೂ ಗಟ್ಟದ ಮನೆ ಮತ್ತು ತೇಯ್ದ ಹುಣಸೇ ಬೀಜಗಳನ್ನು ಬಳಸಿ ಆಡುವ ಆಟದಲ್ಲಿ ಚೌಕ ನಾಲ್ಕು ಸಂಖ್ಯೆಯನ್ನು ಸೂಚಿಸುತ್ತದೆ. ಹಾಗೆಯೇ ಪಂಜ – ಐದು, ಒಂಟಿ – ಒಂದು , ಜೋಡಿ – ಎರಡು ಸಂಖ್ಯೆಗಳನ್ನು ಸೂಚಿಸುತ್ತವೆ. ಎಂಟು, ಮೂರು ಸಂಖ್ಯೆಗಳಿಗೆ ಕನ್ನಡ ಪದಗಳೇ ಇವೆ. ಆದರೆ ಬಿಜಾಪುರ, ಬೀದರ್  ಪರಿಸರದಲ್ಲಿ ಎಕ್ – ಒಂದು, ದೋನಿ – ಎರಡು, ತೀನಿ – ಮೂರು, ಚಕ್ಕ -ನಾಲ್ಕು ಬಾರಾ – ಎಂಟು, ಸಂಖ್ಯೆಯನ್ನು ಸೂಚಿಸುತ್ತದೆ. ಒಂದರಿಂದ ಮೂರರವರೆಗಿನ ಸಂಖ್ಯೆಗಳಿಗೆ ವ್ಯಾವಹಾರಿಕವಾಗಿ ಪರಿಸರದ ಪ್ರಭಾವವಿರುವ ಉರ್ದು, ಮರಾಠಿ ಪ್ರಭಾವವೆಂದು ಭಾವಿಸಿದರೂ ಚಕ್ಕ ಮತ್ತು ಬಾರಾ ಪದಗಳ ಸೂಚಿಸುವ ಸಂಖ್ಯೆಗಳು ವ್ಯಾವಹಾರಿಕ  ಬಳಕೆಯಲ್ಲಿ ಆರು ಮತ್ತು ಹನ್ನೆರಡನ್ನು ಸೂಚಿಸುವ ಸಂಖ್ಯೆಗಳಾಗಿವೆ. ಹಾಗೆಯೇ ಇದೇ ಆಟದಲ್ಲಿ ಒಂದು ಸಂಖ್ಯೆಯ ಸೂಚನೆಗೆ ಚಿತ್ರದುರ್ಗ, ತುಮಕೂರಿನ ಕೆಲವು ಭಾಗಗಳಲ್ಲಿ ಕುಲ್ಡಿ, ಕುಲ್ಡಿ ಎಂದಿದ್ದರೆ ಮೈಸೂರು ಪರಿಸರದಲ್ಲಿ ವಂಟಿ ಕೆಲವು ಕಡೆ ವಚ್ಚಿ ರೂಪ ಬಳಕೆಯಲ್ಲಿದೆ. ಹಾಗೆಯೇ ಬೇರೆ ಬೇರೆ ಆಟದ ಅಳತೆ ಪರಿಮಾಣ, ಮಾಪಕ ಶಬ್ಧಗಳು ಬೇರೆ ಬೇರೆಯಾಗಿ ವಿಶಿಷ್ಟವಾಗಿವೆ. ದಾಪು, ಮೊಳ, ಗೇಣು, ಚೋಟ, ಎಬ್ಬ, ಕಿರ್ಟೋಟ ಅಂದರೆ ದೈಹಿಕ ಆಂಗಾಂಗಳ ಅಳತೆ ಪರಿಮಾಣದ ಮೂಲಕ ಕೆಲವು ಆಟಗಳಲ್ಲಿ ಸೂಚಿತವಾದರೆ, ಕೆಲವು ಆಟಗಳಲ್ಲಿ ಆಟಕ್ಕೆ ಬಳಸಿದ ಪರಿಕರದ ಅಳತೆ ಮಾಪನಗಳು ಮಾನದಂಡವಾಗುತ್ತದೆ. ಉದಾಹರಣೆಗೆ ಗಿಲ್ಲಿದಾಂಡು ಆಟದಲ್ಲಿ ಗಿಲ್ಲಿಯ ಅಥವಾ ದಾಂಡಿನ ನೂರು ಮಾಪನಕ್ಕೆ ಒಂದು ‘ಬ್ಯಾಂಕ್’ ಇದು ಮೈಸೂರು, ಮಂಡ್ಯ, ಬೆಂಗಳೂರು, ಹಾಸನ ಪರಿಸರದಲ್ಲಿ ಇದ್ದರೆ, ಮಾನ್ವಿ ಪರಿಸರದಲ್ಲಿ ‘ಹತ್ತರ’ ಅಳತೆಗೆ ‘ಜುಕ್ಕ’ ಎನ್ನುವ ಪದವಿದೆ. ಅನೇಕ ಆಟಗಳಲ್ಲಿ ಆಟದ ವಿಧಾನದಲ್ಲಿ ಆಟದ ನಡುವೆ ಆಟಗಾರರು ಆಟದ ಕೆಲವು ಹಂತಗಳಲ್ಲಿ ಸಂಖ್ಯಾವಾಚಿಗಳನ್ನು ಉಚ್ಚರಿಸಬೇಕಾಗುತ್ತದೆ. ಆದರೆ ಹಾಗೆ ಉಚ್ಚರಿಸುವ ಸಂಖ್ಯಾವಾಚಕಗಳ ಜೊತೆ ಮತ್ತೊಂದು ಪದ ಅಥವಾ ಪದ ಸಮೂಹವನ್ನು ಸೇರಿಸಿ ವಿಶಿಷ್ಟ ರಚನೆಯನ್ನಾಗಿ ಮಾಡುತ್ತಾರೆ ಉದಾಹರಣೆಗೆ ಕನಕಪುರ ಪರಿಸರದ ಆಣೆಕಲ್ಲಾಟದ ಒಂದು ವಿಧದಲ್ಲಿ ಹೀಗೆ ಹೇಳುತ್ತಾರೆ.
ಗುಜ್ಜಾಲೆ ಗುಮ್ಮ ಒಂದಾಗಿ
ಒಮ್ಮೆ ಕಲ್ಲು ಎರಡಾಗಿ
ಮೂರು ಮುತ್ತಿನ ಚೆಂಡಾಗಿ
ನಾಲ್ಕು ಬಾಳೆ ದಿಂಡಾಗೆ
ಐದನೇ ಪಂಚನೇ ಕಲ್ಲಾಗಿ
ಹಾಗೆಯೇ ಮಂಡ್ಯ ಪರಿಸರದ ಆಣೆಕಲ್ಲಾಟದಲ್ಲಿ
ಒಂದು ಸೀಬ್ ಸಿಬಿ
ಎರಡು ಗರಡಾಳ
ಮೂರು ಮುತ್ತಪ್ಪ
ನಾಲ್ಕು ನಾಗೇಂದ್ರ
ಐದು ಪಂಚಾಂಗ
ಆರು ದಾಳಿಂಬಿ
ಏಳು ಕೊಟಿಂಬಿ
ಎಂಟರಾಯ ಗಂಟೆ
ಗೊಮ್ಮಣ್ಣ ಗೋಲಿ
ತುಬ್ನತ್ ನಿನ್ ತಾಲಿ
ಹಾಗೆಯೇ ಉತ್ತರ ಕನ್ನಡದ ಶೇಡಿ ಮೀಡಿ ಎಂಬ ಹರಳಾಟದಲ್ಲಿ
ಶೇಡಿ ಮೀಡಿ ಒಂದು
ಒಂದು ಕಲ್ಲ ಕಂಬ
ಕಸ್ಕಿನೆರಡು ತುಂಡು
ಮೂರು ಮುತ್ನ ಚೆಂಡು
ನಾಲ್ಕು ಮಲ್ಗೆ ದಿಂಡು
ಐದು ಸೃಷ್ಟಿ ಬಟ್ಟು
ಆರೊಂದಂಬಾಳಾರು.
ಹಾಗೆಯೇ ಮೈಸೂರು ಪರಿಸರದ ಒಂದು ಮಕ್ಕಳಾಟದಲ್ಲಿ
ಒಂದು ಒಂದು ಬೇಳೆ
ಬೇಳೆಗೊಂದು ಬೇಳೆ
ಎರಡು ಗರಡಿ ಸಾಲು
ಮೂರು ಮುತ್ತಿನ ಚೆಂಡು
ನಾಕು ನೆಲ್ಲಿ ಹಾಕು
ಐದು ಅಜ್ಜಿ ತಲೆದಿಂಬು
ಆರು ಬಾರೋ ಬಸವಣ್ಣ
ಏಳು ಕಡಿಯೋ ಚೇಳು
ಎಂಟು ನಾಗರ ಗಂಟು
ಒಂಭತ್ತು ಸಿರಿ ಸಂಪತ್ತು
ಹತ್ತು ತಿಂಗಳು ತುಂಬಿತ್ತು
ಈ ಬಗೆಯ ಪ್ರಾಸ ರಚನೆಗಳು ಸಂಖ್ಯಾವಾಚಕಗಳೊಂದಿಗೆ ಸೇರಿ ಬರುವುದು ಬಹುಪಾಲು ಎಲ್ಲಾ ಕಡೆಯೂ ಇದೆ. ವಿಶೇಷತೆ ಎಂದರೆ ಈ ರಚನೆಗಳು ಸಂಖ್ಯೆಗಳೊಂದಿಗೆ ಕೂಡಿ ಬಂದಿದ್ದು ಆಟದ ನೆಲೆಯಲ್ಲಿ ಇವುಗಳ ಬಳಕೆಯ ಉದ್ದೇಶ ಸೀಮಿತವಾದರೂ ಇದನ್ನು ಬಳಸುತ್ತಿರುವ, ಆಡುತ್ತಿರುವ ಸಮುದಾಯದ ಪರಿಸರದ ಪರಂಪರೆಯ, ಬದುಕಿನ , ಲೋಕದೃಷ್ಟಿಯ ವಿವರಗಳನ್ನು , ಮೇಲು ನೋಟಕ್ಕೆ ಅರಿವಿಗೆ ನಿಲಿಕದ ಆಳದ ಸಂಕೀರ್ಣ ವಿವರಗಳನ್ನು ಘನೀಕರಿಸಿಕೊಂಡಂತಿದೆ.
ಮೊದಲೇ ಹೇಳಿದ ಸಂಖ್ಯಾ ವಾಚಕ, ಪರಿಮಾಣ ವಾಚಕ ರೂಪಗಳು ಒಂದು ಪ್ರದೇಶದ ಎಲ್ಲಾ ಆಟಗಳಿಗೂ ನಿರ್ದಿಷ್ಟವಲ್ಲ. ಬೇರೆ ಬೇರೆ ಆಟಗಳಿಗೆ ಬೇರೆ ಬೇರೆ ಭಾಷಿಕ ರೂಪಗಳು ಇವೆ. ಉದಾಹರಣೆಗೆ ಚೌಕಾಬಾರಾ ಆಟದಲ್ಲಿ ಉರ್ದು, ಮರಾಠಿ ರೂಪಗಳು ಏಕ್, ದೋನಿ, ತೀನಿ ಇದ್ದರೆ ಅದೇ ಬೆರೊಂದು ಆಟದಲ್ಲಿ ಅವು ಅಚ್ಚಗನ್ನಡದ ಒಂದು, ಎರಡು, ಮೂರು ರೂಪಗಳಿವೆ. ಅಂದರೆ ಆಟದೊಳಗಿನ ನಿರ್ದಿಷ್ಟ ಭಾಷಾ ಬಳಕೆಯ ರೂಪಗಳು ಆಟದ ಒಟ್ಟಾರೆ ಚೌಕಟ್ಟಿನಲ್ಲಿ ನಿರ್ದಿಷ್ಟ ಆಟಗಳಿಗೆ ನಿಷ್ಠವಾಗಿವೆ.
ವಿಶಿಷ್ಟ ಕ್ರಿಯಾರಚನೆಗಳು
ಭಾಷೆಯಲ್ಲಿ ಕ್ರಿಯಾಪದಗಳು ಬದಲಾವಣೆಗೆ ಒಳಪಡುವುದು ಕಡಿಮೆ ಅಂದರೆ ನಾಮಪದಗಳಿಗೆ ಸಂಬಂಧಿಸಿ ಭಾಷೆಯಲ್ಲಿ ತೀವ್ರವಾದ, ವ್ಯಾಪಕವಾದ ಪಲ್ಲಟಗಳು ಬದಲಾವಣೆಗಳು ನಡೆಯುತ್ತಿರುತ್ತವೆ. ಸಾಂದರ್ಭಿಕವಾದ ವಿವಿಧ ಕಾರಣಗಳಿಂದ ದೇಶ್ಯ ಪದಗಳ ಬದಲಿಗೆ ಅನ್ಯದೇಶ್ಯ ಪದಗಳು ಬಳಕೆಯಾಗುತ್ತವೆ. ಹೊಸವಸ್ತುಗಳಿಗೆ ಹೊಸ ರಚನೆಗಳನ್ನು ನಿರ್ಮಿಸಿಕೊಳ್ಳುವುದು ಭಾಷೆಯಲ್ಲಿ ಸಹಜ ಪ್ರಕ್ರಿಯೆ. ಆದರೆ ಕ್ರಿಯಾರಚನೆಗಳ ವಿಷಯದಲ್ಲಿ ಇಂತಹ ಬದಲಾವಣೆಗಳು  ನಡೆಯದ್ದಿದ್ದರೂ ಹಿಂದಿನಿಂದ ಬಳಕೆಯಲ್ಲಿದ್ದ ಎಲ್ಲಾ ಕ್ರಿಯಾ ಪದಗಳೂ ಪ್ರಸ್ತುತ ಬಳಕೆಯ ಕನ್ನಡದಲ್ಲಿ ಇಲ್ಲ. ಉದಾಹರಣೆಗೆ  ಬಟ್ಟೆ ತೊಳೆಯುವ ಪ್ರಕ್ರಿಯೆಯಲ್ಲಿ ವಿವಿಧ ಕ್ರಿಯಾರಚನೆಗಳು ಕನ್ನಡದಲ್ಲಿ ಬಳಕೆಯಾಗುತ್ತಿದ್ದವು.
ಉದಾ : ಒಗಿ, ಸೆಣೆ, ಜಾಲಿಸು, ಕುಕ್ಕು, ಹಿಂಡು, ಉನಿಸು ಇತ್ಯಾದಿ …….
ಆಧಿನಿಕ ಕನ್ನಡ ಬಳಕೆಯ ಸಂದರ್ಭದಲ್ಲಿ ಬಟ್ಟೆ ‘ತೊಳೆ’ ಮತ್ತು ಬಟ್ಟೆ ‘ವಾಶ್ ‘ ಮಾಡು ಎಂಬ ಎರಡು ರಚನೆಗಳು ಮಾತ್ರ ಬಳಕೆಯಲ್ಲಿವೆ. ಅಂದರೆ ಇಲ್ಲಿ ಬಟ್ಟೆ ತೊಳೆಯುವ ಪ್ರಕ್ರಿಯೆಯಲ್ಲಿ ಜರುಗುತಿದ್ದ ವಿವಿಧ ಕ್ರಿಯೆಗಳಿಗೆ ಬೇರೆ ಬೇರೆ ಶಬ್ದಗಳು ಬಳಕೆಯಾಗುತ್ತಿದ್ದರೂ ಆಧುನಿಕದ ಕನ್ನಡದಲ್ಲಿ ಈ ಎಲ್ಲಾ ರಚನೆಗಳೂ ಬಳಕೆಯಾಗುವುದಿಲ್ಲ. ಇದಕ್ಕೆ ಕಾರಣಗಳು ಬೇರೆ ಬೇರೆ ಇರಬಹುದು. ಹಾಗೆಯೇ ಕೃಷಿ ಹಾಗೂ ದೈನಂದಿನ ಚಟುವಟಿಕೆಗಳಲ್ಲಿ ಬಳಕೆಯಾಗುತ್ತಿದ್ದ ಊರು, ಯಡಿ, ತೊಡಿ, ವನಿ, ಮುಂತಾದ ರಚನೆಗಳೂ ಆಧುನಿಕರ ಕನ್ನಡದಲ್ಲಿ ಬಳಕೆಯಿಲ್ಲಿ ಇಲ್ಲ. ಈ ಎಲ್ಲಾ ರಚನೆಗಳೂ ನಿರ್ದಿಷ್ಟ ಕ್ರಿಯೆಗಳ ಸೂಚಕಗಳಾಗಿದ್ದವು. ಆ ಕ್ರಿಯೆಗಳು ಈಗಲೂ ನಡೆಯುತ್ತಿದ್ದರೂ ಅವುಗಳಿಗೆ ಸಂಬಂಧಿಸಿದ ಕ್ರಿಯಾರಚನೆಗಳ ಸ್ಥಾನವನ್ನು ಆಧುನಿಕ ಕನ್ನಡದಲ್ಲಿ ಕನ್ನಡದ್ದೇ ಆದ ಒಂದೇ ಕ್ರಿಯಾಪದಿಂದ ನಿರ್ವಹಿಸಲಾಗುತ್ತಿದೆ. ಕಾಯಿಊರು, ಕಾಯಿಯಡಿ, ಕಾಯಿಕೀಳು ಎಂಬ ರಚನೆಗಳು ಬೇರೆ ಬೇರೆ ಸ್ವರೂಪದ ಕ್ರಿಯಾ ಸೂಚಕಗಳು. ಅವರೆ ಕಾಯಿಯಂತಹ ಹತ್ತಾರು ಕಾಯಿಗಳನ್ನು ಗಿಡದಿಂದ ಒಟ್ಟಿಗೆ ಹಿಡಿದು ಗಿಡದಿಂದ ಬೇರ್ಪಡಿಸುವುದಕ್ಕೆ ‘ಊರು’ ಎಂಬ ರಚನೆಯೂ ಕಾಯಿಯಿಂದ ಸಿಪ್ಪೆ ಸುಲಿದು ಕಾಳುಗಳನ್ನು ಬೇರ್ಪಡಿಸುವ ಕ್ರಿಯೆಗೆ ಸಂಬಂಧಿಸಿ ‘ಯಡಿ’ ಎಂಬ ಪದಗಳನ್ನು ಬಳಸಲಾಗತ್ತಿತ್ತು. ಆದರೆ ಆಧುನಿಕರ ಕನ್ನಡದಲ್ಲಿ ಊರು, ಯಡಿ ಪದಗಳಿಗೆ ಬದಲಾಗಿ ‘ಬಿಡಿಸು’ ಎಂಬ ಒಂದೇ ಸಾಮಾನ್ಯ ಕ್ರಿಯಾಪದದಿಂದ ನಿರ್ವಹಿಸಲಾಗುತ್ತಿದೆ.
ಇಂತಹ ಕ್ರಿಯಾ ರಚನೆಗಳು ವ್ಯಾವಹಾರಿಕ ಸಾಮಾನ್ಯ ಬಳಕೆಯ ನೆಲೆಯಿಂದ ತಪ್ಪಿಹೋಗಿದ್ದರೂ ಪಾರಂಪರಿಕ ‘ಆಚರಣೆ’ ‘ಆಟ’ ಗಳಂತಹ ಸಾಮಾಜಿಕ ಸಾಂಸ್ಕೃತಿಕ ನಡೆವಳಿಕೆಗಳ ಭಾಷಿಕ ಘಟಕಗಳಲ್ಲಿ ಸಂಚಯಿತವಾಗಿರುವ ಸಾಧ್ಯತೆಗಳು ಹೆಚ್ಚಿವೆ. ಉದಾ: ಗೋಲಿ ಆಟದಲ್ಲಿ ಬಳಕೆಯಾಗುತ್ತಿರುವ, ತೀಯು, ತೀಕು, ತೀಲು, ದೇಕು ಕ್ರಿಯಾ ರಚನೆಗಳು ಸಾಮಾನ್ಯ ವ್ಯಾವಹಾರಿಕ ಬಳಕೆಯಲ್ಲಿ ಇಲ್ಲ. ಹಾಗೆಯೇ ಆಣೆಕಲ್ಲಾಟದಲ್ಲಿ ಬಳಕೆಯಾಗುವ ‘ಸೊನೆ’, ‘ಸೊಣೆಪೆ’ ಎಂಬ ಕ್ರಿಯಾರಚನೆಗಳು ವ್ಯಾವಹಾರಿಕ ಬಳಕೆಯಲ್ಲಿ ಎಲ್ಲಿಯೂ ಕಂಡುಬರುತ್ತಿಲ್ಲ. ಹಾಗೆಯೇ ಆಟದ ನೆಲೆಯಲ್ಲಿ ಬಳಕೆಯಾಗುತ್ತಿರುವ ಕ್ರಿಯಾ ರಚನೆಗಳಲ್ಲಿ ಹಲವು ವೈಶಿಷ್ಟ್ಯಗಳೂ ಪ್ರಾದೇಶಿಕವಾಗಿ ಕಂಡುಬರುತ್ತವೆ. ಉದಾಹರಣೆಗೆ ಚೌಕಾಬಾರ ಆಟದಲ್ಲಿ ಆಟದ ಪ್ರಕ್ರಿಯೆಯಲ್ಲಿ ಎದುರಾಳಿಯ ಕಾಯಿಗಳನ್ನು ಅಂಕಣದಿಮದ ಹೊರಹಾಕುವ ಪ್ರಕ್ರಿಯೆಗೆ ಕರ್ನಾಟಕದ ದಕ್ಷಿಣದಲ್ಲಿ ‘ಕಾಯಿ ಹೊಡಿ’ ಎನ್ನುವ ರಚನೆ ಇದ್ದರೆ ಉತ್ತರದಲ್ಲಿ ಕಾಯಿಕಡಿ ಎನ್ನುವ ರಚನೆ ಇದೆ. ಕೆಲವು ಕಡೆ ಕಾಯಿತಿನ್ನು, ಕಾಯಿಕೊಲ್ಲು ಎನ್ನುವ ರಚನೆಗಳಿವೆ. ಆಟ್ಗುಳಿಮಣೆ, ಚೆನ್ನೆಮಣೆ ಆಟದಲ್ಲಿಯೂ ವಿಶಿಷ್ಟವಾದ ಕ್ರಿಯೆಗಳಿಗೆ ಈಯು, ಮನೆಕಟ್ಟು, ಎಮ್ಮೆ ಈಯು, ಕರುಈಯು, ಪೀತ್ಗೆ ಆಯ್ತು ಇಂತಹ ವಿಶಿಷ್ಟ ರಚನೆಗಳಿವೆ ಈ ರಚನೆಗಳ ಹಿಂದಿನ ಕಾರಣ ಮತ್ತು ಸಾಧ್ಯತೆಗಳನ್ನು ಹೆಚ್ಚಿನ ಮಾಹಿತಿಯೊಂದಿಗೆ ಪರಿಶೀಲಿಸುವ ಅಗತ್ಯವಿದೆ.
ಅನ್ಯಭಾಷಾ ರೂಪಗಳ ಸ್ವರೂಪ
ಭಾಷೆಯಲ್ಲಿ ಅನ್ಯಭಾಷಾ ಪದಗಳು ಬಳಕೆಯಾಗುವುದು ಸಹಜ. ಹೀಗೆ ಭಾಷೆಯ ಯಾವ ಆವರಣದಲ್ಲಿ ಅನ್ಯಭಾಷಾ ರೂಪಗಳು ಬಳಕೆಯಾಗುತ್ತವೆ ಮತ್ತು ಹೀಗೆ ಒಂದು ಭಾಷೆಯಿಂದ ಎರವಲು ಪಡೆಯುವ ಉದ್ದೇಶ, ತಂತ್ರ, ಸ್ವೀಕೃತಗೊಂಡ ಭಾಷಾರೂಪಗಳ ಬಳಕೆಯ ವಿಧಾನ, ಸ್ವೀಕೃತಗೊಂಡ ಭಾಷೆಯೊಳಗಡೆ ನಿರ್ವಹಿಸುವ ಕಾರ್ಯವಿಧಾನ, ಸ್ವೀಕೃತಗೊಂಡ ಭಾಷಾರೂಪಗಳಲ್ಲಿ ಆಗುವ ಬದಲಾವಣೆ, ಅರ್ಥಛಾಯೆಗಳ ವಿಸ್ತರಣೆ ಅರ್ಥ ಸಂಕೋಚಗಳ ಸ್ವರೂಪವನ್ನು ಭಾಷಾಧ್ಯಯನಕಾರರು ಈಗಾಗಲೇ ವಿವರಿಸಿದ್ದಾರೆ. ಗ್ರಾಮೀಣ ಆಟಗಳಲ್ಲಿ ಬಳಕೆಯಾಗುವ ಅನ್ಯಭಾಷಾ ರೂಪಗಳ ಸ್ವರೂಪ, ಉದ್ದೇಶ, ಕಾರ್ಯವಿಧಾನಗಳು ಸಾಮಾನ್ಯ ವ್ಯಾವಹಾರದ ಭಾಷಾಬಳಕೆಯ ಸಂದರ್ಭದ ಅನ್ಯಭಾಷಾ ರೂಪಗಳ ಬಳಕೆಯ ಉದ್ದೇಶ ಸ್ವರೂಪ ಮತ್ತು ಕಾರ್ಯವಿಧಾನಕ್ಕಿಂತ ಭಿನ್ನವಾಗಿದೆ.
ಅಚ್ಚ ಕನ್ನಡದ ಪರಿಸರದ ಅಂದರೆ ಯಾವುದೇ ಅನ್ಯಭಾಷಾ ಪರಿಸರದ ಭೌಗೋಳಿಕ, ಸಾಂಸ್ಕೃತಿಕ, ಸಂಪರ್ಕಗಳಿಲ್ಲದ ಸಂದರ್ಭಗಳಲ್ಲಿಯೂ ಆಟಗಳ ಒಳಗೆ ಅನ್ಯಭಾಷಾ ರೂಪಗಳು ಬಳಕೆಯಾಗುತ್ತಿವೆ. ಅಂದರೆ ಪ್ರಸ್ತುತ ಇಂತಹ ಪ್ರದೇಶಗಳಲ್ಲಿ ಸಾಮಾನ್ಯ ವ್ಯಾವಹಾರಿಕ ಬಳಕೆಯಲ್ಲಿ ಅನ್ಯಭಾಷಾರೂಪಗಳಿಲ್ಲವೆಂದಲ್ಲ ಆದರೆ ಅಂತಹ ಬಳಕೆಯ ಕಾರಣಗಳನ್ನು ವಿವರಿಸಬಹುದಾಗಿದೆ. ಆದರೆ ಈ ಅನ್ಯ ಭಾಷಾ ರೂಪಗಳೆ ಅರ್ಥಗಳು ಆಟಗಾರರಿಗೆ ಆಟದ ಕ್ರಿಯೆಯ ಮೂಲಕವೇ ಸಂವಹನಗೊಳ್ಳುತ್ತವೆ. ಅಂದರೆ ಆ ಭಾಷಾರೂಪದ ಮೂಲಭಾಷೆಯ ಅರ್ಥವಾಗಲೀ ಆದೇ ಪದ ಆಟಗಾರನ ಮಾತೃಭಾಷೆಯಲ್ಲಿ ಸ್ವೀಕೃತವಾಗಿ ಬಳಕೆಗೊಳ್ಳುತ್ತಿರುವ ರೂಪವಾಗಲಿ, ಅರ್ಥವಾಗಲೀ ಆಟದ ನೆಲೆಗೆ ಮುಖ್ಯವಲ್ಲ. ಉದಾಹರಣೆಗೆ ಮೈಸೂರು, ಹಾಸನ, ಮಂಡ್ಯ ಪರಿಸರದ ಗಿಲ್ಲಿದಾಂಡು ಆಟದಲ್ಲಿ ‘ರಡೆ’ ‘ಜಂಪ್‌’ ‘ಡಬಲ್‌’ ಎಂಬ ಇಂಗ್ಲಿಷ್‌ ರೂಪಗಳು ಬಳಕೆಯಾಗುತ್ತವೆ. ಇದೇ ಪದಗಳು ಆ ಪರಿಸರದ ವ್ಯಾವಹಾರಿಕ ಕನ್ನಡದಲ್ಲಿಯೂ ಬೇರೆ ಬೇರೆ ರೂಪದಲ್ಲಿ ಬಳಕೆಯಲ್ಲಿವೆ. ಅದಕ್ಕೆ ಸಮಾನಾಂತರ ಕನ್ನಡ ಪದಗಳೂ ಬಳಕೆಯಲ್ಲಿವೆ. ಉದಾ : ರೆಡಿ-ಸಿದ್ಧ, ಜಂಪ್‌ನೆಗೆ, ಡಬಲ್‌ ಎರರಷ್ಟು ಇಲ್ಲಿನ ವೈಶಿಷ್ಟ್ಯವೆಂದರೆ. ಗಿಲ್ಲಿದಾಂಡು ಆಡುವ ಆಟಗಾರರಿಗೆ ಇಂಗ್ಲಿಶನ್ನು ವ್ಯಾವಹಾರಿಕ ಕನ್ನಡದಲ್ಲಿ ಸ್ವೀಕರಣ ಮಾಡಿ ಬಳಸುತ್ತಿರುವ ರೂಪಗಳೂ ಸಮಾನಾರ್ಥಕ ಕನ್ನಡ ಬಾಷಾರೂಪಗಳ ಬಳಕೆಯ ವಿಧಾನ, ಮತ್ತು ಸಂದರ್ಭಗಳ ಪರಿಚಯವೂ ಇರುತ್ತದೆ. ಆದರೆ ವ್ಯಾವಹಾರಿಕ ಬಳಕೆಯ ನೆಲೆಯ ಅರ್ಥಗಳು, ಆಟದ ನೆಲೆಯಲ್ಲಿ ಅದೇ ರೂಪಗಳನ್ನು ಬಳಸಿದರೂ ಆ ಅರ್ಥಗಳಿಗಿಂತ ಭಿನ್ನವಾದ ಕ್ರಿಯಾತ್ಮಕತೆಯನ್ನು ಪಡೆದುಕೊಳ್ಳುತ್ತವೆ. ಆಟದ ಪ್ರಕ್ರಿಯೆಯನ್ನು ಸೂಕ್ಷ್ಮವಾಗಿ ಗಮನಿಸಿದಾಗ ಮಾತ್ರ ಮೂಲ ನೆಲೆಯ ಅರ್ಥ ಛಾಯೆಗಳು ಇರುವಂತೆ ಕಂಡರೂ ಆ ಆರ್ಥಗಳಿಗಿಂತ ಆಟದ ಹಂತದಲ್ಲಿ ಅವುಗಳನ್ನು ನಿಯಮವಾಗಿ ಅಷ್ಟೇ ಉಚ್ಚರಿಸುತ್ತಾರೆ. ಆದ್ದರಿಂದಲೇ ಕೆಲವು ವೇಳೆ ಎದುರಾಳಿ ಆಟಗಾರ ಹೇಳಬೇಕಾದ ಮಾತನ್ನು ಆಡುತ್ತಿರುವ ಆಟಗಾರನೇ ಹೇಳುತ್ತಾನೆ. ಗಿಲ್ಲಿ ಆಟದ ಒಂದು ಹಂತದಲ್ಲಿ ಅಂದರೆ ಗಿಲ್ಲಿ ಹೊಡೆಯುವ ಮೊದಲು ಆಟಗಾರ ‘ರಡೆ’ ಎನ್ನಬೇಕು. ಎದರಾಳಿ ಕ್ಷೇತ್ರ ರಕ್ಷಣೆಗೆ ನಿಂತಿರುವವರು ‘ಎಸ್‌’ ಎಂದು ಅನುಮತಿ ನೀಡಿದ ನಂತರ ಆಟಗಾರ ಗಿಲ್ಲಿಯನ್ನು ಹೊಡೆಯಬೇಕು, ಗಿಲ್ಲಿಯನ್ನು ಹೊಡೆದ ನಂತರ ಕ್ಷೇತ್ರ ರಕ್ಷಕರು ‘ಗಿಲ್ಲಿ’ ಯನ್ನು ತಡೆದು ಗಿಲ್ಲಿಯನ್ನು ಎಲ್ಲಿಂದ ಹೊಡೆದಿದ್ದನೋ ಅಲ್ಲಿಗೆ ಎಸೆಯುತ್ತಾರೆ. ಎಸೆದಾಗ ಆಟಗಾರ ಔಟಾಗದೇ ಗಿಲ್ಲಿ ಬಿದ್ದ ಜಾಗದಿಂದ ಮೂರನೇ ಬಾರಿ ಗಿಲ್ಲಿ ಹೊಡೆಯುವ ಮುಂಚೆ ‘ಜಂಪ್‌’ ಎಂದು ಉಚ್ಚರಿಸುತ್ತಾನೆ. ಆಟದ ವಿಧಾನವನ್ನು ಗಮನಿಸಿದರೆ ಎದುರಾಳಿ ‘ಎಸ್‌’  ಅಥವಾ ‘ನಾಟ್‌’ ಎನ್ನಬೇಕು. ಅಂದರೆ ‘ಜಂಪ್‌’ ಎಂದರೆ ಎದರಾಳಿ ಗಿಲ್ಲಿ ಬಿದ್ದಿರುವ ಸ್ಥಳದಿಂದ ಸ್ಕೈಟ್‌ಗೆ ಹಾರಿದರೆ ಆಟಗಾರನನ್ನು ಹೊರಹಾಕಬಹುದು ಅದಕ್ಕಾಗಿ ಆಟಗಾರ ಎದುರಾಳಿಗೆ ಜಂಪ್‌ ಎನ್ನುವ ಪ್ರಶ್ನೆಯ ಮೂಲಕ ಹಾರಲು ಸಾಧ್ಯವೆ ಎಂದು ಕೇಳಬೇಕು ಅದಕ್ಕಾಗಿಯೇ ಈ ‘ಜಂಪ್‌’ ಎನ್ನುವ ಪ್ರಶ್ನಾರ್ಥಕ ಮಾತಿದೆ. ಆದರೆ ಈ ಜಂಪ್‌ ಪದ ಉಚ್ಚರಿಸುವ ಮುಂಚೆಯೇ ಎದುರಾಳಿ ಆಟಗಾರ ಮೊದಲು ಗಿಲ್ಲಿ ಹೊಡೆದು ಕ್ಷೇತ್ರರಕ್ಷಣೆ ಮಾಡಿ, ಸ್ಕೈಟ್‌ ಬಳಿ ಎಸೆದು ಎರಡನೇ ಏಟು ಹೊಡೆದಾಗಲೆ ತಕ್ಷಣವೇ ಹಾರುತ್ತೀನಿ ಎನ್ನುತ್ತಾನೆ. ಹಾಗೆ ಸಾಧ್ಯವಾದರೇ ಹಾರಿ ಗುರಿ ಮುಟ್ಟಿದರೆ ಆಟಗಾರನನ್ನು ಔಟ್‌ ಮಾಡುತ್ತಾನೆ. ಒಂದು ವೇಳೆ ಹಾರದಿದ್ದರೆ ಆಟಗಾರ ಮೂರನೇ ಏಟನ್ನು ಹೊಡೆಯುತ್ತಾನೆ. ಹೊಡೆಯುವ ಮುಂಚೆ ಜಂಪ್‌ ಎನ್ನುತ್ತಾನದರೂ ಎದುರಾಳಿ ಏನು ಹೇಳುವುದಿಲ್ಲ ಈ ಪ್ರಕ್ರಿಯೆ ಈಗಾಗಲೇ ಮುಗಿಸಲಾಗಿರುತ್ತದೆ. ಮುಂದಿನ ಏಟಿಗೆ ಆಟಗಾರನೇ ‘ನಾಟ್‌’ ಎಂದು ಉಚ್ಚರಿಸಿ ಗಿಲ್ಲಿಯನ್ನು ಹೊಡೆಯುತ್ತಾನೆ. ಅಂದರೆ ಈ ವಿವರಗಳಿಂದ ಆಟದೊಳಗೆ ಬಳಸುತ್ತಿರುವ ಭಾಷಾರೂಪಗಳಿಗೆ ಸಾಮಾನ್ಯವಲಯದ ಬಳಕೆಯ ಅರ್ಥ ಮತ್ತು ಸಂವಹನದ ಕ್ರಿಯಾತ್ಮಕತೆ ಭಿನ್ನವಾಗಿರುತ್ತದೆ ಎನ್ನಿಸುತ್ತದೆ.
ಕರ್ನಾಟಕದ ಬಹುಪಾಲು ಭಾಗಗಳಲ್ಲಿ ಆಡುವ ‘ಗೋಲಿ’ ‘ಚೌಕಾಬಾರ’ ಆಟಗಳಲ್ಲಿ ಉರ್ದು, ಮರಾಠಿ, ಭಾಷಾರೂಪಗಳು ಬಳಕೆಯಾಗುತ್ತವೆ. ಈ ಮೊದಲೇ ಹೇಳಿದಂತೆ ‘ಚೌಕಾಬಾರ’ ಆಟದ ಎಣಿಕೆಗೆ ಸಂಬಂಧಿಸಿದ ಪದಗಳಿಗೆ ಮಾತ್ರ ವಿಶೇಷವಾಗಿ ಈ ಪದಗಳನ್ನು ಬಳಸುತ್ತಿದ್ದು ಆಟದ ಪ್ರಕ್ರಿಯೆ ಆಟದ ಅಂಕಣ, ನಕ್ಷೆ, ಅಂಕಣದ ಭಾಗಗಳು, ಆಟದ ವಸ್ತುಗಳಿಗೆ ಸಂಬಂಧಿಸಿದಂತೆ ಸ್ಥಳೀಯ ಒಳನುಡಿ ರೂಪಗಳೇ ಬಳಕೆಯಾಗುತ್ತವೆ. ಉದಾ : ಆಟದ ನಕ್ಷೆಗೆ ಉತ್ತರ, ಮಧ್ಯಕರ್ನಾಟಕದಲ್ಲಿ ಚೌಕಮನೆ, ಚೌಕಮಣಿ, ಎಂಬ ಹೆಸರುಗಳು ಇದ್ದರೆ ದಕ್ಷಿಣ, ಕರ್ನಾಟಕದ ಕಡೆ ಗಟ್ಟದ ಮನೆ, ಗಟ್ಟಾ ಎಂಬ ಹೆಸರುಗಳಿವೆ. ಆಟದ ವಸ್ತುಗಳಿಗೆ ಸಂಬಂಧಿಸಿಯೂ ಹುಣಿಸೆಪಿಕ್ಕ, ಹುಣಿಸೆ ಬ್ಯಾಳೆ, ಕಾಯಿ, ಹಣ್ಣು ಎಂಬ ಕನ್ನಡದ ಪದಗಳೇ ಬಳಕೆಯಾಗುತ್ತವೆ. ಹಾಗೆಯೆ ಕೆಲವು ಬಗೆಯ ಗೋಲಿ ಆಟಗಳಲ್ಲಿ ಮುಖ್ಯವಾಗಿ ಜೂಜು ಮಾದರಿಯ ಮೇರಿ ಆಟ, ಪೇಂದ ಅಥವಾ ಪೆಂದಿ ಎಂಬ ಆಟಗಳಲ್ಲಿ ಉರ್ದು, ಮರಾಠಿ ಮತ್ತು ಇಂಗ್ಲಿಶ್‌ ಪದರೂಪಗಳು ಸಾಕಷ್ಟು ಬಳಕೆಯಾಗುತ್ತವೆ. ಗೋಲಿ ಆಟದ ಗುಣಿಗೆ ಬದ್ಧ ಎಂಬ ರೂಪ ಸಾಮಾನ್ಯವಾಗಿ ಎಲ್ಲಾ ಕಡೆಯೂ ಇದೆ ಹಾಗೆಯೇ ‘ಗೋಲಿ’ ಎನ್ನುವ ಪದವೇ ಉರ್ದು ಅಥವಾ ಹಿಂದಿ ಮೂಲದ ಪದವಾಗಿದೆ. ವಿಶೇಷವಾಗಿ ಗಾಜಿನ ಗುಂಡುಗಳಿಗೆ ಮಾತ್ರ ಗೋಲಿ ಎನ್ನಲಾಗುತ್ತವೆ, ಬೀದರ್, ಬಿಜಾಪುರ ಪರಿಸರದಲ್ಲಿ ‘ಗೋಟಿ’ ಎನ್ನುವ ರೂಪವು ಬಳಕೆಯಲ್ಲಿದೆ. ಈ ಆಟದ ವಿಶೇಷವೆಂದರೆ ಒಂದೇ ಆಟದಲ್ಲಿ ಇಂಗ್ಲಿಶ್‌ ಹಿಂದಿ, ಉರ್ದು, ಕನ್ನಡ ಭಾಷಾರೂಪಗಳೂ ಬಳಕೆಯಾಗುತ್ತವೆ. ಮೈಸೂರು ಪರಿಸರದ ಮೀರಿ ಎಂಬ ಗೋಲಿ ಆಟದಲ್ಲಿ ಆಟದ ಅಂಕಣದ ಒಳಗಿನ ಎರಡು ಗುಳಿಗಳಿಗೆ ‘ಬದ್ದ್‌’ ಎಂಬ ರೂಪವೂ, ಗೋಲಿ ಹೊಡೆಯುವ ಒಂದು ವಿಧಾನ ಅಂದರೆ ಕೈ ಕೆಳಗೆ ಮಾಡಿ ಗೋಲಿಯನ್ನು ಹೊಡೆಯುವ ವಿಧಾನಕ್ಕೆ ‘ಡೀಲಿ’ ಗೋಲಿಗಳನ್ನು ಆಡಲು ಬಿಟ್ಟಾಗ ಎರಡು ಗೋಲಿಗಳನ್ನು ಕೂಡಿದ್ದರೆ ಬಚ್ಚಾ, ಎರಡು ಗೋಲಿಗಳು ಅಂಟಿಂದಂತೆ ಇದ್ದು ಮಧ್ಯ ಅತ್ಯಂತ ಸಣ್ಣ ತೆರವಿದ್ದರೆ ಖುಲ್ಲಾ ಎಂಬ ಉರ್ದು ಭಾಷಿಕ ರೂಪಗಳು ಬಳಕೆಯಾಗುತ್ತವೆ. ಮೇರಿ ಅಥವಾ ಮೀರಿ ಎಂಬ ಆಟದ ಹೆಸರು ಯಾವ ಭಾಷಾರೂಪ ಎಂಬುದು ಸ್ಷಷ್ಟವಾಗುತ್ತಿಲ್ಲ ಆದರೆ ಅದೇ ಆಟದಲ್ಲಿ ಗೋಲಿ ಹೊಡೆಯುವ ಒಂದು ವಿಧಾನಕ್ಕೆ ‘ರಿಂಗ್‌’ ಎಂದೂ ಇನ್ನೊಂದು ವಿಧಾನಕ್ಕೆ ಬೈಟಪ್‌, ಬಟಾಪ್‌ (Bytop) ಎಂಬ ರೂಪಗಳೂ ಬಳಕೆಯಾಗುತ್ತವೆ. ಹಾಗೆಯೇ ಗೋಲಿ ಅಂಕಣದ ಪಟ್ಟೆ ಮೇಲೆ ಕುಳಿತರೆ ಪಟ್ಟೆ ಎಂದು ಗೋಲಿ ಬಿದ್ದಿರುವ ಸ್ಥಾನವನ್ನಾದರಿಸಿ ಹಿಂತಿಮಂತಿ, ಅಥವಾ ಮ್ಯಾಗ ಕೆಳಗ ಎಂಬ ಅಷ್ಟು ಕನ್ನಡ ರೂಪಗಳೂ ಬಳಕೆಯಲ್ಲಿವೆ. ಮೈಸೂರು ಪರಿಸರದ ಪೇಂದ ಎಂಬ ಗೋಲಿ ಆಟದಲ್ಲಿ ಆಟದ ಅಂಕಣ, ಗೋಲಿ ಹೊಡೆಯುವ ವಿಧಾನಗಳಿಗೆ ಉರ್ದು ಭಾಷಿಕ ರೂಪಗಳು ಬಳಕೆಯಾಗುತ್ತವೆ. ಇದೇ ಮಾದರಿಯ ಗೋಲಿ ಆಟ ಉತ್ತರಕರ್ನಾಟಕ, ಮಧ್ಯಕರ್ನಾಟಕದ ಆಟಗಳಲ್ಲಿ ಇಂಗ್ಲಿಶ್‌ ಭಾಷಾರೂಪಗಳು ಬಳಕೆಯಾಗುತ್ತವೆ. ಉದಾಹರಣೆಗೆ ಡಿಸ್‌, ಬಾಂಬೆಡಿಸ್‌ ಆಟ, ರೀಂಚ್‌ಆಟ, ಬ್ರಿಂಗ್‌ಆಟ ಹೆಸರಿನ ಗೋಲಿ ಆಟಗಳಿವೆ.
ಗಿಲ್ಲಿದಾಂಡು ಆಟದಲ್ಲಿ ಬಳಕೆಯಾಗುವ ಇಂಗ್ಲಿಶ್‌ ಭಾಷಾರೂಪಗಳನ್ನು ಮೊದಲೇ ಉಲ್ಲೇಖಿಸಿದೆ. ಈ ಆಟದಲ್ಲಿಯೂ ನಿಯಮದ ವಿಧಾನದ ಹೆಸರುಗಳು, ಕ್ರಿಯಾಪದಗಳಿಗೆ ಇಂಗ್ಲಿಶ್‌ ರೂಪಗಳು ಬಳಕೆಯಾದರೂ ವಸ್ತು, ಜಾಗದ ಹೆಸರುಗಳು ಉರ್ದು, ಮರಾಠಿ, ರೂಪಗಳಾಗಿವೆ. ಗಿಲ್ಲಿದಂಡ, ಗಿಲ್ಲಿ ಇಡುವ ಉದ್ದನೆ ಕುಳಿಗೆ ‘ಬದ್ದ್‌’ ‘ಪುಚ್ಚಿ’, ಮುಂತಾದ ರೂಪಗಳು ಬಳಕೆಯಾಗುತ್ತವೆ. ಹಾಗೆಯೇ ಬುಗುರಿ ಆಟದಲ್ಲಿ ಮೈಸೂರು ಪರಿಸರದ ಎಲ್ಲಾ ಆಟಗಳಲ್ಲಿಯೂ ಇಂಗ್ಲಿಶ್‌ನ ಅಪೀಟು (Upit) ಎಂಬ ರೂಪ, ಹಾಗೆಯೇ ಚಾಮರಾಜನಗರ ಮತ್ತು ಸುತ್ತಣ ಪರಿಸರಗಳಲ್ಲಿ ‘ಪಾಟ್‌’ ‘ಪೀಟು’  ಎಂಬ ವಿಕಲ್ಪರೂಪಗಳು ಬಳಕೆಯಲ್ಲಿವೆ ಉಳಿದಂತೆ ಆಟದ ಪ್ರಮುಖ ಸಾಧನವಾದ ‘ಬುಗುರಿ’ಗೆ ಕರ್ನಾಟಕದಲ್ಲೆಲ್ಲಿಯೂ ಬೇರೆ ಭಾಷಾರೂಪಗಳಿಲ್ಲ ಆದರೆ ‘ಬುಗುರಿ’ ಪದದ ಭಿನ್ನರೂಪವಾದ ‘ಬಗರಿ’ ಎಂಬ ರೂಪ ಉತ್ತರ ಕರ್ನಾಟಕದಾದ್ಯಂತ ಬಳಕೆಯಿದೆ. ಬುಗುರಿ ಸುತ್ತುವ ದಾರಕ್ಕೆ ಚಾಟಿ, ಹುರಿ, ದಾರ, ಜಾಳಿಗೆ ಎಂಬ ಭಿನ್ನರೂಪಗಳು ಪ್ರಾದೇಶಿಕವಾಗಿವೆ. ಬುಗುರಿ ಆಟದಲ್ಲಿ ಒಂದು ಬುಗುರಿಯ ಮೊಳೆಯಿಂದ ಮತ್ತೊಂದು ಬುಗುರಿಗೆ ಬೀಳುವ ಏಟು ಅಥವಾ ಆಟಗಾರನೊಬ್ಬ ಆಟದ ನಿಯಮದ ಪ್ರಕಾರ ಸೋತ ವ್ಯಕ್ತಿಯ ಬುಗುರಿಗೆ ತನ್ನ ಬುಗುರಿ ಮೊಳೆಯಿಂದ ಗುದ್ದಿ ಗುರುತು ಮಾಡುವುದಕ್ಕೆ ಕರ್ನಾಟಕದ ದಕ್ಷಿಣ ಭಾಗದಲ್ಲಿ ‘ಗುನ್ನ’ ಮತ್ತು ಉತ್ತರ ಭಾಗದಲ್ಲಿ ‘ಗಿಚ್ಚ’ ಎಂಬ ಹೆಸರುಗಳು ಬಳಕೆಯಲ್ಲಿವೆ. ಚಾಮರಾಜನಗರ ಪರಿಸರದಲ್ಲಿ ದಕ್ಷಿಣ ಕನ್ನಡ ‘ಗುಣ್ಣ’ ಎಂಬ ರೂಪ ಬಳಕೆಯಲ್ಲಿವೆ. ಮೈಸೂರು ಪರಿಸರದ ‘ತನ್ನಾರಿ’ ಎಂಬ ಬುಗುರಿ ಆಟದಲ್ಲಿ ‘ಆರ್ ಪಾರ್’ ಎಂಬ ಉರ್ದು ಮರಾಠಿ ರೂಪಬಳಕೆಯಾಗುತ್ತದೆ. ಕರ್ನಾಟಕದ ಬಹುಪಾಲು ಭಾಗಗಳಲ್ಲಿ ಆಡುವ ಕುಂಟಾಬಿಲ್ಲೆ ಆಟಗಳಲ್ಲಿ ಇಂಗ್ಲಿಶ್‌ನ ವಿಕಲ್ಪ ರೂಪಗಳು ಬಳಕೆಯಾಗುತ್ತವೆ. ಮೈಸೂರು ಪರಿಸರದ ಕುಂಟಾಟದ ಒಂದು ಬಗೆಯಲ್ಲಿ ಆಟಕ್ಕೆ ಬಳಸುವ ಬಿಲ್ಲೆಗೆ (ಹೆಂಚಿನ ಮಡಕೆಚೂರು) ಚಿಚಾಪ್‌ ಎಂಬ ರೂಪ ಬಳಕೆಯಾಗುತ್ತದೆ ಹೀಗೆ ಮಂಡ್ಯ, ಮೈಸೂರು, ಬೆಂಗಳೂರು, ಶಿವಮೊಗ್ಗ, ಉತ್ತರ ಕರ್ನಾಟಕದ ಕೆಲವು ಭಾಗಗಳಲ್ಲಿಯೂ. ‘ಅಮಟೆ’ ‘ಯಸಟೆ’ ಎಂಬ ರೂಪಗಳು ಬಳಕೆಯಾಗುತ್ತವೆ. ಮತ್ತು ಉತ್ತರ ಕರ್ನಾಟಕದ ಗೋಲಿ, ಮತ್ತಿತರ ಆಟಗಳಲ್ಲಿ ಒಂದು ನಿರ್ದಿಷ್ಟ ಸ್ಥಳಕ್ಕೆ ಅಂದರೆ ಗೋಲಿ ಬಿಡಲು ಎಲ್ಲರೂ ಸಾಲಾಗಿ ನಿಲ್ಲುವ ಸ್ಥಳ,  ಅಥವಾ ಇನ್ನಾವುದೋ ಆಟದಲ್ಲಿ ಆಟ ಪ್ರಾರಂಭಿಸಲು ನಿಗದಿಯಾದ ಸ್ಥಳ ‘ಪಾಜ’ ಎನ್ನುವ ರೂಪ ಬಳಕೆಯಲ್ಲಿದೆ.
ಒಟ್ಟಾರೆ ಆಟಗಳಲ್ಲಿ ಬಳಕೆಯಾಗುವ ಅನ್ಯಭಾಷಾ ರೂಪಗಳನ್ನು ಗಮನಿಸಿದಾಗ ಆಟದ ಹೆಸರು ಆಟದ ವಸ್ತುಗಳು, ಆಟದ ನಿಯಮಗಳಲ್ಲಿ ಬಳಕೆಯಾಗುವುದು ಕಂಡುಬರುತ್ತದೆ. ಆದರೆ ನಿರ್ದಿಷ್ಟವಾಗಿ ಯಾವ ಆಟವೂ ಪೂರ್ಣವಾಗಿ ಯಾವುದೇ ಒಂದು ನಿದಿಷ್ಟ ಕನ್ನಡೇತರ ಭಾಷೆಯನ್ನು ಆಟದ ಎಲ್ಲಾ ಹಂತಗಳಲ್ಲಿ ಸಮಗ್ರವಾಗಿ ಬಳಸುತ್ತಿಲ್ಲ. ಕೆಲವು ಆಟಗಳಲ್ಲಿ ವಸ್ತುಗಳಿಗೆ ಸೀಮಿತವಾಗಿದ್ದರೆ ಕೆಲವು ಆಟಗಳಲ್ಲಿ ನಿಯಮಗಳಿಗೆ ನಿರ್ದಿಷ್ಟವಾಗಿದೆ. ಕೆಲವು ಆಟಗಳಲ್ಲಿ ಇಂಗ್ಲಿಶ್‌, ಉರ್ದು, ಕನ್ನಡ ಮೂರು ಭಾಷಾರೂಪಗಳೂ ಬಳಕೆಯಾಗುತ್ತವೆ. ಹೀಗೆ ಅನ್ಯಭಾಷಾರೂಪಗಳು ಬಳಕೆಯಾಗಲು ಇರಬಹುದಾದ ಕಾರಣಗಳು ಪೂರ್ಣವಾಗಿ ಭಾಷಿಕವಾದವು ಎನಿಸುವುದಿಲ್ಲ. ಇವು ಭಾಷಿಕ ಆಕೃತಿಗಳೇ ಆಗಿದ್ದರೂ ಇವುಗಳ ಕ್ರಿಯಾತ್ಮಕತೆ ಈಗಾಗಲೇ ವಿವರಿಸಲ್ಪಟ್ಟಿರುವ ಭಾಷಾ ವ್ಯಾವಹಾರಗಳ ಸ್ವರೂಪಕ್ಕಿಂತ ಆಂಶಿಕವಾಗಿ ಭಿನ್ನವಾಗಿರುವುದು ಕಾಣಿಸುತ್ತದೆ. ಯಾಕೆಂದರೆ ವ್ಯಾವಹಾರಿಕ ಬಳಕೆಯ ಸಂದರ್ಭದ ಉದ್ದೇಶ, ಅರ್ಥಗಳು ಆಟದ ನೆಲೆಯಲ್ಲಿ ಮುಖ್ಯವಾಗುವುದಿಲ್ಲ ಉದಾಹರಣೆಗೆ ಸಂಖ್ಯಾ ವಾಚಕಗಳ ವಿವರಣೆಯಲ್ಲಿ ಗಮನಿಸಿರುವಂತೆ ಚೌಕಾಬಾರ ಆಟದ ‘ಬಾರಾ’ ಮೂಲ ಭಾಷೆಯಲ್ಲಿ ‘ಹನ್ನೆರಡು’ ಇದ್ದರೂ ಆಟದ ನೆಲೆಯಲ್ಲಿ ಅದು ಸಂಖ್ಯಾವಾಚಕವಾದರೂ ನಿರ್ದಿಷ್ಟ ಸಂಖ್ಯೆಯನ್ನು ಸೂಚಿಸುತ್ತಿಲ್ಲ ಅಂದರೆ ಆಡಲು ಬಳಸುವ ಹುಣಿಸೇಬೀಜ ನಾಲ್ಕೇ ಇದ್ದರೂ ಕಪ್ಪು, ಮುಖ ಮೇಲ್ಮುಖವಾಗಿ ಬೀಳುವುದು ಅಷ್ಟೇ ಅಲ್ಲ ಅದು ಆಟದ ಹೆಸರನ್ನು ಸೂಚಿಸುವಾಗ ‘ಚೌಕಾಬಾರ’ ಜೋಡಿ ಪದವಾಗಿದ್ದರೂ ಆಟದ ಹೆಸರಿನ ಭಾಗವಾಗಿ ಮಾತ್ರ ಇದೆ. ಈ ರೂಪಗಳು ಆಟದ ನೆಲೆಗೆ ಒಟ್ಟು ಆಟದ ಭಾಗವಾಗಿ ಅಥವಾ, ವಸ್ತುಗಳ ರೂಪದಲ್ಲಿ ಬಂದಿರಬಹುದಾದ ಸಾಧ್ಯತೆಯಿದೆ. ಅಂದರೆ ಕನ್ನಡ ಪ್ರದೇಶಗಳಲ್ಲಿ ಆಡಳಿತ ನಡೆಸಿರುವ ಇಂಗ್ಲಿಶ್‌ ಉರ್ದು, ಮರಾಠಿ ಪ್ರಭುತ್ವಗಳ ಸಂದರ್ಭದಲ್ಲಿ ಭಾಷಿಕೇತರವಾದ ನೆಲೆಗಳಿಂದ ಬಂದಿರುವ ಸಾಧ್ಯತೆಯಿದೆ. ಆಟಗಳು ಸ್ಥಳೀಯವಾಗಿದ್ದು ನಿಯಮಗಳು ವಸ್ತುಗಳು ಅನ್ಯದೇಶೀಯವಾಗಿರುಬಹುದು ಅಥವಾ ಆಟಗಳೇ ಪೂರ್ಣವಾಗಿ ವಸ್ತು ನಿಯಮಗಳ ಸಹಿತ ಅಂದರೆ ಅವುಗಳಲ್ಲಿ ಪ್ರತಿನಿಧಿಸುವ ನುಡಿಘಟಕಗಳ ಸಮೇತ ಬಂದಿರಬಹುದು. ಹೀಗೆ ಆಟದ ಭಾಗವಾಗಿ ಬಂದಿರಬಹುದಾದ ಸಾಧ್ಯತೆಗಳು ಹೆಚ್ಚಿರುವ ಸಂದರ್ಭಗಳಲ್ಲಿ ಈ ಅನ್ಯದೇಸೀ ಭಾಷಾರೂಪಗಳಿಗೆ ಭಾಷಿಕ ಕ್ರಿಯಾತ್ಮಕತೆ ಮುಖ್ಯವಾಗುವುದಿಲ್ಲ. ಈಗಾಗಲೇ ಹೇಳಿದ ಬುಗುರಿ ಆಟದ ಅಪ್ಪಿಟ್ ಕ್ರಿಯಾರೂಪ ತಿರುಗುತ್ತಿರುವ ಬುಗುರಿಯನ್ನು ಮೇಲೆತ್ತಿ ಹಿಡಿಯುವುದನ್ನೇ ಸೂಚಿಸುತ್ತಿದ್ದರೂ ಆಟದ ಕ್ರಿಯೆಯಲ್ಲಿ ಇದೊಂದು ಹೆಸರಿಸುವ ಪದ ಘಟಕವಾಗಿ ಕೆಲಸ ಮಾಡುತ್ತಿದೆ. ಆಟದ ಸಂದರ್ಭದಲ್ಲಿ ಕನ್ನಡದೊಡನೆ ಇದು ಅಪೀಟ್ ಹಿಡ್ಕೊ ಅಪೀಟ್ ಎತ್ತು ಎನ್ನುವ ಕ್ರಿಯಾರೂಪಗಳೊಂದಿಗೆ ಬರುತ್ತದೆ ಹಾಗೂ ಆಟದ ನಿಯಮದಲ್ಲಿ ಆಟಗಾರ ಹೀಗೆ ತಿರುಗುತ್ತಿರುವ ಬುಗರಿಯನ್ನು ದಾರದಿಂದ ಎತ್ತಿ ಹಿಡಿಯಬೇಕೆ. ಹಾಗೆ ಹಿಡಿದದ್ದನ್ನು ಅವನು ಅಪೀಟ್, ಪಾಟು, ಪೀಟು, ಎಂಬ ರೂಪಗಳನ್ನು ಉಚ್ಚರಿಸಿ ಘೋಷಿಸಬೇಕು. ಹಾಗೆಯೇ ಮಂಡ್ಯ ಮೈಸೂರು ಪರಿಸರದ ತಂಡಗಳ ಆಟಗಳಲ್ಲಿ ತಂಡಗಳಾಗಿ ಆಟಗಾರರನ್ನು ವಿಭಜಿಸಿಕೊಳ್ಳಲು ವಿಶಿಷ್ಟವಾದ ಕ್ರಮವೊಂದಿದೆ. ಇಬ್ಬರು ನಾಯಕರು ನೇರವಾಗಿ ತಮ್ಮ ತಂಡವನ್ನು ಆಯ್ದುಕೊಳ್ಳದೆ ಇಬ್ಬಿಬ್ಬರು ಆಟಗಾರರು ಪ್ರತ್ಯೇಕವಾಗಿ ದೂರಹೋಗಿ ಅವರಿಗೆ ಪರ್ಯಾಯ ಹೆಸರುಗಳನ್ನು ಕಟ್ಟಿಕೊಂಡು ಬರುತ್ತಾರೆ. ಬಂದವರು. ಗಡಿಗಡಿ ಆಚ್ಗೆ ಎಂದರೆ ನಾಯಕರು ಆಚ್ಗೊಂದು ಪಿಚ್ಚೇ ಎನ್ನುತ್ತಾರೆ. ನಂತರ ಆಟಗಾರರು ಕಟ್ಟಿಕೊಂಡಿರುವ ಪರ್ಯಾಯ ಹೆಸರುಗಳನ್ನು ಹೇಳುತ್ತಾರೆ. ನಾಯಕರು ತಮಗೆ ಇಷ್ಟವಾದ ಹೆಸರನ್ನೂ ಹೇಳುತ್ತಾರೆ. ಆ ಹೆಸರಿನವರು ಹೆಸರು ಹೇಳಿದವರ ತಂಡಕ್ಕೆ ಸೇರುತ್ತಾರೆ. ಆದರೆ ಇಲ್ಲಿ ಕುತೂಹಲವೆನಿಸುವುದು ಮೇಲಿನ ಭಾಷಾರೂಪಗಳು ಯಾವುದೇ ಆರ್ಥವನ್ನು ಹೊಂದಿಲ್ಲದಂತೆ ಕಂಡರೂ ತುಮಾರೆ ಪೀಚ್ಗೆ ಎನ್ನುವ ರೂಪ ಉರ್ದು ಭಾಷಿಕ ರೂಪ ಬಳಕೆಯಾಗಿರುವುದು. ಆಟದ ನೆಲೆಯಲ್ಲಿ ಬೇರೆ ಬೇರೆ ವಿಧಾನದಲ್ಲಿ ವಿಶಿಷ್ಟವಾಗಿ ಇಂತಹ ಅನ್ಯಭಾಷಾರೂಪಗಳು ಬಳಕೆಯಾಗುತ್ತಿವೆ. ಮೇಲಿನ ವಿವರಗಳ ಹಿನ್ನೆಲೆಯಲ್ಲಿ ಒಂದು ಭಾಷೆಯ ನಿರ್ದಿಷ್ಟ ವಲಯದೊಳಗೆ ಅನ್ಯಭಾಷಾ ರೂಪಗಳು ಹೇಗೆ ಮತ್ತು ಏಕೆ ಪ್ರವೇಶ ಪಡೆಯುತ್ತವೆ, ಅವುಗಳ ಬಳಕೆಯ ಸ್ವರೂಪವೇನು ಎನ್ನುವ ವಿಷಯವನ್ನು ಅರ್ಥಮಾಡಿಕೊಳ್ಳುವ ಅಗತ್ಯವಿದೆ. ವ್ಯಾವಹಾರಿಕ ವಲಯದಲ್ಲಿ ಅನ್ಯಭಾಷಾ ರೂಪಗಳ ಬಳಕೆಯ ಕಾರಣ, ಸ್ವರೂಪಗಳನ್ನು ಈಗಾಗಲೇ ವಿವರಿಸಿಕೊಳ್ಳಲಾಗಿದೆ. ಆಟದ ನೆಲೆಯ ಬಳಕೆ ಸಾಮಾನ್ಯ  ವ್ಯಾವಹಾರಿಕ ವಲಯದ ಬಳಕೆಗಿಂತ ಭಿನ್ನವಾಗಿದ್ದು ಅವು ಆಟದ ನೆಲೆಗೆ ಪ್ರವಹಿಸಿರುವ ವಿಧಾನವೂ ಭಿನ್ನವಾಗಿದೆ. ಹೆಚ್ಚಿನ ಮಾಹಿತಿ ಮತ್ತು ಆಟಗಳ ಚಾರಿತ್ರಿಕೆ, ಸಾಂಸ್ಕೃತಿಕ ವಿವರಗಳ ನೆಲೆಯಿಂದ ಈ ಸಂದರ್ಭಗಳನ್ನು ವಿವರಿಸಲು ಪ್ರಯತ್ನಿಸಬಹುದು.
ಆಟದ ಭಾಷೆಯಲ್ಲಿ ಸಮಾಜೋಸಾಂಸ್ಕೃತಿಕ ಆಂಶಗಳು
ಆಟ ಆಡುವವರು ಮೇಲ್ನೋಟಕ್ಕೆ ಸಣ್ಣ ಮಕ್ಕಳಾಗಿರಬಹುದು ಅಥವಾ ವಯಸ್ಕರಾಗಿದ್ದರೂ ಅವರು ಆಡುವ ಆಟಗಳಿಗೆ ಯಾವುದೇ ಬಗೆಯ ಸಮಾಜೋಸಾಂಸ್ಕೃತಿಕ ಮಹತ್ವವಿಲ್ಲದ ಹಾಗೆ ಕಾಲಹರಣಕ್ಕಾಗಿ, ಮನರಂಜನೆಗಾಗಿ ಆಡುತ್ತಿರಬಹುದಾದರೂ ಆ ಆಟಗಳ ವಿವಿಧ ಆಯಾಮಗಳನ್ನು ಪರಿಶೀಲಿಸಿದರೆ ಅವುಗಳಲ್ಲಿ ಅನೇಕ  ಸಮಾಜೋಸಾಂಸ್ಕೃತಿಕ  ಆಂಶಗಳು ಅಡಕವಾಗಿರುವುದು ಕಂಡುಬರುತ್ತದೆ. ಅದರಲ್ಲೂ ಕೆಲವು ಗ್ರಾಮೀಣ ಆಟಗಳು ಮಕ್ಕಳ ಆಟಗಳೇ ಆದರೂ ಆಟದ ನಿಯಮಗಳಲ್ಲಿ, ಆಟದ ಹೆಸರುಗಳಲ್ಲಿ, ಆಟಗಾರರು ಆಟದೊಳಗಡೆ ನಿರ್ವಹಿಸುವ ಪಾತ್ರಗಳಲ್ಲಿ ಸಮಾಜ ಸಂರಚನೆಯ, ಸಾಮಾಜಿಕ ವ್ಯವಸ್ಥೆಯ ಪ್ರತಿಫಲಗಳು ಆಡಕವಾಗಿರುತ್ತವೆ. ಇವು ಆಯಾ ಪ್ರದೇಶದ ಪರಿಸರದ ಸಮಾಜ ರಚನೆ, ವ್ಯವಸ್ಥೆಗಳನ್ನೇ ಅವಲಂಭಿಸಿರುತ್ತವೆ. ಉದಾಹರಣೆಗೆ ಉಪ್ಪು ತರುವ ಆಟವನ್ನು ಗಮನಿಸಿದರೆ ಈ ಆಟವನ್ನು ಕೊಳ್ಳೇಗಾಲ ಸುತ್ತಲಿನ ಕೆಲವು ಬುಡಕಟ್ಟುಗಳ ಮಕ್ಕಳು ಆಡುತ್ತಾರೆ. ಈ ಆಟದ ನಿಯಮದಲ್ಲಿ ಅನೇಕ ಮನೆಗಳನ್ನು ದಾಟಿ ಹೋಗಿ ಆಟಗಾರ ಉಪ್ಪು ತರಬೇಕಾಗುತ್ತದೆ. ಉಪ್ಪು ಜೀವನಾವಶ್ಯಕ ವಸ್ತುಗಳಲ್ಲಿ ಪ್ರಾಥಮಿಕವಾದ ಮಹತ್ವದ ವಸ್ತು. ಯಾವುದೋ ಒಂದು ಕಾಲದಲ್ಲಿ ಆ ಬುಡಕಟ್ಟುಗಳ ಜನರಿಗೆ ಉಪ್ಪನ್ನು ಪಡೆಯುವುದು ದುಸ್ತರವಾಗಿದ್ದಿರಬೇಕು. ಏಕೆಂದರೆ ಉಪ್ಪು, ಈಗಿನಂತೆ ವಿಸ್ತೃತವಾದ ಮಾರುಕಟ್ಟೆಯ ಸರಕಾಗದೆ ಅದು ಸ್ಥಳೀಯವಾಗಿ ಒಳನಾಡು ಕೇಂದ್ರಗಳಲ್ಲಿಯೇ ತಯಾರಾಗುತ್ತಿದ್ದ ವಸ್ತುವಾಗಿರಹಬುದು. ಅದನ್ನು ಪಡೆಯುವಾಗ ಪ್ರತಿಯಾಗಿ  ಬುಡಕಟ್ಟು ಜನರು ಸಲ್ಲಿಸಬೇಕಾಗಿದ್ದ ವಸ್ತುಗಳು, ಮಾಡಬೇಕಾಗಿದ್ದ ಇತರೆ ಕೆಲಸಗಳು, ಎದುರಾಗಬಹುದಾಗಿದ್ದ ಆಡೆತಡೆಗಳು ಈ ಆಟದ ನಿಯಮಗಳಲ್ಲಿ ಸೇರಿವೆ. ಉಪ್ಪನ್ನು ಪಡೆಯಲು  ಬುಡಕಟ್ಟು ಜನರು ಹೋರಾಟವನ್ನೇ ಮಾಡಬೇಕಾಗಿದ್ದಿರಬಹುದು. ಈ ಎಲ್ಲಾ ಆಡೆತಡೆಗಳನ್ನು ಮೀರಿ ಉಪ್ಪು ಪಡೆದವರು ಆಟದಲ್ಲಿ ಜಯಶಾಲಿಯಾಗುತ್ತಾರೆ.
ಬೆಳಗಾಂ ಪ್ರದೇಶದಲ್ಲಿ ಮಿಂಡನಾಟ ಎಂಬ ಒಂದು ಆಟವಿದೆ. ಸಾಮಾಜಿಕ ವ್ಯವಸ್ಥೆಯಲ್ಲಿ ಸಮಾಜ ಮಾನ್ಯವಾದ ವಿವಾಹ ಪದ್ಧತಿಗಳಿಂದ ಕುಟುಂಬಸ್ಥಳಾದ ಮಹಿಳೆಯೊಬ್ಬಳಿಗೆ ಒಬ್ಬ ಗಂಡನಿರುವಾಗ ಸಮಾಜ ಮಾನ್ಯವಲ್ಲದ ಮಾರ್ಗದಲ್ಲಿ ಆ ಮಹಿಳೆ ಪರಪುಷನೊಂದಿಗೆ ಸಂಬಂಧ ಹೊಂದಿದ್ದರೆ ಆ ಪುರುಷನನ್ನು ಮಿಂಡ ಎಂದು ಕರೆಯುತ್ತಾರೆ. ಇದು ಕಲ್ಲುಗಳನ್ನು ಜೋಡಿಸುವ ಆಟ. ಈ ಆಟದ ನಿಯಮದಲ್ಲಿ ಒಬ್ಬ ಮಿಂಡನಾಗುತ್ತಾನೆ. ಅವನು ಸಿಕ್ಕು ಬಿದ್ದಾಗ ಇತರ ಆಟಗಾರರೆಲ್ಲ ಸೇರಿ ಆಟದ ನಿಯಮದಂತೆ ತೋರಿಕೆಗೆ ಅವನನ್ನು ಥಳಿಸಿ ಶಿಕ್ಷಿಸುತ್ತಾರೆ. ಇದು ಒಂದು ಸಮಾಜದ ಪರಿಸರದಲ್ಲಿ ಅಮಾನ್ಯ ಸಂಬಂಧಗಳಿಗೆ ಸಾಮಾಜಿಕರ ಪ್ರಕ್ರಿಯೆಯನ್ನು ತೋರಿಸುತ್ತದೆ. ಇದೇ ಪ್ರದೇಶದ ಆಟಗಳಲ್ಲಿ ಹೊಲಗೇರಿ ಎನ್ನುವ ಒಂದು ಪದ ಬಳಕೆಯಾಗುತ್ತದೆ. ಸಾಮಾನ್ಯವಾಗಿ ಹೊಲಗೇರಿಗಳು ಊರಿನ ಕಡೆಯ ಭಾಗದಲ್ಲಿರುತ್ತವೆ. ಹೊಲಗೇರಿಯ ಬಗೆಗಿನ, ಅಲ್ಲಿ ವಾಸಿಸುವ ಜನರ ಬಗೆಗಿನ ಸಾಮಾಜಿಕ ದೃಷ್ಟಿಕೋನಗಳು ಮಕ್ಕಳಾಟಗಳಲ್ಲಿಯೂ ಪ್ರತಿಫಲಿತವಾಗಿರುತ್ತವೆ. ಉದಾಹರಣೆಗೆ ಕಲ್ಲುಗಳನ್ನು ಎಸೆಯುವ ಒಂದು  ಮಕ್ಕಳ ಆಟದಲ್ಲಿ ಮೇಲು ಕೀಳುಗಳನ್ನು ನಿರ್ಧರಿಸಲಾಗುತ್ತದೆ. ಆಟಗಾರರೆಲ್ಲ ಕಲ್ಲುಗಳನ್ನು ನಿರ್ದಿಷ್ಟವಾದ ಹೊಲಗೇರಿ ಎಂದು ಕರೆಯುವ ಗೆರೆಯನ್ನು ದಾಟಿಸಿ ಎಸೆಯಬೇಕು. ಗೆರೆಯನ್ನು ದಾಟಿಸಿ ಎಸೆದವರೆಲ್ಲ ಮೇಲು. ಗೆರೆಯನ್ನು ದಾಟಿಸದೆ ಗೆರೆಯಿಂದ ಈಚೆ ಕಲ್ಲೆಸೆದವರು ಕೀಳು ಗೆರೆ ದಾಟಿದವರು ಮೊದಲು ಆಡಬೇಕಾಗುತ್ತದೆ.  ಎಲ್ಲಾ ಅವಕಾಶಗಳು ಅವರಿಗೆ ಮೊದಲು ಸಿಗುತ್ತವೆ. ಗೆರೆ ದಾಟಿದವರು ಕಡೆಯಲ್ಲಿ ಆಡಬೇಕಾಗುತ್ತದೆ. ಕರಾವಳಿ ಕರ್ನಾಟಕದ ಕಕ್ಕೆಗಿಳಿ ಆಟ, ಕೆಲವು ಮುಟ್ಟುವ ಆಟಗಳಲ್ಲಿಯೂ ಅಸ್ಪೃಶತೆಯ, ಸಾಮಾಜಿಕ ಸ್ತರ ವಿಭಜನೆಯ ಲಕ್ಷಣಗಳು ಕಂಡುಬರುವುದಾಗಿ ವಿದ್ವಾಂಸರು ಗುರುತಿಸಿದ್ದಾರೆ. ಮೇಲ್ಕಂಡ ಆಟಗಳ ನಿಯಮಗಳು ಮತ್ತು ವಿಧಾನಗಳಿಂದ ತಿಳಿದುಬರುವುದೇನೆಂದರೆ ಈಚೆಗೆ ಸಾಮಾಜಿಕ, ರಾಜಕೀಯ, ಶೈಕ್ಷಣಿಕ, ಅಭಿವೃದ್ಧಿಯ ಪರಿಣಾಮವಾಗಿ ಸಾಮಾಜಿಕ ವ್ಯವಸ್ಥೆಯಲ್ಲಿ ಜಾತಿ ಶ್ರೇಣಿಗಳು, ಮೇಲು ಕೀಳುಗಳ ಪರಿಕಲ್ಪನೆಗಳು ಶಿಥಿಲವಾಗಿದ್ದರೂ ಆಟದ ನೆಲೆಯಲ್ಲಿ ಆ ಸಾಮಾಜಿಕ ಪರಂಪರೆಯ ವ್ಯವಸ್ಥೆಯ ವಿಚಾರಗಳು ಪ್ರಕಟಗೊಳ್ಳುತ್ತಿವೆ ಎನಿಸುತ್ತದೆ.
.
ನಮ್ಮ ಆಟಗಳು ನುಡಿಕಟ್ಟು: ಆಟಗಳು ಮತ್ತು ಆಟಗಳ ಭಾಷೆಯ ಸ್ವರೂಪ : ಆಟಗಳ ಬಗೆಗಳು
ಆಟಗಳಿಗೆ ವ್ಯಕ್ತಿ ನೆಲೆಯಿಂದ ಹಿಡಿದು ಸಾಮುದಾಯಿಕ, ಸಾಮಾಜಿಕ ನೆಲೆಯವರೆಗಿನ ಹರವಿದೆ. ವ್ಯಕ್ತಿಯ ಸಾಮಾಜೀಕರಣ ಪ್ರಕ್ರಿಯೆಯ ಪ್ರಮುಖಾಂಶಗಳಲ್ಲಿ ಆಟಗಳು ಬಹು ಮುಖ್ಯವಾದವು. ಆಯಾ ಪ್ರದೇಶ ಪರಿಸರವನ್ನು ಅವಲಂಬಿಸಿ ಪ್ರತಿಯೊಂದು ಜನಸಮುದಾಯಗಳಲ್ಲಿಯೂ ಆಟಗಳು ರೂಢಿಯಲ್ಲಿವೆ. ಮೋಜಿನಿಂದ ಹಿಡಿದು ಜೂಜಿನವರೆಗೆ ಆಟಗಳು ವೈವಿಧ್ಯಮಯವಾಗಿವೆ. ಆಟಗಳ ಉದ್ದೇಶ ರಂಜನೆಯಷ್ಟೇ ಆಗಿರದೇ, ಆಚರಣೆ, ನಿಯಮ, ನಂಬಿಕೆಗಳ ವಿವಿದೋದ್ದೇಶಗಳ ಈಡೇರಿಕೆಯೂ ಆಟಗಳಲ್ಲಿ ಸೇರಿದೆ.
ಮಕ್ಕಳಿಂದ ಹಿಡಿದು ವಯಸ್ಕರವರೆಗೆ ವಯಸ್ಸಿನ, ಲಿಂಗದ ತಾರತಮ್ಯವಿಲ್ಲದೆ ವಿವಿಧ ಬಗೆಯ ಆಟಗಳು ಮಾನವ ಸಮಾಜದಲ್ಲಿ ರೂಢಿಯಲ್ಲಿವೆ. ಮನುಷ್ಯರೆಲ್ಲರೂ ಸಾಮಾನ್ಯವಾಗಿ ತಮ್ಮ ಜೀವಮಾನದ ಯಾವ ಹಂತದಲ್ಲಿಯಾದರೂ, ಕನಿಷ್ಟ ಬಾಲ್ಯದಲ್ಲಿಯಾದರೂ ಆಟಗಳನ್ನು ಆಡಿಯೇ ಇರುತ್ತಾರೆ. ನಾಗರೀಕ ಆಟಗಳನ್ನು ಆಟದ ವಿಧಾನ, ನಿಯಮಗಳನ್ನು ಔಪಚಾರಿಕ ಕಲಿಕೆಯ ಮುಖಾಂತರ ಕಲಿಯಬಹುದಾದರೂ ಗ್ರಾಮೀಣ ಆಟಗಳನ್ನು (ಕೆಲವು ವಿಶಿಷ್ಟ ಆಟಗಳನ್ನು ಹೊರತು ಪಡಿಸಿ) ಯಾರೂ ಔಪಚಾರಿಕವಾಗಿ ಕಲಿಸುವುದಿಲ್ಲ. ಮೊದಲೇ ಹೇಳಿದಂತೆ ವ್ಯಕ್ತಿಗಳ ಸಾಮಾಜೀಕರಣ ಪ್ರಕ್ರಿಯೆಯ ಭಾಗವಾಗಿ ಸಹಜವಾಗಿಯೇ ಮನುಷ್ಯರಿಗೆ ಆಟ ಆಡುವುದು ರೂಢಿಯಾಗುತ್ತದೆ. ರೂಢಿಯಿಂದಲೇ ಆಟದ ವಿಧಾನ, ಆಟದ ನಿಯಮಗಳು ಆಟದಲ್ಲಿ ಬಳಕೆಯಾಗುವ ಭಾಷೆ ಎಲ್ಲವೂ ಅಭ್ಯಾಸವಾಗುತ್ತದೆ.
ಸಾಮಾನ್ಯವಾಗಿ ಮಕ್ಕಳನ್ನು ಆಟವಾಡಿಸುತ್ತಲೇ ಭಾಷೆ, ಸಾಮಾಜಿಕ, ಸಾಂಕೃತಿಕ ನಡವಳಿಕೆಗಳನ್ನು ಕಲಿಸಲಾಗುತ್ತಿದೆ. ಆದರೆ ಮಾತು, ನಡಿಗೆಗಳನ್ನು ಕಲಿಯದಿರುವ ವಯಸ್ಸಿನ ಮಕ್ಕಳ ಆಟಗಳಿಗೆ ನಿಯಮವಾಗಲೀ ನಿರ್ದಿಷ್ಟ ರೀತಿಯಾಗಲೀ ಇರುವುದಿಲ್ಲ. ಇವು ಕೇವಲ ಮಕ್ಕಳನ್ನು ಸಂತೋಷಪಡಿಸಲು ಅಳದಂತೆ ಹೊತ್ತು ಕಳೆಯಲು, ಊಟ ಮಾಡಿಸಲು, ನಿದ್ರೆಮಾಡಿಸಲು ಪೋಷಕರು ಇತರರು ಪ್ರಯೋಗಿಸುವ ವಿಧಾನಗಳಾಗಿವೆ. ಇವು ಸಾಮಾನ್ಯವಾಗಿ ವ್ಯಕ್ತಿಗತ ನೆಲೆಯಲ್ಲಿ ಸಂದರ್ಭಾನುಸಾರ ಮಗುವಿನ ಅಪೇಕ್ಷೆಯನ್ನನುಸರಿಸಿ ಪ್ರಯೋಗಗೊಳ್ಳುತ್ತಿರುತ್ತವೆ. ವಿವಿಧ ಸದ್ದುಗಳು, ಪ್ರಾಸ ಬದ್ಧ ಹಾಡುಗಳು, ಅನುಕರಣೆಗಳು, ಬಣ್ಣ ಬಣ್ಣದ, ಆಟದ ವಸ್ತುಗಳನ್ನು ತೋರಿಸಿವುದು ಮುಂತಾದ ವಿಧಾನಗಳನ್ನು ಅನುಸರಿಸುತ್ತಾರೆ. ಮಕ್ಕಳಿಗೆ ಮಾತು ಮತ್ತು ಇತರ ಮಕ್ಕಳ ಗೆಳೆತನಗಳು ಅಂದರೆ ಜೋಡಿ, ಗುಂಪುಗಳಲ್ಲಿ ಬೆರೆಯಲು ಕಲೆತಾಗ ಸಾಮಾನ್ಯವಾಗಿ ಕೌಟುಂಬಿಕ, ಸಾಮಾಜಿಕ ನಡೆವಳಿಕೆಗಳನ್ನು ತಾವು ನೋಡಿದ, ಅನಿಭವಿಸಿದ ನೆನಪುಗಳಿಂದ ಅನುಕರಿಸುತ್ತಾ ಆಡುತ್ತಿರುತ್ತಾರೆ ಈ ಹಂತ ಮುಗಿದ ನಂತರ ‘ನಿರ್ದಿಷ್ಟವಾದ’ ನಿಯಮಗಳನ್ನು, ವಿಧಾನಗಳನ್ನು, ನಿರ್ದಿಷ್ಟ ವಸ್ತುಗಳನ್ನು ಪರಿಕರಗಳನ್ನು ಬಳಸಿ ಆಡುವ ಆಟಗಳನ್ನು ಗುಂಪುಗಳಲ್ಲಿ ಬೆರೆಯುತ್ತಾ ನೋಡುತ್ತಾ ಆಡುತ್ತಾ ಕಲಿಯುತ್ತಾರೆ.
ಗ್ರಾಮೀಣ ಆಟಗಳು
ಗ್ರಾಮ ಮತ್ತು ನಗರವೆಂಬ ಪರಿಲಕಲ್ಪನೆಗಳು ಈ ಹೊತ್ತಿನಲ್ಲಿ ಹಲವಾರು ವಿಚಾರಗಳಲ್ಲಿ ಭಿನ್ನತೆಯನ್ನೇನೂ ಉಳಿಸಿಕೊಂಡಿಲ್ಲ. ಶಿಕ್ಷಣ, ಔದ್ಯೋಗಿಕ ಆಕರ್ಷಣೆ, ಸಾಮಾನ್ಯ ವ್ಯಾವಹಾರಿಕ ಸಂಪರರ್ಕಗಳು ನಗರ ಮತ್ತು ಗ್ರಾಮೀಣ ಪ್ರದೇಶಗಳ ಅಂತರಗಳನ್ನು ಕಡಿಮೆ ಮಾಡಿವೆ. ಪ್ರಸ್ತುತ ಗ್ರಾಮ ಸಮಾಜ. ಸಮುದಾಯಗಳೂ , ಅರ್ಥಿಕ, ಸಾಮಾಜಿಕ ವಿಚಾರಗಳನ್ನು ಬಿಟ್ಟು ಬಹಳಷ್ಟು ನಗರ ಸಂಸ್ಕೃತಿಯ ವಿಧಾನಗಳನ್ನೇ ಅನುಸರಿಸುತ್ತಾರೆ. ಗ್ರಾಮ ಸಮಾಜದ ಪಾರಂಪರಿಕ, ಜೀವನ ಶೈಲಿ, ಕೃಷಿ, ಕುಲಕಸಬು, ಗೃಹ ಕೈಗಾರಿಕೆಗಳೂ ‘ನಾಗರಿಕ’ ಸ್ವರ್ಶಕ್ಕೆ ಮೋಡಿಗೆ ಒಳಗಾಗಿವೆ. ಅಂದರೆ ಈ ಮಾತಿನ ಉದ್ದೇಶವಿಷ್ಟೇ ನಗರ ಮತ್ತು ಗ್ರಾಮಗಳನ್ನು ಗಾತ್ರ ಮತ್ತು ಸವಲತ್ತುಗಳ ವಿಚಾರದಲ್ಲಿ ಭಿನ್ನವಾಗಿಸಬಹುದಾದರೂ ಹಲವಾರು ವಿಚಾರಗಳಲ್ಲಿ ಏಕರೂಪಿಯಾಗಿವೆ. ಹಾಗಾಗೀ ಗ್ರಾಮೀಣ ಆಟಗಳನ್ನು ಈಗ ಬಹುಪಾಲು ಆಡುತ್ತಿಲ್ಲ. ಅಂದರೆ ಮಕ್ಕಳು ಆಟವಾಡುದಿಲ್ಲವೆಂದಲ್ಲ ಆದರೆ ಸಾಂಸ್ಥೀಕರಣಗೊಂಡ  ‘ನಾಗರಿಕ’ ವೆಂಬ ಹಣೆ ಪಟ್ಟಿಯುಳ್ಳ ಆಟಗಳು ಮಾಧ್ಯಮದ ಮೂಲಕ ಎಲ್ಲಾ ಕಡೆ ತಲುಪಿವೆ. ಮತ್ತು ಪ್ರಸ್ತುತ ಸಂದರ್ಭದಲ್ಲಿ ಈ ಆಟಗಳಿಗಿರುವ ವ್ಯಾಪಾರೀ ಮೌಲ್ಯ, ಪ್ರತಿಷ್ಠೆಯ ಆಕರ್ಷಣೆಗಳು, ವೃತ್ತಿಪರತೆಯ ಅಂಶಗಳು ಬಾಲ್ಯದಿಂದಲೇ ಇವುಗಳೆಡೆಗೆ ಮಕ್ಕಳನ್ನು ಸೆಳೆಯುತ್ತಿವೆ. ಕಳೆದ ನಾಲ್ಕೈದು ದಶಕಗಳ ಹಿಂದೆ ಇದ್ದ ಎಷ್ಟೋ ಆಟಗಳು ಈಗ ವಯಸ್ಕರ ನೆನಪಿನಲ್ಲಿ ಮಾತ್ರ ಹುದುಗಿವೆ. ಆಟಗಳ ಬಗೆಗಿನ ಮಾಹಿತಿ ಸಂಗ್ರಹವನ್ನು ಹಿರಿಯರಿಂದ ಸಂಗ್ರಹಿಸಿ ಅವುಗಳ ಅಸ್ತಿತ್ವವನ್ನು ಪರೀಶಿಸಲು ಆಯಾ ಪ್ರದೇಶಗಳಲ್ಲಿ ಪರಿಶೀಲಿಸಿದಾಗ ಬಹುಪಾಲು ಆಟಗಳು ಆಡುವುದರಿಲಿ ಬಹಳಷ್ಟು ಮಕ್ಕಳಿಗೆ ಕೇಳಿಯೂ ತಿಳಿದಿಲ್ಲ. ಪ್ರಸ್ತುತ ಜನಪ್ರಿಯವಾಗಿರುವ ನಾಗರೀಕ ಆಟಗಳಾದರೂ ಒಂದು ಕಾಲಕ್ಕೆ ಗ್ರಾಮೀಣವೋ, ಯಾವುದೋ ಪ್ರದೇಶದ ಸ್ಥಳೀಯ ಆಟವೋ ಆಗಿದ್ದಂತಹವೇ. ಪ್ರಸ್ತುತ ಅವುಗಳಿಗೆ ದೊರೆತಿರುವ ಜಾಗತಿಕ ಮನ್ನಣೆಯ ಕಾರಣ ವಿಶ್ವವ್ಯಾಪಿಯಾಗಿವೆ.
ಪ್ರಸ್ತುತ ‘ಗ್ರಾಮೀಣ’ ಆಟಗಳೆಂದರೆ ಔಪಚಾರಿಕ ಕಲಿಕೆಯ ಮೂಲಕ, ಮಾಧ್ಯಮಗಳ ಮೂಲಕ ಬಂದಿರುವ ‘ನಾಗರಿಕ’ ಮಾದರಿ ಆಟಗಳನ್ನು ಹೊರತು ಪಡಿಸಿ ಹಿಂದೆ ಬಳಕೆಯಲ್ಲಿದ್ದ ಈಗಲೂ ಬಳಕೆಯಲ್ಲಿರಬಹುದಾದ ಸ್ಥಳೀಯವಾದ. ಪ್ರದೇಶ ನಿಷ್ಠವಾದ ಆಟಗಳು ಮಾತ್ರ ಎಂದು ಭಾವಿಸಲಾಗಿದೆ. ಎಷ್ಟೋ ವೇಳೆ ಬಹಳಷ್ಟು ಆಟಗಳಲ್ಲಿ ಇಂಗ್ಲಿಶ್, ಪರ್ಶಿಯನ್ ಪದಗಳು, ವಿಧಾನಗಳು, ಪರಿಕರಗಳು ಬಳಕೆಯಾಗುವ ಆಟಗಳಿದ್ದರೂ ಇವುಗಳಿಗೆ ಮಾರುಕಟ್ಟೆ ಮೌಲ್ಯ ವಾಣಿಜ್ಯಿಕ ವ್ಯಾವಹಾರಿಕ ಆಯಾಮಗಳಿಲ್ಲದಿರುವುದರಿಂದ ಮತ್ತು ಗ್ರಾಮೀಣ ಪ್ರದೇಶದ ಎಲ್ಲಾ ಮಕ್ಕಳೂ ಯಾವುದೇ ತಾರತಮ್ಯವಿಲ್ಲದೇ ಆಡುವ ಆಟಗಳಾದುದರಿಂದ ಈ ಆಟಗಳನ್ನು ಗ್ರಾಮೀಣ ಸ್ಥಳೀಯ ಆಟಗಳೆಂದೇ ಭಾವಿಸಲಾಗಿದೆ.
ಪ್ರಸ್ತುತ ಗ್ರಾಮೀಣ ಆಟಗಳು ಯಾವುವು? ಎನ್ನುವುದನ್ನು ಗುರುತಿಸಿಕೊಳ್ಳಲು ಸ್ಥಳೀಯವಾಗಿ ದೊರೆಯುವ ವಸ್ತುಗಳು ಹಾಗೂ ಸ್ಥಳೀಯವಾಗಿ ಪಾರಂಪರಿಕವಾಗಿ ರೂಢಿಸಿಕೊಂಡಿರುವ ಸಾಮಾನ್ಯ ನಿಯಮಗಳನ್ನು ಅನುಸರಿಸಿ, ಮನರಂಜನೆ, ಸ್ಪರ್ಧೆ, ಆಚರಣೆ, ಧಾರ್ಮಿಕ , ಉದ್ದೇಶಗಳಿಗೆ ಆಡುವ ಆಟಗಳನ್ನು ಗ್ರಾಮೀಣ ಆಟಗಳು ಎಂದು ಭಾವಿಸಿಕೊಳ್ಳಲಾಗಿದೆ.
ಮೇಲೆ ವಿವರಿಸಿದ ರೀತಿಯ ಗ್ರಾಮೀಣ ಆಟಗಳು ಪ್ರಧಾನವಾಗಿ ಮಕ್ಕಳ ದೈನಂದಿನ ಮತ್ತು ಹಲವಾರು ಸಂದರ್ಭಗಳಲ್ಲಿ ಋತುಮಾನಕ್ಕೆ ಅನುಸಾರವಾಗಿ  ಆಯಾಸಂದರ್ಭಗಳಿಗೆ ತಕ್ಕಂತೆ ಆಡುವ ಆಟಗಳು ಪ್ರಧಾನವಾಗಿವೆ. ಹಾಗೆಯೇ ವಯಸ್ಕರ ಆಟಗಳು ಮೋಜಿಗಿಂತ ಹೆಚ್ಚಾಗಿ ಸ್ಪರ್ಧೆ, ಸೋಲು ಗೆಲವುಗಳ ಪಂದ್ಯಾಟಗಳ ಸ್ವರೂಪದಲ್ಲಿರುತ್ತವೆ. ಕರ್ನಾಟಕದ ವಿವಿಧ ಪ್ರದೇಶಗಳಲ್ಲಿ ಆಡುವ ಕೆಲವು ಆಟಗಳನ್ನು ಗಮನಿಸಲಾಗಿದೆ.
ಆಟಗಳ ಉದ್ದೇಶ ಯಾವುದೇ ಆದರೂ ಈ ಅಧ್ಯಯನದಲ್ಲಿ ಆಟಗಳಲ್ಲಿ ಬಳಕೆಯಾಗುವ ಭಾಷಾರೂಪಗಳನ್ನೂ ಸಂಗ್ರಹಿಸಲು ಉದ್ದೇಶವನ್ನು ಸೀಮಿತಗೊಳಿಸಲಾಗಿದೆ. ಇಲ್ಲಿ ಸಂಗ್ರಹಿಸಿರುವ ಬಹುಪಾಲು ಆಟಗಳು ಪ್ರದೇಶ ನಿಷ್ಠವಾಗಿದ್ದು ಅವುಗಳ ಭಾಷಿಕ ಸಾಮಗ್ರಿ ಸಮಾಜೋ ಸಾಂಸ್ಕೃತಿಕ ಆಕರಗಳಾಗಿರುವುದು ಮುಖ್ಯವಾಗಿದೆ. ಆಟಗಳಲ್ಲಿ ಬಳಕೆಯಾಗುವ ಭಾಷಾರೂಪಗಳು ಸಾಮಾನ್ಯವಾಗಿ ಒಂದು ಪದದ ಘಟಕದಿಂದ ಒಂದು ಪದಪುಂಜ ವಾಕ್ಯದ ವ್ಯಾಪ್ತಿಯಲ್ಲಿಯೂ ಬಳಕೆಯಾಗುತ್ತವೆ. ಆದರೆ ಅವುಗಳ ಅರ್ಥ ಏಕ ಘಟಕದ್ದಾಗಿರುತ್ತದೆ. ಅರ್ಥ ವಿನ್ಯಾಸಗಳು ಭಾಷೆಯ ಸಾಮಾನ್ಯ ವ್ಯಾವಹಾರಿಕ ಬಳಕೆಗಿಂತ ಭಿನ್ನವೂ ವಿಶಿಷ್ಟವೂ ಆಗಿರುತ್ತವೆ. ಉದಾ : ದಕ್ಷಿಣ ಕರ್ನಾಟಕದ ಚೌಕಾ ಬಾರಾ ಆಟದಲ್ಲಿ ‘ಕಾಯಿ’ ಒಂದು ವಸ್ತು ‘ಹಣ್ಣು’ ಅದರ ನಡೆಯ ಸಮಾಪ್ತಿ ಅಲ್ಲಿ ಹಣ್ಣಾಗುವ ಸಾಧ್ಯತೆಯಿರುವ ದೃಷ್ಟಿಯಿಂದ ನಡೆಸುವ ವಸ್ತುಗಳಿಗೆ  ‘ಕಾಯಿ’  ಎಂಬ ಹೆಸರಿದೆ ‘ಕಾಯಿ’  ಆಟದ ಪ್ರಕ್ರಿಯೆಯಲ್ಲಿ ಜೀವಂತವಾಗಿಯೇ ಇರುತ್ತದೆ. ಕ್ರಿಯಾತ್ಮಕವಾಗಿರುತ್ತದೆ. ಅದರ ನಡೆಯ ಅಂತ್ಯ ಹಣ್ಣಾಗುವುದು ಹಣ್ಣಾದ ನಂತರ ಅದರ ಕ್ರಿಯಾತ್ಮಕತೆ ಮತ್ತು ಮೌಲ್ಯ ಮುಗಿಯುತ್ತದೆ. ಸಾಮಾನ್ಯ ವ್ಯಾವಹಾರದ ಬಳಕೆಯಲ್ಲಿ ಹಣ್ಣಿಗೆ ಮೌಲ್ಯವಿದೆ ಮತ್ತು  ಕ್ರಿಯಾತ್ಮಕತೆಯೂ ಇದೆ. ಆದರೆ ಆಟದಲ್ಲಿ ಹಣ್ಣು ಮೌಲ್ಯ ಮತ್ತು ಕ್ರಿಯಾತ್ಮಕತೆಯನ್ನು ಕಳೆದುಕೊಂಡರೂ ಕಾಯಿಂದ ಹಣ್ಣಾಗುವವರೆಗಿನ ಪ್ರಕ್ರಿಯೆ ಮತ್ತು ಅದರೆದುರಿನ ಸವಾಲುಗಳು ಅದನ್ನು ಮೀರಿ ಪಡೆಯುವ ಹಣ್ಣು ಎಂಬ ತಾರ್ಕಿತ ಅಂತ್ಯದ ವರೆಗಿನ ಪ್ರಕ್ರಿಯೆಗಳಿಗೆ ವ್ಯಾವಹಾರಿಕ ಭಾಷಾ ಬಳಕೆಯಲ್ಲಿ ಮೌಲ್ಯವಿದೆ. ಆಟದಲ್ಲಿ ಬಳಕೆಯಾಗುವ ಭಾಷಾ ರೂಪಗಳ ಅರ್ಥಗಳು ಆಡುವ ವ್ಯಕ್ತಿಗಳ ಭಾಷಾ ಬಳಕೆಯ ನೆಲೆಗಳನ್ನು ಮೀರಿದರೂ ಭಾಷಿಕರ ಪರಿಸರ ಲೋಕದೃಷ್ಟಿಗಳನ್ನು ಘನೀಕರಿಸಿಕೊಂಡ ಘಟಕವಾಗಿ ಕಾಣಿಸುತ್ತವೆ.
ಆಟಗಳ ಬಗೆಗಳು
ಆಟಗಳು ವೈವಿಧ್ಯಮಯವಾಗಿವೆ ಆಡುವ ಸ್ಥಳ, ಆಡುವ ವಿಧಾನ, ಆಡುವ ವ್ಯಕ್ತಿಗಳು, ಆಡುವವರ ವಯಸ್ಸು, ಆಡುವವರ ಲಿಂಗ, ಆಟದ ಉದ್ದೇಶಗಳನ್ನು ಅನುಸರಿಸಿ ಆಟಗಳನ್ನು ವಿವಿಧ ಬಗೆಯಲ್ಲಿ ವರ್ಗೀಕರಿಸಬಹುದು. ಇದರಲ್ಲಿ ಒಳಾಂಗಣ ಆಟಗಳು ಮತ್ತು ಹೊರಾಂಗಣ ಆಟಗಳೆಂದು ಎರಡು ಪ್ರಧಾನ ಬಗೆಯಲ್ಲಿ ವರ್ಗೀಕರಿಸಬಹುದು.
ಒಳಾಂಗಣ ಆಟಗಳೆಂದರೆ ಸಾಮಾನ್ಯವಾಗಿ ದೇಹ ಬಲದ ಆಧಾರವಿಲ್ಲದೆ ಕೇವಲ ಬುದ್ಧಿಬಲ, ವ್ಯಕ್ತಿಗತ ಚಾತುರ್ಯದ ಆಧಾರದಲ್ಲಿ ಆಡುವ ಆಟಗಳಾಗಿವೆ. ಸಾಮಾನ್ಯವಾಗಿ ಮನೆಯ ಒಳಗೆ ಜಗಲಿಗಳ ಮೇಲೆ ಮಾತ್ರ ಆಡುವ ಆಟಗಳಾಗಿದ್ದು ಇವುಗಳಲ್ಲಿ ಬಳಸುವ ಸಲಕರಣೆ, ವಸ್ತುಗಳು ಸರಳವಾಗಿರುತ್ತವೆ. ಆಡುವವರ ಸಂಖ್ಯೆ ಇಬ್ಬರಿಂದ ನಾಲ್ಕು, ಆರು ಜನಗಳು ಆಡಬಹುದಾದರು ಹೆಚ್ಚು ಜನ ಪಾಲ್ಗೊಳ್ಳಬೇಕಾದಲ್ಲಿ ಸರದಿಯಲ್ಲಿ ಒಬ್ಬರ ನಂತರ ಒಬ್ಬರು ಆಡುವ ಆಟಗಳಾಗಿವೆ. ಕುಳಿತೇ ಸಾಧನ ಸಲಕರಣೆಗಳನ್ನು ಬಳಸಿ ಕೆಲವು ಆಟಗಳಲ್ಲಿ ಸ್ತ್ರೀ ಪುರುಷ ಬೇಧವಿಲ್ಲದೆ ಮತ್ತು ಹಿರಿಯ ಕಿರಿಯ ವಯಸ್ಸಿನ ಬೇಧವಿಲ್ಲದೆ ಆಡುತ್ತಾರೆ. ಆಟದ ವಿಧಾನದಲ್ಲಿ ಸ್ಪರ್ಧೆಯಿದ್ದರೆ ತಂಡಗಳಾಗಿ ವಿಂಗಡಣೆಯಾಗಬಹುದು. ಅಥವಾ ಪ್ರತಿ ವ್ಯಕ್ತಿಯೂ ಪ್ರತ್ಯೇಕವಾಗಿ ಸ್ಪರ್ಧಿಸುತ್ತಾ ಆಡುತ್ತಿರಬಹುದು. ಒಳಾಂಗಣ ಆಟದ ವೈಶಿಷ್ಟ್ಯವೆಂದರೆ ಒಂದು ತಂಡದಲ್ಲಿ ಇಷ್ಟೇ ಜನರಿರಬೇಕೆಂಬ ನಿಯಮಗಳಿರುವುದಿಲ್ಲ. ಒಬೊಬ್ಬ ವ್ಯಕ್ತಿಯೇ ಒಂದು ತಂಡವನ್ನು ಪ್ರತಿನಿಧಿಸಬಹುದು. ಕೆಲವು ಮಕ್ಕಳ ಒಳಾಂಗಣ ಆಟಗಳಲ್ಲಿ ಮಾತ್ರ ದೇಹ ಬಲದ ಅಗತ್ಯವಿರುತ್ತದೆ. ವಿಶೇಷವಾಗಿ ಕಂಬದಾಟದಂತಹ ಆಟಗಳನ್ನು ಆಡುವಾಗ ಹಿಡಿಯಲು ಬರುವವರಿಂದ ಮೂಲೆಯಿಂದ ಮೂಲೆಗೆ ತಪ್ಪಿಸಿಕೊಂಡು ಓಡಾಡುತ್ತಿರಬೇಕಾಗುತ್ತದೆ. ಸ್ತ್ರೀಯರು ಮಾತ್ರವೇ ಆಡುವ ಒಳಾಂಗಣ ಆಟಗಳಲ್ಲಿ ಮನರಂಜನೆ ಮತ್ತು ಕಾಲಕ್ಷೇಪ ಮುಖ್ಯವಾಗಿರುತ್ತದೆ. ಪುರುಷರು ಆಡುವಂತಹ ಆಟಗಳಲ್ಲಿ ಜೂಜು ಮಾಧರಿಯವು ಮುಖ್ಯವಾಗಿವೆ. ಒಳಾಂಗಣ ಆಟಗಳು ನೋಡುವವರಿಗಿಂತ ಆಡುವವರ ರಂಜನೆ ಮುಖ್ಯವಾಗಿಸಿಕೊಂಡಿರುತ್ತವೆ.
ಹೊರಾಂಗಣ ಆಟಗಳು ಸಾಮಾನ್ಯವಾಗಿ ಪುರುಷರು ಮತ್ತು ಬಾಲಕರ ಆಟಗಳಾಗಿರುತ್ತವೆ. ಕೆಲ ಸೀಮಿತ ಆಟಗಳನ್ನು ಹೆಣ್ಣುಮಕ್ಕಳೂ ಆಡುವರು. ಹೊರಾಂಗಣ ಆಟಗಳು ಬಹುಪಾಲು ಗುಂಪು ಅಥವಾ ತಂಡಗಳ ಆಟಗಳಾಗಿದ್ದು ಸ್ಪರ್ಧೆಯೂ ಇರುತ್ತದೆ. ದೇಹ ಬಲ, ದೈಹಿಕ ಚಲನವಲನದ ಕ್ರಿಯಾತ್ಮಕತೆ ಹೊರಾಂಗಣ ಆಟಗಳ ಲಕ್ಷಣಗಳಾಗಿವೆ.
ಗುಂಡು, ಕಲ್ಲು, ಕೋಲು, ಹಗ್ಗದತಹ ಸಹಜವಾಗಿ ಇತರೆ ಕೆಲಸ ಕಾರ್ಯಗಳಲ್ಲಿ ಬಳಕೆಯಾಗುವ ವಸ್ತುಗಳಿಂದ ಹಿಡಿದು ಆಟಕ್ಕಾಗಿಯೇ ಸಿದ್ದಪಡಿಸಿದ ಸಲಕರಣೆಗಳಾದ ಚೆಂಡು, ಗೋಲಿ, ಹಿಳ್ಳೆ, ಬುಗುರಿ ಮುಂತಾದ ವಸ್ತುಗಳನ್ನು ಬಳಸಿ ಆಡಲಾಗುತ್ತದೆ. ಇಬ್ಬರು ವ್ಯಕ್ತಿಗಳಿಂದ ಹಿಡಿದು ಹತ್ತಿಪ್ಪತ್ತು ಮಂದಿಯ ತಂಡಗಳಾಗಿ ಆಡುವ ಆಟಗಳೂ ಇವೆ. ಹೊರಾಂಗಣ ಆಟಗಳಲ್ಲಿ ಪ್ರದರ್ಶನಾತ್ಮಕ ಆಟಗಳು ಅಂದರೆ ಆಡುವವರ ಜತೆಗೆ ನೋಡುವವರ ರಂಜನೆಯೂ ಮುಖ್ಯವಾಗಿದ್ದು ಕೆಲವು ಆಟಗಳಲ್ಲಿ ಆಡುವವರಷ್ಟೇ ತೀವ್ರವಾಗಿ ನೋಡುವವರೂ ಆಟದ ಅನುಭವವನ್ನು ಪಡೆಯುತ್ತಾರೆ. ಕೆಲವು ಆಟಗಳಿಗೆ ಫಲಿತಾಂಶ ನಿರ್ಣಯಿಸಲು ಪ್ರತ್ಯೇಕ ನಿರ್ಣಾಯಕರರೂ ಸೋಲು ಗೆಲವು ನಿರ್ಧರಿಸಲು ವಿಶಿಷ್ಟ ಮಾನದಂಡಗಳೂ ಇರುತ್ತವೆ.
ಸ್ತ್ರೀಯರ ಆಟಗಳು
ಸ್ತ್ರೀಯರ ಆಟಗಳು ಸಾಮಾನ್ಯವಾಗಿ ಸರಳವಾದ ಆಟಗಳಾಗಿರುತ್ತವೆ. ಹೆಚ್ಚಾಗಿ ಒಳಾಂಗಣ ಆಟಗಳೂ ಆಗಿರುತ್ತವೆ. ಇವುಗಳಲ್ಲಿ ಜೂಜು ಅಥವಾ ಪಣ ಕಟ್ಟುವಿಕೆ ಕಂಡುಬರುವುದಿಲ್ಲ. ಆಡುವವರ ಕಾಲಕ್ಷೇಪ ಮತ್ತು ಮನರಂಜನೆಯ ಉದ್ದೇಶಗಳು ಪ್ರಧಾನವಾಗಿರುತ್ತವೆ. ಕೆಲವು ಆಟಗಳನ್ನು ಸ್ತ್ರೀ ಪುರುಷರು ಕೂಡಿಯೇ ಆಡಬಹುದು. ಇಂತಹ ಆಟಗಳನ್ನು ಕೇವಲ ಪುರುಷರೇ ಆಡುತ್ತಿದ್ದರೆ ಅಲ್ಲಿ ಪಣ ಮತ್ತು ಜೂಜು  (ಹಣವನ್ನು ಗೆಲ್ಲುವ ) ನಡೆಯಬಹುದು. ಸ್ತ್ರೀಯರೇ ಆಡುವ ಆಟಗಳಲ್ಲಿ ಸ್ಪರ್ಧಾತ್ಮಕತೆ, ಸೋಲು ಗೆಲುವಿನ ಲೆಕ್ಕಾಚಾರ ಕಡಿಮೆ. ತಮ್ಮ ಬಿಡುವಿಲ್ಲದ ಕೆಲಸಗಳ ಶ್ರಮವನ್ನು ಸಹನೀಯಗೊಳಿಸಲು, ಕೆಲಸ ಸರಾಗವಾಗಿ ಸಾಗಲು ಆಡುವ ಆಟಗಳು. ಇವು ಸಾಮಾನ್ಯವಾಗಿ ಮಾತಿನ ಆಟಗಳು ಹಾಡಿನ ಆಟಗಳಾಗಿರುತ್ತವೆ. ಒಡಪುಗಳು, ಒಗಟು ಬಿಡಿಸುವುದು, ಹಾಡಿನ ಸಾಮರ್ಥ್ಯ ಮುಂತಾದವು ಈ ಮಾದರಿಯವಾದರೆ, ಉಡಾಮಣೆ, ಚನ್ನೆಮಣೆ, ಚೌಕಾಬಾರ, ಪಚ್ಚಿಯಂತಹ ಆಟಗಳಲ್ಲಿ ಸೋಲು ಗೆಲುವಿನ ನಿರ್ಣಯಗಳಿವೆ. ಸ್ತ್ರೀಯರ ಹೊರಾಂಗಣ ಆಟಗಳು ಹೊರಾಂಗಣವೆಂದರೆ ಇದಕ್ಕಾಗಿ ಬೃಹತ್ ಮೈದಾನವಾಗಲಿ ಅಂಕಣಗಳಾಗಲಿ ಇರದೆ ಮನೆಯ ಮುಂದಿನ ಚಿಕ್ಕ ಅಂಗಳ ಮನೆಯ ಸುತ್ತಮುತ್ತಲಿನ ಜಾಗಗಳಷ್ಟೇ ಆಟದ ಕ್ಷೇತ್ರಗಳಾಗಿರುತ್ತವೆ. ಇದರಲ್ಲಿ ಹಗ್ಗಜಿಗಿದಾಟ ಇದು ಸಾಂಸ್ಥೀಕರಣ ಗೊಂಡಿರುವ ಆಟವೇ ಆದರೂ ಗ್ರಾಮೀಣದಲ್ಲಿಯೂ ಇದೆ. ಇದರಲ್ಲಿ ಜೀಗಿಯುವ ಸಾಮರ್ಥ್ಯವಷ್ಟೇ ಪರೀಕ್ಷೆಗೊಳಪಡುತ್ತದೆ. ಕುಂಟೋಬಿಲ್ಲೆಯಂತಹ ಆಟಗಳಲ್ಲಿ ತಂಡಗಳ ಮಾದರಿ ಇದ್ದು ಪರಸ್ಪರ ಸ್ಪರ್ಧೆ ಇತುತ್ತದೆ. ಇದಕ್ಕಾಗಿ ನಿಯಮಗಳು, ಸೋತವರಿಗೆ ಶಿಕ್ಷೆಗಳೂ, ಅಂಕಗಳೂ ಇರುತ್ತವೆ.
ಪುರುಷರ ಆಟಗಳು
ಪುರುಷರ ಹೊರಾಂಗಣ ಆಟಗಳು ಮುಖ್ಯವಾಗಿ ಪ್ರದರ್ಶನ ಮಾದರಿಯವಾದರೆ, ಒಳಾಂಗಣ ಆಟಗಳಲ್ಲಿ ಪಣ ಮತ್ತು ಜೂಜಿನ ಪಂದ್ಯಗಳು ಪ್ರಧಾನವಾಗಿರುತ್ತವೆ. ಹೊರಾಂಗಣ ಆಟಗಳಲ್ಲಿ ದೇಹ ಬಲ, ಚಾತುರ್ಯ, ಗುರಿ, ಪ್ರಧಾನವಾಗಿ ಪ್ರತಿಷ್ಠೆ, ಸೋಲು, ಗೆಲುವುಗಳು ಬಹುಮುಖ್ಯವಾಗಿರುತ್ತವೆ. ಮನರಂಜನೆ ಅಥವಾ ಕಾಲಕ್ಷೇಪ ಇಂತಹ ಪ್ರದರ್ಶನ ಪಂದ್ಯಗಳಲ್ಲಿ ಆಡುವವರಿಗಿಂತ ನೋಡುವ ಪ್ರೇಕ್ಷಕರಿಗೆ ಮುಖ್ಯವಾಗಿರುತ್ತದೆ. ಸ್ಪರ್ಧಾತ್ಮಕ ಆಟಗಳಲ್ಲಿ ಇಬ್ಬರು ವ್ಯಕ್ತಿಗಳು, ಗುಂಪಿನಲ್ಲಿ ಒಬ್ಬೊಬ್ಬ ವ್ಯಕ್ತಿಯ ಸಾಮರ್ಥ್ಯ, ಎರಡು ತಂಡಗಳ ಪ್ರತಿಸ್ಪರ್ಧೆಯ ಸಾಮರ್ಥ್ಯಗಳ ಪರೀಕ್ಷೆ ನಡೆಯುತ್ತದೆ. ಆಡುವವರು ಇಂತಹ ಪ್ರದರ್ಶನ ಪಂದ್ಯಗಳಲ್ಲಿ ಹಣ ತೊಡಗಿಸುವುದಕ್ಕಿಂತ ಹೆಚ್ಚಾಗಿ ಪ್ರತಿ ವ್ಯಕ್ತಿ ಅಥವಾ ತಂಡಗಳ ಪರವಾಗಿ ಹಣ ಹೂಡಿ, ಪೇಕ್ಷಕರು ಇಂತಹ ಆಟಗಳಲ್ಲಿ ಪರೋಕ್ಷವಾಗಿ ಭಾಗವಹಿಸುತ್ತಾರೆ.
ಒಳಾಂಗಣ ಆಟಗಳಲ್ಲಿ ಪಗಡೆಯಂತಹ ಆಟಗಳಿದ್ದರೂ ಇವುಗಳನ್ನು ಆಡುವವರು ಕಡಿಮೆ ಕಾರಣ ಇದಕ್ಕಾಗಿ ಬೇಕಾದ ಸಾಧನ ಸಲಕರಣೆಗಳು ವೆಚ್ಚದಾಯಕವಾಗಿರುತ್ತದೆ. ಇದಕ್ಕೆ ಬದಲಾಗಿ ಹುಣಸೇ ಬೀಜ, ಕಲ್ಲು, ಇದ್ದಲಿನಂತಹ ಸಾಮಾನ್ಯ ವಸ್ತುಗಳನ್ನು ಬಳಸಿ ಆಡುವ ಆಟಗಳೇ ಗ್ರಾಮೀಣ ಜನಸಾಮಾನ್ಯರಲ್ಲಿ ಜನಪ್ರಿಯವಾಗಿವೆ. ಹುಣಸೇ ಬೀಜ ಬಳಸಿ , ಚೌಕಾಬಾರಾ, ಪಂಜ, ಕಲ್ಲುಗಳನ್ನು ಬಳಸಿ ಹುಲಿ ಆಡಿನ ಆಟ, ಆನೆ ಆಟ ಮುಂತಾದ ಆಟಗಳನ್ನು ಆಡುತ್ತಾರೆ. ಈ ಆಟಗಳಲ್ಲಿ ಹಣದ ತೊಡಗಿಸುವಿಕೆಯೂ ಇರುತ್ತದೆ. ಹಾಗೆಯೇ ಸ್ಪರ್ಧಿಗಳ ಪರವಾಗಿ ಹಣಕಟ್ಟಿ ಪರೋಕ್ಷವಾಗಿ ಆಟದಲ್ಲಿ ಭಾಗವಹಿಸುವ ಪ್ರೇಕ್ಷಕರೂ ಇರುತ್ತಾರೆ. ಓಡುವುದು, ಜಿಗಿಯುವುದು, ಕುಸ್ತಿಕಾಳಗದಂತಹ ಸಲಕರಣೆ ರಹಿತ ಸ್ಪರ್ಥಾಟಳೂ ದೊಣ್ಣೆವರಸೆ, ಗುಂಡು ಎಸೆಯುವುದು, ಗುರಿಯಿಟ್ಟು ಕಾಯಿ ಹೊಡೆಯುವುದು ಮುಂತಾದ ಹೊರಾಂಗಣ ಆಟಗಳೂ ಇವೆ. ಪ್ರಾಣಿಗಳನ್ನು ಪಳಗಿಸುವುದು, ಬಂಡಿ ಓಡಿಸುವುದು, ಭಾರ ಎತ್ತುಂತಹ ವ್ಯಕ್ತಿಯ ಚಾತುರ್ಯ, ವ್ಯಕ್ತಿಯ ದೇಹ ಸಾಮರ್ಥ್ಯದ ಸ್ಪರ್ಧೆಗಳೂ ಇವೆ.
ಮಕ್ಕಳ ಆಟಗಳು
ವ್ಯಕ್ತಿಗಳು ವಯಸ್ಕರಾಗುವ ಪೂರ್ವದಲ್ಲಿ ಅಂದರೆ ಸರಿ ಸುಮಾರು ಹದಿನೈದು ಹದಿನಾರನೇ ವಯಸ್ಸಿನವರೆಗಿನ ಮಕ್ಕಳು ಆಡುವ ಆಟಗಳನ್ನು ಸ್ಥೂಲವಾಗಿ ಮಕ್ಕಳ ಆಟಗಳು ಎನ್ನಬಹುದು. ಇದರಲ್ಲಿ ಮಕ್ಕಳೇ ಆಡುವ ಆಟಗಳೂ ಹಿರಿಯರ ಮಾರ್ಗದರ್ಶನ ಅಥವಾ ಪರೋಕ್ಷ ತೊಡಗುವಿಕೆಯ ಆಟಗಳೂ ಇವೆ. ಉದಾಹರಣೆಗೆ ಕಣ್ಣಾ ಮುಚ್ಚಾಲೆಯಂತಹ ಆಟಗಳಲ್ಲಿ ಕೆಲವು ಹಿಡಿಯುವ ಆಟಗಳಲ್ಲಿ ಹಿರಿಯರು ಮುಖ್ಯರಾಗಿ, ನಿರ್ಣಾಯಕರಾಗಿ ಆಟಗಳನ್ನು ಆಡಿಸುತ್ತಿರುತ್ತಾರೆ. ಮಕ್ಕಳ ಆಟಗಳಲ್ಲಿ ಹೆಣ್ಣು ಮಕ್ಕಳು, ಗಂಡು ಮಕ್ಕಳು ಕೂಡಿ ಆಡುವ ಆಟಗಳೂ ಹೆಣ್ಣು ಮಕ್ಕಳು ಮತ್ತು ಗಂಡು ಮಕ್ಕಳು ಪ್ರತ್ಯೇಕವಾಗಿಯೇ ಆಡುವ ಆಟಗಳೂ ಇವೆ.
ಮಕ್ಕಳು ಸಾಮಾನ್ಯವಾಗಿ ಹುಟ್ಟುತ್ತಲೇ ತಾಯಿಂದ, ಅಜ್ಜಿಯಿಂದ ಎತ್ತಿಕೊಳ್ಳುವ ಯಾರಿಂದಲೇ ಆದರೂ ತನ್ನ ಸಾಮಾಜಿಕ ಜೀವನವನ್ನು ಆಟದಿಂದಲೇ ಪ್ರಾರಂಭಿಸುತ್ತಾರೆ. ಮೊದಲ ಹಂತದಲ್ಲಿ ಮುಗುವನ್ನು ಬೇರೆಯವರು ಆಡಿಸಬೇಕು. ಅಂದರೆ ಮಗುವನ್ನು ಸಂತೋಷಪಡಿಸಲು ಆಕರ್ಶಕವಾದ ಬಣ್ಣದ ಆಟಿಕೆಗಳು ವಿವಿಧ ರೀತಿಯ ಶಬ್ಧ ಮಾಡುವ ಆಟದ ಸಾಮಾನುಗಳನ್ನು ಬಳಸಿ ಆಟ ಆಡಿಸುತ್ತಾರೆ. ಹಾಗೆಯೇ ಮಾತು ಕಲಿಯುವ ಮುಂಚೆ ಕಲಿಯುವ ಹಂತದಲ್ಲಿ ಇನ್ನೊಬ್ಬರನ್ನು ಅವಲಂಬಿಸಿರುವ ಸಮಯದಲ್ಲಿ ಮಾತಿನ, ಹಾಡಿನ ರೂಪದ ಶಿಶುಪ್ರಾಸಗಳನ್ನು ಪ್ರಾಣಿ ಪಕ್ಷಿಗಳ ಧ್ವನಿಯನ್ನು ಕೇಳಿಸುತ್ತಾ ಆಡಿಸುತ್ತಾರೆ. ಮಗುವಿಗೆ ಪರಾವಲಂಬನೆ ಕಡಿಮೆಯಾಗಿ ಕೂರುವುದು, ನಡೆಯುವುದು ಆರಂಭಿಸಿದಾಗ ಆಟದ ಸಾಮಾನು ಗಳೊಂದಿಗೆ ತನ್ನಷ್ಟಕ್ಕೆ ತಾನು ಆಟ ಆಡಿಕೊಳ್ಳುತ್ತದೆ. ಈ ಬಗೆಯ ಆಟಗಳು ಕೇವಲ ಮಗುವಿನ ಸಂತಸಕ್ಕೆ ಮಾತ್ರವಾಗಿದ್ದು ಇದಕ್ಕೆ ಸಾರ್ವತ್ರಿಕ ಲಕ್ಷಣ ನಿಯಮಗಳಿಲ್ಲ ಇದು ಆಡಿಸುವವರ ಆ ಸಂದರ್ಭದ ತಿಳುವಳಿಕೆಯ ಸಾಮರ್ಥ್ಯವನ್ನು ಮಾತ್ರ ಅವಲಂಬಿಸಿರುತ್ತದೆ.
ಆಟಗಳ ಭಾಷೆಯ ಸ್ವರೂಪ
ಯಾವುದೇ ಭಾಷೆಯ ಪದಕೋಶದ ಗಾತ್ರವನ್ನು ನಿರ್ದಿಷ್ಟವಾಗಿ ಹೇಳುವುದು ಸಾಧ್ಯವೇ ಇಲ್ಲವೇನೋ? ಯಾಕೆಂದರೆ ಒಂದು ಭಾಷಿಕ ಸಮುದಾಯ ಎನ್ನುವುದು ಹಲವಾರು ಸಾಮಾಜಿಕ, ಸಂಸ್ಕೃತಿಕ ಬಿಡಿ ಘಟಕಗಳ ಮೊತ್ತವಾಗಿರುತ್ತದೆ. ಹಾಗೆ ನಿರ್ದಿಷ್ಟವಾಗಿ ಒಂದು ಭಾಷೆಯ ಪದಕೋಶದ ವ್ಯಾಪ್ತಿ, ಗಾತ್ರ ಇಷ್ಟೇ ಎಂದು ಹೇಳಬೇಕಾದರೆ ಆ ಭಾಷಿಕ ಸಮುದಾಯ ನಿಜಕ್ಕೂ ಕಲ್ಪಿತ ಸಮುದಾಯ ಮಾತ್ರವಾಗಿರಬೇಕು. ಆ ಕಲ್ಪಿತ ಭಾಷಿಕ ಸಮುದಾಯದ ಎಲ್ಲಾ ವ್ಯಕ್ತಿಗಳೂ ಏಕ ರೂಪದ ಸಾಮಾಜಿಕ ಸಾಂಸ್ಕೃತಿಕ, ಆರ್ಥಿಕ ಚಹರೆಗಳನ್ನು ಹೊಂದಿರಬೇಕು. ಆ ಭಾಷಿಕ ಸಮುದಾಯದ ಎಲ್ಲಾ ವ್ಯಕ್ತಿಗಳ ಆಹಾರ ಕ್ರಮ, ಉಡುಪಿನ ವಿಧಾನದಿಂದ ಹಿಡಿದು, ಮನರಂಜನೆ, ಆಟ, ಊಟ ವಿಧಾನಗಳೂ ಆಚರಣೆ, ನಂಬಿಕೆ ಎಲ್ಲವೂ ಸಾಮಾನ್ಯವಾಗಿದ್ದರೆ ಮಾತ್ರ ಒಂದು ಭಾಷೆಯ ಪದಕೋಶದ ಸ್ವರೂಪವನ್ನು ಗಾತ್ರವನ್ನು ನಿರ್ದಿಷ್ಟವಾಗಿ ಹೇಳಬಹುದೇನೋ? ಯಾಕೆಂದರೆ ಇಂತಹ ಕಲ್ಪಿತ ಸಮುದಾಯದಲ್ಲಿ ಮಾತ್ರ ಪ್ರತಿ ವಿಷಯಕ್ಕೆ ಸಂಬಂಧಿಸಿದಂತೆಯೂ ಎಲ್ಲಾ ವ್ಯಕ್ತಿಗಳಲ್ಲಿ ಏಕರೂಪದ ಮಾಹಿತಿಯಿರುತ್ತದೆ. ಇಂತಹ ಕಲ್ಪಿತ ಸಮುದಾಯದಲ್ಲಿ ಒಂದು ಪದಕ್ಕೆ ನಿರ್ದಿಷ್ಟ ಅರ್ಥಗಳಿರಲು ಸಾಧ್ಯ. ಮತ್ತು ಒಂದು ಪದಕ್ಕೆ ಒಂದೇ ಅರ್ಥ. ಒಂದು ಅರ್ಥಕ್ಕೆ ಒಂದೇ ಪದ ಇರಲು ಸಾಧ್ಯ. ಇಂತಹ ಕಲ್ಪಿತ ಸಮುದಾಯಗಳಲ್ಲಿ ಸಂದಿಗ್ಧತೆಗಳಿರುವುದಿಲ್ಲ ಎಲ್ಲಾ ಜನರಿಗೂ ಒಂದೇ ಬಗೆಯ ಜೀವನ ಶೈಲಿ ಮಾತಿನ ಶೈಲಿ ಇರುತ್ತದೆ. ಆದರೆ ಪ್ರಸ್ತುತ ಜಗತ್ತಿನಲ್ಲಿ ಇಂತಹ ಯಾವುದೇ ಭಾಷಿಕ ಸಮುದಾಯಗಳಿಲ್ಲ. ಮೊದಲೇ ಹೇಳಿದಂತೆ ಎಲ್ಲಾ ಭಾಷಿಕ ಸಮುದಾಯಗಳೂ ಸಾಮಾನ್ಯವಾಗಿ ಹಲವಾರು ಸಾಮಾಜಿಕ, ಸಾಂಸ್ಕೃತಿಕ ಬಿಡಿಘಟಗಳ ಕೂಟವಾಗಿರುತ್ತದೆ.
ಒಂದು ಭಾಷಿಕ ಸಮುದಾಯದ ಎಲ್ಲಾ ಜನರಿಗೂ ಆ ಭಾಷೆಯ ಎಲ್ಲಾ ಪದಗಳೂ ತಿಳಿದಿರುವುದಿಲ್ಲ. ಹಾಗೂ ತಿಳಿದಿರುವ ಪದಗಳನ್ನು ಬಳಸುವ ಸಂದರ್ಭಗಳೂ ಬರದಿರಬಹುದು, ಆದರೆ ಈಗಾಗಲೇ ನಮಗೆಲ್ಲಾ ತಿಳಿದಿರುವಂತೆ ಭಾಷಿಕರಲ್ಲಿ ಸಕ್ರಿಯ ಪದಕೋಶ ಮತ್ತು ಒಂದು ಬಗೆಯಲ್ಲಿ ಅಸಕ್ರಿಯ ಪದಕೋಶಗಳು ನೆಲೆಯಾಗಿರುತ್ತವೆ. ಅಂದರೆ ತಾವು ಮಾತನಾಡುವಾಗ ಬಳಸುವ ಪದಕೋಶ ಒಂದಿರುತ್ತದೆ. ಅದನ್ನು ಸಕ್ರಿಯ ಪದಕೋಶವೆಂದು ಕರೆದರೆ ತಾವು ಮಾತಿನಲ್ಲಿ ಬಳಸುವ ಅದರೆ ಇತರರು ಬಳಸುವ ಅದೇ ಭಾಷೆಯ ಪದಗಳು ಅರ್ಥವಾಗುತ್ತವೆ. ಮತ್ತು ಹಾಗೇ ಇತರರಿಂದ ಬಳಕೆಯಾದ ಪದಗಳಿಗೆ ಪ್ರತಿಕ್ರಿಯೆಯಾಗಿ ತಾವು ಬಳಸುವ ಪದಗಳಿಂದ ಪ್ರತಿಕ್ರಿಯಿಸುತ್ತಾರೆ. ಹೀಗೆ ಕೇವಲ ಅರ್ಥವಾಗುವ ಪದಕೋಶವನ್ನು ಅಸಕ್ರಿಯ ಪದಕೋಶವೆನ್ನುತ್ತಾರೆ. ಉದಾಹರಣೆಗೆ ಒಂದು ಭಾಷಿಕ ಸಮುದಾಯದ ಇಬ್ಬರು ವ್ಯಕ್ತಿಗಳು ಬೇರೆ ಬೇರೆ ಪ್ರಾದೇಶಿಕ ಅಥವಾ ಸಾಮಾಜಿಕ ಪ್ರಬೇಧಗಳನ್ನು ಆಡುತ್ತಿದ್ದರೂ ಪರಸ್ಪರ ಸಂವಹನ ಸರಾಗವಾಗಿಯೇ ನಡೆಯುತ್ತಿರುತ್ತದೆ. ಈ ಎರಡೂ ಬಗೆಯ ಅಂದರೆ ಸಕ್ರಿಯ ಮತ್ತು ಅಸಕ್ರಿಯ ಪದಕೋಶದಲ್ಲಿ ಅರ್ಥ ಅಂದರೆ ಪರಸ್ಪರ ಬಳಸುವ ಪದಗಳ ಅರ್ಥ ಇಬ್ಬರಿಗೂ ತಿಳಿದಿರುತ್ತದೆ. ಉದಾ ಉಪಭಾಷಿಕ ವ್ಯಕ್ತಿಯೊಬ್ಬ  ತಾಯಿಗೆ ಅವ್ವ ಎನ್ನಬಹುದು. ಇನ್ನೊಬ್ಬ ಅಮ್ಮ ಎನ್ನಬಹುದು ಆದರೆ ಪರಸ್ಪರರಿಗೆ ಅವರು ಯಾರನ್ನು ಉದ್ದೇಶಿಸಿ ಪ್ರಸ್ತುತ ಪದವನ್ನು ಬಳಸುತ್ತಿದ್ದಾರೆ ಎಂದು ಪರಸ್ಪರರಿಗೆ ಅರ್ಥ ವಾಗುತಿರುತ್ತದೆ.
ಈ ಮೇಲೆ ಹೇಳಿದ ಬಗೆಯದಲ್ಲದ ಇನ್ನೊಂದು ಬಗೆಯ ಸ್ಥಗಿತ ಪದಕೋಶವು ಭಾಷಿಕರಲ್ಲಿ ನೆಲೆಯಾಗುತ್ತದೆ. ಇಲ್ಲಿ ಆ ಪದಕೋಶ ನಿರ್ದಿಷ್ಟವಾದ ಸಂದರ್ಭ, ವಲಯದಲ್ಲಿ ಮಾತ್ರ ಬಳಕೆಯಾಗುತ್ತದೆ. ಈ ಪದಕೋಶದಲ್ಲಿನ ಪದಗಳಿಗೆ ಅರ್ಥ ಇರಲೇಬೇಕು ಎಂದೇನಿಲ್ಲ. ಅಂದರೆ ಆ ಪದ ಬಳಕೆಯ ಸಂದರ್ಭ ಮತ್ತು ಆವರಣದ ಸೀಮಿತ ನೆಲೆಯಲ್ಲಿ ಒಂದು ಕ್ರಿಯೆಯಲ್ಲಿ ತೊಡಗಿರುವ ವ್ಯಕ್ತಿಗಳು ಅಥವಾ ವ್ಯಕ್ತಿಗಳ ಸಮುದಾಯಕ್ಕೆ ಮಾತ್ರ ಆ ಪದ ಬಳಕೆಯ ಉದ್ದೇಶ ಸ್ಪಷ್ಟವಾಗಿರುತ್ತದೆ. ಆ ನೆಲೆಯನ್ನು ಸಂದರ್ಭವನ್ನು ಹೊರತು ಪಡಿಸಿ ಭಾಷೆಯ ಸಾಮಾನ್ಯ ವ್ಯಾವಹಾರಗಳಲ್ಲಿ ಆ ನಿರ್ದಿಷ್ಟ ಪದಗಳು ಯಾವುದೇ ಕ್ರಿಯಾತ್ಮಕತೆಯನ್ನು ಹೊಂದಿರುವುದಿಲ್ಲ. ಉದಾ : ಕೆಲವು ಆಚರಣೆಗಳಿಗೆ ಸಂಬಂಧಿಸಿದ ಪದಗಳನ್ನು ಗಮನಿಸಬಹುದು. ಮಾಂತ್ರಿಕರು, ಮಾಟಗಾರರು ಬಳಸುವ ಪದಗಳು ಮತ್ತು ಆ ಕ್ರಿಯೆಯಲ್ಲಿ ತೊಡಗಿರುವ ವ್ಯಕ್ತಿಗಳು ಬಳಸುವ ಪದಗಳು ಸಾಮಾನ್ಯ ವ್ಯಾವಹಾರಿಕ ವಲಯದಲ್ಲಿ ಅರ್ಥರಹಿತವಾಗಿರುತ್ತವೆ. ಅಂದರೆ ಸಾಮಾನ್ಯ ವ್ಯಾವಹಾರಿಕ ವಲಯದ ಅರ್ಥಕ್ಕೂ ನಿರ್ದಿಷ್ಟ ಅವರಣ ಅಥವಾ ನಿಯಂತ್ರಿತ ವಲಯದ ಅರ್ಥಕ್ಕೂ ಯಾವುದೇ ಬಗೆಯ ಸಂಬಂಧವಿರುವುದಿಲ್ಲ.
ಭಾಷೆ ಬಳಕೆಯಾಗುವ ವ್ಯಾವಹಾರಿಕವಾದ, ದೈನಂದಿನ ಬಳಕೆಯಲ್ಲಿನ ಪದಕೋಶದಲ್ಲಿ ಪದಗಳು, ಪದಗಳ ಅರ್ಥಗಳೂ ಚಲನಶೀಲವಾಗಿರುತ್ತವೆ. ಸಮಾಜ ಸಮುದಾಯದ ಚಲನೆಯೊಡನೆ ಪದಕೋಶಕ್ಕೆ ಹೊಸಪದಗಳು ಸೇರುವುದು, ಹಳೆಯ ಪದಗಳು ಹೊಸ ಅರ್ಥದೊಡನೆ ಪ್ರಯುಕ್ತವಾಗುವುದು, ಪದಗಳ ಅರ್ಥ ಚ್ಛಾಯೆಗಳ ವಿಸ್ತರಣೆಯಾಗುವುದು, ಪದಗಳ ಅರ್ಥ ಚ್ಛಾಯೆಗಳಲ್ಲಿ ಸಂಕುಚಿತವಾಗುವ ಪ್ರಕ್ರಿಯೆಗಳು ನಡೆಯುತ್ತಿರುತ್ತವೆ. ಇದನ್ನು ಒಂದುಜೀವಂತ ಭಾಷೆಯ ಲಕ್ಷಣಗಳೆಂದು ವಿದ್ವಾಂಸರು ಗುರುತಿಸುತ್ತಾರೆ. ಭಾಷೆಯೊಳಗೆ ಇದೊಂದು ನಿತ್ಯ  ಸಹಜ ಪ್ರಕ್ರಿಯೆ.
ಆದರೆ ಭಾಷೆಯಲ್ಲಿನ ಪದಕೋಶದ ಸ್ಥಗಿತ ಪದಕೋಶವೆಂಬ ಘಟಕ ಒಂದಿದೆ. ಇಲ್ಲಿ ಸ್ಥಗಿತವೆಂದರೆ ಬಳಕೆಯಾಗದೇ ಇರುವ ಪದಕೋಶವಲ್ಲ, ಈ ಪದಕೋಶವು ಬಳಕೆಯಾಗುತ್ತದೆ. ಆದರೆ ಈ ಪದಕೋಶ ಈ ಘಟಕಕ್ಕೆ ಹೊಸಪದಗಳ ಸೇರ್ಪಡೆಯಾಗುವುದಾಗಲಿ ಅರ್ಥವಿಸ್ತಾರ, ಅರ್ಥಸಂಕೋಚ ಇನ್ನಿತರ ವ್ಯಾವಹಾರಿಕ  ಪದಕೋಶದ ಪ್ರಕ್ರಿಯೆಗಳಿಗೆ ಸಂಬಂಧಿಸಿದ ಬದಲಾವಣೆ, ಬೆಳವಣಿಗೆಯಂತಹ   ಪ್ರಕ್ರಿಯೆಗಳು ತೀವ್ರವಾಗಿರುವುದಿಲ್ಲ. ಈ ಸ್ಥಗಿತ ಪದಕೋಶದ ಪದಗಳು ವ್ಯಕ್ತಿ ಅಥವಾ ಸಮುದಾಯಗಳಿಗೆ ಆ ನಿರ್ದಿಷ್ಟ ಬಳಕೆಯ ನೆಲೆ ಮತ್ತು ಆವರಣಗಳನ್ನು ಹೊರತುಪಡಿಸಿ ಬಳಸುವ ಸಂದರ್ಭಗಳು ಬರುವುದಿಲ್ಲ ಆದರೆ ಹೀಗೆ ಸಾಮಾನ್ಯ ವ್ಯಾವಹಾರಿಕ ವಲಯದೊಳಗೆ ಬಳಕೆ ಬಂದರೂ ವ್ಯಾವಹಾರಿಕ ವಲಯದ ಉದ್ದೇಶಿತ ಪದಗಳಿಗೆ ಪರ್ಯಾಯವಾಗಿ ಬಳಕೆಯಾಗಬಹುದು ಬಳಕೆಯಿಂದ ಬಿಟ್ಟುಹೋಗಬಹುದು ಹೊಸ ಅರ್ಥಮಂಡನೆಗಾಗಿ ಬೇರೆ ಪದಗಳನ್ನೇ ಆಕ್ರಮಿಸಬಹುದಾದರೂ ಆ ಪದ ಬಳಕೆಯ ಮೂಲ ನೆಲೆಗಳಲ್ಲಿ ಆವರಣಗಳಲ್ಲಿ ಆ ಪದದ ಆರ್ಥ, ಕ್ರಿಯಾತ್ಮಕತೆ ಬಳಕೆಯ ವಿಧಾನದಲ್ಲಿ ಬದಲಾವಣೆಗಳು ತೀವ್ರವಾಗಿರುವುದಿಲ್ಲ. ಹಾಗೆ ಒಂದು ವೇಳೆ ಬದಲಾವಣೆಗಳು ಸಂಭವಿಸಿದರೂ ಅದಕ್ಕೆ ತಲೆಮಾರುಗಳ ದೀರ್ಘ ಸಮಯ ಬೇಕಾಗುತ್ತದೆ.
ಆಟಗಳಲ್ಲಿ ಬಳಕೆಯಾಗುವ ಪದಕೋಶ ಭಾಷೆಯಲ್ಲಿನ ಈ ಬಗೆಯಸ್ಥಗಿತ  ಪದಕೋಶ ವರ್ಗಕ್ಕೆ ಸೇರುತ್ತದೆ. ಆಟದ ಪದಕೋಶದ ಪದಗಳು ಈಗಾಗಲೇ ಹೇಳಿದಂತೆ ಸಾಮಾನ್ಯ ವ್ಯಾವಹಾರಿಕ ಬಳಕೆಯ ನೆಲೆಗಳಿಗೆ ಬೇರೆ ಬೇರೆ ಉದ್ದೇಶಗಳಿಗಾಗಿ ಬರಬಹುದು. ಆ ವಲಯದಲ್ಲಿ ಚಾಲಿತಿಯಲ್ಲಿದ್ದು ಆ ಪದದ ಜಾಗಕ್ಕೆ ಬೇರೊಂದು ಪದ ಬಂದಾಗ ಬಳಕೆಯಿಂದ ಹೊರಗಾಗಬಹುದು. ವ್ಯಾವಹಾರಿಕ ನೆಲೆಯಲ್ಲಿಯೂ ಈ ಪದಗಳು ನಿರ್ದಿಷ್ಟವಾಗಿ ಬಳಕೆಯ ವಲಯಗಳನ್ನು ಸೃಷ್ಟಿಸಿಕೊಂಡಿರುತ್ತವೆ. ಹೋಲಿಕೆ, ಬೈಗಳು ಕೆಲವು ನಿರ್ದಿಷ್ಟ ವಿಷಯಗಳ ಮೇಲಿನ ಅರ್ಥದ ಒತ್ತು ಹೆಚ್ಚಾಗುವಂತೆ ಮಾಡುವ ಉದ್ದೇಶಗಳಿರಬಹುದು. ಉದಾಹರಣೆಗೆ ಕನ್ನಡದಲ್ಲಿ ಬಳಕೆಯಲ್ಲಿರುವ ಅಂದರೆ ವ್ಯಾವಹಾರಿಕವಾಗಿ ಬುಗುರಿ ಆಡಿಸು ಎಂಬ ರೂಪಕ್ಕೆ ಪ್ರಯುಕ್ತವಾಗಿರುವ ಅರ್ಥ, ಯಾರನ್ನಾದರೂ ಗೋಳು ಹೊಯ್ದುಕೊಳ್ಳುವ ಅಥವಾ ಕಾಡುವ ಕ್ರಿಯೆಗೆ ಸಂಬಂಧಿಸಿದೆ. ಈ ಗೋಳು ಹೊಯ್ದುಕೊಳ್ಳುವ ಕಾಡುವ ಅರ್ಥ ಸೂಚಿಸಲು ವ್ಯಾವಹಾರಿಕ ಕನ್ನಡದಲ್ಲಿ ‘ಬುಗುರಿ ಆಡಿಸು’ ರೂಪಕ್ಕೆ ಬದಲಾಗಿ ‘ಸೈಕಲ್ ಹೊಡಿಸು’ ಎಂಬ ರೂಪ ಬಳಕೆಗೆ ಬರಬಹುದು ಇದು ವ್ಯಾವಹಾರಿಕ ಪದಕೋಶದಲ್ಲಿನ ಬಳಕೆಗೆ ಸಂಬಂಧಿಸಿ ಬದಲಾವಣೆಯಾಗುತ್ತದೆ. ಆದರೆ ಆಟದ ನೆಲೆಯ ‘ಬುಗುರಿ ಆಡಿಸು’  ಎನ್ನುವ ರೂಪದ ಅರ್ಥ, ಅರ್ಥಚ್ಛಾಯೆಗಳನ್ನು ಬಿಟ್ಟು ಕೊಟ್ಟಂತಲ್ಲ. ಈ ಮಾತಿನ ಉದ್ದೇಶ ಆಟದ ನೆಲೆಯಿಂದ ಪದಗಳು ಸಾಮಾನ್ಯ ಬಳಕೆಯ ವಲಯಕ್ಕೆ ಬರಬಹುದಾದರೂ ಆ ಪದ ಬಳಕೆಯ ಪ್ರಕ್ರಿಯೆ ಅರ್ಥ, ಬದಲಾವಣೆಗಳು ವ್ಯಾವಹಾರಿಕ ಬಳಕೆಯ ವಲಯಕ್ಕೆ ಸಂಬಂಧ ಪಟ್ಟವೇ ಆಗಿರುತ್ತವೆಯೇ ಹೊರತು ಆಟದ ನೆಲೆಯ ಬಳಕೆಯಲ್ಲಿ ಯಾವುದೇ ಬಗೆಯ ವ್ಯತ್ಯಾಸಗಳಾಗುವುದಿಲ್ಲ ಎನ್ನುವುದನ್ನು ಸ್ಪಷ್ಟಪಡಿಸುವುದಾಗಿದೆ. ಒಂದು ಭಾಷೆಯ ಪದಕೋಶದಲ್ಲಿ ಸಕ್ರಿಯ ಪದಕೋಶದಂತೆ ಅಸಕ್ರಿಯ ಪದಕೋಶವೂ ಇರುತ್ತದೆ. ಹಾಗೆಯೇ ಭಾಷೆಯೊಳಗೆ ಸಕ್ರಿಯ ಅಸಕ್ರಿಯವಾಗಿದ್ದರೂ ‘ಸ್ಥಗಿತ’ ಅಥವಾ ಚಲನೆ ಇಲ್ಲದ ಆದರೆ ಬಳಕೆಯಲ್ಲಿರುವ ಪದಕೋಶವೂ ಒಂದಿರುತ್ತದೆ.
ಆಟಗಳ ಹೆಸರಿನ ರಚನೆಗಳು
ಆಟಗಳನ್ನು ಹೆಸರಿಸುವ ಭಾಷಿಕರಚನೆಗಳು ವಿಶಿಷ್ಟವಾಗಿವೆ. ಆಟದ ಪರಿಕರಗಳನ್ನು ಆಧರಿಸಿದ ಹೆಸರುಗಳು, ಆಟದ ವಿಧಾನವನ್ನು ಅನುಸರಿಸಿದ ಹೆಸರುಗಳು ಮುಖ್ಯವಾಗಿವೆ. ಸಾಧನ ಸಲಕರಣೆಗಳನ್ನು ಬಳಸಿ ಆಡುವ ಆಟಗಳಲ್ಲಿ ಆಟದ ಹೆಸರುಗಳು ಆ ಸಾಧನ ಸಲಕರಣೆಗಳನ್ನು ಆಧರಿಸಿದ್ದರೂ ಕೆಲವು ಆಟಗಳಲ್ಲಿ ಆಟದ ವಿಧಾನವನ್ನು ಅನುಸರಿಸಿದ ಹೆಸರುಗಳೇ ಬಳಕೆಯಲ್ಲಿವೆ. ಉದಾಹರಣೆಗೆ ಗೋಲಿ ಆಟ, ಬುಗರಿ ಆಟಗಳು, ಗೋಲಿ ಆಟದಲ್ಲಿ ಮೀರಿ, ಅಂಡೆ, ಗುಳಿತುಂಬುವ ಆಟ, ಬ್ರಿಂಗ್ ಆಟ, ಕಾರೇ ಬೀರೇ ಇತ್ಯಾದಿ ಒಳ ವಿಧಾನಗಳಿವೆ. ಹಾಗೆಯೇ ಬುಗರಿ ಆಟದಲ್ಲಿಯೂ ಗಿಚ್ಚಿ ಆಟ, ಗುನ್ನದಾಟ, ನೆತ್ತಿಗುಣ್ಣ, ತನ್ನಾರಿ, ಸಪ್ಪೆ ತನ್ನಾರಿ, ಅಪ್ಪೀಟ್ ಆಟ ಇತ್ಯಾದಿಗಳಿವೆ.  ಸಾಧನ ಸಲಕರಣೆಗಳಿಲ್ಲದೆ ಆಡುವ ಆಟಗಳಲ್ಲಿ ಆಟದ ವಿಧಾನ, ಆಟದಲ್ಲಿ ಆಟಗಾರರು ನಿರ್ವಹಿಸುವ ಪಾತ್ರ ಇತ್ಯಾದಿಗಳನ್ನು ಆಧರಿಸಿ ಆಟದ ಹೆಸರುಗಳು ರೂಢಿಯಾಗಿವೆ. ಉದಾಹರಣೆಗೆ ರಾಜ ಮಂತ್ರಿ ಆಟ, ಕಳ್ಳ ಪೋಲಿಸ್ ಆಟ, ಕಣ್ಣಾಮುಚ್ಚಾಲೆ, ಕುಂಟಾಟ, ಮುಚ್ಚಾಟ, ಕಣ್ಣು ಕಟ್ಟ್ ಆಟ ಇತ್ಯಾದಿ. ಆಟದ ಹೆಸರುಗಳ ರಚನೆಯಲ್ಲಿ ಏಕ ಪದ ರಚನೆಗಳಿಗೆ – ಆಟ ಪದವನ್ನು ಸೇರಿಸುವ ಮುಖಾಂತರ ಆಟ ಪ್ರಧಾನವಾಗಿ ಆಟದ ಹೆಸರು ಎಂಥಹ ಆಟ ಎಂಬುದನ್ನು ವಿವರಿಸುವ ಪದವಾಗಿರುತ್ತದೆ. ಉದಾಹರಣೆಗೆ ಮುಟ್ಟುಆಟ – ಮುಟ್ಟಾಟ, ಕುಂಟುಆಟ – ಕುಂಟಾಟ, ಕಲ್ಲುಆಟ – ಕಲ್ಲಾಟ, ಗುಂಡುಆಟ – ಗುಂಡಾಟ, ಬುಗುರಿಆಟ – ಬುಗುರಿಯಾಟ ಇತ್ಯಾದಿ ಇಲ್ಲಿ ಆಟವನ್ನು ವರ್ಣಿಸುತ್ತಿರುವ ಪದ ಆಟದ  ಸಲಕರಣೆಯನ್ನು ಆಧರಿಸಿರಬಹುದು ಅಥವಾ ಆಟದ ವಿಧಾನವನ್ನು ಆಧರಿಸಿರಬಹುದು.
ಎರಡು ಪದಗಳ ರಚನೆಯುಳ್ಳ ಆಟದ ಹೆಸರುಗಳಿಗೆ ಸಾಮಾನ್ಯವಾಗಿ ಆಟ ಪದ ವಿವರಿಸುವ ಪದವಾಗಿ ಸೇರುವುದಿಲ್ಲ. ಉದಾಹರಣೆಗೆ ಚಿಣ್ಣಿಕೋಲು, ಚೆನ್ನೆಮಣೆ, ಚೌಕಾಬಾರಾ, ಕುಟ್ಟಿದೊಣ್ಣೆ ಇತ್ಯಾದಿ ಆದರೆ ಇದು ಕಡ್ಡಾಯ ನಿಯಮವಲ್ಲ.
ಆಟದ ಭಾಷೆಯ ಪ್ರಾದೇಶಿಕತೆ
ಸಾಮಾನ್ಯ ವ್ಯಾವಹಾರಿಕ ಬಳಕೆಯ ಭಾಷೆಗೆ ಪ್ರಾದೇಶಿಕ, ಸಾಮಾಜಿಕ ಆಯಾಮಗಳಿರುವುದು ಈಗಾಗಲೇ ತಿಳಿದ ವಿಷಯ. ಆಟದ ಭಾಷಗೆ ಸಂಬಂಧಿಸಿ ಸ್ಥಳೀಯವಾಗಿ ರೂಪುಗೊಂಡ ಆಟಗಳಿಗೆ ಆಯಾ ಪ್ರದೇಶದ ಸ್ಥಳೀಯ ಭಾಷೆಯ ಅಥವಾ ಪರಿಸರದ ಭಾಷಯೆ ರೂಪಗಳು ಸಹಜವಾಗಿಯೇ ಬಳಕೆಯಾಗುತ್ತವೆ. ಕೆಲವು ಆಟಗಳು ಕರ್ನಾಟಕದ ಎಲ್ಲಾ ಕಡೆಯೂ ಆಡಲ್ಪಡುತ್ತವೆ,. ಆಟದ ಒಳವಿಧಾನಗಳಲ್ಲಿ ವ್ಯತ್ಯಾಸಗಳಿರಬಹುದಾದರೂ ಮೂಲಭೂತವಾಗಿ ಬಳಸುವ ಪರಿಕರಗಳು ಸಾಮಾನ್ಯವಾಗಿತುತ್ತವೆ. ಈ ಪರಿಕರಗಳಿಗೆ ಸಂಬಂಧಿಸಿದ ಹೆಸರುಗಳು ಆಟದ ನಿಯಮಗಳಿಗೆ  ಸಂಬಂಧಿಸಿದ ಹೆಸರುಗಳು / ಭಾಷಿಕ ರೂಪಗಳನ್ನು ಗಮನಿಸಿದರೆ ಎಷ್ಟೋ ವೇಳೆ ಆ ಆಟಗಳು ಯಾವ ಭಾಷಾ ಮೂಲದಿಂದ ಪ್ರವೇಶ ಪಡೆದಿರಬಹುದೆಂದು ಊಹಿಸಬಹುದಾಗಿದೆ. ಒಂದೇ ಬಗೆಯ ಪರಿಕರಗಳಿಗೆ ಸ್ಥಳೀಯ ಪ್ರಾದೇಶಿಕ ಹೆಸರುಗಳೂ ಹಾಗೂ ಅನ್ಯದೇಸೀ ಹೆಸರುಗಳೂ ಬಳಕೆಯಲ್ಲಿದ್ದು ಆಟದ ಒಳಗಿನ ನಿಯಮಗಳಿಗೆ ಸಂಬಂಧಿಸಿದ  ಭಾಷಿಕ ಘಟಕಗಳು ಸ್ಥಳೀಯವೇ ಅಥವಾ ಅನ್ಯದೇಸೀಯವೇ? ಎಂಬ ಆಂಶಗಳನ್ನು ಗಮನಿಸಿ ವಿಶ್ಲೇಷಿಸಿದರೆ ಸಾಮಾಜಿಕ ಸಾಂಸ್ಕಿತಿಕ ಚರಿತ್ರೆಯ ವಿವರಕ್ಕೆ ಹೊಸ ಹೊಳಹುಗಳು ದೊರೆಯಬಹುದು.
ಕರ್ನಾಟಕದ ಬಹುಪಾಲು ಕಡೆ ಚಿಣ್ಣಿಕೋಲು ಆಟ ಬಳಕೆಯಲ್ಲಿದೆ. ಈ ಆಟಕ್ಕೆ ಬಳಕೆಯಾಗುವ ಪರಿಕರ ಸಾಮಾನ್ಯವಾಗಿ ಎರಡು ಕಡೆ ಚೂಪು ಮಾಡಿರುವ ಐದಾರು ಇಂಚಿನ ಒಂದು ಸಣ್ಣ ಮರದ ತುಂಡು, ಅದನ್ನು ಹೊಡೆಯಲು ಮೊಳದುದ್ದ ಇರುವ ಕೋಲು ಈ ಪರಿಕರಗಳನ್ನು ಬಳಸಿ ಕರಾವಳಿ, ಉತ್ತರ ಕರ್ನಾಟಕ, ದಕ್ಷಿಣ ಕರ್ನಾಟಕ, ಮಧ್ಯ ಕರ್ನಾಟಕ ಎಲ್ಲಾ ಕಡೆಯೂ ಹುಡುಗರು ಮಾತ್ರ ಆಟವಾಡುತ್ತಾರೆ. ಉತ್ತರ ಕರ್ನಾಟಕ ಬೀದರ್, ಗುಲಬರ್ಗಾ ಪರಿಸರದಲ್ಲಿ ಚಿಣಿಫಣಿ ಮಧ್ಯ ಕರ್ನಾಟಕ ಮತ್ತು  ಉತ್ತರ ಕರ್ನಾಟಕದ ಕೆಲವು ಭಾಗಗಳಲ್ಲಿ ಚಿಣ್ಣಿಕೋಲು ಕರಾವಳಿ ಕರ್ನಾಟಕದಲ್ಲಿ ಕುಟ್ಟಿದೊಣ್ಣೆ ಮೈಸೂರು, ಮಂಡ್ಯ, ಹಾಸನ, ಬೆಂಗಳೂರು, ತುಮಕೂರು ಪರಿಸರಗಳಲ್ಲಿ ಚಿಣ್ಣಿಕೋಲು, ಚಿನ್ನಿದಾಂಡು, ಗಿಲ್ಲಿದಾಂಡು ಎಂಬ ಹೆಸರುಗಳು ಇವೆ. ಮೈಸೂರು, ಮಂಡ್ಯ, ಹಾಸನ, ತುಮಕೂರು ಬೆಂಗಳೂರು,ಪ್ರದೇಶದ ಒಂದು ಬಗೆಯ ಆಟದಲ್ಲಿ ಆಟದ ನಿಯಮಗಳೂ ಆಟದೊಳಗಿನ ಪದಗಳು ಇಂಗ್ಲಿಷ್‌ನಲ್ಲಿ ಇವೆ. ರಡೆ, ಯೆಸ್, ಜಂಪ್, ಡಬಲ್, ಟು – ದಾಂಡಲ್, ಸ್ಕ್ವೈಟ್, ಬ್ಯಾಂಕ್, ಸ್ಕೋರ್. ಕೋರ್ಟ್ ಇತ್ಯಾದಿ. ಸ್ಥಳೀಯ ಆಟದ ಒಳಗಿನ ಪದಗಳಲ್ಲಿ ಕನ್ನಡ ಪದಗಳೇ ಬಳಕೆಯಾಗುತ್ತವೆ. ಉದಾಹರಣೆಗೆ ಕುಟ್ಟ್, ಒಂದು ಕುಟ್ಟ್, ಮೂರ್ ಬೀಸ್ ಇತ್ಯಾದಿ. ಚಿಣ್ಣಿಪದ ಕರಾವಳಿಯನ್ನು ಹೊರತು ಪಡಿಸಿ ಎಲ್ಲಾ ಕಡೆ ಬಳಕೆಯಲ್ಲಿದ್ದರೂ ಇದಕ್ಕೆ ಜೋಡಿಯಾಗಿ ಬರುವ ಪದ ಕರ್ನಾಟಕದಾದ್ಯಂತ ಭಿನ್ನವಾಗಿದೆ. ಬೀದರ್, ಗುಲಬರ್ಗಾ, ಬಿಜಾಪುರ ಪರಿಸರದಲ್ಲಿ – ಫಣಿ (ಚಿಣಿ ಫಣಿ) ಎಂಬ ಪದದೊಂದಿಗೆ ಬಂದರೆ ಮೈಸೂರು, ಬೆಂಗಳೂರು ಪರಿಸರದಲ್ಲಿ – ಕೋಲು (ಚಿಣ್ಣಿ ಕೋಲು) – ದಾಂಡು (ಚಿಣ್ಣಿ ದಾಂಡು) ಎಂಬ ಪದಗಳೊಂದೊಗೆ ಮಾತ್ರ ಬರುತ್ತದೆ. ದಕ್ಷಿಣ ಕರ್ನಾಟಕ ಮತ್ತು ಮಧ್ಯಕರ್ನಾಟಕದಲ್ಲಿ ‘ಗಿಲ್ಲಿ’ ಎಂಬ ಪದ ಬಳಕೆಯಾದರೂ ಆಡು ಆಟದ ಸಾಧನವೂ ಹೌದು ಆಟದೊಳಗೆ ಆ ಸಾಧನವನ್ನು ಒಂದು ಬಾರಿ ಕೋಲಿನಿಂದ ಎತ್ತಿ ಎರಡನೇ ಬಾರಿಗೆ ಬೀಸಿ ಹೊಡೆಯುವ ಪ್ರಕ್ರಿಯೆನ್ನು ‘ಗಿಲ್ಲಿ’ ಎನ್ನುವುದು ಇದೆ. ಗಿಲ್ಲಿದಾಂಡು, ಚಿಣ್ಣಿಕೋಲು, ಕುಟ್ಟಿದೊಣ್ಣೆ ಮೂರು ರೂಪಗಳಲ್ಲಿನ ಗಿಲ್ಲಿ, ಚಿಣ್ಣಿ , ಕುಟ್ಟಿ ಮೂರು ರೂಪಗಳೂ ‘ಚಿಕ್ಕದು’ ಎಂಬ ಆರ್ಥದಲ್ಲಿಯೂ ಕೋಲು, ದಾಂಡು, ದೊಣ್ಣೆ, ಎಂಬ ರೂಪಗಳೂ ಒಂದೇ ಅರ್ಥವನ್ನು ಹೊಂದಿವೆ.
ಬುಗುರಿ ಎಂಬ ಪದ ಕರ್ನಾಟಕದಾದ್ಯಂತ ಬಳಕೆಯಲ್ಲಿದ್ದರೂ ಬಗರಿ ಎಂಬ ವಿಕಲ್ಪರೂಪ ಉತ್ತರ, ಮಧ್ಯ ಕರ್ನಾಟಕದಲ್ಲಿ ಬಳಕೆಯಲ್ಲಿದೆ. ಆಟದ ಕ್ರಮದಲ್ಲಿ ಒಂದು ಬುಗುರಿಯ ಮೊಳೆಯಿಂದ ಎದುರಾಳಿಯ ಬುಗುರಿಗೆ ಗುದ್ದಿ ಅಥವಾ ಹೊಡೆದು ಮಾಡುವ ಏಟಿಗೆ ದಕ್ಷಿಣ ಕರ್ನಾಟಕದಲ್ಲಿ ಗುನ್ನ, ಗುಣ್ಣ ಎಂಬ ರೂಪಗಳಿದ್ದರೆ ಉತ್ತರ ಮಧ್ಯ ಕರ್ನಾಟಕದಲ್ಲಿ  ಗಿಚ್ಚಿ, ಗಿಚ್ಚ, ಗಿರ್ಚ ರೂಪಗಳೂ ಬಳಕೆಯಲ್ಲಿವೆ. ಬುಗುರಿ ಆಟದ ವೈಶಿಷ್ಟ್ಯವೆಂದರೆ ಅಪ್ಪೀಟ್ ಎನ್ನುವ ಒಂದು ಇಂಗ್ಲಿಷ್ ಪದ ಮಾತ್ರ ದಕ್ಷಿಣ, ಮಧ್ಯ, ಉತ್ತರ ಕರ್ನಾಟಕದ ಕೆಲವು ಭಾಗಗಳಲ್ಲಿ ಬಳಕೆಯಲ್ಲಿದೆ. ಕೆಲವು ಕಡೆ ಅಪಾಟ್, ಪೀಟ್ ಎನ್ನುವ ವಿಕಲ್ಪ ರೂಪಗಳಿದ್ದರೂ ಬೇರೆ ಯಾವ ಇಂಗ್ಲಿಷ್ ಪದವೂ ಬುಗುರಿ ಆಟದೊಳಗಡೆ ಕಾಣಿಸುತ್ತಿಲ್ಲ. ದಕ್ಷಿಣ ಕರ್ನಾಟಕದ ಮೈಸೂರು, ಮಂಡ್ಯ ಹಾಸನ ಪರಿಸರದ ಬುಗುರಿ ಆಟದಲ್ಲಿ ಆಟದ ಒಳಗೆ ಬಳಕೆಯಾಗುವ ನಿಯಮಗಳಿಗೆ, ವಿಧಾನಗಳಿಗೆ ಸಂಬಂಧಿಸಿ ಉರ್ದು, ಹಿಂದಿ ಮೂಲದ ಪದಗಳಿವೆ. ಉದಾಹರಣೆಗೆ ಚಾಟಿ, ಡೀಲಿ, ಗುನ್ನ, ಆರ್ ಪಾರ್ ಇತ್ಯಾದಿ. ಹಾಗೆಯೇ ಗೋಲಿ ಆಟಕ್ಕೆ ಸಂಬಂಧಿಸಿಯೂ  ಆಟದ ಒಳಗೆ ಆಟದ ವಿಧಾನಗಳಿಗೆ  ಸಂಬಂಧಿಸಿ ಅನೇಕ ಇಂಗ್ಲಿಶ್ ಭಾಷಾ ರೂಪಗಳು ಬಳಕೆಯಾಗುತ್ತವೆ. ಇದನ್ನು ಅನ್ಯಭಾಷಾ ರೂಪಗಳ ವಿವರಣೆ ನೀಡಿರುವ ಭಾಗದಲ್ಲಿ ವಿವರಿಸಲಾಗಿದೆ.
ಕರಾವಳಿಯ ಚೆನ್ನೆಮಣೆ ಆಟದ ವಿವಿಧ ಮಾದರಿಗಳು ಕರ್ನಾಟಕದ ಮಧ್ಯಭಾಗ, ಮಲೆನಾಡು, ದಕ್ಷಿಣ ಕರ್ನಾಟಕದಲ್ಲಿ ಬೇರೆ ಬೇರೆ ಹೆಸರುಗಳಿಂದ ಬಳಕೆಯಲ್ಲಿವೆ. ದಕ್ಷಿಣ ಕನ್ನಡದಲ್ಲಿ ಚೆನ್ನೆ ಬೀಜಗಳನ್ನು ಬಳಸಿ ಆಡುವ ಆ ಆಟವನ್ನು ಚೆನ್ನೆಮಣೆ ಎನ್ನುವ ಹೆಸರಿನಿಂದ ಕರೆಯುತ್ತಾರೆ. (ಚೆನ್ನೆ ಆಟ ಎಂಬ ಹೆಸರೂ ಇರುವುದರಿಂದ ಆಟದ ಮೂಲದಿಂದ ಆ ಬೀಜಗಳಿಗೆ ಆ ಹೆಸರು ಪ್ರಾಪ್ತವಾಗಿದೆಯೋ ಅಥವಾ ಆ ಬೀಜಗಳ ಹೆಸರಿನಿಂದ ಆಟಕ್ಕೆ ಹೆಸರು ಬಂದಿದೆಯೋ ಎನ್ನುವ ಪ್ರಶ್ನೆ ಇದೆ.) ತುಮಕೂರು ಪರಿಸರದಲ್ಲಿ ಈ ಆಟವನ್ನು ಹಂಗಾರಕನ ಕಾಳು ಬಳಸಿ ಆಡುತ್ತಾರೆ. ಇಲ್ಲಿ ಬಟ್ಗುಳಿ ಮಣೆ ಎಂಬ ಹೆಸರಿದೆ. ಈ ರಚನೆಯಲ್ಲಿ ಆಟಕ್ಕೆ ಬಳಸುವ ಮಣೆ ಪ್ರಧಾನವಾಗಿದೆ. ಮೈಸೂರು, ಚಾಮರಾಜನಗರ ಪರಿಸರಗಳಲ್ಲಿ ಹಳ್ಗುಳಿ / ಅಳ್ಗುಳಿ ಮಣೆ ಎಂಬ ಹೆಸರುಗಳೂ ಬಳಕೆಯಲ್ಲಿವೆ. ಇಲ್ಲಿ ಹುಣಸೇ ಬೀಜಗಳನ್ನು ಪ್ರಧಾನವಾಗಿ ಆಟಕ್ಕೆ ಬಳಸಲಾಗುತ್ತದೆ.
ಚೌಕಾಬಾರಾ ಆಟದಲ್ಲಿ ಬಳಕೆಯಾಗುವ ತೇಯ್ದ ಹುಣಸೇ ಬೀಜಗಳಿಗೆ ಮೈಸೂರು ಪರಿಸರದಲ್ಲಿ ಪಿಚ್ಚಿ / ಪಚ್ಚಿ, ಬ್ಯಾಳೆ ಎಂಬ ಹೆಸರುಗಳಿದ್ದರೆ ಶಿರಾ, ಹುಳಿಯಾರು ಪ್ರದೇಶಗಳಲ್ಲಿ ಪಿಕ್ಕ, ಪಿತ್ತ ಎಂಬ ಹೆಸರುಗಳಿವೆ.
ಆಟದ ವಲಯಗಳಲ್ಲಿ ಬಳಕೆಯಾಗುವ ಭಾಷಾರೂಪಗಳು ಪೂರ್ಣವಾಗಿ ಪ್ರದೇಶ ನಿಷ್ಠವಲ್ಲ. ಅಂದರೆ ಮೇಲೆ ಉದಾಹರಿಸಿದ ಆಟಗಳ ಹಿನ್ನೆಲೆಯಲ್ಲಿ ಎಷ್ಟೋ ಪದಗಳು ಆಟ ಮತ್ತು ಆಟದ ವಿಧಾನಗಳಲ್ಲಿ ಆಟದೊಂದಿಗೆ ಬೇರೆ ಪ್ರದೇಶಗಳಿಂದ ಬಂದು ಇನ್ನೊಂದು ಪ್ರದೇಶದ ಆಟದ ವಲಯಕ್ಕೆ ಪ್ರವೇಶಿಸಿ ಆಟದ ಬಳಕೆಗೆ ಸೀಮಿತವಾಗಿವೆ.
ನಮ್ಮ ಆಟಗಳು ನುಡಿಕಟ್ಟು: ಆಟದ ಹೆಸರುಗಳು – ೧
ಅಂಗಾಳೆ ಬಿಂಗಾಳೆ : ಉತ್ತರ ಕನ್ನಡದ ಸುತ್ತಾಟದ ಒಂದು ಬಗೆ.
ಅಂಟುಕಾಲಿನ ಓಟ : ದಕ್ಷಿಣ ಕನ್ನಡದ ಒಂದು ಹೊರಾಂಗಣ
ಅಂಟುರೋಗ : ತುಮಕೂರಿನ ಹುಳಿಯಾರು ಪರಿಸರದಲ್ಲಿ ಆಡುವ ಆಟ.
ಅಂಡೆಆಟ : ಮೈಸೂರು ಪರಿಸರದ ಗೋಲಿ ಆಟದಲ್ಲಿನ ಒಂದು ಬಗೆ.
ಅಂಡೆ ಉಂಡೆ : ಉತ್ತರ ಕನ್ನಡದ ಬೆರಳಾಟದ ಒಂದು ಬಗೆ.
ಅಂಡ್ಯಾಳಾಟ : ಬೆಳಗಾವಿ ಕಡೆ ಆಡುವ ಒಂದು ಹರಳಾಟದ ಬಗೆ
ಅಂದರ್ ಬಾಹರ್ : ಮೈಸೂರು ಪ್ರದೇಶದ ಗೋಲಿ ಆಟದ ಒಂದು ಬಗೆ.
ಅಂಬುಗಾಯಿ : ದಕ್ಷಿಣ ಕನ್ನಡದಲ್ಲಿ ತೆಂಗಿನಕಾಯಿ ಬಳಸಿ ಆಡುವ ಒಂದು ಆಟ.
ಅಗ್ಗದಾಟ : ಮೈಸೂರು ಪ್ರದೇಶದ  ಅಣ್ಣೆಕಲ್ಲಾಟದ ಒಂದು ಬಗೆ.
ಅಚ್ಚಂಗಾಯಿ : ಕೋಲಾರ ಪರಿಸರದಲ್ಲಿ ಹೆಣ್ಣು ಮಕ್ಕಳು ಆಡುವ ಆಟ. ಇತರೆಡೆ ಆಣೆಕಲ್ಲು, ಗುಚ್ಚಿ ಆಟ ಹೆಸರುಗಳಿಂದ ಪರಿಚಿತ ಆಟ.
ಅಚ್ಚಚ್ಚೊ ಬೆಲ್ಲದಚ್ಚೊ : ಮಂಡ್ಯ ಪರಿಸರದಲ್ಲಿ  ಹೆಣ್ಣು ಮಕ್ಕಳು ಆಡುವ ಆಟ.
ಅಚ್ಚಾಬೋಕಿ : ರಾಯಚೂರು, ಸಿಂಧುನೂರು ಪರಿಸರದ ಕುಂಟೋ ಬಿಲ್ಲೆ ಆಟದ ಒಂದು ಬಗೆ.
ಅಜ್ಜಿ ಮೊಮ್ಮಗಳು : ಉತ್ತರ ಕನ್ನಡದ ಬೆನ್ನಟ್ಟುವ ಆಟದ ಒಂದು ಬಗೆ.
ಅಜ್ಜಿಸೂಜಿ : ಉತ್ತರ ಕನ್ನಡದ ಬೆನ್ನಟ್ಟುವ ಆಟದ ಒಂದು ಬಗೆ.
ಆಟ್ ಪಾಟ್ ಮುಗಿಲ್ ಪಾಟ್ : ಉತ್ತರ ಕನ್ನಡದ ಬೆನ್ನಟ್ಟುವ ಆಟದ ಒಂದು ಬಗೆ.
ಆಟ್ಟಕ್ಕಿ ಮಟ್ಟಕ್ಕಿ : ಉತ್ತರ ಕನ್ನಡದ  ಹುಡುಕುವ ಆಟದ ಒಂದು ಬಗೆ.
ಆಟ್ಟಗುಳಿ : ಮಂಡ್ಯ ಪರಿಸರದಲ್ಲಿ ಹಿರಿಯರಾಡುವ ಆಟ, ಇತರೆಡೆ ಚೆನ್ನೆಮಣೆ,  ಅಳಗುಳಿ ಮನೆ ಆಟ ಎನ್ನುತ್ತಾರೆ.
ಅಟ್ಟಗೋಲು : ಉತ್ತರ ಕನ್ನಡದ  ಎಳೆದಾಟದ ಒಂದು ಬಗೆ.
ಅಟ್ಟಚಮ್ಮ : ಬೀದರ್ ಪರಿಸರದ ಚೌಕಾಬಾರ ಆಟದ ಒಂದು ಬಗೆ. ಹುಣಸೆ ಬೀಜಗಳನ್ನು ತೇಯ್ದು ಆಟಕ್ಕೆ ಬಳಸುತ್ತಾರೆ.
ಅಟ್ಟಮುಟ್ಟ : ದಕ್ಷಿಣ ಕನ್ನಡದ ಒಂದು ಒಳಾಂಗಣ ಆಟ.
ಆಡಂ ತಡಂ : ಉತ್ತರ ಕನ್ನಡದ  ಬೆನ್ನಟುವ  ಆಟದ ಒಂದು ಬಗೆ.
ಆಡ್ಗಲ್ ಗಡ್ಗೆ ಆಟ : ಬೆಳಗಾವಿ ಕಡೆಯಲ್ಲಿ ಇಬ್ಬರು ಹುಡುಗ ಅಥವಾ ಹುಡುಗಿಯರು ಕೈ ಕೈಹಿಡಿದು ಎದುರುಬದರಾಗಿ ವಿರುದ್ಧ ದಿಕ್ಕಿಗೆ ಚಕ್ರಾಕಾರವಾಗಿ ಸುತ್ತುವ ಒಂದು ಆಟ.
ಅಣ್ಣೆ ಕಲ್ಲಾಟ : ಕರ್ನಾಟಕದ ಬಹುಪಾಲು ಭಾಗಗಳಲ್ಲಿ ಹೆಣ್ಣು ಮಕ್ಕಳಾಡುವ ಕಲ್ಲಾಟದ ಒಂದು ಬಗೆ.
ಅತ್‌ರಂಬೆ ಗಾಣ್ನರಂಬೆ : ಉತ್ತರ ಕನ್ನಡದ  ತುಳಿದಾಟದ  ಒಂದು ಬಗೆ.
ಅತ್ತೆಸೊಸೆ ಆಟ : ಬೀದರ್ ಪರಿಸರದಲ್ಲಿ ಹೆಣ್ಣುಮಕ್ಕಳು ಆಡುವ ಗುಂಪು ಆಟದ ಒಂದು ಬಗೆ. ಇಬ್ಬರು ಹೆಣ್ಣು ಮಕ್ಕಳು  ಅತ್ತೆಸೊಸೆಯರಾಗಿ ಉಳಿದವರು ದನಗಳಾಗುತ್ತಾರೆ. ಸೊಸೆ ಹಾಲು ಕರೆಯುವುದು, ಹಸು ಕೊಡದಿರುವುದು ಅತ್ತೆ ಮೊದಲೇ ಹಾಲು ಕರೆದಿಟ್ಟು ಹೊಲಕ್ಕೆ ಹೋಗುವುದು ಹೀಗೆ ಕೌಟುಂಬಿಕ ವಿಡಂಬನೆಯಾಗಿ ಸಾಗುವ ಆಟ.
ಅತ್ತಿಕಟಿಗೆ ಬಿತ್ತಿಕಟಿಗೆ : ಹೊಸಪೇಟೆ, ಬಳ್ಳಾರಿ ಪರಿಸರದಲ್ಲಿ ಮಕ್ಕಳಿಗೆ ಆಡಿಸುವ ಒಂದು ಆಟ. ಮಕ್ಕಳನ್ನು ಸುತ್ತಾಕೂರಿಸಿ ಕೈಗಳನ್ನು ನೆಲಕ್ಕೆ ಊರಿಸಿ ಕೆಲವು ಪದಗಳನ್ನು ಉಚ್ಚರಿಸುತ್ತಾ ಆಡುವ ಆಟ.
ಅದಲು ಬದಲು : ಉತ್ತರ ಕನ್ನಡದ ಹುಡುಕುವ ಆಟದ ಒಂದು ಬಗೆ.
ಅಪ್ಪಚೆಂಡು : ದಕ್ಷಿಣ ಕನ್ನಡದಲ್ಲಿ ಹುಡುಗರು ಆಡುವ ಚೆಂಡಾಟದ ಒಂದು ಬಗೆ, ಇತರೆಡೆ ಬೀರ್ ಚೆಂಡು, ತೂರ್ ಚೆಂಡು, ರಾಮಭೀಮ ಸೋಮ, ಹೆಸರುಗಳಿಂದ ಪರಿಚಿತ ಆಟ.
ಅಪ್ಪಡದಪ್ಪಡ : ಉತ್ತರ ಕನ್ನಡದ ತುಳಿದಾಟದ ಒಂದು ಬಗೆ.
ಅಪ್ಪದ ಆಟ : ದಕ್ಷಿಣ ಕನ್ನಡದಲ್ಲಿ ಹೆಣ್ಣು ಮಕ್ಕಳು ಆಡುವ ಆಟ. ಇದು ಪೊಕ್ಕು, ಕಲ್ಲಾಟದ ಮಾದರಿಯದೇ ಆಟವಾಗಿದೆ.
ಅಪ್ಪಪ್ ಮಳ್ಳೇ : ಉತ್ತರ ಕನ್ನಡದ ತುಳಿದಾಟದ ಒಂದು ಬಗೆ.
ಅಪ್ಪಳೇ ಮಾವಳೇ : ಉತ್ತರ ಕನ್ನಡದ ತುಳಿದಾಟದ ಒಂದು ಬಗೆ.
ಅಪ್ಪೀಟ್ಟು ಆಟ : ಮೈಸೂರು ಪರಿಸರದ ಬುಗುರಿ ಆಟದ ಒಂದು ಬಗೆ.
ಅಪ್ಳೆ ತುಪ್ಳೇ : ಉತ್ತರ ಕನ್ನಡದ ಹುಡುಕುವ ಆಟದ ಒಂದು ಬಗೆ.
ಅಪ್ಪೆದೊಪ್ಪೆ : ಉತ್ತರ ಕನ್ನಡದ ಎಳೆದಾಟದ ಒಂದು ಬಗೆ.
ಅಪ್ಪೆನ್ ತುಪ್ಪನ್ : ಉತ್ತರ ಕನ್ನಡದ  ಬೆನ್ನಟುವ ಆಟದ ಒಂದು ಬಗೆ.
ಅಮುತ್ ಗುಮುತ್ನಾಟ : ಮೈಸೂರು, ಮಂಡ್ಯ ಭಾಗದಲ್ಲಿ ಆಡುವ ಅವಿತುಕೊಳ್ಳುವ ಆಟದ ಒಂದು ಬಗೆ.
ಅರ್ಗೋಲು : ಮೈಸೂರು ಪರಿಸರದ ಕೋಲು ತಳ್ಳುವ ಆಟದ ಒಂದು ಬಗೆ.
ಅಲೀರ್ಗುಡುಗುಡು : ಮಂಡ್ಯ ಪರಿಸರದಲ್ಲಿ ಗಂಡುಮಕ್ಕಳಾಡುವ ಆಟ.
ಅಳ್ಗುಳಿ ಮಣೆ : ಹಳೇ ಮೈಸೂರು ಪ್ರದೇಶದಲ್ಲಿ ಹುಣಸೆ ಬೀಜಗಳನ್ನು ಬಳಸಿ ಗುಳಿ ಇರುವ ಮಣೆಗಳಲ್ಲಿ ಕಾಳು ತುಂಬುವ  ಆಟದ ಒಂದು ಬಗೆ.
ಅಳ್ಳುಮನೆಯಾಟ : ಮೈಸೂರು ಪರಿಸರದಲ್ಲಿರುವ ಒಂದು ಆಟ, ಇತರೆಡೆಯ ಅಳ್ಗುಳಿ ಮನೆ, ಚೆನ್ನೆ ಮಣೆ ಆಟದ ಮಾದರಿಯ ಆಟ.
ಆನಿಯಾಟ : ಬೆಳಗಾಂವ, ಬೀದರ್ ಪರಿಸರದಲ್ಲಿ ಮಕ್ಕಳಿಗೆ ಆಡಿಸುವ ಒಂದು ಆಟ.
ಆನೆಮನೆ : ಬಳ್ಳಾರಿ ಪರಿಸರದ ಹರಳಾಟದ ಒಂದು ಬಗೆ.
ಆನೇಕಟ್ಟೋ ಆಟ : ತುಮಕೂರು ಜಿಲ್ಲೆಯ, ಶಿರಾ ಹುಳಿಯಾರು ಪ್ರದೇಶದಲ್ಲಿ ಚಿಕ್ಕ ಅಂಕಣ ಬರೆದು ಸಣ್ಣಕಲ್ಲುಗಳನ್ನು ಬಳಸಿ ಆಡುವ ಆಟ. ಇತರೆಡೆ ಆಡುವ ಹುಲಿಕುರಿ, ಹುಲಿಕಟ್ಟೋ ಆಟದ ಮಾದರಿಯನ್ನು ಹೋಲುತ್ತದೆ.
ಆನ್ಬಂತಾನೆ : ಉತ್ತರ ಕನ್ನಡದ  ಅನುಕರಣದ ಆಟಗಳಲ್ಲಿ ಒಂದು ಬಗೆ.
ಆರಾರಾಟ : ಮೈಸೂರು ನಗರದ ಬುಗುರಿ ಆಟದ ಒಂದು ಬಗೆ ಸೋತ ವ್ಯಕ್ತಿಯ ಬುಗುರಿಗೆ ಈ ಆಟದಲ್ಲಿ ಗುನ್ನ ಹೊಡೆಯಲಾಗುತ್ತದೆ.
ಇಟ್ಟೀನ್ ಆಟ : ಕಲ್ಲಿನ ಮೇಲೆ ಮಾತ್ರ ಕೋಲಿಟ್ಟು ಹಿಡಿಯಲು ಬರುವರನ್ನು ತಪ್ಪಿಸುತ್ತಾ ಓಡಾಡುವ ಕಡ್ಡಿ ಆಟದ ಬಗೆ ಯಾದಗೀರ ಪ್ರದೇಶದಲ್ಲಿ ಆಡುತ್ತಾರೆ.
ಇಟ್ಟುಇಟ್ಟುಗುಂಜಿ : ಉತ್ತರ ಕನ್ನಡದ  ಅನುಕರಣದ ಆಟದ ಒಂದು ಬಗೆ.
ಇಬ್ಬರಮುಟ್ಟು : ದಕ್ಷಿಣ ಕನ್ನಡದ ಒಂದು ಹೊರಾಂಗಣ ಆಟ.
ಇಸ್ಟಾಪ್ : ಉತ್ತರ ಕರ್ನಾಟಕದ ಗುಳ್ಳವ್ವನ ಆರಾಧನೆಯ ವಿಸರ್ಜನೆಯ ಸಂದರ್ಭದಲ್ಲಿಯೂ ಬೇರೆ ಸಂದರ್ಭದಲ್ಲಿಯೂ  ಆಡುವ ಆಟ.
ಇಷ್ಟೋಪ್ ಆಟ : ಬೆಳಗಾಂವ, ಬೀದರ್ ಕಡೆ ಒಂದು ಹೊರಾಂಗಣ ಆಟ.
ಉಂಗುರದಾಟ ೧ : ಮೈಸೂರು ಜಿಲ್ಲೆಯ ಪಶ್ಚಿಮ ಭಾಗದಲ್ಲಿ ಆಡುವ ಆಣೆ ಕಲ್ಲಾಟದ ಒಂದು ಬಗೆ.
ಉಂಗುರದಾಟ ೨ : ದಕ್ಷಿಣ ಕನ್ನಡ ಜಿಲ್ಲೆಯ ಮಕ್ಕಳಾಟ.
ಉಡಾಮಣೆ : ಮೈಸೂರು ಜಿಲ್ಲೆಯ ಪಶ್ಚಿಮ ಭಾಗದಲ್ಲಿ ತೇಯ್ದ ಹುಣಸೆ ಬೀಜಗಳನ್ನು ಬಳಸಿ ಪಗಡೆ ಮಾದರಿಯಲ್ಲಿ ನಕ್ಷೆ ಬರೆದು ಜೂಜಿಗಾಗಿ ಆಡುವ ಆಟ.
ಉಡುಪಿಗೋಲಿಯಾಟ : ಹೊಸದುರ್ಗ ಪರಿಸರದ ಗೋಲಿ ಆಟದ ಒಂದು ಬಗೆ.
ಉಪ್ಪ್ ಕಡ್ಡಿ : ತುಮಕೂರು ಪರಿಸರದಲ್ಲಿ ಮಣ್ಣಿನಲ್ಲಿ ಬಚ್ಚಿಟ್ಟ ಕಡ್ಡಿಯನ್ನು ಹುಡುಕಾಡುವ ಆಟದ ಒಂದು ಬಗೆ.
ಉಪ್ಪ್ ಕೊಡೋ ಆಟ : ಹೊಸದುರ್ಗ, ಪರಿಸರದಲ್ಲಿ ಆಡುವ ವಸ್ತುಗಳನ್ನು ಮರಳಿನಲ್ಲಿ ಬಚ್ಚಿಟ್ಟು ಹುಡುಕಾಡುವ ಆಟ.
ಉಪ್ಪಾಟ : ಬೀದರ್ ಮತ್ತು ಮೈಸೂರು ಪ್ರದೇಶದ ಕೆಲವು ಬುಡಕಟ್ಟು ಮಕ್ಕಳು ಮತ್ತು ಬಳ್ಳಾರಿ ಪ್ರದೇಶದ ಹಗರಿಬೊಮ್ಮನಹಳ್ಳಿ ಕೊಟ್ಟೂರು ಪರಿಸರದಲ್ಲಿ ಮಕ್ಕಳು ಆಡುವ ಆಟ.
ಉಪ್ಪುಂಡು ಉಪ್ಪುಂಡು ಉಪ್ಪುಂಡೇ : ಮೈಸೂರು ಪ್ರದೇಶದಲ್ಲಿ ಉಪ್ಪಿಗೆ ಸಂಬಂಧಿಸಿ ಕಡ್ಡಿಯನ್ನು ಬಚ್ಚಿಡುವ ಒಂದು ಬಗೆಯ ಆಟ.
ಉಪ್ಪುಗೋಣಿ : ದಕ್ಷಿಣ ಕನ್ನಡದ ಮಕ್ಕಳು ಆಡುವ ಒಂದು ಹೊರಾಂಗಣ ಆಟ. 
ಉಪ್ಪುಪ್ಪಾಟ : ಉತ್ತರ ಕನ್ನಡದಲ್ಲಿನ ಸುತ್ತಾಟದ  ಒಂದು ಬಗೆ.
ಉಪ್ಪುಪ್ಪುಕಡ್ಡಿ : ಮಂಡ್ಯ ಮತ್ತು ಮೈಸೂರು ಪರಿಸರದ ಒಂದು ಮಕ್ಕಳ ಆಟ.
ಉಪ್ಪುರ್ ಪೆಟ್ಲ್ : ಕೋಲಾರ ಪರಿಸರದ ಮಕ್ಕಳಾಡುತ್ತಿದ್ದ ಉಪ್ಪಾಟದ ಒಂದು ಬಗೆ.
ಊಪುರಂಗಿ ಊರುರಂಗಿ : ಉತ್ತರ ಕನ್ನಡದ ತುಳಿದಾಟದ ಒಂದು ಬಗೆ.
ಎಂಟ್ಗಾಲ್ ಗುಂಟೆ : ಮೈಸೂರು ಪರಿಸರದ  ಗೋಲಿ ಆಟದ ಒಂದು ಬಗೆ.
ಎಣ್ಣೆಗಾಣದಾಟ : ಬಳ್ಳಾರಿ ಪ್ರದೇಶದಲ್ಲಿ ಹುಡುಗರು ಆಡುವ ಆಟ.
ಎತ್ತಗಲ್ಲು : ಶಿಕಾರಿಪುರ, ಸಾಗರ ಪರಿಸರದಲ್ಲಿ ಹೆಣ್ಣು ಮಕ್ಕಳಾಡುವ ಆಣೆಕಲ್ಲಾಟದ ಒಂದು ಬಗೆ.
ಏಣುಗೇಣು : ಮೈಸೂರು ಪರಿಸರದ  ಗೋಲಿ ಆಟದ ಒಂದು ಬಗೆ.
ಏಟೊಡೆದ್ ಗೇಣಾರು : ಮೈಸೂರು ನಗರದ ಗೋಲಿ ಆಟದ ಒಂದು ಬಗೆ.
ಏತ್ ಗಲ್ಲು : ತೀರ್ಥಹಳ್ಳಿ ಪರಿಸರದಲ್ಲಿ ಹೆಣ್ಣು ಮಕ್ಕಳು ಕಲ್ಲುಗಳನ್ನು ಬಳಸಿ ಆಡುವ ಒಳಾಂಗಣ ಆಟ. ಇತರೆಡೆ ಬಹುಪಾಲು ಆಣೆಕಲ್ಲು, ಗುಚ್ಚಿ ಆಟವೆಂದು ಪ್ರಸಿದ್ಧಿಯಾಗಿದೆ.
ಐಸ್ ಪೈಸ್ : ಮಂಡ್ಯ, ಮೈಸೂರಿನಲಿ ಹೆಣ್ಣುಮಕ್ಕಳು ಆಡುವ ಆಟ.
ಒಂಟಿಜೋಡಿ : ಮೈಸೂರು ಪರಿಸರದ ಜೂಜಾಟದ ಒಂದು ಬಗೆ. ತೇಯ್ದ ಹುಣಸೆ ಬೀಜಗಳನ್ನು ಬಳಸುತ್ತಾರೆ.
ಒಂಭತ್ತಳ್ಳಿನ ಮನೆಆಟ : ಯಾದಗೀರ ಪರಿಸರದ ಹರಳಿನಾಟ ಒಂದು ಬಗೆ.
ಕಂಚಿಗೋಲಿ : ಹೊಸದುರ್ಗ ಪರಿಸರದ  ಗೋಲಿ ಆಟದ ಒಂದು ಬಗೆ.
ಕಂಚಿನ ಆಟ : ಬೀದರ್ ಪರಿಸರದಲ್ಲಿ ಹೆಣ್ಣು ಮಕ್ಕಳು ಆಡುವ ಮುಟ್ಟುವ ಆಟದ ಒಂದು ಬಗೆ.
ಕಂಬದಾಟ : ಕರ್ನಾಟಕ ಎಲ್ಲಾ ಕಡೆಯೂ ಬೇರೆ ಬೇರೆ ವಿಧಾನ ನಿಯಮಗಳನ್ನು ಅನುಸರಿಸಿ ಹೆಣ್ಣು ಮಕ್ಕಳು ಆಡುವ ಒಳಾಂಗಣ ಆಟದ ಒಂದು ವಿಧ.
ಕಂಬದಾಟ : ಉತ್ತರ ಕನ್ನಡದ ಸುತ್ತಾಟದ ಒಂದು ಬಗೆ.
ಕುಂಟಕುಂಟ ಕೂರಿಗೆ : ಉತ್ತರ ಕನ್ನಡ ಕರಾವಳಿ ಪ್ರದೇಶದಲ್ಲಿ ಹುಡುಗರು ಆಡುವ ಒಂದು ಆಟದ ಹೆಸರು.
ಕುಂಟನ ತಂಟೆ : ದಕ್ಷಿಣ ಕನ್ನಡದ ಒಂದು ಹೊರಾಂಗಣ ಆಟ.
ಕುಂಟ್ ಮುಟ್ : ಬೀದರ್ ಪರಿಸರದಲ್ಲಿ ಕುಂಟುತ್ತಾ ಮುಟ್ಟುವ ಮಕ್ಕಳ ಆಟ.
ಕುಂಟಲ್ಪಿ : ಬಿಜಾಪುರ ಪರಿಸರದ ಹೆಣ್ಣು ಮಕ್ಕಳ ಕುಂಟಾಟದ ಒಂದು ಬಗೆ.
ಕುಂಟಾಟ ಮನೆ : ಕೊಳ್ಳೇಗಾಲ ಪರಿಸರದಲ್ಲಿ ಹೆಣ್ಣು ಮಕ್ಕಳು ಅಂಕಣ ಬರೆದು ಆಡುವ ಕುಂಟಾಟದ ಒಂದು ಬಗೆ.
ಕುಂಟಾಬಿಲ್ಲೆ : ಕರ್ನಾಟಕದ ಎಲ್ಲಾ ಕಡೆ ಇರುವ ಕುಂಟಾಟದ ಒಂದು ಬಗೆ. ತೀರ್ಥಹಳ್ಳಿ ಪರಿಸರದ ಹೆಣ್ಣು ಮಕ್ಕಳು ಆಡುವ ಆಟ ಇತರೆಡೆ, ಕುಂಟಾ ಹಲಪಿ, ಕುಂಟೋ ಬಿಲ್ಲೆ ಹೆಸರುಗಳಿವೆ.
ಕುಂಟಾ ಪಿಲ್ಲಿ : ಕರ್ನಾಟಕದ ಎಲ್ಲಾ ಕಡೆ ಇರುವ ಕುಂಟಾಟದ ಒಂದು ಬಗೆ.
ಕುಂಟ್ಲಿಪಿ : ಕರ್ನಾಟಕದ ಎಲ್ಲಾ ಕಡೆ ಇರುವ ಕುಂಟಾಟದ ಒಂದು ಬಗೆ.
ಕುಂಟೇ ಕುಂಟಕ್ಕ ಆಟ : ರಾಮನಗರ, ಕನಕಪುರ ಪರಿಸರದಲ್ಲಿ ವಿಶೇಷವಾಗಿ ಚಿಕ್ಕಮಕ್ಕಳಿಗೆ ಸುತ್ತ ಕೂರಿಸಿಕೊಂಡು ಹಿರಿಯರು ಆಡಿಸುವ ಆಟ. ಇತರೆಡೆ ದೋಸೆ ಹುಯ್ಯುವಾಟ, ತುಪ್ಪ ಕಾಯಿಸೋ ಆಟ ಇತರೆ ಹೆಸರುಗಳಿಂದು ಕರೆಯುತ್ತಾರೆ. ಈ ಬಗೆಯ ಆಟಗಳಲ್ಲಿ ಪ್ರತಿ ಮಗುವಿನ ಕೈ ಚಿವುಟುವಾಗ ವಿಶಿಷ್ಟವಾದ ನಿಗದಿತ ಪ್ರಾಸಬದ್ಧ ಪದಗಳನ್ನು ಉಚ್ಚರಿಸಿಸುತ್ತಾರೆ.
ಕುಂಬಳಕಳ್ಳ : ಉತ್ತರ ಕನ್ನಡದ ಅನುಕರಣದ ಆಟ.
ಕುಂಬಳಕಾಯಿ ಆಟ : ಮೈಸೂರು ಪ್ರದೇಶದ ಹುಡುಗರಾಡುವ ಹೋರುವ ಆಟ.
ಕಕ್ಕೆಗಿಳಿ : ದಕ್ಷಿಣ ಕನ್ನಡದಲ್ಲಿ ಹೆಚ್ಚಾಗಿ ಹುಡುಗಿಯರು ಆಡುವ ಆಟ. ಹಿಡಿಯುವ ಆಟದ ಒಂದು ಬಗೆ.
ಕಟ್ಟೇಮನಿ : ಬಳ್ಳಾರಿ ಪರಿಸರದ ಹುಣಿಸೇ ಬೀಜಗಳನ್ನು ತೇಯ್ದು, ಮನೆ ಬರೆದು ಆಡುವ ಆಟ ಬೇರೆ ಭಾಗಗಳ ಚೌಕಾಬಾರ ಆಟದ ಮಾದರಿಯ ಆಟ.
ಕಡ್ಡಿಯಾಟ : ಉತ್ತರ ಕರ್ನಾಟಕದ ಗುರಿಯಾಟದ ಒಂದು ಬಗೆ.
ಕಣ್ಣಿನಾಟ : ಬಳ್ಳಾರಿ ಪ್ರದೇಶದ ಗುಚ್ಚಿ/ಆಣೆಕಲ್ಲಾಟದ ಒಂದು ಬಗೆ ಎಡಗೈನ ಎರಡು ಬೆರಳನ್ನು ಕಣ್ಣಿನ ಆಕಾರದಲ್ಲಿ ಇಟ್ಟು ಆ ಬೆರಳುಗಳ ನಡುವೆ ಕಲ್ಲುಗಳನ್ನು ತೂರುತ್ತಾರೆ.
ಕಣ್ಣು ಕಟ್ಟಾಟ : ಮಂಡ್ಯ ಪರಿಸರದ ಮಕ್ಕಳಾಟದ ಒಂದು ಬಗೆ.
ಕಣ್ಣು ಮುಚ್ಚಣಿಕೆ : ಉತ್ತರ ಕನ್ನಡದ ಒಂದು ಆಟ. ಇತರೆಡೆ ಕಣ್ಣಾಮುಚ್ಚಾಲೆ ಎಂಬ ಹೆಸರಿದೆ.
ಕಣ್ಣು ಮುಚ್ಚಾಲೆ : ಕರ್ನಾಟಕದ ಎಲ್ಲಾ ಕಡೆ ಬೇರೆ ಬೇರೆ ಹೆಸರಿನಲ್ಲಿ ಚಾಲ್ತಿಯಲ್ಲಿರುವ ಹಿಡಿದಾಟದ ಒಂದು ಬಗೆ.
ಕಣ್ಣೆಕಟ್ಟೇಕಾರೆ ಮುಳ್ಳೇ : ಉತ್ತರ ಕನ್ನಡದ ಹುಡುಕಾಟದ ಒಂದು ಬಗೆ.
ಕತ್ತರಿಯಾಟ : ಮೈಸೂರು ಪ್ರದೇಶದ ಅಣ್ಣೆ ಕಲ್ಲಾಟದ ಒಂದು ಬಗೆ.
ಕತ್ತಿ ಆಟ : ಕುಷ್ಟಗಿ ಪರಿಸರದ ಗೋಲಿ ಆಟದ ಒಂದು ಬಗೆ.
ಕತ್ತೆ ಆಟ : ಮೈಸೂರು ಪರಿಸರದ ಅಳ ಗುಳಿಮಣೆಯಾಟದಲ್ಲಿ ನಾಲ್ಕು ಗುಳಿಗಳಲ್ಲಿ ಮಾತ್ರ ಆಡುವ ಆಟ.
ಕಪ್ಪೆ ಆಟ : ಕರಾವಳಿಯಲ್ಲಿ ಕಪ್ಪೆಯಂತೆ ಕುಪ್ಪಳಿಸುತ್ತಾ ಆಡುವ ಒಂದು ಆಟ.
ಕಪ್ಪೆಆಟ : ಬಳ್ಳಾರಿ ಪರಿಸರದಲ್ಲಿ ಹೆಣ್ಣು ಮಕ್ಕಳು ಆಡುವ ಆಣೆಕಲ್ಲು, ಗುಚ್ಚಿ ಆಟದ ಒಂದು ಬಗೆ. ಎರಡು ಬೆರಳನ್ನು ಕಪ್ಪೆ ಆಕಾರದಲ್ಲಿ ಇಟ್ಟು ಕಲ್ಲುಗಳನ್ನು ಆ ಬೆರಳುಗಳ ನಡುವೆ ತೂರುತ್ತಾರೆ.
ಕಪ್ಪೆಕಾಲು : ದಕ್ಷಿಣ ಕನ್ನಡದ ಒಂದು ಹೊರಾಂಗಣ ಆಟ.
ಕಪ್ಪೆಲಾಗ : ಕರಾವಳಿಯಲ್ಲಿ ಕಪ್ಪೆಯಂತೆ ಕುಪ್ಪಳಿಸುತ್ತಾ ಆಡುವ ಒಂದು ಆಟ.
ಕರುಬರುವ ಆಟ : ಉತ್ತರ ಕರ್ನಾಟಕದ ಹರಳಾಟದ ಒಂದು ಬಗೆ.
ಕಲ್ಲಹರಳಿನ ಆಟ : ಬೀದರ್ ಪರಿಸರದ ಹೆಣ್ಣುಮಕ್ಕಳು ಆಡುವ ಒಳಾಂಗಣ ಆಟ ಇತರೆಡೆ ಆಣೆಕಲ್ಲಾಟ, ಹರಳಾಟ ಇತ್ಯಾದಿ ಹೆಸರುಗಳಿಂದ ಪರಿಚಿತ.
ಕಲ್ಲಾಟ : ಕರ್ನಾಟಕದ ಎಲ್ಲಾ ಭಾಗಗಳಲ್ಲಿಯೂ ಬೇರೆ ಬೇರೆ ಬೇರೆ ವಿಧಾನ ನಿಯಮಗಳನ್ನು ಅನುಸರಿಸಿ ಆಡುವ ಆಟ.
ಕಲ್ಲುಕುಟಿಕುಟಿ : ಮಂಡ್ಯ ಪರಿಸರದ ಮಕ್ಕಳು ಆಡುವ ಕೋಲು ಎಸೆಯುವ ಆಟ.
ಕಲ್ಲುಕುಟುಕುಟ : ರಾಮನಗರ ಜಿಲ್ಲೆಯ ಕನಕಪುರ ಪರಿಸರದಲ್ಲಿ ಹೆಣ್ಣು ಮಕ್ಕಳು  ಗಂಡು ಮಕ್ಕಳು ಆಡುವ ಆಟ. ಇತರೆಡೆ ಕಡ್ಡಿ ಆಟ, ಜೀಕೋ ಆಟ ಎಂಬ ಹೆಸರುಗಳಿವೆ.
ಕವಡಿ ಆಟ : ಬೀದರ್ ಪರಿಸರದಲ್ಲಿ ಐದು ಕವಡೆ ಬಳಸಿ ಆಡುವ ಒಳಾಂಗಣ ಆಟ.
ಕಳಸದಾಟ : ಉತ್ತರ ಕನ್ನಡದ ಅನುಕರಣದ ಆಟ.
ಕಳ್ಳಮನೆ ಆಟ : ಸಿಂಧನೂರು ಪರಿಸರದ ಕಣ್ಣಾಮುಚ್ಚಾಲೆ ಆಟದ ಒಂದು ಬಗೆ.
ಕಳ್ಳಾಟ : ಉತ್ತರ ಕರ್ನಾಟಕದ  ಹುಡುಕುವ ಆಟದ ಒಂದು ಬಗೆ.
ಕಾಗೆ ಗಿಳಿ : ಕರಾವಳಿ ಕರ್ನಾಟಕದಲ್ಲಿ ಹೆಣ್ಣುಮಕ್ಕಳು ಆಡುವ ಮುಟ್ಟುವ ಆಟ (ಅಸ್ಪೃಶ್ಯತೆಯನ್ನು ಪ್ರತಿನಿಧಿಸುತ್ತದೆ)
ಕಾಗೆಗಿಳಿ ಆಟ : ದಕ್ಷಿಣ ಕನ್ನಡದ ಆಟ. ಕೈಯನ್ನು ಮುಷ್ಟಿಯಂತೆ ಹಿಡಿದು ಮಧ್ಯದ ಕಿಂಡಿಯಲ್ಲಿ ಉಗುಳುವುದು ಉಗುಳು ಕೈತಾಕಿದರೆ ಕಾಗೆ. ಇಲ್ಲದಿದ್ದರೆ ಗಿಳಿ.
ಕಾಟದಾಟ : ಬೀದರ್ ಪರಿಸರದ ಮಕ್ಕಳಾಟದ ಒಂದು ಬಗೆ.
ಕಾನ್‌ಕಾನ್‌ ಕತ್ತೆತ್ತಿ : ಮೈಸೂರು ಪ್ರದೇಶದಲ್ಲಿ ಹುಡುಗರು ಆಡುವ ಆಟದ ಒಂದು ಬಗೆ ಇಬ್ಬರು ಸೇರಿ ಕೈಗಳ ಮೇಲೆ ಒಬ್ಬರನ್ನು ಹೊರುವ ಆಟ.
ಕಾಲಕಟ್ಟಿಗೆ : ಗುಲ್ಬರ್ಗಾ ಪ್ರದೇಶದ ಬಗರಿ ಆಟದ ಒಂದು ಬಗೆ.
ಕಾರವಾರ ಆಟ : ಉತ್ತರ ಕನ್ನಡದ ಕುಂಟಾಟದ ಒಂದು ಬಗೆ.
ಕಾರೇಬೀರೇ : ಮೈಸೂರು ಪರಿಸರದ ಗೋಲಿ ಆಟದ ಒಂದು ಬಗೆ.
ಕಾಲಾಟ : ಬಳ್ಳಾರಿ ಪ್ರದೇಶದ ಕುಂಟೇಬಿಲ್ಲೆ ಆಟದ ಒಂದು ಬಗೆ.  ಕಾಲಿನ ಹೆಬ್ಬೆರಳಿನ ಮೇಲೆ ಬಿಲ್ಲೆಯನ್ನಿಟ್ಟು ಮನೆ ದಾಟುವ ಆಟ.
ಕಾಲುದಾಟುವ ಆಟ : ಬೀದರ್ ಪರಿಸರದ ಹೆಣ್ಣುಮಕ್ಕಳು ಆಡುವ ಒಳಾಂಗಣ ಆಟ.
ಕಾಲ್ಕಣಿ ಆಟ : ರಾಯಚೂರು, ಯಾದಗೀರ ಪರಿಸರದಲ್ಲಿ ಇತರ ಕಡೆಗಳಲ್ಲಿ ಆಡುವ ಮರಕೋತಿ ಆಟದ ಮಾದರಿಯ ಆಟ.
ಕಾಶಿಮಣೆಯಾಟ : ಹರಳು ಮನೆಯಾಟದ ಒಂದು ಬಗೆ. ಬೆಂಗಳೂರು ಉತ್ತರ ಕನ್ನಡ ಪರಿಸರದಲ್ಲಿ ಆಡುತ್ತಾರೆ, ಆಟಗುಳಿ, ಮಣೆಯಾಟ, ಅಳಗುಳಿ, ಚನ್ನಮಣೆ ಇತರೆ ಹೆಸರುಗಳೂ ಇವೆ.
ಕಾಶಿ ಮನೆಯಾಟ : ಮೈಸೂರು ಪರಿಸರದಲ್ಲಿ ಆಡುವ ಅಳ್ಳು ಮನೆಯಾಟದ ಒಂದು ಪ್ರಕಾರ.
ಕಾಳ್ಮಣೆ ಆಟ : ತುಮಕೂರು ಪರಿಸರದಲ್ಲಿ ಹುಣಸೆ ಬೀಜಗಳನ್ನು ಬಳಸಿ ಆಡುವ ಆಟ. ಇತರೆಡೆ ಅಳಗುಳಿಮಣೆ, ಚೆನ್ನೆಮಣೆ ಆಟ ಎಂದು ಜನಪ್ರಿಯವಾಗಿದೆ.
ಕಿಟ್ಟೆಆಟ : ಕೊಳ್ಳೇಗಾಲ ಪರಿಸರದ ಒಂದು ಆಟ. ಗೋಲಿ, ಗೆಜ್ಜುಗದ ಆಟದ ಮಾದರಿಯಲ್ಲಿ ಕಿಟ್ಟೆ ಕಾಯಿಗಳನ್ನು ಬಳಸಿ ಆಡುತ್ತಾರೆ.
ಕುಂಟುಮುಟ್ಟಾಟ : ಶಿಕಾರಿಪುರ, ಸಾಗರ ಪರಿಸರದ ಕುಂಟಾಟದ ಒಂದು ಬಗೆ.
ಕುಕ್ಕರು ಬಸವಿ : ಮಂಡ್ಯ ಪರಿಸರದಲ್ಲಿ ಹೆಣ್ಣು ಮಕ್ಕಳು ಆಡುವ ಆಟ.
ಕುಟ್ಟಿ ದೊಣ್ಣೆ : ದಕ್ಷಿಣ ಕನ್ನಡ ಭಾಗದಲ್ಲಿ ಹುಡುಗರು ಆಡುವ ಒಂದು ಆಟ. ಇತರೆಡೆ ಚಿಣ್ಣಿಕೋಲು, ಗಿಲ್ಲಿದಾಂಡು ಎಂಬ ಹೆಸರುಗಳಿವೆ.
ಕುಡಿಕೆ ಆಟ : ಬಳ್ಳಾರಿ ಪ್ರದೇಶದ ಕುಂಟೇ ಬಿಲ್ಲೆ ಆಟದ ಒಂದು ಬಗೆ.  ಕೈಯನ್ನು ಮುಷ್ಟಿ ಮಾಡಿ ಕುಡಿಕೆಯಂತೆ ಹಿಡಿದು ಅದರ ಮೇಲೆ ಬಿಲ್ಲೆಯನ್ನು ಇಟ್ಟು ಮನೆದಾಟುವ ಆಟ.
ಕುತ್ತಿಮರಿ ಆಟ : ಬೆಳಗಾಂವ ಕಡೆಯ ಒಂದು ಮಕ್ಕಳಾಟ.
ಕುದುರೆ ಯಾಟ : ಮಾದಗೀರ ಪರಿಸರದಲ್ಲಿ ಹುಡುಗರು ಆಡುವ ಆಟ.
ಕುಪ್ಪನ್ನಾಟ : ಉತ್ತರ ಕನ್ನಡದ ಅನುಕರಣದ ಆಟ.
ಕೂರ್ ಕೂರ್ ಆಟ : ಉತ್ತರ ಕನ್ನಡದ  ತುಳಿದಾಟದ ಒಂದು ಬಗೆ.
ಕೃಷ್ಣನಾಟ : ಬಳ್ಳಾರಿ ಪ್ರದೇಶದ ಕುಂಟೇಬಿಲ್ಲೆ ಆಟದ ಒಂದು ಬಗೆ.
ಕೃಷ್ಣರುಕ್ಮಿಣಿ : ರಾಮನಗರ, ಕನಕಪುರ ಪರಿಸರದಲ್ಲಿ ಹೆಣ್ಣು ಮಕ್ಕಳಾಡುವ ಕುಂಟೋಬಿಲ್ಲೆ ಆಟದ ಒಂದು ಬಗೆ.
ಕೈಮಕಡೆ ಆಟ : ದಕ್ಷಿಣ ಕರ್ನಾಟಕ ಸೇರಿ ಬಹುಪಾಲು ಪ್ರದೇಶಗಳಲ್ಲಿ ಸಾಧನಾರಹಿತವಾಗಿ ಮಕ್ಕಳು ಆಡುವ ಒಳಾಂಗಣ ಆಟ. ವೃತ್ತಾಕಾರದಲ್ಲಿ ಮಕ್ಕಳು ನೆಲಕ್ಕೆ ಕೈಗಳನ್ನು ಊರಿ ಕೈಗಳನ್ನು ಮಡಚುತ್ತಾ ಆಡುವ ಆಟ.
ಕೊಕ್ಕೆಆಟ : ಹುಳಿಯಾರು ಪರಿಸರದ  ಕಲ್ಲು ತಳ್ಳುವ ಆಟ.
ಕೊಪ್ಪರಗಡಿಗೆ : ಉತ್ತರ ಕನ್ನಡದ  ಬೆನ್ನುಟ್ಟುವ ಆಟದ ಒಂದು ಬಗೆ.
ಕೋಡಗನ ಆಟ : ಉತ್ತರ ಕನ್ನಡದ  ಬೆನ್ನುಟ್ಟುವ ಆಟದ ಒಂದು ಬಗೆ.
ಕೋತಿ ಕೊಮ್ಮಾ : ಕೋಲಾರ ಪರಿಸರದ ಹಿಡಿದಾಟದ ಒಂದು ಬಗೆ ಇತರೆಡೆ ಮರಕೋತಿ ಹೆಸರಿನಿಂದ ಪರಿಚಿತ ಆಟ.
ಕೋರದ ಕಟ್ಟೆ : ದಕ್ಷಿಣ ಕನ್ನಡ ಜಿಲ್ಲೆಯ ಕೋಳಿ ಕಾದಾಟದ ಒಂದು ಬಗೆ.
ಕೋಲು ಉಗ್ಗೋ ಆಟ : ತುಮಕೂರಿನ ಶಿರಾ ಪರಿಸರದಲ್ಲಿ ಆಡುವ ಕಡ್ಡಿ ಆಟದ ಒಂದು ಬಗೆ. ಇತರೆಡೆ ಕಡ್ಡಿ ಆಟ, ಜೀಕೋ ಆಟ ಎಂದು ಕರೆಯುತ್ತಾರೆ.
ಕೋಳಿ ಅಂಕ : ದಕ್ಷಿಣ ಕನ್ನಡದಲ್ಲಿ ಕೋಳಿಗಳನ್ನು ಕಾಳಗಕ್ಕೆ ಬಿಟ್ಟು ಜೂಜಾಡುವ ಒಂದು ಆಟ.
ಕೋಳಿ ಕಾದಾಟ : ದಕ್ಷಿಣ, ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಕೋಳಿಗಳ ಕಾಲಿಗೆ ಬಾಳ್ (ಕತ್ತಿ) ಕಟ್ಟಿ ಪರಸ್ಪರ ಕಾದಾಡಿಸುವ ಆಟ. ಇದೊಂದು ಬಗೆಯ ಜೂಜಿನ ಆಟ.
ಕೋಳಿಕೋತಿ ಆಟ : ಉತ್ತರ ಕನ್ನಡದ ಮಕ್ಕಳಾಟದ ಒಂದು ಬಗೆ.
ಕೋಳಿ ಪಡೆ : ಕರಾವಳಿ ಕರ್ನಾಟಕ, ಮಲೆನಾಡು ಭಾಗಗಳಲ್ಲಿ ನಡೆಯುವ ಕೋಳಿ ಜೂಜಿನ ಆಟದ ಬಗೆ.
ಖಾಲಿಪೇಂದ : ಮೈಸೂರು ಪರಿಸರದ ಗೋಲಿ ಆಟದ ಒಂದು ಬಗೆ.
ಗಂಜಿಕುಡಕ ಆಟ : ಚಿತ್ರದುರ್ಗ, ಹೊಸದುರ್ಗ ಪರಿಸರದ ಚಿಣ್ಣಿ ಕೋಲು ಆಟದ ಒಂದು ಬಗೆ.
ಗಂಜೀ ಕುಣಿಸ್‌ : ಮೈಸೂರು ನಗರದ ಚಿಣ್ಣಿದಾಂಡು ಆಟದ  ಒಂದು ಬಗೆ.
ಗುಂಡಾಟ : ರಾಮನಗರ, ಕನಕಪುರ ಪರಿಸರದ ಬುಗರಿ ಆಟದ ಒಂದು ಬಗೆ.
ಗಟ್ಟಬಾರಾ : ತೇಯ್ದು ನಾಲ್ಕು ಹುಣಸೇ ಬೀಜ ಅಥವಾ ಕವಡೆ, ನೆಲದಲ್ಲಿ ಒಂದು ಇಪ್ಪತ್ತೈದು ಚೌಕಾಕಾರದ ಮನೆಗಳುಳ್ಳ ನಕ್ಷೆ, ಐದು ಕಾಯಿ ಇಡುವ ಕಟ್ಟೆ ಮನೆ ಬಳಸಿ ಇಬ್ಬರು ಅಥವಾ ನಾಲ್ವರು ಆಡುವ ಆಟ. ಇದನ್ನು ಚೌಕಾಬಾರ, ಚಾವಿ ಆಟ, ಗಟ್ಟದ ಮನೆ ಇತ್ಯಾದಿ ಹೆಸರುಗಳಿಂದ ಕರೆಯುತ್ತಾರೆ. ಕರ್ನಾಟಕದ ಎಲ್ಲಾ ಕಡೆಯೂ ಈ ಆಟ ಪ್ರಚಲಿತದಲ್ಲಿದೆ.
ಗಟ್ಟಮನೆ : ಮೈಸೂರು ನಗರದಲ್ಲಿ ಚೌಕಾಬಾರ ಆಟಕ್ಕೆ ಗಟ್ಟಮನೆ ಆಟ ಎಂದೂ ಕರೆಯುವರು. ಆದರೆ ಈ ಆಟದಲ್ಲಿ ಐದು ಗಟ್ಟದ ಮನೆಗಳು ಮಾತ್ರ ಇರುತ್ತವೆ.
ಗಟ್ಟಾಟ : ಕೊಳ್ಳೇಗಾಲ ಪರಿಸರದ ಒಂದು ಆಟ. ಇತರೆಡೆ ಚೌಕಾ ಬಾರ ಆಟ ಎನ್ನುತ್ತಾರೆ.
ಗಟ್ಟಾಬಾರ : ಮೈಸೂರು ಪರಿಸರದ ಚೌಕಾಬಾರ ಗಟ್ಟದಮನೆ ಆಟದ ಮಾದರಿಯ ಆಟವೇ ಆದರೂ ಇದರಲ್ಲಿ ಏಳುಮನೆಗಳಿರುತ್ತವೆ.
ಗಾರೆಚೆಂಡು : ಉತ್ತರ ಕನ್ನಡ ಚೆಂಡಾಟದ ಒಂದು ಬಗೆ.
ಗಿಚ್ಚಹೊಡೆ ಆಟ : ಬೀದರ್‌ ಪರಿಸರದ ಬುಗುರಿಯಾಟದ ಒಂದು ಪ್ರಕಾರ.
ಗಿಚ್ಚಿಕ್‌ ಆಟ : ಬಳ್ಳಾರಿ, ಹೊಸಪೇಟೆ ಪರಿಸರದ ಬುಗುರಿ ಆಟದ ಒಂದು ಬಗೆ. ಇತರೆಡೆ ಗುನ್ನದಾಟ ಎಂದು ಕರೆಯುತ್ತಾರೆ.
ಗಿಡಗಿಡಮಂಗ್ಯಾ : ಉತ್ತರ ಕರ್ನಾಟಕದ ಆಟ. ಕೆಲವು ಆಚರಣಾತ್ಮಕ ಸಂದರ್ಭದಲ್ಲಿಯೂ ಸಾಮಾನ್ಯ ಸಂದರ್ಭದಲ್ಲಿಯೂ ಆಡುತ್ತಾರೆ. ಮರಕೋತಿ ಆಟದ ಮಾದರಿಯ ಆಟ.
ಗಿರ್ ಗಿರ್ ಪಂತ : ಉತ್ತರ ಕನ್ನಡದ ಗುರಿಯಾಟದ ಒಂದು ಬಗೆ.
ಗಿರಗಿಟ್ಟೆ : ಮಂಡ್ಯ ಪರಿಸರದಲ್ಲಿ ಹೆಣ್ಣು ಮಕ್ಕಳು ಆಡುವ ಆಟ.
ಗಿಲ್ಲಿ ಆಟ : ಮೈಸೂರು ಪರಿಸರದಲ್ಲಿ ಆಡುವ ಗಿಲ್ಲಿದಾಂಡು ಆಟಕ್ಕೆ ಗಿಲ್ಲಿ ಆಟ ಎಂದೂ ಕರೆಯುತ್ತಾರೆ.
ಗಿಲ್ಲಿಪಣಿ ಆಟ : ಬೀದರ್ ಪರಿಸರದ ಒಂದು ಆಟ. ಇತರೆಡೆ ಗಿಲ್ಲಿದಾಂಡು, ಚಿಣ್ಣಿಕೋಲು ಎಂಬ ಹೆಸರಿನಿಂದ ಪರಿಚಿತ ಆಟ.
ಗುಚ್ಚಿಆಟ : ಹಗರಿಬೊಮ್ಮನಹಳ್ಳಿ, ಕೊಳ್ಳೇಗಾಲ ಪರಿಸರದ ಹೆಣ್ಣುಮಕ್ಕಳ ಆಟ. ಅಣೆಕಲ್ಲು ಆಟದ ಒಂದು ವಿಧ.
ಗುಟಾರಿ ಆಟ : ಬಳ್ಳಾರಿ ಜಿಲ್ಲೆಯ ಹಗರಿಬೊಮ್ಮನಹಳ್ಳಿ ಪರಿಸರದಲ್ಲಿ ಕತ್ತಲಲ್ಲಿ ಅವಿತುಕೊಳ್ಳುವ ಮಕ್ಕಳಾಟ.
ಗುಟ್ಟದ ಆಟ : ಉತ್ತರ ಕನ್ನಡದ ಗುರಿಯಾಟದ ಒಂದು ಬಗೆ.
ಗುಡುಗುಡುಚಂಡಕ್ಕೆ : ಉತ್ತರ ಕರ್ನಾಟಕದ ಎಳೆದಾಟದ ಒಂದು ಬಗೆ.
ಗುಣಿ ಆಟ : ಹಳೇ ಮೈಸೂರು ಪರಿಸರದ ಗೋಲಿ ಆಟದ ಒಂದು ಬಗೆ.
ಗುನ್ನದಾಟ : ರಾಮನಗರ, ಕನಕಪುರ ಪರಿಸರದ ಬುಗುರಿ ಆಟದ ಒಂದು ಬಗೆ.
ಗುನ್ನೆ ಆಟ : ಕೊಳ್ಳೆಗಾಲ ಪರಿಸರದ ಬುಗುರಿ ಆಟದ ಒಂದು ಬಗೆ.
ಗುಮ್ಮ ಆಟ : ಕುಷ್ಟಗಿ ಪರಿಸರದ ಚೆಂಡಾಟದ ಒಂದು ಬಗೆ.
ಗುಮ್ಚಿ ಆಟ : ಮೈಸೂರು ಪರಿಸರದಲ್ಲಿ ಗೆಜ್ಜುಗಗಳನ್ನು ಸಾಲಿನಲ್ಲಿ ಇಟ್ಟು ಅವಕ್ಕೆ ಚಿಕ್ಕದಾದ ಚಪ್ಪಟೆಯಾದ ಸಣ್ಣಕಲ್ಲಿನಿಂದ ಹೊಡೆದು ಗೆದ್ದುಕೊಳ್ಳುವ ಆಟ. (ಗುಮ್ಚಿ ಎಂದರೆ ಸಣ್ಣದಾದ ಚಪ್ಪಟೆ ಕಲ್ಲು)
ಗುಲುಗುಲುಗುಲಕ್‌ : ಉತ್ತರ ಕರ್ನಾಟಕದ ಸುತ್ತಾಟದ ಒಂದು ಬಗೆ.
ಗುಳ್ಳವ್ವನ ಆಟ : ಉತ್ತರ ಕರ್ನಾಟಕದ ಬಾಗಲಕೋಟೆ ಪರಿಸರದಲ್ಲಿ ಗುಳ್ಳವ್ವನ ಆರಾಧನೆಯ ಸಂದರ್ಭದಲ್ಲಿ ಆಡುವ ಸ್ತ್ರೀಯರ ಆಚರಣಾತ್ಮಕ ಆಟ.
ಗೆರೆ ಆಟ್‌ ಮಂಗಣ್ಣ : ಬಳ್ಳಾರಿ ಪರಿಸರದ ಬುಗುರಿ ಆಟದ ಒಂದು ಬಗೆ.
ಗೇಣಿನಾಟ : ಬಳ್ಳಾರಿ ಪ್ರದೇಶದ ಗೋಲಿ ಆಟದ ಒಂದು ಬಗೆ.
ಗೂಡುಗೂಡು ಚನ್ನಡಕಿ ಆಟ : ಬೀದರ್ ಭಾಲ್ಕಿ ಪರಿಸರದ ಗುಂಪಾಟದ ಹೆಸರು.
ಗೂಳಿಕಾಳಗ : ರಾಮನಗರ ಕನಕಪುರ ಪರಿಸರದಲ್ಲಿ ಗಂಡು ಮಕ್ಕಳು ಆಡುವ ಬಲಪ್ರದರ್ಶನ ಒಂದು ಆಟ.
ಗೊಗ್ಗಿ ಕುಟ್ಟುವ ಆಟ : ಉತ್ತರ ಕರ್ನಾಟಕ ಬಾಗಲಕೋಟೆ ಪ್ರದೇಶದಲ್ಲಿ ಗುಳ್ಳವ್ವನ ಆರಾಧನೆ ನಂತರ ವಿಸರ್ಜನೆಯ ಸಂದರ್ಭದಲ್ಲಿ ಆಡುವ ಸ್ರೀ ನಿಷ್ಟವಾದ ಆಚರಣಾತ್ಮಕ ಆಟ.
ಗೊಜ್ಲಾಂ ಬಿಜ್ಲಿ : ಮಂಡ್ಯ ಪರಿಸರದ ಮಕ್ಕಳಾಟದ ಒಂದು ಬಗೆ.
ಗೊಮ್ಮಟ್‌ಗೋಲಾ : ಹಳೇಮೈಸೂರು ಪರಿಸರದ ಗೋಲಿ ಆಟದ ಒಂದು ಬಗೆ.
ಗೋಟಿ ಆಟ : ಗುಲ್ಬರ್ಗಾ ಪರಿಸರದ ಗೋಲಿ ಆಟದ ಒಂದು ಬಗೆ.
ಗೋಪುರದಾಟ : ದಕ್ಷಿಣ ಕನ್ನಡ ಜಿಲ್ಲೆಯ ಮಕ್ಕಳಾಟದ ಒಂದು ವಿಧ.
ಗೋರಿ : ದಕ್ಷಿಣ ಕನ್ನಡದಲ್ಲಿ ಹುಡುಗರು ಚೆಂಡು ಹಾಗೂ ಚಪ್ಪಟೆ ಕಲ್ಲುಗಳನ್ನು ಬಳಸಿ ಆಡುವ ಆಟ. ಇತರೆಡೆ ಲಗೋರಿ ಎಂಬ ಹೆಸರಿನಿಂದ ಪರಿಚಿತ.
ಗೋಲಕ್‌ಗೋಲಾ : ಹಳೇ ಮೈಸೂರು ಪರಿಸರದ ಗೋಲಿ ಆಟದ ಒಂದು ಬಗೆ.
ಗೋಲಿ ಆಟ : ಕರ್ನಾಟಕದ ಎಲ್ಲಾ ಕಡೆ ಮುಖ್ಯವಾಗಿ ಗಾಜಿನ ಗುಂಡು ಕೆಲವು ಕಡೆ ಉಕ್ಕಿನ ಗುಂಡು ಬಳಸಿ ಆಡುವ ಆಟ
ಘಟ್ಟಾಬಾರ : ಮಂಡ್ಯ ಪರಿಸರದಲ್ಲಿ ಹಿರಿಯರು ಆಡುವ ಆಟ ಇತರೆಡೆ ಜೌಕಾ ಬಾರ ಆಟ ಎನ್ನುತ್ತಾರೆ.
ನಮ್ಮ ಆಟಗಳು ನುಡಿಕಟ್ಟು: ಆಟದ ಹೆಸರುಗಳು – ೨
ಚಕೋರಿ ಆಟ : ಸೀಧನೂರು ಪರಿಸರದಲ್ಲಿ ಮನೆ ಬರೆದು ತೇಯ್ದ ಹುಣಿಸೇ ಬೀಜಗಳನ್ನು ಬಳಸಿ ಆಡುವ ಆಟ.
ಚಕ್ಕರ ಆಟ : ಬಿಜಾಪುರ ಪರಿಸರದಲ್ಲಿ ಹುಣಿಸೇ ಬೀಜಗಳನ್ನು ಬಳಸಿ ಆಡುವ ಆಟ ಇತರೆಡೆ ಇದನ್ನು ಕಟ್ಟೇಮನೆ ಚೌಕಾಬಾರ ಹೆಸರುಗಳಿಂದ ಕರೆಯುತ್ತಾರೆ.
ಚಕ್ಕೇರಿ : ರಾಯಚೂರು, ಮಾನ್ವಿ ಪರಿಸರದಲ್ಲಿ ಆಡುವ ಆಟ ಇದನ್ನು ಇತರೆಡೆ ಕಟ್ಟೆ ಮನೆ, ಚೌಕಮನೆ, ಚೌಕಾಬಾರ ಇತರೆ ಹೆಸರುಗಳಿಂದ ಕರೆಯುತ್ತಾರೆ.
ಚಣಮಣಿ : ಶಿಕಾರಿಪುರ, ಸಾಗರ ಪರಿಸರದಲ್ಲಿ ಚೆನ್ನಮಣೆ ಆಟದ ಹೆಸರು.
ಚನ್ನೆ ಆಟ : ಉತ್ತರ ಕನ್ನಡ ಹರಳಾಟದ ಒಂದು ಬಗೆ. ಮಣೆಯಲ್ಲಿ ಸಣ್ಣ ಸಣ್ಣ ೧೪ ಕುಳಿಗಳಿರುತ್ತವೆ. ಇದರಲ್ಲಿ ಚನ್ನೆ ಕಾಳು ಬಳಸಿ ಇಬ್ಬರು ಆಡುಬಹುದಾದ ಆಟ. ಇದೇ ಆಟ ಅಟ್ಟಗುಳಿ ಮಣೆ ಹಳ್ಳುಮಣೆ, ಅಳಗುಳಿ ಮಣೆ, ಇತ್ಯಾದಿ ಹೆಸರುಗಳಿಂದ ಕರ್ನಾಟಕದ ಬಹುಪಾಲು ಕಡೆ ಈ ಆಟವನ್ನು ಆಡುತ್ತಾರೆ.
ಚವ್ವಾ : ಬಳ್ಳಾರಿ, ಹೊಸಪೇಟೆ ಪರಿಸರದಲ್ಲಿ ಆಡುವ ಇತರೆಡೆ ಕಟ್ಟೆ ಮನೆ, ಚೌಕಾಬಾರಾ ಹೆಸರಿನಿಂದ ಕರೆಯುವ ಆಟ.
ಚಾಟಿ ಆಟ : ಹಗರಿಬೊಮ್ಮನಹಳ್ಳಿ ಪರಿಸರದ ಬುಗುರಿ ಆಟದ ಒಂದು ಬಗೆ.
ಚಾವಂಗ್‌ದಾಟ : ಉತರ ಕನ್ನಡದಲ್ಲಿ ಪರಿಸರದಲ್ಲಿ ಹುಣಿಸೇ ಬೀಜಗಳನ್ನು ತೇಯ್ದು ಆಡುವ ಒಂದು ಆಟ. ಇತರೆಡೆ ಇದನ್ನು ಚೌಕಾಬಾರ, ಗಟ್ಟದಮನೆ ಇತ್ಯಾದಿ ಹೆಸರುಗಳಿಂದ ಕರೆಯುತ್ತಾರೆ.
ಚಾವಿ : ಹುಣಸೇ ಬೀಜುಗಳನ್ನು ತೇಯ್ದು ಬೇರೆ ಭಾಗಗಳಲ್ಲಿ ಆಡುವ ಜೌಕಾಬಾರ ಆಟದ ಮಾದರಿಯ ಆಟ ಬಳ್ಳಾರಿ ಜಿಲ್ಲೆಯ ಪರಿಸರದಲ್ಲಿ ಆಡುತ್ತಾರೆ.
ಚಿಚಾಪ್‌ ಆಟ : ಮೈಸೂರು ಪರಿಸರದ ಕುಂಟೆ ಬಿಲ್ಲೆ ಆಟದ ಒಂದು ಬಗೆ.
ಚಿಣಿಪಣಿ : ಬಾಗಲಕೋಟೆ ಹುನಗುಂದ ಪರಿಸರದ ಒಂದು ಆಟ ಇತರ ಕಡೆಯ ಚಿಣ್ಣಿ ಕೋಲು, ಗಿಲ್ಲಿದಾಂಡು ಮಾದರಿಯ ಆಟಗಳಾಗಿವೆ.
ಚಿಣ್ಣಿಕೋಲು ಆಟ : ಈ ಆಟವನ್ನು ಕರ್ನಾಟಕದಾದ್ಯಂತ ಬೇರೆ ಬೇರೆ ಹೆಸರುಗಳಿಂದ ಕರೆಯುತ್ತಾರೆ. ದಕ್ಷಿಣ ಕನ್ನಡದಲ್ಲಿ ಕುಟ್ಟಿದೊಣ್ಣೆ, ಬೀದರ್ ನಲ್ಲಿ ಗಿಲ್ಲಿಪಣಿ, ಮೈಸೂರಿನಲ್ಲಿ ಗಿಲ್ಲಿದಾಂಡು, ಚಿಣ್ಣಿದಾಂಡು, ಇತರೆ ಹೆಸರುಗಳಿವೆ.
ಚಿಣ್ಣಿಗಾರ : ತುಮಕೂರಿನ ಹುಳಿಯಾರು ಪರಿಸರದಲ್ಲಿ ಹುಡುಗರು ಆಡುವ ಆಟ, ಇತರೆಡೆ ಚಿಣ್ಣಿಕೋಲು ಗಿಲ್ಲಿದಾಂಡು ಇತರೆ ಹೆಸರುಗಳಿಂದ ಜನಪ್ರಿಯ.
ಚಿಣ್ಣಿದಾಂಡಗ : ತುಮಕೂರು ಗುಬ್ಬಿ ಪರಿಸರದಲ್ಲಿ ಆಡುವ ಚಿಣ್ಣಿಕೋಲು ಆಟ.
ಚಿಣ್ಣಿ ದಾಂಡಲ್‌ : ರಾಮನಗರ ಕನಕಪುರ ಪರಿಸರದಲ್ಲಿ ಗಂಡು ಮಕ್ಕಳು ಆಡುವ ಆಟ. ಇತರೆಡೆ ಚಿಣ್ಣಿಕೋಲು, ಗಿಲ್ಲಿದಾಂಡು ಆಟ ಎಂದು ಕರೆಯುತ್ತಾರೆ.
ಚಿತ್ತಟಪ್ಪ : ಬಿಜಾಪುರ ಪರಿಸರದಲ್ಲಿ ಹುಣೆಸೇ ಬೀಜಗಳನ್ನು ಬಳಸಿ ಆಡುವ ಆಟ. ಚಿತ್ತ ಎಂದರೆ ನಾಲ್ಕು ಟಪ್ಪ ಎಂದರೆ ಎಂಟು. ಚಿತ್ತ ಎಂದರೆ ಹುಣಿಸೆ ಬೀಜದ ನಾಲ್ಕು ಕಾಳುಗಳೂ ಬಿಳಿಭಾಗ ಮೇಲ್ಮುಖವಾಗಿ ಬೀಳುತ್ತವೆ. ಟಪ್ಪ ಎಂದರೆ ಕಪ್ಪು, ಭಾಗ ಮೇಲ್ಮಖವಾಗ ಬಿದ್ದಿರುತ್ತವೆ.
ಚಿನಿಪನಿ : ಕಷ್ಟಗಿ ಪರಿಸರದ ಚಿಣ್ಣಿದಾಂಡು ಆಟ.
ಚಿನ್ನಿಕೋಲು : ಕೊಳ್ಳೆಗಾಲದ ಪರಿಸರದಲ್ಲಿ ಹುಡುಗರಾಡುವ ಚಿಣ್ಣಿಕೋಲು ಆಟ.
ಚಿಪುಳು ಚಿಪುಳು : ದಕ್ಷಿಣ ಕನ್ನಡ ಜಿಲ್ಲೆಯ ಮಕ್ಕಳಾಟದ ಒಂದು ವಿಧ.
ಚೀಣಿ ಆಟ : ಯಾದಗೀರ ಪ್ರದೇಶದ ಆಟ ಇತರೆಡೆ ಚಿಣ್ಣಿ ಕೋಲು, ಗಿಲ್ಲಿದಾಂಡು ಹೆಸರಿನಿಂದ ಕರೆಯುವ ಆಟ.
ಚೂರ್ ಚೆಂಡು : ರಾಮನಗರ ಕನಕಪುರ ಪರಿಸರದ ಗಂಡು ಮಕ್ಕಳು ಹೊರಾಂಗಣದಲ್ಲಿ ಚೆಂಡಿನಿಂದ ಹೊಡೆದಾಡುವ ಆಟದ ಒಂದು ಬಗೆ, ಇತರೆಡೆ ತೂರ್ ಚೆಂಡು, ಬೀರ್ ಚೆಂಡು ಹೆಸರುಗಳಿವೆ.
ಚೆನ್ನೆಮಣೆ : ಗುಳಿಗಳಿರುವ ಮನೆ ಹಾಗೂ ಚೆನ್ನೆ ಬೀಜದ ಕಾಳುಗಳನ್ನು ಬಳಸಿ ಆಡುವ ಆಟ, ಮಲೆನಾಡು ಹಾಗೂ ಕರಾವಳಿ ಪರಿಸರದಲ್ಲಿ ಪ್ರಸಿದ್ಧ, ಇತರೆಡೆಗಳಲ್ಲಿ ಅಳಗುಳಿಮಣೆ ಇತರೆ ಹೆಸರುಗಳಿಂದ ಆಡುತ್ತಾರೆ.
ಚೆವೆ : ಶಿಕಾರಿಪುರ, ಸಾಗರ ಪರಿಸರದಲ್ಲಿ ತೇಯ್ದ ಹುಣೆಸೆಬೀಜಗಳನ್ನು ಬಳಸಿ ಆಡುವ ಆಟ, ಇತರೆಡೆ ಗಟ್ಟದ ಮನೆ, ಚೌಕಾಬಾರ ಮುಂತಾದ ಹೆಸರುಗಳಿವೆ.
ಚೌಕಮಣಿ : ಬಿಜಾಪುರ, ಬಾಗಲಕೋಟೆ ಪರಿಸರದ ಆಟ. ತೇಯ್ದ ನಾಲ್ಕು ಹುಣಸೇ ಬೀಜ ಬಳಸಿ ಮನೆ ಬರೆದು ಆಡುವ ಆಟ.
ಚೌಕಾಬಾರಾ : ನೆಲದಲ್ಲಿ ಒಂದು ಇಪ್ಪತೈದು ಚೌಕಾಕಾರದ ಮನೆಗಳುಳ್ಳ ನಕ್ಷೆ ಬರೆಯುತ್ತಾರೆ ಇದರಲ್ಲಿ ಐದು ಕಾಯಿ ಇಡುವ ಕಟ್ಟೆ ಮನೆ ಇರುತ್ತವೆ. ತೇಯ್ದ ನಾಲ್ಕು ಹುಣಸೇ ಬೀಜ ಅಥವಾ ಕವಡೆ, ಬಳಸಿ ಇಬ್ಬರು ಅಥವಾ ನಾಲ್ವರು ಆಡುವ ಆಟ. ಇದನ್ನು ಚೌಕಾ ಬಾರ, ಚಾವಿ ಆಟ, ಗಟ್ಟದ ಮನೆ ಇತ್ಯಾದಿ. ಹೆಸರುಗಳಿಂದ ಕರೆಯುತ್ತಾರೆ. ಕರ್ನಾಟಕದ ಎಲ್ಲಾ ಕಡೆಯೂ ಈ ಆಟ ಪ್ರಚಲಿತದಲ್ಲಿದೆ.
ಚೌರಿ : ಉತ್ತರ ಕನ್ನಡದ ಚಾವಂಗ ಆಟದಲ್ಲಿ ಬೀಜಗಳು ಬಿಳಿಭಾಗ ಮೇಲ್ಮುಖವಾಗಿ ಬಿದ್ದರೆ ಚೌರಿ ಎನ್ನುತ್ತಾರೆ.
ಚೌರಿ ಆಟ : ಗುಲ್ಬರ್ಗಾ ಪ್ರದೇಶದ ಬುಗುರಿ ಆಟದ ಒಂದು ಬಗೆ.
ಜೊಂಪೆ ಆಟ : ಮೈಸೂರು ಪರಿಸರದ ಆಣೆಕಲ್ಲಿನ ಆಟದ ಒಂದು ಬಗೆ.
ಜಾದು ಆಟ : ಉತ್ತರ ಕನ್ನಡದ ಹರಳಾಟದ ಒಂದು ಬಗೆ.
ಜಾರಾಟ : ಬಳ್ಳಾರಿ ಪ್ರದೇಶದ ಕುಂಟೇ ಬಿಲ್ಲೆ ಆಟದ ಒಂದು ಬಗೆ. ಜಾರುತ್ತಾ ನಡೆದಂತೆ ಮನೆ ದಾಟಬೇಕು.
ಜಿಬ್ಬಿ ಆಟ : ಉತ್ತರ ಕನ್ನಡದ ಹರಳಾಟದ ಒಂದು ಬಗೆ.
ಜಿಬ್ಲಿ ಆಟ : ದಕ್ಷಿಣ ಕನ್ನಡದ ಕುಂಟಾಟದ ಒಂದು ಬಗೆ, ಇತರೆಡೆ ಕುಂಟೋ ಬಿಲ್ಲೆ ಹೆಸರಿನಿಂದ ಪರಿಚಿತ ಆಟ.
ಜೀಕಾಟ : ತೀಥಹಳ್ಳಿ ಪರಿಸರದಲ್ಲಿ ಕಡ್ಡಿಗಳನ್ನು ಬಳಸಿ ಹುಡುಗರಾಡುವ ಆಟದ ಒಂದು ಬಗೆ. ಮೊದಲು ಒಂದು ಕಡ್ಡಿಯನ್ನು ಹಾರಿಸಿ, ಕಲ್ಲು ಅಥವಾ ಮಣ್ಣಿನ ಮೇಲೆ ಆಟಗಾರರೆಲ್ಲರೂ ಕಡ್ಡಿಗಳನ್ನು ಇಡುತ್ತಾ ಆಡುವ ಆಟ.
ಜುಬುಲಿ : ದಕ್ಷಿಣ ಕನ್ನಡದಲ್ಲಿ ಹೆಣ್ಣು ಮಕ್ಕಳು ಆಡುವ ಒಂದು ಆಟ.
ಜೂಟ್‌ಮುಟ್ಟೋ ಆಟ : ತುಮಕೂರಿನ, ಹುಳಿಯಾರು ಪರಿಸರದಲ್ಲಿ ಬೆನ್ನಟ್ಟಿ ಹಿಡಿಯುವ ಆಟದ ಒಂದು ಬಗೆ.
ಜೋಗದಬೆಟ್ಟೆ ಆಟ : ಉತ್ತರ ಕನ್ನಡದ ಕುಂಟಾಟದ ಒಂದು ಬಗೆ.
ಜೋಡುಗೋಲಿ ಆಟ : ಉತ್ತರ ಕರ್ನಾಟಕದ ಗೋಲಿ ಗುರಿಯಾಟದ ಒಂದು ಬಗೆ.
ಜೋಡು ಪೆರ್ಗ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದ ಒಂದು ವಿಧ.
ಝಾಡಫಣಿ ಆಟ :  ಬೀದರ್ ಪರಿಸರದ ಒಂದು ಆಟ ಇತರೆಡೆ ಇದು ಮರ ಕೋತಿ ಆಟ, ಗಿಡಮಂಗ್ಯ ಆಟ ಎಂದು ಪರಿಚಿತ.
ಟೊಂಬರಿ ಆಟ : ಬೀದರ್ ಪರಿಸರದ ಮಕ್ಕಳಾಟದ ಒಂದು ಬಗೆ.
ಟೋಪಿ ತಲೆಯ : ದಕ್ಷಿಣ ಕನ್ನಡದ ಚೆಂಡಾಟದ ಒಂದು ಬಗೆ. ತೆಳುವಾದ ಉದ್ದದ ಕೋಲು ಅಥವಾ ಇನ್ನಾವುದೇ ವಸ್ತುವನ್ನು ನೇರವಾಗಿ ನಿಲ್ಲಿಸಿ ಅದಕ್ಕೆ ವಿವಿಧ ರೀತಿಯಲ್ಲಿ ಚೆಂಡು ಎಸೆದು ಬಿದ್ದನಂತರ ಓಡಿ ಮತ್ತೆ ಬಂದು ನಿಲ್ಲಿಸುವ ಆಟ.
ಡಬ್ಬಾಟ : ರಾಯಚೂರು ಯಾದಗೀರಿ ಪರಿಸರದ ಗೋಲಿ ಆಟದ ಒಂದು ಬಗೆ.
ಡಿಗೀ ಆಟ : ಬಳ್ಳಾರಿ ಪ್ರದೇಶದ ಗೋಲಿ ಆಟದ ಒಂದು ಬಗೆ.
ಡಿಸ್‌ : ಕುಷ್ಟಗಿ ಪರಿಸರದ ಗೋಲಿ ಆಟದ ಒಂದು ಬಗೆ.
ಡೀಗು : ಉತ್ತರ ಕನ್ನಡದ ಗುರಿಯಾಟದ ಒಂದು ಬಗೆ.
ಡೀಸಿ ಆಟ : ಗೋಲಿ ಆಟದ ಒಂದು ಬಗೆ ಬಳ್ಳಾರಿ ಪ್ರದೇಶದಲ್ಲಿ ಆಡುತ್ತಾರೆ.
ಡುಬ್ಬಚೆಂಡು : ಕುಷ್ಟಗಿ ಪರಿಸರದ ಚೆಂಡಾಟದ ಒಂದು ಬಗೆ.
ಡೋಕೋ ಆಟ :ಬಳ್ಳಾರಿಯ ಹಂಪಿ ಪರಿಸರದ ಗೋಲಿ ಆಟದ ಒಂದು ಬಗೆ.
ತಪ್ಪಂಗಾಯಿ : ದಕ್ಷಿಣ ಕನ್ನಡದ ಹುಡುಗರು ಆಡುವ ಆಟ. ಬಲಪ್ರದರ್ಶನ ಅಂದರೆ ತೆಂಗಿನ ಕಾಯಿಯನ್ನು ಒಬ್ಬರ ಮೇಲೆ ಒಬ್ಬರು ಬಿದ್ದು ಕಿತ್ತುಕೊಳ್ಳುವ ಆಟ.
ತಪ್ಪಿದರೆ ಮಂಗಾ : ಉತ್ತರ ಕರ್ನಾಟಕದ ಬುಗುರಿ ಆಟದ ಒಂದು ಬಗೆ.
ತಲೆ ಆಟ : ಬಳ್ಳಾರಿ ಪ್ರದೇಶದ ಕುಂಟೇ ಬಿಲ್ಲೆ ಆಟದ ಒಂದು ಬಗೆ. ತಲೆಯ ಮೇಲೆ ಬಿಲ್ಲೆಯನ್ನಿಟ್ಟು ಮನೆ ದಾಟುವ ಆಟ.
ತಾಬ್ಲ ಆಟ : ಉತ್ತರ ಕನ್ನಡದ ಹರಳಾಟದ ಒಂದು ಬಗೆ.
ತಾರಾತಿಂಬಾ ಆಟ : ಉತ್ತರ ಕನ್ನಡದ ಹರಳಾಟದ ಒಂದು ಬಗೆ.
ತಿಗಣೆ ತಿಕ್ಕಾಟ : ಮೈಸೂರು ಪರಿಸರದ ಆಣೆಕಲ್ಲಿನ ಆಟದ ಒಂದು ಬಗೆ.
ತುಪ್ಪಕಾಯಿಸೋ ಆಟ : ಸಣ್ಣ ಮಕ್ಕಳಿಗೆ ಹಿರಿಯರು ಆಡಿಸುವ ಸಲಕರಣೆ ರಹಿತವಾದ ಆಟ, ಬಳ್ಳಾರಿ ಮತ್ತಿತರ ಪ್ರದೇಶದಲ್ಲಿಯೂ ಆಡುತ್ತಾರೆ.
ತೂರ್ ಚೆಂಡು : ತುಮಕೂರಿನ ಶಿರಾ, ಹುಳಿಯಾರು ಪ್ರದೇಶಗಳಲ್ಲಿ ಹುಡುಗರು ಹೊಡೆದಾಡುವ ಚೆಂಡಾಟದ ಒಂದು ಬಗೆ, ಇತರೆಡೆ, ಬೀರ್ ಚೆಂಡು, ಹೊಡ್ತ ಇತರೆ ಹೆಸರುಗಳಿಂದ ಜನಪ್ರಿಯ ಆಟ.
ತೋಳು ತೊಟ್ಟಿಲಾಟ : ಕರಾವಳಿ ಕರ್ನಾಟಕದ ಪುರಷರ ಶಕ್ತಿ ಪ್ರದರ್ಶನದ ಆಟ.
ತೋಳ್ಮೆಟ್ಟಿಲು : ದಕ್ಷಿಣ ಕನ್ನಡ, ಕರಾವಳಿಯ ಒಳಾಂಗಣ ಆಟ.
ದಪ್ಪಲ್‌ ದುಪ್ಪಲ್‌ : ರಾಯಚೂರು, ಯಾದಗೀರ ಪರಿಸರದ ಒಂದು ಚೆಂಡಾಟ.
ದಿಂಬಾಟ : ದಕ್ಷಿಣ ಕನ್ನಡದ ಹೊರಾಂಗಣ ಆಟದ ಒಂದು ಬಗೆ.
ದೊಡ್ಡ ಬಾವಿ ಆಟ : ಬಳ್ಳಾರಿ ಪ್ರದೇಶದಲ್ಲಿ ಆಡುವ ಆಣೆಕಲ್ಲಾಟ / ಗುಚ್ಚಿ ಆಟದ ಒಂದು ಬಗೆ. ಆಡುತ್ತಿರುವ ಇಬ್ಬರು ತಮ್ಮ ನಾಲ್ಕು ಕಾಲಿನ ಪದಗಳನ್ನು ಬಾವಿಯ ಆಕಾರದಲ್ಲಿ ಸೇರಿಸಿ ಕಲ್ಲುಗಳನ್ನು ಸೇರಿಸುವ ಆಟ.
ದೊಡ್ಡಭತ್ತಕುಟ್ಟಾಟ: ಮೈಸೂರು ಪರಿಸರದ ಆಣೆಕಲ್ಲಾಟದ ಒಂದು ಬಗೆ.
ದೋಸೆ ಆಟ : ದಕ್ಷಿಣ ಕನ್ನಡ ಜಿಲ್ಲೆಯ ಮಕ್ಕಳಾಟದ ಒಂದು ವಿಧ.
ನಾಗಕೇರಿ : ರಾಯಚೂರು ಮಾನ್ವಿ ಪರಿಸರದ ಗೋಲಿ ಆಟದ ಒಂದು ಬಗೆ.
ನೆತ್ತಿಗುಣ್ಣ : ದಕ್ಷಿಣ ಕನ್ನಡದ ಬುಗುರಿ ಆಟದಲ್ಲಿ ಇಬ್ಬರೇ ಹುಡುಗರು ಆಡುವ ಬುಗುರಿ ಆಟದ  ಒಂದು ಬಗೆ.
ನೆಲಮಂಗನಾಟ : ಉತ್ತರ ಕನ್ನಡದ  ಒಂದು ಆಟ ಇತರೆಡೆಯ ಮರಕೋತಿ ಆಟವನ್ನು ಹೋಲುತ್ತದೆ.
ಪಂಜ :  ಮೈಸೂರು ಪರಿಸರದಲ್ಲಿ ಆರು ತೇಯ್ದ ಹುಣಸೇ ಬೀಜಗಳನ್ನು ಬಳಸಿ ಆಡುವ ಜೂಜಿನ ಆಟ.
ಪಂಡಿ ಆಟ : ಗುಲ್ಬರ್ಗಾ ಪ್ರದೇಶದ ಹೆಣ್ಣು ಮಕ್ಕಳು ಆಡುವ ಆಟ.
ಪಗಡೆ : ಮಲೆನಾಡಿನಲ್ಲಿ ಕವಡೆಗಳನ್ನು ಬಳಸಿ ಇತರೆಡೆ ಆಡುವ ಚೌಕಾ ಬಾರಾ, ಗಟ್ಟದ ಮನೆ ಆಟದ ಮಾದರಿಯ ಆಟ.
ಪಗ್ಗದಾಟ : ಉತ್ತರ ಕನ್ನಡದ ಹರಳಾಟದ ಒಂದು ಬಗೆ.
ಪಚ್ಚಿ ಆಟ : ಮೈಸೂರು ಕೊಳ್ಳೇಗಾಲ ಪರಿಸರಗಳಲ್ಲಿ  ತೇಯ್ದ ಹುಣಸೇ ಬೀಜಗಳನ್ನು ಬಳಸಿ ಆಡುವ ಆಟಗಳಿಗೆ ಪಚ್ಚಿ ಆಟ ಎನ್ನುವರು.
ಪಟ್ಟಿ ಪೆಂಗ : ಹೊಸದುರ್ಗ ಪರಿಸರದ ಬುಗುರಿ ಆಟದ  ಒಂದು ಬಗೆ.
ಪಟ್ಟಮಂಗ : ಹೊಸದುರ್ಗ ಪರಿಸರದ ಬುಗುರಿ ಆಟದ  ಒಂದು ಬಗೆ.
ಪದ್ದಾಟ : ಮೈಸೂರು ನಗರದ ಗೋಲಿ ಆಟದ ಒಂದು ಬಗೆ ಗೋಲಿಯಿಂದ ಗುಳಿತುಂಬುವ ಆಟ.
ಪಲ್ಲಿ : ದಕ್ಷಿಣ ಕನ್ನಡ ಭಾಗದಲ್ಲಿ ಹುಡುಗರು ಆಡುವ, ಬಲಪ್ರದರ್ಶನ, ಓಡಾಟವನ್ನು ಬಯಸುವ ಆಟ. ಗೋಡೆಯ ಹಲ್ಲಿಯ ಚಲನ ವಲನಗಳನ್ನು ಆಧರಿಸಿ ರೂಪುಗೊಂಡಿರುವ ಆಟವಿರಬಹುದು.
ಪಲ್ಲೆಯಾಟ : ದಕ್ಷಿಣ ಕನ್ನಡದಲ್ಲಿ ಹೆಣ್ಣು ಮಕ್ಕಳು ಆಡುವ ಕುಂಟಾಟದ ಒಂದು ಬಗೆ. ಪಲ್ಲೆ ಮರದ ಚಪ್ಪಟೆ ಕಾಯಿಯನ್ನು ಬಳಸುವುದರಿಂದ ಈ ಹೆಸರು ಬಂದಿದೆ.
ಪಾರಾಟ : ಬಳ್ಳಾರಿಯ ಹಂಪಿ ಪರಿಸರದ ಗೋಲಿ ಆಟದ ಒಂದು ಬಗೆ.
ಪಾರಿವಾಳ ಜೂಜು : ಬಳ್ಳಾರಿಯ ಹಂಪಿ ಪರಿಸರದಲ್ಲಿ ಜೂಜು ಕಟ್ಟಿ ಪಾರಿವಳಗಳನ್ನು ಹಾರುವ ಸ್ಪರ್ಧೆಗೆ ಬಿಡುವ ಜೂಜಾಟ.
ಪಿಚ್ಚಿ ಆಟ : ಮೈಸೂರು, ಹುಣಸೂರು  ಪರಿಸರದಲ್ಲಿ   ತೇಯ್ದ ಹುಣಸೇ ಬೀಜಗಳನ್ನು ಬಳಸಿ ಆಡುವ ಆಟ.
ಪುಗಡಿ ಆಟ : ಬೀದರ್ ಪರಿಸರದ ಮಕ್ಕಳಾಟದ ಒಂದು ಬಗೆ.
ಪುಳ್ಳಿ ಮೂಟೆ : ಮೈಸೂರು ಪ್ರದೇಶದಲ್ಲಿ ಹುಡುಗರಾಡುವ ಹೊರುವ ಆಟ.
ಪೇಂದ :  ಮೈಸೂರು ಪರಿಸರದಲ್ಲಿ  ಹುಡುಗರಾಡುವ ಗೋಲಿ ಆಟದ  ಒಂದು ಬಗೆ.
ಪೇಂದಿ : ಕೊಳ್ಳೇಗಾಲ ಪರಿಸರದಲ್ಲಿ  ಹುಡುಗರಾಡುವ ಗೋಲಿ ಆಟದ  ಒಂದು ಬಗೆ.
ಪೊಕ್ಕು : ಗಜ್ಜುಗದ ಕಾಯಿಗಳನ್ನು ಬಳಸಿ ದಕ್ಷಿಣ ಕನ್ನಡದಲ್ಲಿ  ಹೆಣ್ಣು ಮಕ್ಕಳು ಆಡುವ ಆಟ. ಇದನ್ನು ಕಲ್ಲಾಟ ಎಂದೂ ಕರೆಯುತ್ತಾರೆ. ಕರ್ನಾಟಕದ ಇತರೆ ಕಡೆಯ ಆಣೆಕಲ್ಲಾಟದ ಮಾದರಿಯ ಆಟ.
ಬಂದ್ಮನೆ ಆಟ : ರಾಮನಗರ, ಕನಕಪುರ ಪರಿಸರದ ಕುಂಟೋಬಿಲ್ಲೆ ಆಟದ ಒಂದು ಬಗೆ, ಪ್ರಕಾರ.
ಬಂದಾಟ : ಟಿ. ನರಸೀಪುರ ಭಾಗದಲ್ಲಿ ಗೋಲಿ ಆಟದ ಒಂದು ಬಗೆ ಗೋಲಿಯನ್ನು ಗುಳಿತುಂಬಿಸುವ ಆಟ.
ಬಗಾಟ್ ಬಗರಿಯಾಟ : ಬೆಳಗಾವಿ  ಪರಿಸರದ ಬುಗುರಿಯಾಟದ ಒಂದು ಬಗೆ.
ಬಚ್ಚ : ಕೊಳ್ಳೇಗಾಲ ಪರಿಸರದಲ್ಲಿ  ಹುಡುಗರಾಡುವ ಗೋಲಿ ಆಟದ  ಒಂದು ಬಗೆ.
ಬಟ್ಗುಣಿ ಆಟ : ತುಮಕೂರಿನ ಹುಳಿಯಾರು ಪ್ರದೇಶದಲ್ಲಿ ಹುಣಸೆ ಬೀಜಗಳನ್ನು ಗುಳಿಗಳಿರುವ ಮಣೆಯನ್ನು  ಬಳಸಿ ಆಡುವ ಆಟ ಚೆನ್ನೆಮಣೆ, ಆಳಿಗುಳಿ ಮಣೆ  ಇತ್ಯಾದಿ ಆಟಗಳನ್ನು ಹೋಲುತ್ತದೆ.
ಬಡಿಗೆ : ಉತ್ತರ ಕರ್ನಾಟಕದ ಗಿಡಮಂಗ್ಯಾ ಆಟದಲ್ಲಿ ಬಳಸುವ ಕೋಲು.
ಬಲ್ಲಾ : ರಾಯಚೂರು, ಯಾದಗೀರ ಪರಿಸರದ ಗೋಲಿ ಆಟದ  ಒಂದು ಬಗೆ.
ಬಾವಿ ಆಟ : ಬಳ್ಳಾರಿ ಪ್ರದೇಶದಲ್ಲಿ ಆಣೆಕಲ್ಲು ಅಥವಾ ಗುಚ್ಚಿ ಆಟ ಆಡುತ್ತಿರುವ ವ್ಯಕ್ತಿ ಎರಡುಕಾಲಿನ ಪಾದಗಳನ್ನು ಬಾವಿ ಆಕಾರದಲ್ಲಿ ಕೂಡಿಸಿ ಆಡುವ ಕಲ್ಲುಗಳನ್ನು ಅದರೊಳಗೆ ಸೇರಿಸುವ ಆಟ.
ಬಿಂಗ್ ಆಟ : ಹಗರಿಬೊಮ್ಮನಹಳ್ಳಿ, ಬಳ್ಳಾರಿ ಪ್ರದೇಶದ ಗೋಲಿ ಆಟದ ವಿಧ.
ಬಿಳಿಕೈ ಆಟ : ಬಳ್ಳಾರಿ ಪ್ರದೇಶದ ಕುಂಟೆ ಬಿಲ್ಲೆ ಆಟದ ಒಂದು ಬಗೆ. ಅಂಗೈ ಮೇಲೆ ಬಿಲ್ಲೆಯನ್ನು ಇಟ್ಟು ಕುಂಟುತ್ತಾ ಮನೆದಾಟುವ ಆಟ.
ಬೀಜಾಟ : ಗೇರು ಬೀಜ ಗಜ್ಜುಗಗಳನ್ನು ಬಳಸಿ ದಕ್ಷಿಣ ಕನ್ನಡ ಪರಿಸರದಲ್ಲಿ ಗೋಲಿ ಆಟದ ಮಾದರಿಯಲ್ಲಿ ಆಡುವಾಟ.
ಬೀರ್ ಚೆಂಡು : ಚಾಮರಾಜನರ ಪರಿಸರದಲ್ಲಿ ಹುಡುಗರು ಆಡುವ ಚಂಡಾಟದ  ಒಂದು ಬಗೆ.
ಬೂರಬೂರ ಚಂಡೋಕ್ಕಿ : ಉತ್ತರ ಕನ್ನಡ ಚಂಡಾಟದ  ಒಂದು ಬಗೆ.
ಬೆಟ್ಟೆ ಆಟ : ಉತ್ತರ ಕನ್ನಡದ ಕುಂಟಾಟದ  ಒಂದು ಬಗೆ.
ಬೆಟ್ಟೆನಾಟ : ಉತ್ತರ ಕನ್ನಡದಲ್ಲಿ  ಹೆಣ್ಣು ಮಕ್ಕಳು ಆಡುವ ಒಂದು ಕುಂಟಾಟ ಇತರೆಡೆ ಕುಂಟೇಬಿಲ್ಲೆ ಎನ್ನುತ್ತಾರೆ.
ಬೆನ್ನ ಚೆಂಡಾಟ : ರಾಯಚೂರು, ಸಿಂಧುನೂರು ಪರಿಸರದ ಚೆಂಡಾಟದ ಒಂದು ಬಗೆ.
ಬೇಂದೆ : ಬಿಜಾಪುರ ಪರಿಸರದ ಗೋಲಿ ಆಟದ  ಒಂದು ಬಗೆ.
ಬೋಕ ಆಟ : ಕುಷ್ಟಗಿ ಪರಿಸರದ ಗೋಲಿ ಆಟದ  ಒಂದು ಬಗೆ.
ಬ್ಯಾಂಕಾಟ : ಚಿತ್ರದುರ್ಗ  ಪರಿಸರದ ಚಿಣ್ಣಿ ಕೋಲು ಆಟದ  ಒಂದು ಬಗೆ.
ಭುಜದಾಟ : ಬಳ್ಳಾರಿ ಪ್ರದೇಶದ ಕುಂಟೇಬಿಲ್ಲೆ ಆಟದ ಒಂದು ಬಗೆ. ಭುಜದ ಮೇಲೆ ಬಿಲ್ಲೆಯನ್ನು ಇಟ್ಟು ಮನೆ ದಾಟಬೇಕು.
ಮಗು ಸಾಕುವ ಆಟ : ಕರ್ನಾಟಕದ ಬಹುಪಾಲು ಭಾಗಗಳಲ್ಲಿ ಮಕ್ಕಾಳಾಡುವ ಅನುಕರಣೆಯ ಆಟ.
ಮದುವೆ ಆಟ : ಕರ್ನಾಟಕದಾದ್ಯಂತ ಮಕ್ಕಳಾಡುವ ಅನುಕರಣೆಯ ಆಟ.
ಮಣಕನಾಟ : ಉತ್ತರ ಕನ್ನಡದ ಹಿಡಿದಾಟದ ಒಂದು ಬಗೆ ಮಣಕ ಎಂದರೆ ಮೊಸಳೆ.
ಮನೆಕಟ್ಟುವ ಆಟ : ಕರ್ನಾಟಕದ ಎಲ್ಲಡೆ ಮಕ್ಕಳಾಡುವ ಅನುಕರಣೆಯ ಆಟ.
ಮರಕೋತಿ ಆಟ : ಕರ್ನಾಟಕದ ಎಲ್ಲ ಕಡೆ ಚಾಲ್ತಿಯಲ್ಲಿರುವ ಹಿಡಿದಾಟದ ಒಂದು ಬಗೆ. ಗಿಡಮಂಗ್ಯ ಎನ್ನುವ ಹೆಸರು ಇದೆ.
ಮರಮಂಗ : ದಕ್ಷಿಣ ಕನ್ನಡದಲ್ಲಿ  ಆಡುವ ಮರಕೋತಿ ಮಾದರಿಯ ಒಂದು ಆಟ.
ಮರಾಟ : ದಕ್ಷಿಣ ಕನ್ನಡದಲ್ಲಿ ಹಿಡಿಯುವ ಆಟದ ಒಂದು ಬಗೆ ಇತರೆಡೆ ಮರಕೋತಿ ಆಟವೆಂದು ಪ್ರಸಿದ್ಧವಾಗಿದೆ.
ಮಳೆ ಬಂದೋ ಗಿಳ್ಳಿಪ್ಪೋ : ಮಂಡ್ಯ ಪರಿಸರದ ಮಕ್ಕಳಾಟದ ಒಂದು ಬಗೆ.
ಮಾಯಿನ್ ಗೊಟ್ಟ : ಬೆಳಗಾವಿ ಪರಿಸರದ ಗೊಟ್ಟದಾಟದ ಒಂದು ಬಗೆ.
ಮಿಂಡನಾಟ : ಬೆಳಗಾವಿ ಕಡೆಯಲಿ ಚಪ್ಪಟೆ ಕಲ್ಲುಗಳನ್ನು ಬಳಸಿ ಹುಡುಗರು ಆಡುವ ಒಂದು ಹೊರಾಂಗಣ ಆಟ.
ಮೀರಿ : ಮೈಸೂರು ಪರಿಸರದ ಗೋಲಿ ಆಟದ ಒಂದು ಬಗೆ.
ಮುಟಾ ಆಟ : ಗುಲ್ಬರ್ಗಾ ಪರಿಸರದ ಹೆಣ್ಣು ಮಕ್ಕಳು ಆಡುವ ಆಟ.
ಮುತ್ತೆ ಆಟ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದ ಒಂದು ವಿಧ.
ಮೂರಳ್ಳಿನ ಮನೆಯಾಟ : ಯಾದಗೀರ ಪರಿಸರದ ಹರಳಿನಾಟದ ಒಂದು ಬಗೆ.
ಮೂರ್ ಗೀರ್ ಪಾಲು : ಬಳ್ಳಾರಿ ಪರಿಸರದ ಬುಗುರಿ ಆಟದ ಒಂದು ಬಗೆ.
ಮೂಲಿಮನಿ ಆಟ : ಬಳ್ಳಾರಿ ಪ್ರದೇಶದ ಕುಂಟೆ ಬಿಲ್ಲೆ ಆಟದ ಒಂದು ಬಗೆ. ಆಟವನ್ನು ಚೌಕಾಕಾರದ ಅಂಕಣದ ಒಂದು ಮೂಲೆಯಿಂದ ಪ್ರಾಂರಂಭಿಸುತ್ತಾರೆ.
ಮೂಲೆ ಕಟ್ಟು ಆಟ : ಮೈಸೂರು ಪರಿಸರದಲ್ಲಿ ಆಡುವ ಅಳ್ಳು ಮಣೆ ಆಟದ ಒಂದು ಪ್ರಕಾರ.
ಮೇರಿ : ಕೊಳ್ಳೆಗಾಲದ ಪರಿಸರದಲ್ಲಿ ಹುಡುಗರಾಡುವ ಗೋಲಿ ಆಟದ ಬಗೆ.
ಮೈಸೂರು ಚಂಡು : ಮಂಡ್ಯ ಪರಿಸರದಲ್ಲಿ ಹುಡುಗರ ಚೆಂಡಾಟದ ಒಂದು ಬಗೆ.
ಮೊಸಳೆ : ಕರಾವಳಿ ಕರ್ನಾಟಕದ ಆಟದ ಒಂದು ಬಗೆ.
ರಮ್ಮಿ ಆಟ : ಗೋಲಿ ಆಟದ ಒಂದು ಬಗೆ. ಮೈಸೂರು, ಟಿ. ನರಸೀಪುರ ಸುತ್ತಮುತ್ತಲ ಭಾಗಗಳಲ್ಲಿ ಆಡುತ್ತಾರೆ.
ರಾಜನ ಮನೆಯಾಟ : ಅಳಗುಳಿ ಮನೆಯಾಟ ಅಥವಾ ಚೆನ್ನೆಮಣೆ ಆಟದ ಒಂದು ಪ್ರಕಾರ ಹಾಸನ ಪರಿಸರದಲ್ಲಿ ಆಡುತ್ತಾರೆ.
ರಾಜಮಂತ್ರಿ ಆಟ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದ ಒಂದು ವಿಧ.
ರೀಂಚ್‌ ಆಟ : ಕಾಲಿನಿಂದ ಕಲ್ಲು ತಳ್ಳುವ ಆಟದ ಒಂದು ಬಗೆ, ಬಳ್ಳಾರಿ ಜಿಲ್ಲೆಯ ಹಗರಿಬೊಮ್ಮನಹಳ್ಳಿ ಸುತ್ತಮುತ್ತ ಆಡುತ್ತಾರೆ.
ಲಕ್ಕಿಮಟ್ಟಿ : ಬಿಜಾಪುರ ಪರಿಸರದಲ್ಲಿ ಆಡುವ ಗೋಲಿ ಆಟದ ಒಂದು ಬಗೆ.
ಲಗ್ಗೇ ಆಟ : ಮೈಸೂರು ಮತ್ತು ಉತ್ತರ ಕನ್ನಡ ಪರಿಸರದ ಲಗೋರಿ ಮಾದರಿಯ ಒಂದು ಚೆಂಡಾಟ.
ಲಗೋರಿ ಆಟ : ಕರ್ನಾಟಕದಾದ್ಯಂತ ಹುಡುಗರು ಆಡುವ ಹೊರಾಂಗಣ ಆಟ.
ಲಡ್ಡುಲಡ್ಡಾಟ : ಬೆಳಗಾವಿ ಪರಿಸರದ ಒಂದು ಹೊರಾಂಗಣ ಆಟ.
ಲೈನಾಟ : ಯಾದಗೀರ, ರಾಯಚೂರು ಪರಿಸರದ ಗೋಲಿ ಆಟದ ಬಗೆ.
ಲೈನಾಟ : ಗೋಲಿ, ಕಲ್ಲು, ಅಥವಾ ಚರ್ರಗುಂಡು ಬಳಸಿ ಸಿಂಧನೂರು ಪರಿಸರದಲ್ಲಿ ಆಡುವ ಒಂದು ಆಟ.
ವಂಟಿಕಾಲಾಟ : ಬೆಳಗಾವಿ ಪರಿಸರದ ಒಂದು ಹೊರಾಂಗಣ ಆಟ.
ವಟ್ಚಪನ್‌ ಆಟ : ಹಗರಿಬೊಮ್ಮನಹಳ್ಳಿ ಪರಿಸರದ ಆಟ.
ಸಕ್ಕಕಲ್ಲಾಟ : ಶಿಕಾರಿಪುರ, ಸಾಗರ ಪರಿಸರದ ಹೆಣ್ಣುಮಕ್ಕಳಾಡುವ ಆಣೆಕಲ್ಲಾಟದ ಒಂದು ಬಗೆ.
ಸಗಣಿಕೋಲು : ಶಿಕಾರಿಪುರ, ಸಾಗರ ಪರಿಸರದ ಕೋಲು ಸರಿಸುವ ಆಟದ ಒಂದು ಹೆಸರು. ಆಟಗಾರರು ಕೋಲನ್ನು ಸಗಣಿ ಅಥವಾ ಕಲ್ಲಿನ ಮೇಲೆ ಮಾತ್ರ ಇಡಬೇಕು.
ಸತ್ತ : ಹುಳಿಯಾರು ಪರಿಸರದ ಗೋಲಿ ಆಟದ ಒಂದು ಬಗೆ.
ಸರಗೋಲು : ಶಿಕಾರಿಪುರ, ಸಾಗರ ಪರಿಸರದ ಕೋಲು ಸರಿಸುವ ಆಟ.
ಸರಬಡಿಗೆ ಆಟ : ಬಿಜಾಪುರ ಪರಿಸರದಲ್ಲಿ ಆಡುವ ಕಡ್ಡಿ ಆಟದ ಒಂದು ಬಗೆ.
ಸರಸ್ವತಿ ಆಟ : ಬಳ್ಳಾರಿ ಪ್ರದೇಶದ ಕುಂಟೇ ಬಿಲ್ಲೆ ಆಟದ ಒಂದು ಬಗೆ.
ಸರಾಪ್‌ ಆಟ : ಮಂಡ್ಯ ಪರಿಸರದ ಮಕ್ಕಳಾಟದ ಒಂದು ಬಗೆ.
ಸರಿಬೆಸ : ಗೋಲಿ ಆಟದ ಒಂದು ಬಗೆ ಬಳ್ಳಾರಿ, ರಾಯಚೂರು ಪ್ರದೇಶದಲ್ಲಿ ಆಡುತ್ತಾರೆ.
ಸಾಯೋ ಆಟ : ತುಮಕೂರು ಜಿಲ್ಲೆ ಹುಳಿಯಾರು ಪರಿಸರದ ಗೋಲಿ ಆಟದ ಒಂದು ಬಗೆ.
ಸಾಲ್‌ ಚೆಂಡು : ದಕ್ಷಿಣ ಕರ್ನಾಟಕದ ಚೆಂಡಾಟದ ಒಂದು ಬಗೆ.
ಸಿಕ್ಕವರಿಗೆ ಚೆಂಡು : ಬಳ್ಳಾರಿ ಪರಿಸರದ ಚೆಂಡಾಟದ ಒಂದು ಬಗೆ.
ಸೀಟ್‌ ಕೈ ಆಟ : ಬಳ್ಳಾರಿ ಪ್ರದೇಶದ ಕುಂಟೇಬಿಲ್ಲೆ ಆಟದ ಒಂದು ಬಗೆ ಕೈಯನ್ನು ನೇರವಾಗಿ ಪಕ್ಕಕ್ಕೆ ಚಾಚಿ ಮೊಳಸಂದಿನ ಬಳಿ ಬಿಲ್ಲೆಯನ್ನು ಇಟ್ಟು ಮನೆ ದಾಟುವ ಆಟ.
ಸೀತೆ ಆಟ : ಮೈಸೂರು ಪ್ರದೇಶದ ಅಳಗುಳಿ ಮನೆ ಆಟದ ಒಂದು ಬಗೆ. ಸೀತೆ ಆಶೋಕವನದಲ್ಲಿ ಕಾಲ ಹರಣಕ್ಕಾಗಿ ಆಡಿದ ಆಟ ಎನ್ನುವ ನಂಬಿಕೆ ಇದೆ.
ಸುರ್ ಸುರ್ ಬತ್ತಿ : ಮೈಸೂರು, ರಾಮನಗರ, ಕನಕಪುರ ಪರಿಸರದಲ್ಲಿ ಮಕ್ಕಳು ಆಡುವ ಹುಡುಕಾಟದ ಆಟದ  ಒಂದು ಬಗೆ.
ಸೆರಮನೆ ಆಟ : ಸಿಂಧುನೂರು, ಪರಿಸರದ ಕಣ್ಣಾಮುಚ್ಚಾಲೆ ಆಟದ ಒಂದು ಬಗೆ.
ಸೊಟ್ ಕೈ ಆಟ : ಬಳ್ಳಾರಿ ಪ್ರದೇಶದ ಕುಂಟೇಬಿಲ್ಲೆ ಆಟದ ಒಂದು ಬಗೆ. ಕೈ ಪಕ್ಕಕ್ಕೆ ನೀಡಿ ಸೊಟ್ಟವಾಗಿ ಮಡಚಿ ಅದರ ಮೇಲೆ ಇಟ್ಟು ಮನೆ ದಾಟುವ ಆಟ.
ಸೊನೆ ಆಟ : ಕೊಳ್ಳೆಗಾಲ ಪರಿಸರದ ಹೆಣ್ಣು ಮಕ್ಕಳಾಡುವ ಆಣೆಕಲ್ಲು ಆಟದ ಒಂದು ಬಗೆ.
ಸೋಮಾರಿ ಆಟ : ಕೊಳ್ಳೆಗಾಲ ಪರಿಸರದಲ್ಲಿ ಹುಡುಗರಾಡುವ ಗೋಲಿ ಆಟದ ಒಂದು ಬಗೆ.
ಸೈಕಲ್ಲಾಟ : ಬಳ್ಳಾರಿ ಪ್ರದೇಶದ ಕುಂಟೆ ಬಿಲ್ಲೆ ಆಟದ ಒಂದು ಬಗೆ ತಿರುಗುತ್ತಾ ಮನೆ ದಾಟುವ ಆಟ.
ನಮ್ಮ ಆಟಗಳು ನುಡಿಕಟ್ಟು: ಆಟದ ಹೆಸರುಗಳು – ೩
ಹುಂಜಾಹ್ಯಾಟೆ ಆಟ : ಮಂಡ್ಯ ಪರಿಸರದಲ್ಲಿ ಹುಡುಗರು ಆಡುವ ಆಟ.
ಹಗಲುರಾತ್ರಿ : ರಾಮನಗರ, ಕನಕಪುರ ಪರಿಸರದಲ್ಲಿ ಮಕ್ಕಳು ಆಡುವ ಆಟದ ಒಂದು ಬಗೆ. ಸುತ್ತಾಟದ ಒಂದು ವಿಧ. ಹಗಲು ಎಂದಾಗ ಸುತ್ತುತ್ತಿರುತ್ತಾರೆ. ರಾತ್ರಿ ಎಂದರೆ ನಿಶ್ಚಲವಾಗಿ ನಿಲ್ಲಬೇಕು.
ಹತ್ತೊಂಬಳ್ಳಾಟ : ಬೆಳಗಾವಿ ಪರಿಸರದ ಒಂದು ಹೊರಾಂಗಣ ಆಟ.
ಹಣಪೇ ಆಟ : ಶಿಕಾರಿಪುರ, ಸಾಗರ ಪರಿಸರದ ಕುಂಟಾಟದ ಒಂದು ಬಗೆ.
ಹಳಮನೆ ಗುಳಿ : ಮಂಡ್ಯ ಪರಿಸರದಲ್ಲಿ ಹಿರಿಯರಾಡುವ ಆಟ ಇತರೆಡೆ ಚೆನ್ನೆಮಣೆ ಆಟ ಎನ್ನುತ್ತಾರೆ.
ಹಳ್ಮಣೆ : ಹಳೇ ಮೈಸೂರು ಪ್ರದೇಶದಲ್ಲಿ ಹುಣಸೆ ಬೀಜಗಳನ್ನು ಬಳಸಿ ಗುಳಿ ಇರುವ ಮಣೆಗಳಲ್ಲಿ ಗುಳಿ ತುಂಬುವ ಒಂದು ಬಗೆ.
ಹಳ್ಳಾಟ : ಬಳ್ಳಾರಿ ಪ್ರದೇಶದಲ್ಲಿ  ಹೆಚ್ಚಾಗಿ  ಹೆಣ್ಣು ಮಕ್ಕಳು ಆಡುವ ಆಟ. ಇತರೆ ಕಡೆ ಆಣೆಕಲ್ಲಾಟ ಎಂದು ಕರೆಯುವ ಆಟದ ಮಾದರಿಯ ಆಟ.
ಹಾಣೆ ಆಟ : ಉತ್ತರ ಕನ್ನಡದ ಒಂದು ಆಟ ಇತರೆಡೆ ಚಿಣ್ಣಿ ಕೋಲು, ಗಿಲ್ಲಿದಾಂಡು ಹೆಸರುಗಳಿಂದ ಕರೆಯುವ ಆಟ.
ಹುಲಿಕಟ್ಟೋ ಆಟ : ಕೊಳ್ಳೆಗಾಲ ಪರಿಸರದಲ್ಲಿ ಕಲ್ಲುಗಳನ್ನು ಬಳಸಿ ಆಡುವ ಒಳಾಂಗಣ ಆಟದ ಒಂದು ಬಗೆ.
ಹುಲಿಕುರಿ ಆಟ : ಕರ್ನಾಟಕದ ಬಹುಪಾಲು ಭಾಗಗಳಲ್ಲಿ ಚದುರಂಗದ ಮಾದರಿಯ ನಕ್ಷೆ ಬರೆದು ಸಣ್ಣ ಕಲ್ಲುಗಳನ್ನು ಕಾಯಿಗಳಾಗಿ ಬಳಸಿ ಆಡುವ ಒಂದು ಒಳಾಂಗಣ ಆಟ.
ಹುಲಿದನ : ಕರಾವಳಿ ಕರ್ನಾಟಕದ ಹಿಡಿಯುವ ಆಟದ ಒಂದು ಬಗೆ.
ಹುಲಿಮನೆ ಆಟ : ಯಾದಗೀರ್ ಪ್ರದೇಶದಲ್ಲಿ ಪುರುಷರು ಹೆಚ್ಚಾಗಿ ಆಡುವ ಆಟ ಸಣ್ಣ ಕಲ್ಲುಗಳನ್ನು ಬಳಸಿ ವಿಶಿಷ್ಟವಾದ ಗೆರೆಗಳನ್ನು ಬರೆದು ಅವುಗಳ ಮೇಲೆ ನಡೆಸುವ ನಿಯಮ ಸಹಿತವಾಗಿರುವ ಆಟ.
ಹುಲಿಮೇಕೆ : ಕೋಲಾರ ಪರಿಸರದಲ್ಲಿ ಆಡುವ ಕಾಯಿ ನಡೆಸುವ ಒಂದು ಆಟ, ಇತರೆಡೆ ಹುಲಿ ಮನೆ, ಹುಲಿಕುರಿ, ಹುಲಿ ಕಟ್ಟೋ ಆಟ ಮುಂತಾದ ಹೆಸರುಗಳಿಂದ ಪರಿಚಿತ ಆಟ.
ಆಟದ ಪದ, ನುಡಿಕಟ್ಟುಗಳು
 
ಅಂಕಣದಾಟು : ಉತ್ತರ ಕನ್ನಡದ ಗುಲುಗುಲುಗುಲಕ್‌ ಆಟದಲ್ಲಿ ಬಳಸುವ ಪದ.
ಅಂಡಿ : ಬಳ್ಳಾರಿ ಪ್ರದೇಶದಲ್ಲಿ ಗೋಲಿ ಆಟದಲ್ಲಿ ನಿರ್ದಿಷ್ಟ ಅಂಕಣಕ್ಕೆ ಒಂದು ಜಾಗದಿಂದ ಪ್ರತಿಸ್ಪರ್ಧಿಗಳು ಗೋಲಿ ಬಿಟ್ಟಾಗ, ಅಂಕಣದಿಂದ ತುಂಬಾ ದೂರ ಉಳಿಯುವ ಗೋಲಿ.
ಅಂತರ್ ಪೆಂಗ : ಹೊಸದುರ್ಗ ಪರಿಸರದ ಬುಗರಿ ಆಟದಲ್ಲಿ ಬುಗರಿಯನ್ನು ಗಾಳಿಯಲ್ಲಿ ತೂರಿ ತಿರುಗಿಸುತ್ತಾ ನೆಲಕ್ಕೆ ತಾಗಿಸದೆ ಕೈಯಲ್ಲಿ ತೆಗೆದುಕೊಳ್ಳುವುದು.
ಅಂದರ್ : ಮೈಸೂರು ಪ್ರದೇಶದ ಮೀರಿ ಗೋಲಿ ಆಟದಲ್ಲಿ ಬಳಕೆಯಾಗುವ ಪದ . ಗೋಲಿ ಆಟದ ಅಂಕಣದ ಒಳ ಆವರಣ.
ಅಂಬಾರಿ : ಮೈಸೂರು ಪರಿಸರದ ಗುಳಿತುಂಬುವ ಗೋಲಿ ಆಟದಲ್ಲಿ ಒಂಟಿ ಕಾಲಿನಲಿ ನಿಂತು ಮಡಚಿದ ಕಾಲಿನಮೇಲೆ ಕೈಯಿಟ್ಟು ಗೋಲಿ ಹೊಡೆಯುವುದು.
ಅಂಬಿಗರೆಣ್ಣು : ಮೈಸೂರು ಪರಿಸರದ ಗುಳಿತುಂಬುವ ಗೋಲಿ ಆಟದಲ್ಲಿ  ಒಂದೊಂದು ಏಟಿಗೂ ಒಂದೊಂದು ಉಚ್ಚಾರಗಳಿರುತ್ತವೆ ಅದರಲ್ಲಿ ಒಂದು.
ಅಕ್ಕಮ್ಮಜ್ಜಾರು : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಒಂದು ಪದ.
ಅಚ್ ಗಂಧ : ಉತ್ತರ ಕನ್ನಡದ ಅಕ್ಕಕ್ಕಚೆಂಡು ಎಂಬ ಹರಳಿನಾಟದಲ್ಲಿ ಹದಿನೆಂಟು ಹಂತಗಳ ಒಂದು ಹಂತದಲ್ಲಿ ಉಚ್ಚರಿಸುವ ಪದ.
ಅಚ್ಚು : ಉತ್ತರ ಕನ್ನಡದ ಹರಳಿನಾಟದ ಒಂದು ಹಂತದಲ್ಲಿ ಕಲ್ಲನ್ನು ಮೇಲೆಸೆದು ಹಿಡಿಯುವಾಗ ಹೇಳುವ ಪದ.
ಅಚ್ಚು : ಸಿಂಧನೂರು, ರಾಯಚೂರು ಪರಿಸರದ ಕುಂಟಾಟದ ಒಂದು ಬಗೆಯಲ್ಲಿ ಆಡುವ ಬಿಲ್ಲೆ (ಬೋಕಿ) ಗೆರೆ ತಗುಲದೆ ಮನೆಯೊಳಗೆ ಸರಿಯಾಗಿ ಬಿದ್ದರೆ ಅಚ್ಚು ಎನ್ನುವರು.
ಅಜ್ಜಿ : ಕಣ್ಣಾ ಮುಚ್ಚಾಲೆ ಆಟದಲ್ಲಿ ಸಾಮಾನ್ಯವಾಗಿ ಆಟವನ್ನು ನಿಯಂತ್ರಿಸುವ ಹಿರಿಯ ವ್ಯಕ್ತಿ. ಕರ್ನಾಟಕದ ಎಲ್ಲಾ ಕಡೆ. ಈ ಪದವಿದೆ.
ಅಜ್ಜಿಮನೆ : ಉತ್ತರ ಕನ್ನಡದ ಕುಂಟಾಟದ ಬೆಟ್ಟೆ ಆಟದಲ್ಲಿ ಬಳಕೆಯಾಗುವ ಪದ.
ಅಜ್ಜಿಮನೆ : ಮಲೆನಾಡಿನ ಪರಿಸರದಲ್ಲಿ ಆಡುವ ಕುಂಟಾಬಿಲ್ಲೆ ಆಟದ ಅಂಕಣದಲ್ಲಿ ಒಂದು ಭಾಗ. ಇದರಲ್ಲಿ ಕುಂಟಾಟ ಆಡುವವರು ಕಾಲು ಬಿಡಬಹುದು. ಇತರೆ ಮನೆಗಳನ್ನು ಹಾರಿ ದಾಟಬೇಕು.
ಅಟ್ಟಲ್ ಬಿಟ್ಟಲ್ ಚಳ್ : ಉತ್ತರ ಕನ್ನಡದ ಸಾದುಗೋದು ಎಂಬ ಆಟದಲ್ಲಿ ಬಳಕೆ ಯಾಗುವ ಭಾಷಾರೂಪ.
ಅಡ್ಡಂ : ಬೀದರ್ ಪರಿಸರದ ಕವಡಿ ಆಟದಲ್ಲಿ ಒಂದು ಕವಡೆಯಿಂದ ಇನ್ನೊಂದು ಕವಡೆಗೆ ಹೊಡೆದು ಕವಡೆಯಿಂದ ಮತ್ತೊಂದು ಕವಡೆಗೆ ಹೊಡೆಯುವುದಕ್ಕೆ ಅಡ್ಡಂ ಎನ್ನುತ್ತರೆ.
ಅಣ್ಣಿ : ಮೈಸೂರು ನಗರದ ವಟ್ಟಗೋಲಿ ಆಟದಲ್ಲಿ ವೃತ್ತದೊಳಗಿರುವ ಗೋಲಿಯನ್ನು ಆಟಗಾರ ಗೋಲಿಯಿಂದ ಹೊಡೆದಾಗ ಅದು ಹೊರಬಂದರೆ ಅಣ್ಣಿ ಎನ್ನುತ್ತಾರೆ.
ಅಣ್ಣೈಲತ್ಗೆ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಮೇಲೆಸೆದ ಹರಳು ಕೆಳಗೆ ಬೀಳುವ ಮೊದಲೇ ಹೇಳಬೇಕಾದ ಶಬ್ದ ಮಾಲೆಯಲ್ಲಿ ಬಳಕೆಯಾಗುವ ಒಂದು ಶಬ್ದ.
ಅಣ್ಣೈಲರ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಮೇಲೆಸೆದ ಹರಳು ಕೆಳಗೆ ಬೀಳುವ ಮೊದಲೇ ಹೇಳಬೇಕಾದ ಶಬ್ದ ಮಾಲೆಯಲ್ಲಿ ಬಳಕೆಯಾಗುವ ಒಂದು ಶಬ್ದ.
ಅರ್ಧಗಂಧ : ಉತ್ತರ ಕನ್ನಡದ ಹರಳಿನಾಟದ ಒಂದು ಹಂತದಲ್ಲಿ ಬಳಸುವ ಪದ.
ಅಪ್ಪನ್‌ ತಗ್ಗು : ಮಧ್ಯಕರ್ನಾಟಕದ ಉಪ್ಪಾಟದಲ್ಲಿ ಆಟದ ಅಂಕಣದಲ್ಲಿ ಒಂದು ಭಾಗದ ಹೆಸರು.
ಅಪ್ಪಪ್‌ ರಾಣಿ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಅಪ್ಪಾಟ್‌ : ಟಿ. ನರಸೀಪುರ ಪ್ರದೇಶದ ಬುಗುರಿ ಆಟದಲ್ಲಿ ಬುಗುರಿಯನ್ನು ನೆಲದಲ್ಲಿ ತಿರುಗಿಸಿ ದಾರಸುತ್ತಿ ಮೇಲೆತ್ತಿ ಕೈಯಲ್ಲಿ ಹಿಡಿಯುವುದು.
ಅಪ್ಪೀಟ್‌ : ಮೈಸೂರು, ಮಂಡ್ಯ, ಹಾಸನ, ಬೆಂಗಳೂರು ಪರಿಸರದ ಬುಗುರಿ ಆಟದಲ್ಲಿ ಬುಗುರಿಯನ್ನು ನೆಲದಲ್ಲಿ ತಿರುಗಿಸಿ ದಾರಸುತ್ತಿ ಮೇಲೆತ್ತಿ ಕೈಯಲ್ಲಿ ಹಿಡಿಯುವುದು.
ಅಬೇಸ್‌ : ದಕ್ಷಿಣ ಕನ್ನಡದ ಒಂದು ಬುಗುರಿಯಾಟದಲ್ಲಿ ಆಟಗಾರರು ಬುಗುರಿಯನ್ನು ನೆಲಕ್ಕೆ ಬಿಡುವಾಗ ಅಬೇಸ್‌ ಎಂದು ಹೇಳಿ ಬಿಡಬೇಕು.
ಅಬ್ಲಕ್‌ : ಬಳ್ಳಾರಿ ಪರಿಸರದ ಜೂಜಿನಾಟದಲ್ಲಿ ಬಳಕೆಯಾಗುವ ಒಂದು ಬಗೆಯ ಪಾರಿವಾಳ.
ಅಮಟೆ : ಕನಕಪುರ, ಮೈಸೂರು, ಮಂಡ್ಯ, ಭಾಗದಲ್ಲಿ ಕುಂಟೋಬಿಲ್ಲೆ ಆಟದಲ್ಲಿ ಕಣ್ಣು ಮುಚ್ಚಿ ಮನೆದಾಟುವಾಗ ದಾಟುತ್ತಿರುವವರು ಸರಿಯಾಗಿದೆಯಾ ಅಂದರೆ ಗೆರೆ ತುಳಿಯುತ್ತಿಲ್ಲ ಎಂಬುದನ್ನು ಖಚಿತಪಡಿಸಿಕೊಳ್ಳಲು ಎದುರಿನವರನ್ನು ಕೇಳುವಾಗ ಉಚ್ಚರಿಸುವ ಪದ.
ಅರಸ : ದಕ್ಷಿಣ ಕನ್ನಡದ ಅಪ್ಪದ ಆಟದಲ್ಲಿ ‘ಆರು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ.
ಅರಿಶಿನ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಅವ್ಲಕ್ಕಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಅವ್ವನ್‌ ತಗ್ಗು : ಮಧ್ಯಕರ್ನಾಟಕದ ಉಪ್ಪಾಟದಲ್ಲಿ ಆಟದ ಅಂಕಣದ ಒಂದು ಭಾಗದ ಹೆಸರು.
ಅಳಿಯ : ಉತ್ತರ ಕನ್ನಡದ ಕುಂಟಾಟದ ಬೆಟ್ಟೆ ಆಟದ ನಕ್ಷೆಯಲ್ಲಿ ಒಂದು ಸ್ಥಳವನ್ನು ಗುರುತಿಸುವ ಪದ.
ಅಳುಕು : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ಆಟಕ್ಕೆ ಇಟ್ಟ ಗೋಲಿಗಳನ್ನು ಆಟಗಾರ ಹೊಡೆದಾಗ ಅವು ಚದುರುವುದನ್ನು ಅಳುಕು ಎನ್ನುತ್ತಾರೆ.
ಅಳುಕುಸು : ಬಳ್ಳಾರಿ ಪ್ರದೇಶದ ಹುಣಿಸೇ ಬೀಜಗಳನ್ನು ಬಳಸಿ ಆಡುವ ಆಟದಲ್ಲಿ ತೇಯ್ದು ಬೀಜಗಳನ್ನು ನೆಲಕ್ಕೆ ಬಿಟ್ಟು ಎರಡು ಬೀಜಗಳ ನಡುವೆ ಬೆರಳು ತೂರಿಸಿ ಗೆರೆ ಎಳೆಯುವ ವಿಧಾನವಿದೆ. ಇಲ್ಲಿ ಯಾವ ಬೀಜಕ್ಕೂ ಬೆರಳು ತಾಗಬಾರದು ಹೀಗೆ ಬೆರಳನ್ನು ಎರಡು ಬೀಜಗಳ ನಡುವೆ ತೂರಿಸುವ ಕ್ರಿಯೆಯನ್ನು ಅಳುಕುಸು ಎನ್ನುತ್ತಾರೆ.
ಅಳ್ಳು : ಮೈಸೂರು ಪರಿಸರದ ಅಳ್ಳುಮನೆಯಾಟ, ಅಳಗುಳಿ ಮನೆಯಾಟದಲ್ಲಿ ಗುಳಿಗೆ ತುಂಬಲು ಬಳಸುವ ಹುಣಿಸೇಬೀಜ, ಕವಡೆ ಇತ್ಯಾದಿ ಕಾಳುಗಳು.
ಅಚಾರಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಆಟ್ : ಬೀದರ ಪರಿಸರದ ಅಟ್ಟ ಚಮ್ಮದಾಟದಲ್ಲಿ ನಾಲ್ಕು ಹುಣಸೆ ಬೀಜಗಳು  ಕಪ್ಪು ಮೈ ಮೇಲ್ಮುಖವಾಗಿ ಬಿದ್ದರೆ ಆಟ್ ಎನ್ನುತ್ತಾರೆ. ಇದು ಎಂಟು ಸಂಖ್ಯೆಯನ್ನು ಸೂಚಿಸುತ್ತದೆ.
ಆಣಿ : ತುಮಕೂರಿನ ಹುಳಿಯಾರು ಪ್ರದೇಶದಲ್ಲಿ ಗೋಲಿ ಆಟದ ಸಂದರ್ಭದಲ್ಲಿ ಇತರೆ ಗೋಲಿಗಳನ್ನು ಹೊಡೆಯಲು ಬಳಸುವ ದಪ್ಪಗೋಲಿ.
ಆಣಿ : ದಕ್ಷಿಣ ಕನ್ನಡದಲ್ಲಿ ಬುಗುರಿಯ ಮೊಳೆ.
ಆನೆ : ಉತ್ತರ ಕರ್ನಾಟಕದ ಆನೆ ಆಟದಲ್ಲಿ ಬಳಕೆಯಾಗುವ ದೊಡ್ಡ ಕಲ್ಲು.
ಆರ್ ಪಾರ್ : ಮೈಸೂರು ಹಾಸನ, ಪರಿಸರದಲ್ಲಿ ತನ್ನಾರಿ ಬುಗುರಿ ಆಟದಲ್ಲಿ ಬುಗುರಿಯನ್ನು ಗೆರೆಯಿಂದ ಆಚೆ ದಾಟಿಸುವುದು.
ಆರೆಪಟ್ಗ : ಬಳ್ಳಾರಿಯ ಹಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಎಡಗೈನ ಮೊಳಕೈ ಮೇಲೆ ಚಿನ್ನಿಯನ್ನು ಇಟ್ಟು ದಾಂಡಿನಿಂದ ಹೊಡೆಯುವುದು.
ಆಲ್ :  ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ ಒಂದು ಪದ.
ಇಕ್ಕ : ದಕ್ಷಿಣ ಕನ್ನಡದ ಅಪ್ಪದ ಆಟದಲ್ಲಿ ‘ಎರಡು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ.
ಇಕ್ಕಳ್ಳು : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಹರಳೆತ್ತಿದ ಮನೆಯಲ್ಲಿ ಎರಡು ಹರಳು ಉಳಿದರೆ ಇಕ್ಕಳ್ಳು ಎನ್ನುತ್ತಾರೆ.
ಇಚ್ಚಿ : ಬಾಗಲಕೋಟೆ ಪ್ರದೇಶದ ಚಕ್ಕಾ ಆಟದಲ್ಲಿ ಬಳಕೆಯಾಗುವ ಸಂಖ್ಯಾವಾಚಿ.
ಇಟ್ಟುಗಂಬಾ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಸಂಖ್ಯಾವಾಚಿಗಳ ಜತೆ ಸೇರಿಬರುವ ಪದ.
ಇಡೀ ಗಂಧ : ಉತ್ತರ ಕನ್ನಡದ ಅಕ್ಕಕ್ಕಚೆಂಡು ಎಂಬ ಹರಳಿನಾಟದಲ್ಲಿ ಸರದಿಯಲ್ಲಿ ಬರು ಪ್ರಾಸ ಪದಗಳಲ್ಲಿ ಒಂದು.
ಇಬ್ಬ : ದಕ್ಷಿಣ ಕನ್ನಡದ ಐದು ಜನರಾಡುವ ಕಂಬದಾಟದಲ್ಲಿ ಹಿಡಿಯುವವರು ಯಾರು ಹಿಡಿಸಿಕೊಳ್ಳುವವರು ಯಾರು ಎಂಬುದನ್ನು ನಿರ್ಧರಿಸಲು ಜನರನ್ನು ಎಣಿಸುವ ವಿಧಾನದಲ್ಲಿ ಎರಡನೆಯವನಿಗೆ ಬಳಸುವ ಶಬ್ಧ.
ಉಟಾಸ್‌ : ಸಿಂಧನೂರು ಪರಿಸರದ ಗೋಲಿ ಆಟದಲ್ಲಿ ಆಟ ಆಡುವವನು ಸ್ವ ಇಚ್ಚೆಯಿಂದ ಆಟ ಬಿಟ್ಟು ಕೊಡುವುದು.
ಉಡುಪಿ : ಹೊಸದುರ್ಗ ಪರಿಸರದ ಗೋಲಿ ಆಟದಲ್ಲಿ ಗೋಲಿ ಇಡಲು ಬರೆಯುವ ವೃತ್ತಾಕಾರದ ಅಂಕಣ.
ಉತ್ತಿ ಮನೆ : ಮಧ್ಯಕರ್ನಾಟಕದ ಉಪ್ಪಾಟದ ಒಂದು ವಿಧಾನದಲ್ಲಿ ಅಂಕಣದ ಕೇಂದ್ರಭಾಗ.
ಉಫ್‌ : ಮಂಡ್ಯ, ಮೈಸೂರು ಪ್ರದೇಶದ ಕೆಲವು ಆಟಗಳಲ್ಲಿ ನಿಯಮಗಳನ್ನು ಆಕಸ್ಮಿಕವಾಗಿ ಆಟಗಾರನು ಮುರಿದಾಗ ಉಫ್‌ ಎಂದು ತಕ್ಷಣ ಹೇಳಿದರೆ ಅವರಿಗೆ ಜೀವದಾನ ಸಿಗುತ್ತದೆ. ಇಲ್ಲದಿದ್ದರೆ ಎದುರಾಳಿ ಮೊದಲು ಉಫ್‌ ಎಂದರೆ ಆಟ ಹೋಗುತ್ತದೆ.
ಉಫಿ : ಮೈಸೂರು ಪರಿಸರದ ಚಿಣ್ಣಿ ದಾಂಡು ಆಟದಲ್ಲಿ ಸ್ಕೋರ್ ಹೇಳುವಾಗ ಅಂದರೆ ಅದುವರೆಗಿನ ಸ್ಕೋರು ಹೇಳುವಾಗ ತಪ್ಪಾದರೆ ತಕ್ಷಣ ಉಫಿ ಎನ್ನಬೇಕು. ಇಲ್ಲದಿದ್ದರೆ ಗಳಿಸಿರುವ ಸ್ಕೋರನ್ನು ಕಳೆದುಕೊಳ್ಳಬೇಕು.
ಉಯಿರೆಲ್ಲಾ : ಉತ್ತರ ಕನ್ನಡದ ಕಣ್ಣೆ ಕಟ್ಟೆ ಕಾರೇ ಮುಳ್ಳೇ ಆಟದಲ್ಲಿ ಬಳಸುವ ಪದ.
ಊಬು : ಒಂದು ಕ್ರಿಯಾಪದ, ಉತ್ತರ ಕನ್ನಡದ ಹಂಗರಕನ ಕಾಳು ಬಳಸಿ ಆಡುವ ಆಟದಲ್ಲಿ ಊಬಿ ಕಾಳು ಹೆಕ್ಕಬೇಕು.
ಎಂಜಲು : ಉತ್ತರ ಕನ್ನಡದ ಕಣ್ಣೆ ಕಟ್ಟೆ ಕಾರೇ ಮುಳ್ಳೇ ಆಟದಲ್ಲಿ ಬಳಸುವ ಪದ.
ಎದಿ ಉಕ್ಕಾ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಹರಳನ್ನು ಎದೆಗೆ ಬಡಿದು ಬಿಟ್ಟು ಆಡುವುದು.
ಎತ್ತಿನ್ಕೊಂಬು : ಮೈಸೂರು ಪ್ರದೇಶದ ಕಾರೇ ಬಿರೇ ಗೋಲಿ ಆಟದಲ್ಲಿ ಆಟಗಾರ ಇನ್ನೊಂದು ಗೋಲಿಗೆ ಹೊಡೆಯುವಾಗ ಸರಣಿಯಲ್ಲಿ ಬಳಸುವ ಪದ.
ಎತ್ಕೊಂಡೋಡು : ಮೈಸೂರು ಪ್ರದೇಶದ ಕಾರೇ ಬಿರೇ ಗೋಲಿ ಆಟದಲ್ಲಿ ಆಟಗಾರ ಇನ್ನೊಂದು ಗೋಲಿಗೆ ಹೊಡೆಯುವಾಗ ಸರಣಿಯಲ್ಲಿ ಬಳಸುವ ಪದ.
ಎತ್ತೇಟು : ರಾಮನಗರ, ಕನಕಪುರ ಪರಿಸರದ ಮೀರಿ ಗೋಲಿ ಆಟದಲ್ಲಿ ಗೋಲಿಯನ್ನು ಮೇಲಿನಿಂದ ಹೊಡೆಯುವುದು.
ಎದುರಕೋಲು : ಸಿಂಧುನೂರು ಪರಿಸರದ ಚಿನ್ನಿಕೋಲು ಆಟದಲ್ಲಿ ಆಟಗಾರ ಚಿನ್ನಿಯನ್ನು ಹೊಡೆದ ಮೇಲೆ ಎದುರಿನವರು ಭುಜಕ್ಕೆ ಎಸೆಯುತ್ತಾರೆ ಆಟಗಾರ ಕೋಲು ಅಡ್ಡ ಇಟ್ಟು ತಡೆಯುವುದನ್ನು ಎದುರ ಕೋಲು ಎನ್ನುತ್ತಾರೆ.
ಎದೆನಿಕ್ಕಕ್ಕ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಎಬ್ಬ : ಮೈಸೂರು ಪ್ರದೇಶದ ಗೋಲಿ ಆಟದ ಒಂದು ಹಂತದಲ್ಲಿ ಹೆಬ್ಬೆರಳಿನಿಂದ ಮಾತ್ರ ಗೋಲಿ ಹೊಡೆಯಬೇಕಾಗುತ್ತದೆ ಆಗ ಮಾತ್ರ ಬಳಕೆಯಾಗುವ ಪದ.
ಎಮ್ಮ ಈಯು : ಮೈಸೂರು, ಕೊಳ್ಳೇಗಾಲ ಪರಿಸರದ ಅಳಿಗುಳಿ ಮನೆಯಾಟದಲ್ಲಿ ಗುಳಿಯಲ್ಲಿ ಕಾಯಿ ನಾಲ್ಕಾಗಿ ವಿರೋಧಿಗಳಿಗೆ ಕಾಯಿ ಸಿಗುವುದು.
ಎಮ್ಮೆ ಈಯ್ತು : ಮೈಸೂರು ಪ್ರದೇಶದ ಹಳ್ಳುಮಣೆ ಆಟದಲ್ಲಿ ಗುಳಿಯಲ್ಲಿ ಕಾಳು ಉಳಿದುಕೊಂಡರೆ ಬಳಕೆಯಾಗುವ ಪದ.
ಏಕ : ಬಿಜಾಪುರ ಪರಿಸರದ ಚಿಣ್ಣಿ ಕೋಲು ಆಟದಲ್ಲಿ ಚಿಣ್ಣಿಗೆ ಹೊಡೆಯುವ ಮೊದಲ ಏಟು, ಇದನ್ನು ಚಿಣ್ಣಿಯನ್ನು ಕೈ ಮೇಲೆ ಇಟ್ಟು ಹಾರಿಸಿ ಹೊಡೆಯಬೇಕು.
ಏಕೇಕ್‌ : ಮೈಸೂರು ಪ್ರಾಂತ್ಯದ ಟಿ. ನರಸೀಪುರ ಪ್ರದೇಶದ ಗಿಲ್ಲಿ ದಾಂಡು ಆಟದಲ್ಲಿ ‘ಗಿಲ್ಲಿ’ಯನ್ನು ಎತ್ತಿ ಎರಡು ಬಾರಿ ಹೊಡೆಯುವುದು.
ಏಟಿ ೧ : ಹೊಸದುರ್ಗ ಪರಿಸರದ ಗೋಲಿ ಆಟದಲ್ಲಿ ಬೆರಳಿನಲ್ಲಿ ಗೋಲಿಗುರಿ ಇಟ್ಟು ಹೊಡೆಯುವುದು.
ಏಟಿ ೨ : ಬಳ್ಳಾರಿಯ ಹಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಬಲಗೈನ ಮುಷ್ಟಿಯಲ್ಲಿ ದಾಂಡು ಹಿಡಿದು ಮೇಲ್‌ ತುದಿಯ ನಾಲ್ಕು ಇಂಚು ಅಂತರದಲ್ಲಿ ಚಿನ್ನಿ ಇಟ್ಟು ಹಾರಿಸಿ ದಾಂಡಿನ ಕೆಳ ತುದಿಯಿಂದ ಹೊಡೆಯುವುದು.
ಏಟು : ಬಳ್ಳಾರಿ ಪ್ರದೇಶದ ಹಂಪಿ ಪರಿಸರದಲ್ಲಿ ಗುಂಡು ಎಸೆಯುವ ಸ್ಪರ್ಧೆಯಲ್ಲಿ ಒಂದೊಂದು ಎಸೆತಕ್ಕೂ ಏಟು ಎನ್ನುತ್ತಾರೆ.
ಏಳಂ : ದಕ್ಷಿಣ ಕನ್ನಡದ ಅಪ್ಪದ ಆಟದಲ್ಲಿ ‘ಏಳು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ.
ಐದ : ದಕ್ಷಿಣ ಕನ್ನಡದ ಅಪ್ಪದ ಆಟದಲ್ಲಿ ‘ಐದು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ.
ಐದೇಗಿಲಿಗಿಲಿ : ಬಳ್ಳಾರಿ ಪಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಎಡಗೈನಲ್ಲಿ ಇರುವ ಚಿನ್ನಿಯನ್ನು ದಾಂಡಿನಿಂದ ಎತ್ತಿ ತಿರುಗಿಸಿ ಬೀಸಿ ಹೊಡೆಯುವುದು.
ಐಸಾ : ದಕ್ಷಿಣ ಕನ್ನಡದ ಕಂಬದಾಟದಲ್ಲಿ ಮೂಲೆಯಿಂದ ಮೂಲೆಗೆ ಚಲಿಸುತ್ತಿರುವ ಆಟಗಾರರು ಹೇಳುತ್ತಾ ಸಾಗಬೇಕಾದ ಪದ.
ಒಂಟಿ : ಮೈಸೂರು ಪ್ರದೇಶದಲ್ಲಿ ತೇಯ್ದ ಹುಣಿಸೇ ಬೀಜಗಳನ್ನು ಬಳಸಿ ಆಡುವ ಪಿಚ್ಚಿ ಆಟದಲ್ಲಿ ಬೆಸ ಸಂಖ್ಯೆಯನ್ನು ಸೂಚಿಸುವ ಪದ.
ಒಂದ ಕಯ್‌ ಬೀಡ : ಉತ್ತರ ಕನ್ನಡದ ಗೋಧಿಬೀಸೋ ತೊಮ್ಮೆ ಆಟದಲ್ಲಿ ಬಳಕೆಯಾಗುವ ಮಾತು.
ಒಂದರಗಲ್ಲು : ಶಿಕಾರಿಪುರ ಪರಿಸರದ ಎತ್ತಗಲ್ಲು ಆಟದಲ್ಲಿ ಮೊದಲ ಹಂತದಲ್ಲಿ ಆಟಗಾರರು ಈ ಮಾತನ್ನು ಹೇಳಿ ಕಲ್ಲು ಎತ್ತುವರು.
ಒಂದಿಲಿಗ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಒಕಟಿ : ದಕ್ಷಿಣ ಕನ್ನಡದ ಪಲ್ಲಿ ಆಟದಲ್ಲಿ ಆಟದ ಒಂದು ಹಂತದಲ್ಲಿ ಎಣಿಕೆ ಮಾಡುವ ಕ್ರಮವಿದೆ ಅಲ್ಲಿ ಒಂದು ಎನ್ನಲು ಒಕಟಿ ಎನ್ನುವ ಶಬ್ಚ ಉಚ್ಚರಿಸಲಾಗುತ್ತದೆ.
ಒಕ್ಕ : ದಕ್ಷಿಣ ಕನ್ನಡದ ಅಪ್ಪದ ಆಟದಲ್ಲಿ ‘ಒಂದು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ.
ಒಟಿ : ಉತ್ತರ ಕರ್ನಾಟಕದ ಊಪುರಂಗಿ ಊರುರಂಗಿ ಆಟದಲ್ಲಿ ಬಳಕೆಯಾಗುವ ಪದ.
ಒಬ್ಬ : ದಕ್ಷಿಣ ಕನ್ನಡದ ಐದು ಜನರಾಡುವ ಕಂಬದಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ ಆಟಗಾರರ ಪ್ರಾರಂಭಿಕ ಸ್ಥಾನ ಅಂದರೆ ಹಿಡಿಯುವವರು ಯಾರು ಹಿಡಿಸಿಕೊಳ್ಳುವವರು ಯಾರು ಎಂಬುದನ್ನು ನಿರ್ಧರಿಸಲು ಜನರನ್ನು ಎಣಿಸುವ ವಿಧಾನದಲ್ಲಿ ಮೊದಲನೆಯವನಿಗೆ ಬಳಸುವ ಶಬ್ಧ.
ಕಂಟ : ಮೈಸೂರು ಪರಿಸರದ ಕಪ್ಪೆಗೂಡಿನಾಟದಲ್ಲಿ ಬಳಕೆಯಾಗುವ ತೆಂಗಿನ ಕಾಯಿಯ ಕರಟ.
ಕಂಚ : ಸಿಂಧನೂರು ಪರಿಸರದ ಗೋಲಿ ಆಟದ ಅಂಕಣದ ಒಂದು ಭಾಗ.
ಕಂಚಿನ ಮಿಣಿ ಮಿಣಿ : ಉತ್ತರ ಕನ್ನಡದ ಕಂಬಾಟದಲ್ಲಿ ಬಳಕೆಯಾಗುವ ಮಾತು.
ಕಂಚಿಹೊಡೆ : ಬಳ್ಳಾರಿ ಪ್ರದೇಶದ ಗೋಲಿ ಆಟದಲ್ಲಿ ಅಂಕಣದಲ್ಲಿ ಕೂಡಿಕೊಂಡಿರುವ ಗೋಲಿಗಳನ್ನು ಬಿಡಿಸುವಂತೆ ಇನ್ನೊಂದು ಗೋಲಿಯಿಂದ ಹೊಡೆಯುವುದು.
ಕಂಚು ಕಣಿ ಕಣಿ : ಉತ್ತರ ಕನ್ನಡದ ಅಕ್ಕಕ್ಕ ಚೆಂಡು ಎಂಬ ಹರಳಿನಾಟದಲ್ಲಿ ಬಳಕೆಯಾಗುವ ಮಾತು.
ಕಂಚ್ನತಟ್ಟೆ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಆಡುವಾಗ ಹರಳು ಕೆಳಗೆ ಬೀಳುವ ಮುನ್ನ ಹೇಳಬೇಕಾದ ಮಾತು.
ಕಕ್ಕೆ : ಕಾಗಿ, ದಕ್ಷಿಣ ಕನ್ನಡದ ಹುಡುಗಿಯರು ಆಡುವ ಕಕ್ಕೆ ಗಿಳಿ ಆಟದಲ್ಲಿ ಕಾಗೆ ಯಾಗುವವರಿಗೆ ನಿಯೋಜಿಸುವ ಹೆಸರು.
ಕಚ್ಚಾ : ಸಿಂಧನೂರು, ರಾಯಚೂರು  ಪರಿಸರದ ಚಕೋರಿ ಆಟದಲ್ಲಿ ಎದುರಾಳಿ ಏಟು ತಿನ್ನುವುದು ಅಥವಾ ಸೋಲುವುದು.
ಕಟಗನ ನಚ್ಚಿ : ಮಧ್ಯಕರ್ನಾಟಕದ ಗಿಲ್ಲಿ ಆಟದಲ್ಲಿ ಆಟದ ನಡುವೆ ಒಂದು ಹಂತದಲ್ಲಿ ಗಿಲ್ಲಿ ಹೊಡೆಯುವ ಮುಂಚೆ ಹೊಡೆಯುವವನು ಹೇಳುತ್ತಾನೆ.
ಕಟ್ಟೆ : ಉತ್ತರ ಕರ್ನಾಟಕದ  ಚಕಾರ್ ಆಟದಲ್ಲಿ ಅಂಕಣದ ಕಾಯಿಕೂರಿಸುವ ಭಾಗ.
ಕಟ್ಟೆ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಸೀತ್ಯಾ ಮುತ್ಯಾ ಎನ್ನುವುದೊಂದು ಆಟ. ಇದರಲ್ಲಿ ಮಣೆಯ ಮೂಲೆಯ ನಾಲ್ಕು ಮನೆಗಳಿಗೆ ಕಟ್ಟೆ ಎನ್ನುತ್ತಾರೆ.
ಕಟ್ಟೆ ಹಾಕುವುದು : ಬಿಜಾಪುರ ಪರಿಸರದ ಚೌಕಮಣಿ ಆಟದಲ್ಲಿ ಆಟಕ್ಕಾಗಿ ಅಂಕಣ ಬರೆಯುವುದು.
ಕಟ್ದ್ : ಅಪ್ಪಪ್ ಮುಳ್ಳೇ ಎಂಬ ಉತ್ತರ ಕನ್ನಡದ ಆಟದಲ್ಲಿ ಬಳಕೆಯಾಗುವ ಪದ.
ಕಡತ : ಉತ್ತರ ಕರ್ನಾಟಕದ  ಚಕಾರ್ ಆಟದಲ್ಲಿ ಅಂಕಣದಲ್ಲಿ ಕಾಯಿ ನಡೆಸುವಾಗ ಎದುರಿನವರ ಕಾಯನ್ನು ಅಂಕಣದಿಂದ ಹೊರಹಾಕುವ ಪ್ರಕ್ರಿಯೆಗೆ ಕಡತ ಎನ್ನುತ್ತಾರೆ.
ಕಡತ ಲೋಪ :  ಉತ್ತರ ಕರ್ನಾಟಕದ  ಚಕಾರ ಆಟದಲ್ಲಿ ಎದುರಿನವರ ಕಾಯಿ ಹೊಡೆಯದೆ ಮನೆ ನುಗ್ಗಿದರೆ ಕಡತ ಲೋಪವೆನ್ನುತ್ತಾರೆ.
ಕಡತಹೊಡೆಯುವುದು : ಶಿಕಾರಿಪುರ ಪರಿಸರದ ಚೆವೆ ಆಟದಲ್ಲಿ ಎದುರಾಳಿಯ ಕಾಯಿಗಳನ್ನು ಮನೆಯಿಂದ ಹೊರಹಾಕುವುದು.
ಕಡಿ : ಸಿಂಧನೂರು, ಉತ್ತರ ಕರ್ನಾಟಕದ  ಚಕೋರಿ ಆಟ, ಹುಲಿಮನೆ ಆಟ ಮತ್ತಿತರ ಕಾಯಿ ನಡೆಸುವ ಆಟಗಳಲ್ಲಿ ಎದುರಿನವರ ಕಾಯಿಯನ್ನು ಅಂಕಣದಿಂದ ಹೊರಹಾಕುವ ಪ್ರಕ್ರಿಯೆಗೆ ಬಳಕೆಯಾಗುವ ಕ್ರಿಯಾ ಪದ.
ಕಣ್ಬೆಕಾಯಿ  : ಉತ್ತರ ಕನ್ನಡದ  ಜೋಗದ ಬೆಟ್ಟೆ ಆಟದಲ್ಲಿ ಬಳಕೆಯಾಗುವ ಪದ.
ಕತ್ತೆಸೂಳ್ಳೆ : ಉತ್ತರ ಕರ್ನಾಟಕ ಭಾಗದ ಹುಲಿಮನೆ ಆಟದಲ್ಲಿ ಕಾಯಿಯನ್ನು ಅಂಕಣದ ಹೊರಚಾಚಿದ  ಕಿವಿ ಎಂಬ ಭಾಗದಲ್ಲಿ ಕೂರಿಸಿದರೆ ಕತ್ತೆಸೂಳ್ಳೆ ಎನ್ನುತ್ತಾರೆ.
ಕರ್ತ : ಬೀದರ್ ಪರಿಸರದ ಆಟ್ಟ ಚಮ್ಮದಾಟದಲ್ಲಿ (ಇತರೆಡೆ ಚೌಕಾಬಾರ) ಎದುರಾಳಿಯ ಕಾಯಿಗಳನ್ನು ಹೊಡೆಯುವುದನ್ನು ಕರ್ತ ಎನ್ನುತ್ತಾರೆ. ಇತರೆಡೆ, ಕಾಯಿತಿನ್ನು , ಕಾಯಿಕಡಿ, ಕಾಯಿ ಹೊಡಿ, ರೂಪಗಳಿವೆ.
ಕಪ್ಡಾಬಡ್ದ : ಉತ್ತರ ಕನ್ನಡದ  ಹಕ್ ಬಂತ್ ಎಂಬ ಆಟದಲ್ಲಿ  ಬಳಕೆಯಾಗುವ ಮಾತು.
ಕಪ್ಪು : ರಾಮನಗರ, ಕನಕಪುರ ಪರಿಸರದ ಕುಂಟೋಬಿಲ್ಲೆ ಆಟದಲ್ಲಿ ಕೈಯನ್ನು ನೀಡಿ ಕಪ್ಪುಭಾಗ ಅಂದರೆ ಮಗುಚಿದ ಕೈ ನೀಡಿ ಆಡುವುದು ಎದುರಿನವರು ಕಪ್ಪು ಎಂದಾಗ ಆಡುವ ಆಟ.
ಕಪ್ಪೆ : ಕನಪುರ ಪರಿಸರದ ಕುಂಟೋ ಬಿಲ್ಲೆ ಆಟದ ಒಂದು ಹಂತದಲ್ಲಿ ಆಡುವವರಿಗೆ ಎದುರಿನವರು ಕಪ್ಪೆ ಎಂದು ಸೂಚನೆ ನೀಡಿದರೆ ಎರಡುಕಾಲಿನಿಂದ ಒಟ್ಟಿಗೆ ಬಿಲ್ಲೆಯನ್ನು ಮನೆಯಿಂದ ಮನೆಗೆ ದಾಟಿಸಬೇಕು.
ಕಪ್ಪೆ ಗೂಡು : ಮೈಸೂರು ಪರಿಸರದ ಕಪ್ಪೆಗೂಡಿನಾಟದಲ್ಲಿ ಮಕ್ಕಳು ಮರಳಿನಿಂದ ಕಟ್ಟಿದ ಕಪ್ಪೆಗೂಡು
ಕರಹಾಕ್ತು : ಮೈಸೂರು ಪರಿಸರದ ಹಳ್ಳು ಮಣೆ ಆಟದಲ್ಲಿ ಕುಳಿಯಲ್ಲಿ ಕಾಳು ಹೆಚ್ಚಾದಾಗ  ಬಳಕೆಯಾಗುವ ಮಾತು.
ಕರು : ಮಲೆನಾಡು ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಕುಳಿಗೆ ನಾಲ್ಕನೆ ಹರಳು ಬಿದ್ದಮೇಲೆ ಹೇಳುವ ಪದ.
ಕರುಕಟ್ಟಿದೆ : ಶಿಕಾರಿಪುರ ಪರಿಸರದ ಚಣಮಣಿ ಆಟದಲ್ಲಿ ಆಟದ ಪ್ರಕ್ರಿಯೆಯಲ್ಲಿ ಮಣೆಯ ಗುಳಿಯಲ್ಲಿ ನಾಲ್ಕು ಕಾಳು ಮಾತ್ರ ಇದ್ದರೆ ಕರುಕಟ್ಟಿದೆ ಎನ್ನುವರು.
ಕರುಹಾಕ್ತು : ಮಲೆನಾಡಿನ ಪರಿಸರದ ಚೆನ್ನೆ ಮಣೆ ಆಟದಲ್ಲಿ ಗುಳಿಯಲ್ಲಿ ಎರಡು ಬೀಜದ ಜೊತೆಗೆ ಒಂದು ಬೀಜ ಸೇರಿದರೆ ಬಳಕೆಯಾಗುವ ಪದ.
ಕರ್ವಾ :ಉತ್ತರ ಕನ್ನಡದ  ಅಪ್ಪಪ್ ಮುಳ್ಳೇ  ಆಟದಲ್ಲಿ ಬಳಕೆಯಾಗುವ ಪದ.
ಕಲ್ಜುಜಾಣಿ : ಉತ್ತರ ಕನ್ನಡದ   ಹರಳಿನಾಟದಲ್ಲಿ ಮೇಲೆಸೆದ ಹರಳು ಕೆಳಗೆ ಬೀಳುವ ಮುನ್ನ ಹೇಳಬೇಕಾದ ಮಾತು.
ಕಲ್ಲುಚುವ್ಯ : ಹೊಸದುರ್ಗ ಪರಿಸರದ ಒಂದು ಆಟದಲ್ಲಿ ಆಟಗಾರರು ಸಗಣಿ ಮೇಲೆ ಅಥವಾ ಕಲ್ಲಿನ ಮೇಲೆ ಕಡ್ಡಿ ಇಡುತ್ತಾರೆ ಆಗ ಸೋತವರು ಹಾಗೆ ಹೇಳುತ್ತಿರುತ್ತಾರೆ.
ಕವಚಿ : ಉತ್ತರ ಕನ್ನಡದ ಕವಡೆ ಆಟದಲ್ಲಿ ಕವಡೆ ಮಗುಚಿ ಬೀಳುವುದು.
ಕವಡೆ : ಹಲವು ಒಳಾಂಗಣ ಆಟಗಳಲ್ಲಿ ಬಳಕೆಯಾಗುವ ವಸ್ತು.
ಕವಿಲೆ : ಉತ್ತರ ಕನ್ನಡದ ಹುಲಿಕವಿಲೆ ಒಳಾಂಗಣ ಆಟದಲ್ಲಿ  ಬಳಕೆಯಾಗುವ ಪದ. ಸಣ್ಣ ಸಣ್ಣ ಕಲ್ಲುಗಳನ್ನು ಇಟ್ಟು ಹುಲಿಯಾಗಿ ಮತ್ತು ಹಸುವಾಗಿ ಭಾವಿಸಿ ನಕ್ಷೆಯೊಳಗೆ ನಡೆಸುತ್ತಾ ಆಟವಾಡುತ್ತಾರೆ.
ಕಳ : ದಕ್ಷಿಣ ಕನ್ನಡದ  ಬುಗುರಿ ಆಟದ ವೃತ್ತಕಾರದ ಅಂಕಣ, ಬುಗುರಿಗಳನ್ನು ಈ ವೃತ್ತಕಾರದ ಅಂಕಣದಲ್ಲಿ ಇಡಬೇಕು.
ಕಳಂಜಿಕಾಯಿ : ಉತ್ತರ ಕನ್ನಡ ಭಾಗದಲ್ಲಿ ಆಟಕ್ಕಾಗಿ ಬಳಸುವ ಗಿಡವೊಂದರ ಬೀಜ.
ಕಳ್ಳಿ : ಉತ್ತರ ಕರ್ನಾಟಕದ ಗಿಡಮಂಗ್ಯಾ ಆಟದ ಸಂಧರ್ಭದಲ್ಲಿ ಮೊದಲ ಹಂತದಲ್ಲಿ ಸೋತು ಇತರರನ್ನು ಸೋಲಿಸಲು ನಿಯೋಜಿಸುವ ವ್ಯಕ್ತಿಗೆ ನಿಯೋಜಿತ ಹೆಸರು.
ಕಾಚ : ಹುಳಿಯಾರು ಪರಿಸರದ ಚಿಣ್ಣಿ ದಾಂಡಿನಾಟದಲ್ಲಿ ಆಟಗಾರ ಹೊಡೆದ ಚಿಣ್ಣಿಯನ್ನು ಎದುರಾಳಿ ಹಿಡಿಯುವುದು (ಕ್ಯಾಚ್ ನ ವಿಕಲ್ಪವಿರಬಹುದು).
ಕಾಜು : ಮಧ್ಯ ಕರ್ನಾಟಕ, ಉತ್ತರ ಕರ್ನಾಟಕದಲ್ಲಿ ಗಾಜಿನ ಗೋಲಿಗೆ ಇರುವ ಹೆಸರು. ಕಾಜು (ಗಾಜು?)
ಕಾನ ಜೀರ್ಗೆ :  ಉತ್ತರ ಕರ್ನಾಟಕದ ಚಟ್ಕಾ ಮುಟ್ಕಾ ಆಟದಲ್ಲಿ ಬಳಕೆಯಾಗುವ ಪದ.
ಕಾರ್ಪುಡಿಗೋಲಿ : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ಬಳಸು ಹಳದಿ ಬಣ್ಣದ ಗೋಲಿ.
ಕಾಯಿ : ಕರ್ನಾಟಕದ  ಎಲ್ಲಾ ಕಡೆ ಚೌಕಾಕಾಬಾರ, ಗಟ್ಟದ ಮನೆ, ಹುಲಿ ಮನೆ ಇತರೆ ಆಟಗಳಲ್ಲಿ ಆಟವಾಡಲು ನಕ್ಷೆಯ ಮನೆಗಳಲ್ಲಿ ಇಟ್ಟುಕೊಳ್ಳುವ ವಸ್ತುಗಳು. ಇವುಗಳನ್ನು ಮನೆಗಳಲ್ಲಿ ನಡೆಸುತ್ತಾ ಆಟ ಮುಂದುವರಿಸುತ್ತಾರೆ.
ಕಾಯಿ ಎತ್ತು : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಆಟಗಾರ ಆಟದ ಕಾಯಿಗಳನ್ನು ಬಳಸುವ ಒಂದು ವಿಧಾನ.
ಕಾಯಿಕೊಲ್ಲು : ಮಧ್ಯ ಕರ್ನಾಟಕ, ಮಲೆನಾಡು ಪ್ರದೇಶಗಳ ಚೌಕಾಬಾರ, ಗಟ್ಟದ ಮನೆ, ಚವೆ ಆಟಗಳಲ್ಲಿ ಎದುರಾಳಿಯ ಕಾಯಿಗಳನ್ನು ಆಟದ ಕ್ರಮದಲ್ಲಿ ಮನೆಯಿಂದ ಹೊರ ಹಾಕುವುದು.
ಕಾಯಿತಿನ್ನು : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಆಟಗಾರನ ಕೈಯಕಾಯಿಗಳು ಮುಗಿದು ಮುಂದಿನ ಮನೆಯ ಕಾಯಿ ಬಳಸುವುದಕ್ಕೆ  ಬಳಸುವ ಪದ.
ಕಾಯಿನಡೆಸು : ಕರ್ನಾಟಕದ ಎಲ್ಲಾ ಪ್ರದೇಶಗಳಲ್ಲಿ  ಚೌಕಾಬಾರ, ಗಟ್ಟದ ಮನೆ,  ಇತರೆ ಆಟಗಳಲ್ಲಿ ಆಟದ ಕ್ರಮದಲ್ಲಿ ಮನೆಯಿಂದ ಮನೆಗೆ ಕಾಯಿನಡೆಸುವುದು.
ಕಾಯಿಮನಿ : ಬಾಗಲಕೋಟೆ ಪ್ರದೇಶದ ಚಕ್ಕಾ ಆಟದಲ್ಲಿ ಆಟದ ಅಂಕಣದಲ್ಲಿ ಕಾಯಿಯಿಡುವ ಸ್ಥಾನ.
ಕಾಯಿಮುರಿ : ಕೊಳ್ಳೆಗಾಲ, ಚಾಮರಾಜನಗರ ಪರಿಸರದ ಅಳಿಗುಳಿ ಮನೆ ಆಟದಲ್ಲಿ ಗುಳಿಯಲ್ಲಿರುವ ಎದುರಾಳಿಯ ಕಾಯಿ ಎತ್ತುವುದು.
ಕಾರೆ : ಮೈಸೂರು ಪರಿಸರದ ಕಾರೇ ಬೀರೆ ಎಂಬ ಗೋಲಿ ಆಟದಲ್ಲಿ ಎದುರಾಳಿ ವ್ಯಕ್ತಿಯ ಗೋಲಿಗೆ ಮೊದಲನೆ ಏಟು ಹೊಡೆದಾಗ ಹೇಳುವ ಪದ. ಹೀಗೆ ಒಂದೊಂದು ಏಟಿಗೂ ಒಂದೊಂದು ಪದವನ್ನು ಉಚ್ಚರಿಸುತ್ತಾರೆ.
ಕಾರೆ ಮುಳ್ಳೆ : ಉತ್ತರ ಕರ್ನಾಟಕದ  ಕಣ್ಣೆಕಟ್ಟೆ ಕಾರೆಮುಳ್ಳೇ ಆಟದಲ್ಲಿ ಬಳಸುವ ಪದ.
ಕಾಲ್ಗಂಧ : ಉತ್ತರ ಕರ್ನಾಟಕದ  ಹರಳಿನಾಟದಲ್ಲಿ ಬಳಕೆಯಾಗುವ ಒಂದು ಪದ.
ಕಾವೇರಮ್ಮ ಬಂತು : ಉತ್ತರ ಕನ್ನಡದ ಗೋಧಿ ಬೀಸೋ ತೊಮ್ಮೆ ಆಟದಲ್ಲಿ ಬಳಕೆಯಾಗುವ ಭಾಷಾ ರೂಪ.
ಕಾಶ್ಮೀರ ದಾರ :  ಉತ್ತರ  ಕನ್ನಡದ  ಹರಳಿನಾಟದಲ್ಲಿ  ಮೇಲೆಸೆದ ಹರಳು ಕೆಳಗೆ ಬೀಳುವ ಮೆದಲೆ ಹೇಳಬೇಕಾದ ಮಾತು.
ಕಾಳು : ಕರ್ನಾಟಕದ ವಿವಿಧ ಭಾಗಗಳಲ್ಲಿ ವಿವಿಧ ಆಟಗಳಿಗೆ ಬಳಸುವ ಹರಳು, ಹುಣಸೆ ಬೀಜ, ಚೆನ್ನೆಕಾಳು ಹಾಗೂ ಇತರೆ ಕಾಳುಗಳನ್ನು ಕಾಳು ಎಂದು ಮಾತ್ರ ಕರೆಯುತ್ತಾರೆ.
ಕಿಟ್ಟೆ : ಚಾಮರಾಜನಗರ ಯಳಂದರೂ ಪರಿಸರದಲ್ಲಿ ಆಟಕ್ಕಾಗಿ ಬಳಸುವ ಒಂದು ಬೀಜ. ಇತರೆಡೆ ಗಜ್ಜುಗ ಬಳಸಿ ಆಡುವ ಆಟಗಳನ್ನು ಈ ಬೀಜ ಬಳಸಿ ಆಡುತ್ತಾರೆ.
ಕಿಟ್ಟಕ್ಕಾ :  ಉತ್ತರ ಕನ್ನಡದ   ಹರಳಿನಾಟದ ನಡುವೆ ಬಳಕೆಯಾಗುವ ಪದ.
ಕಿಡಕಣೆಬೆಟ್ಟು : ಕಿರಿಬೆರಳು ಉತ್ತರ ಕನ್ನಡದ ಬೆಟ್ಟೆಯಾಟದಲ್ಲಿ ಆಟದ ನಡುವೆ ಬಳಕೆಯಾಗುವ ಪದ.
ಕಿರ್ಟ್ಟೋಟ : ಮೈಸೂರು ಪರಿಸರದ ಗೋಲಿ ಆಟದಲ್ಲಿ ಹೆಬ್ಬೆರಳನ್ನು ತೋರುಬೆರಳು ಮತ್ತು ನಡುವಿನ ಬೆರಳಿನ ನಡುವೆ ಸಿಕ್ಕಿಸಿ ಅಲ್ಲಿಂದ ಗೋಲಿ ಹೊಡೆಯಬೇಕು ಇದನ್ನು ಕಿರ್ಟ್ಟೋಟ ಎನ್ನುತ್ತಾರೆ.
ಕೀಲಾಟ : ಮೈಸೂರು ಪರಿಸರದ ಬಿಲ್ಲೆಯನ್ನು ಮೊಗಚಿ ಆಡುವ ಕುಂಟೇ ಬಿಲ್ಲೆ ಆಟದಲ್ಲಿ ಉಚ್ಚರಿಸುವ ಪದ. ಬಿಲ್ಲೆಯನ್ನು ಕಾಲಿನ ಮೇಲೆ ಇಟ್ಟು ಆಡಬೇಕು.
ಕಿವಿ : ಯಾದಗೀರ ಪರಿಸರದಲ್ಲಿ ಹುಲಿಮನೆ ಆಟದ ಅಂಕಣದಲ್ಲಿ ಬರೆದಿರುವ ಅಂಕಣದ ಹೊರಚಾಚಿದ ಭಾಗ.
ಕುಕ್ಕ : ತುಮಕೂರು ಜಿಲ್ಲೆಯ ಹುಳಿಯಾರು ಪರಿಸರದ ಚೌಕಾಬಾರ ಆಟದಲ್ಲಿ ಒಂದು ಬಿದ್ದರೆ ಕುಕ್ಕ ಎನ್ನುತ್ತಾರೆ.
ಕುಟುಕುಟಿ : ಉತ್ತರ ಕನ್ನಡದ   ಹರಳಿನಾಟದ ನಡುವೆ ಬಳಕೆಯಾಗುವ ಪದ.
ಕುಟ್ಟಿ : ದಕ್ಷಿಣ ಕನ್ನಡದ ಕುಟ್ಟಿ ದೊಣ್ಣೆ ಆಟದಲ್ಲಿ ಎರಡು ತುದಿ ಚೂಪುಮಾಡಿರುವ ಮರದ ಕೋಲಿನಿಂದ ಮಾಡಿದ ಸಣ್ಣ ತುಂಡು ಇತರೆಡೆ, ಚಿಣ್ಣಿ, ಗಿಲ್ಲಿ ಇತರೆ ಹೆಸರುಗಳಿಂದ ಪರಿಚಿತ.
ಕುಟ್ಟು : ದಕ್ಷಿಣ ಕನ್ನಡದ ಚೆಂಡಿನ ಆಟದಲ್ಲಿ  ಚೆಂಡನ್ನು ನೆಲಕ್ಕೆ ಒಗೆದು ಪುಟ ಹಾರಿಸುವುದು.
ಕುಟ್ಟುವುದು : ಬಳ್ಳಾರಿ ಪರಿಸರದ ಗುಚ್ಚಿ ಆಟದಲ್ಲಿ ಒಂದು ಕಲ್ಲನ್ನು ಮೇಲೆಸೆದು ಉಳಿದ ಕಲ್ಲುಗಳನ್ನು ನೆಲಕ್ಕೆ ಕುಟ್ಟಿ ಎಸೆದ ಕಲ್ಲನ್ನು ಹಿಡಿಯುವುದು.
ಕುಡ್ಕೆ : ಮೈಸೂರು ಪರಿಸರದ ಮಗಚಿ ಆಡುವ ಕುಂಟೇ ಬಿಲ್ಲೆ ಆಟದಲ್ಲಿ ಬಳಸುವ ಪದ. ಕೈಯನ್ನು ಮುಷ್ಟಿ ಮಾಡಿ ಕುಡಿಕೆಯಂತೆ ಹಿಡಿದು ಅದರ ಮೇಲೆ ಬಿಲ್ಲೆ ಇಟ್ಟು ಆಡಬೇಕು.
ಕುಡ್ಡಿ : ಬೀದರ್ ಪರಿಸರದ ಕವಡಿ ಆಟದಲ್ಲಿ ಐದು ಕವಡೆಗಳಲ್ಲಿ ಒಂದು ಕೆಳ ಮುಖವಾಗಿ ನಾಲ್ಕು ಮೇಲ್ಮುಖವಾಗಿ ಬಿದ್ದರೆ ಕುಡ್ಡಿ ಎನ್ನುವರು.
ಕುಣಿಗೆರೆ : ಮಧ್ಯ ಕರ್ನಾಟಕದ ಗೋಲಿ ಆಟಗಳಲ್ಲಿ ಆಟದ ಆಂಕಣದ ಒಂದು ಹೆಸರು.
ಕುದ್ರೆಕಣ್ಕ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಹರಳು ಮೇಲೆಸೆದು ಹಿಡಿಯುವಾಗ ಉಚ್ಚರಿಸುವ ಪದ.
ಕುರ್ರ : ಸಿಂಧೂರು ಪರಿಸರದ ಚಿನ್ನಿಕೋಲು ಆಟದಲ್ಲಿ ಸೋತವರು ಗೆದ್ದವರನ್ನು ಬೆನ್ನ ಮೇಲೆ ಹೊತ್ತು ನಡೆಯಬೇಕು ಅದನ್ನು ಕುರ್ರ ಎನ್ನುವರು.
ಕುಸ್ನಕುಪ್ಪ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಹರಳು ಮೇಲೆಸೆದು ಕೆಳಗೆ ಹಿಡಿಯುವಾಗ ಆರು ಎಂಬ ಸಂಖ್ಯಾವಾಚಿಯೊಂದಿಗೆ ಸೇರಿ ಬರುವ ಪದ. (ಕುಸ್ನಕುಪ್ಪಾರು)
ಕುಳವೈಕುಂಟಾ : ಮೈಸೂರು ಪರಿಸರದ ಗುಳಿ ತುಂಬುವ ಗೋಲಿ ಆಟದಲ್ಲಿ ಪ್ರತಿಸ್ಪರ್ಧಿಯ ಗೋಲಿಗೆ ಹೊಡೆದ ನಂತರ ಆಡುತ್ತಿರುವವರು ಉಚ್ಚರಿಸುವ ಪದ.
ಕುಲ್ಲ : ಮೈಸೂರು ಪ್ರದೇಶದ ಮೀರಿ ಗೋಲಿ ಆಟದ ಒಂದು ಪ್ರಕಾರದಲ್ಲಿ ಎರಡು ಗೋಲಿಗಳು ಹತ್ತಿರವಿದ್ದು ನಡುವೆ ಜಾಗವಿದ್ದರೆ ಕುಲ್ಲ ಎನ್ನುವರು.
ಕುಳಿ : ಚೆನ್ನೆಮಣೆ, ಗೋಲಿ ಆಟಗಳಲ್ಲಿ ಕಾಳು ಅಥವಾ ಗೋಲಿ ಹಾಕುವ ಕುಳಿ.
ಕುಳಿಲ್‌ : ಉತ್ತರ ಕನ್ನಡದ ಅಪ್ಪಪ್‌ ಮುಳ್ಳೆ ಆಟದಲ್ಲಿ ಬಳಕೆಯಾಗುವ ಪದ.
ಕುಳ್ಡಿ : ತುಮಕೂರು ಜಿಲ್ಲೆಯ ಚಿತ್ರದುರ್ಗ ಗಡಿ ಪ್ರದೇಶಗಳ ಚೌಕಾಬಾರ ಆಟದಲ್ಲಿ ಒಂದು ಬಿದ್ದರೆ ಕುಳ್ಡಿ ಎನ್ನುತ್ತಾರೆ.
ಕುಳುಕು : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ಆಟಕ್ಕೆ ಇಟ್ಟ ಗೋಲಿಗಳನ್ನು ಆಟಗಾರ ಹೊಡೆದಾಗ ಅವು ಚದುರುವುದನ್ನು ಕುಳುಕು ಎನ್ನುತ್ತಾರೆ.
ಕುಳ್ಳಿ : ಮೈಸೂರು ಪರಿಸರದ ಗೋಲಿ ಗಜ್ಜುಗ, ಗುಮ್ಚಿ ಆಟದಲ್ಲಿ, ಆಟವಾಡಲು ಸ್ಪರ್ಧಿಗಳೆಲ್ಲ ಗೋಲಿ ಗುಮ್ಚಿ ಗೆಜ್ಜುಗಗಳನ್ನು ಬಿಟ್ಟಾಗ ಯಾರದು ಆಟದ ಕೇಂದ್ರಕ್ಕೆ ಹತ್ತಿರದಲ್ಲಿ ಬೀಳುವುದೊ ಅದನ್ನು ಕುಳ್ಳಿ ಎನ್ನುತ್ತಾರೆ.
ಕೆಪ್ಪೆ : ಉತ್ತರ ಕನ್ನಡದ ಜೊಗದ ಬೆಟ್ಟೆ ಆಟದಲ್ಲಿ ಆಟದ ಹಂತದ ಒಂದು ಹೆಸರು.
ಕೆರಕ : ಮಲೆನಾಡಿನ ಪರಿಸರದಲ್ಲಿ ದೀಪಾವಳಿ ಸಂದರ್ಭದ ಮೂರು ದಿನಗಳು ವಿಶೇಷವಾಗಿ ಆಡುವ ಮಾತಿನ ಆಟ. ಇದರಲ್ಲಿ ಕೆಲವು ನಿರ್ದಿಷ್ಟ ಉಚ್ಚಾರಗಳನ್ನು ಮಾಡಬಾರದು ಮಾಡಿದರೆ ಅವರು ಸೋತಂತೆ. ಮಾತಿನ ನಡುವೆ  ‘ಓ’ ಎಂದರೆ ಒಂಭತ್ತು ಅಂಕಗಳು ಸೋತಂತೆ, ಆಂ ಅಂದರೆ ಆರು ಅಂಕಗಳು ಸೋತತಂತೆ. ಹುಂ ಎಂದರೆ ಒಂದು ಅಂಕ ಸೋತತಂತೆ ಇದು ಸಾಮಾನ್ಯವಾಗಿ ಅತ್ತಿಗೆ ನಾದಿನಿ, ಅತ್ತಿಗೆ ಮೈದುನರು ಆಡುತ್ತಾರೆ, ಎದುರಿನವರು ಇದೇ ಮಾದರಿಯಲ್ಲಿ ಪ್ರತಿಸ್ಪರ್ಧಿಯ ಬಾಯಿಂದ ಈ ಉದ್ಗಾರಗಳು ಬಂದಂತೆ ನಿಗದಿತ ಅಂಕಗಳನ್ನು ತೀರಿಸುತ್ತಾರೆ. ಕೆರಕ ಕೊಟ್ಟವರು ಕೆರಕ ತೆಗೆದುಕೊಂಡವರ ಕೈಯನ್ನು ಕೆರೆಯುತ್ತಾರೆ. ಕೆರಕ ಎನ್ನುವ ಪದ ದೀಪಾವಳಿಯಲ್ಲಿ ಸೆಗಣಿಯಿಂದ ಮಾಡಿ ಮನೆ ಮುಂದೆಯಿಡುವ ಬಲೀಂದ್ರನ ಪ್ರಕೃತಿಗೆ ಕರೆಯುವ ಹೆಸರಾಗಿದೆ.
ಕೆರೆ : ಉತ್ತರ ಕನ್ನಡದ ಬೆಟ್ಟ ಆಟದ ನಕ್ಷೆಯಲ್ಲಿ ಒಂದು ಸ್ಥಳ ಗುರುತಿಸುವ ಪದ.
ಕೆಳತಿರ್ಪಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಎರಡು ಬಗೆ ಇದೆ. ಮೇಲ್ ತಿರ್ಪಿ ಮತ್ತು ಕೆಳತಿರ್ಪಿ ಅದರಲ್ಲಿ ಇದು ಒಂದು ಬಗೆ.
ಕೆಳ್ಗ : ಮೈಸೂರು ಪರಿಸರದ ಮೀರಿ ಎಂಬ ಗೋಲಿ ಆಟದಲ್ಲಿ ಗೋಲಿ ಬಿಟ್ಟಾಗ, ಗೋಲಿ ಹೊಡೆಯುವವರಿಗೆ ಹತ್ತಿರವಿರುವ ಗೋಲಿ.
ಕೇರಿ : ರಾಯಚೂರು ಮಾನ್ವಿ ಪರಿಸರದ ಗೋಲಿ ಆಟದಲ್ಲಿ ಎರಡನೆಯ ಮುಖ್ಯವಾದ ಏಟು ಗೋಲಿಯಿಂದ ಗೋಲಿಗೆ ಹೊಡೆಯುವುದು.
ಕೈಯಕಾಯಿ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಕೈಯಲ್ಲಿರುವ ಕಾಯಿ.
ಕೊಂಕೆ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ  ಆಟಗಾರನ ಸ್ವಾಧೀನದಲ್ಲಿ ಒಂದು ಕಾಯಿಯಿದ್ದರೆ ಬಳಕೆಯಾಗುವ ವಿಶಿಷ್ಟ ಸಂಖ್ಯಾವಾಚಕ.
ಕೊಂತ್ತಾ : ಶಿಕಾರಿಪುರ ಪರಿಸರದ ಚಣಮಣಿ ಆಟದಲ್ಲಿ ಆಟದ ಪ್ರಕ್ರಿಯೆಯಲ್ಲಿ ಒಂದು ಗುಳಿ ತುಂಬಾ ಕಾಳು ಇದ್ದರೆ ಕೊಂತ್ತಾ ಎನ್ನುವರು.
ಕೊಣ : ಉತ್ತರ ಕರ್ನಾಟಕದ ಸಾದುಗೋದು ಎಂಬ ಆಟದಲ್ಲಿ ಬಳಸುವ ಪದ.
ಕೋಟೆ : ಕರಾವಳಿ  ಕರ್ನಾಟಕದ ಹುಲಿದನ ಆಟದಲ್ಲಿ ಬಳಕೆಯಾಗುವ ಆಟದ ಅಂಕಣದ ಒಂದು ಭಾಗದ ಹೆಸರು.
ಕೋರ್ಟು : ರಾಮನಗರ, ಮಂಡ್ಯ, ಮೈಸೂರು ಭಾಗದ ಚಿಣ್ಣಿದಾಂಡಲ್ ಆಟದಲ್ಲಿ ಆಟವಾಡುವ ಅಂಕಣಕ್ಕೆ ಹೇಳುವ ಹೆಸರು.
ಕೋಳಿಗೂಡು : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ  ಮಾತು.
ಕೋಳ್ಗಂಬ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ  ಮಾತು.
ಕೃಷ್ಣ : ಕನಪುರದ ಪರಿಸರದ ಕುಂಟೋ ಬಿಲ್ಲೆ ಆಟದ ಒಂದು ಹಂತದಲ್ಲಿ ಮನೆ ದಾಟುವಾಗ ಆಡುವವರು ಕೃಷ್ಣನಂತೆ ಬಾಯಿ ಬಳಿ ಕೊಳಲನ್ನು ಊದುವ ಹಾಗೆ ಕೈ ಇಟ್ಟು ಕುಂಟುತ್ತಾ ಮನೆದಾಟಬೇಕು ಇದನ್ನು ಎದುರಿನವರು ಸೂಚಿಸುತ್ತಾರೆ.
ಕ್ಯಾರೆ : ಸಿಂಧನೂರು ಪರಿಸರದ ಗೋಲಿ ಆಟದಲ್ಲಿ ಹೊಡೆಯುವ ಮುಂಚೆ ಆಟಗಾರ ಹೇಳುವ ಪದ.
ಖಾಜಿನಗುಂಡು : ಬಿಜಾಪುರ ಪರಿಸರದಲ್ಲಿ ಗೋಲಿಗೆ ಬಳಸುವ ಪದ.
ನಮ್ಮ ಆಟಗಳು ನುಡಿಕಟ್ಟು: ಆಟದ ಹೆಸರುಗಳು – ೪
ಗಂಗೆ ಪೆಟ್ಟಿಗೆ : ಉತ್ತರ ಕನ್ನಡದ ಜಿಪ್ಪಿ ಆಟದಲ್ಲಿ  ಆಟದ ನಕ್ಷೆಯ ಒಂದು ಭಾಗ.
ಗಂಜಿ : ಮೈಸೂರು ನಗರದ ಚಿಣ್ಣಿ ದಾಂಡು ಆಟದ ಗಂಜೀ ಕುಣೀಸ್ ಆಟದಲ್ಲಿ ಚಿಣ್ಣಿ ಹೊಡೆಯುವವನು ಹೊಡೆಯುವ ಮೊದಲು ಗಂಜೀ ಎನ್ನಬೇಕು.  
ಗಂಜಿ ಕಾಯಿಸು : ಮೈಸೂರು ನಗರದ ಚಿಣ್ಣಿ ದಾಂಡು ಆಟದ ಒಂದು ಪ್ರಕಾರದಲ್ಲಿ ಆಟಗಾರನು ಚಿಣ್ಣಿ ಹೊಡೆದಾಗ ಯಾರ ಚಿಣ್ಣಿ ದೂರ ಹೋಗಿರುತ್ತದೋ ಅವನಿಗೆ ಸಿಗುವ ಅವಕಾಶ.
ಗಂಜಿ ಕುಡಿ : ಮೈಸೂರು ನಗರದ ಚಿಣ್ಣಿ ದಾಂಡು ಆಟದ ಒಂದು ಪ್ರಕಾರದಲ್ಲಿ ಆಟಗಾರನು ಚಿಣ್ಣಿ ಹೊಡೆದ ಮೇಲೆ ಯಾರದು ಹತ್ತಿರದಲ್ಲೆ ಬಿದ್ದಿರುತ್ತದೋ ಅವನು ಮಾಡಬೇಕಾದ ಕ್ರಿಯೆ.
ಗಂಡು ಮಾಡುವುದು : ಬಿಜಾಪುರ ಪರಿಸರದ ಚೌಕಮಣಿ ಆಟದಲ್ಲಿ ಎರಡು ಕಾಯಿಗಳನ್ನು ಒಟ್ಟು ಸೇರಿಸಿ ಕೊಳ್ಳುವುದು.
ಗಂಡ್ನಮೀಯ್ತು : ಉತ್ತರ ಕನ್ನಡದ ಹಕ್‌ಬಂತ್‌ ಎಂಬ ಆಟದಲ್ಲಿ ಬಳಸುವ ಮಾತು.
ಗಂಡ್ನಕಾಣಿಸಪ್ಪಾ : ಉತ್ತರ ಕನ್ನಡದ ಅಟ್ಟಕ್ಕಿಮುಟ್ಟಕ್ಕಿ ಆಟದಲ್ಲಿ ಬಳಸುವ ಮಾತು.
ಗಂಧ : ಉತ್ತರ ಕರ್ನಾಟಕದ ಹರಳಿನಾಟದ ನಿಯಮಾನುಸಾರ ಆಟದ ಒಂದು ಹಂತದಲ್ಲಿ ಹೇಳಬೇಕಾದ ಪದ.
ಗಕ್ಕ್‌ಬೇಕು : ಹೊಸದುರ್ಗ ಪರಿಸರದ ಚಿಣ್ಣಿಕೋಲು ಆಟದಲ್ಲಿ ಸೋತವರಿಗೆ ಕೊಡುವ ಶಿಕ್ಷೆ. ಒಂದೇ ಉಸಿರಿನಲ್ಲಿ ಚಿಪ್ಕೊಕೊಟ್ಟೆ ಮುಕಳಿ ಹಟ್ಟೆ ಅಥವಾ ಹಗ್ಗಹನ್ನೆರಡು ಮರ ತಗ್ಗಿನಕ್ಕೆ ಬನ್ನಿಮರ, ಅಥವಾ ಜಿಕಟ್ಟೆ ಜೀ ಜೋ ಗಕ್ಕಣ್ಣ ಮುಕ್ಕಣ್ಣ ಈ ಜೋಡಿರಚನೆಗಳಲ್ಲಿ ಯಾವುದಾದರೂ ಒಂದನ್ನು ಹೇಳುತ್ತಾ ಕೇಂದ್ರ ಮುಟ್ಟಬೇಕು.
ಗಕ್ಕೋ ಚಿನ್ನಿಗಕ್ಕೋ : ಬಳ್ಳಾರಿ ಪ್ರದೇಶದ ಚಿಣ್ಣಿ ಕೋಲಾಟದಲ್ಲಿ ಆಟಗಾರರು ಆಟದ ಸಂದರ್ಭದಲ್ಲಿ ಹೇಳುವ ಮಾತುಗಳು.
ಗಜ್ಜಿಬಜ್ಜಿತಾಂಬಳ್‌ : ಉತ್ತರ ಕನ್ನಡದ ಅಪ್ಪಳೇ ಮಾಳೇ ಆಟದಲ್ಲಿ ಬಳಸುವ ಮಾತು.
ಗಟ್ಟ : ಮೈಸೂರು, ಮಂಡ್ಯ ಪರಿಸರದ ಗಟ್ಟದ ಮನೆ ಆಟದಲ್ಲಿ ಕಾಯಿ ಇಟ್ಟುಕೊಳ್ಳುವ ಸ್ಥಾನ.
ಗಟ್ಟಕ್ಕೆ : ದಕ್ಷಿಣ ಕನ್ನಡದ ಚೆನ್ನೆ ಮಣೆ ಆಟದಲ್ಲಿ ರಾಜನ ನಾಲ್ಕು ಮನೆ ಖಾಲಿ ಆದರೆ ಸೋತಹಾಗೆ, ಅದನ್ನು ‘ಗಟ್ಟ’ಕ್ಕೆ ಹೋದಹಾಗೆ ಎನ್ನುತ್ತಾರೆ.
ಗಪ್ಪ್‌ : ರಾಯಚೂರು ಮಾನ್ವಿ ಪರಿಸರದ ಬುಗುರಿ ಆಟದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ದಾರದ ಸಹಾಯದಿಂದ ಮೇಲೆತ್ತಿ ಹಿಡಿದುಕೊಳ್ಳುವುದು.
ಗಾಯತ್ರಿನಾಲ್ಕೊ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಲೆಕ್ಕ ಹಾಕುವ ವಿಧಾನದಲ್ಲಿ ಬಳಕೆಯಾಗುವ ಮಾತು.
ಗಾರಾ : ತುಮಕೂರಿನ, ಶಿರಾ ಪ್ರದೇಶದ ಚಿಣ್ಣಿಗಾರಾ ಆಟದಲ್ಲಿ ಚಿಣ್ಣಿಯನ್ನು ಹೊಡೆಯುವ ಕೋಲು ಇತರೆಡೆ ದಾಂಡು, ಕೋಲು ಎನ್ನುತ್ತಾರೆ.
ಗಾಳಿಆಗುವುದು : ಕೊಳ್ಳೇಗಾಲ ಪರಿಸರದ ಗಟ್ಟದಮನೆ ಆಟದಲ್ಲಿ ಖಾಲಿ ಮನೆ ಉಳಿದರೆ ಗಾಳಿ ಆಗುವುದು ಎನ್ನುತ್ತಾರೆ.
ಗಾಳಿಯಾಗುವುದು : ಚಾಮರಾಜನಗರ ಪರಿಸರದ ಗಟ್ಟಾಟ (ಇತರೆಡೆ ಚೌಕಾಬಾರ)ದಲ್ಲಿ ಕಾಯಿ ಹೊಡೆಯದಿದ್ದರೆ ಅದನ್ನು ಗಾಳಿಯಾಗುವುದು ಎನ್ನುತ್ತಾರೆ.
ಗಿಚ್ಚ : ಉತ್ತರ ಕರ್ನಾಟಕದ ಬುಗುರಿ ಆಟದಲ್ಲಿ ಸೋತ ವ್ಯಕ್ತಿಯ ಬುಗುರಿಗೆ ಗೆದ್ದ ವ್ಯಕ್ತಿಯ ಬುಗುರಿಯ ಮೊಳೆಯಿಂದ ಕುಟ್ಟಿ, ಚುಚ್ಚಿ ಗಾಯ ಮಾಡುವುದು.
ಗಿಡಗ : ಉತ್ತರ ಕರ್ನಾಟಕದ ಗುಲು ಗುಲು ಗುಲಕ್‌ ಎಂಬ ಆಟದಲ್ಲಿ ಆಟಗಾರನೊಬ್ಬನಿಗೆ ಇಡುವ ಹೆಸರು.
ಗಿಲಿಗಿಲಿಗಿಲಿ : ಉತ್ತರ ಕನ್ನಡದ ಸಾದುಗೋದು ಆಟದಲ್ಲಿ ಬಳಕೆಯಾಗುವ ಉಚ್ಚಾರ.
ಗಿಲ್ಲಿ : ಉತ್ತರಕರ್ನಾಟಕದ ಹರಳಿನಾಟದ ಒಂದು ಹಂತ.
ಗಿಲ್ಲಿ : ಮೈಸೂರು ಪರಿಸರದ ಗಿಲ್ಲಿ ದಾಂಡು ಆಟದಲ್ಲಿ ಬಳಕೆಯಾಗುವ ಎರಡು ಕಡೆ ಕೆತ್ತಿ ಚೂಪು ಮಾಡಿರುವ ನಾಲ್ಕರಿಂದ ಐದು ಇಂಚು ಉದ್ದವಿರುವ ಮರದ ತುಂಡು.
ಗಿಲ್ಲಿ ಎತ್ತು : ಗಿಲ್ಲಿ ಆಟದಲ್ಲಿ ಮೈಸೂರು ಪ್ರದೇಶದಲ್ಲಿ ಗಿಲ್ಲಿಯನ್ನು ದಾಂಡಿನಿಂದ ಎರಡು ಬಾರಿ ಅಂದರೆ ಒಮ್ಮೆ ಮೇಲೆತ್ತಿ ನೆಲಮುಟ್ಟುವ ಮುಂಚೆಯೇ ದೂರ ಹೊಡೆಯುವುದು.
ಗಿಳಿ : ದಕ್ಷಿಣ ಕನ್ನಡದ ಹುಡುಗಿಯರು ಆಡುವ ಕಕ್ಕೆ ಗಿಳಿ ಆಟದಲ್ಲಿ ಗಿಳಿಯಾಗುವವರಿಗೆ ನಿಯೋಜಿಸುವ ಹೆಸರು.
ಗುಂಡು ಜೂಜು : ಪಂಚಮಿ ಹಬ್ಬದ ಸಂದರ್ಭದಲ್ಲಿ ಬಳ್ಳಾರಿ ಹಂಪಿ ಪ್ರದೇಶದಲ್ಲಿ ಆಡುವ ಒಂದು ಬಗೆಯ ಜೂಜಿನಾಟ. ನಿಗದಿತ ದೂರಕ್ಕೆ ಇಂತಿಷ್ಟು ಎಸೆತಗಳಲ್ಲಿ ಗುಂಡು ಎಸೆದು ಗುರಿ ಮುಟ್ಟಬೇಕು.
ಗುಡ್ಡೆ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಆಟದ ನಡೆವೆ ಹೇಳಬೇಕಾದ ಪದ. ಗುಡ್ಡೆ ಬೆಟ್ಟ ಎಂದು ಹೇಳುತ್ತಾ ಆಟ ಮುಂದುವರಿಯುತ್ತದೆ.
ಗುಣಿ : ಮೈಸೂರು ಪರಿಸರದ ಹಳ್ಳುಮಣೆ ಆಟದ ಮಣೆಯಲ್ಲಿ ಕಾಳು ಹಾಕಲು ಇರುವ ಸಣ್ಣ ಕುಳಿ.
ಗುಣಿ : ಮೈಸೂರು ಪರಿಸರದ ಗೋಲಿ ಆಟದ ಅಂಕಣದಲ್ಲಿ ಗೋಲಿ ಬಿಟ್ಟು ತುಂಬಲು ಇರುವ ಸಣ್ಣ ಕುಳಿ.
ಗುಣ್ಣ : ದಕ್ಷಿಣ ಕನ್ನಡದ ಬುಗುರಿ ಆಟದಲ್ಲಿ ಒಂದು ಬುಗುರಿಯ ಮೊಳೆಯಿಂದ ಮತ್ತೊಂದು ಬುಗುರಿಗೆ ಏಟುಬಿದ್ದು ಸಣ್ಣ ಕುಳಿಯಾಗುವುದು.
ಗುತ್ತಿಗೆ : ಯಾದಗೀರ, ಗುಲ್ಬರ್ಗಾ ಪರಿಸರದ ಬುಗುರಿ ಆಟದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ದಾರದಿಂದ ಸುತ್ತಿ ಮೇಲೆತ್ತಿ ಹಿಡಿಯುವುದು.
ಗುದ್ದು : ಬಿಜಾಪುರ ಪರಿಸರದ ಗೋಲಿ ಆಟದ ಅಂಕಣದಲ್ಲಿ ಮಾಡಿರುವ ಕುಳಿ.
ಗುನ್ನ : ಮೈಸೂರು, ಮಂಡ್ಯ, ಬೆಂಗಳೂರು ಪರಿಸರದ ಬುಗುರಿ ಆಟಗಳಲ್ಲಿ ಒಂದು ಬುಗುರಿಯ ಮೊಳೆಯಿಂದ ಎದುರಾಳಿಯ ಬುಗುರಿಗೆ ನಾಟುವುದು.
ಗುಪ್ಪ : ಸಿಂಧನೂರು ಪರಿಸರದ ಬುಗುರಿ ಆಟದ ನೆಲದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ಎರಡು ಕೈಗಳಿಂದ ನೆಲದಲ್ಲಿಯೇ ಹಿಡಿಯುವುದು.
ಗುಮ್ಚಿ : ಮೈಸೂರು ಪರಿಸರದ ಗೆಜ್ಜುಗ, ಗೋಲಿ ಆಟಗಳನ್ನು ಆಡುವಾಗ ಸಾಲಾಗಿ ಇಟ್ಟ ಗೋಲಿ ಅಥವಾ ಗೆಜ್ಜುಗಗಳನ್ನು ಹೊಡೆದು ಹಾರಿಸಲು ಬಳಕೆಯಾಗುವ ಚಪ್ಪಟೆಯಾಕಾರದ ಸಣ್ಣ ಕಲ್ಲು.
ಗುಲಗಂಜಿ : ಉತ್ತರ ಕನ್ನಡದ ಸರಿಯೋ ಮಿಗ್ಲೋ ಆಟದಲ್ಲಿ ಬಳಸುವ ಕಾಳು.
ಗುಲಗಂಜಿ : ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರಿಗೆ ಆಟವಾಡಿಸುವ ಹಿರಿಯರೋ ಅಥವಾ ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈಮುಟ್ಟಿ ಮಾತನ್ನು ಅನುಕ್ರಮಣಿಕೆಯಲ್ಲಿ ಹೇಳುವಾಗ ಆರನೇ ಸಾರಿಗೆ ಬಳಸುವ ಪದ.
ಗುಲಗುಡುಗುಮ್ಮ : ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರಿಗೆ ಆಟವಾಡಿಸುವ ಹಿರಿಯರೋ ಅಥವಾ ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈಮುಟ್ಟಿ ಅನುಕ್ರಮಣಿಕೆಯಲ್ಲಿ ಈ ಮಾತನ್ನು ಏಳನೇ ಸಾರಿಗೆ ಬಳಸುತ್ತಾರೆ.
ಗುಳಿಯಪ್ಪ : ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರಿಗೆ ಆಟವಾಡಿಸುವ ಹಿರಿಯರೋ ಅಥವಾ ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈಮುಟ್ಟಿ ಮಾತನ್ನು ಅನುಕ್ರಮಣಿಕೆಯಲ್ಲಿ ಹೇಳುವಾಗ ಆರನೇ ಸಾರಿಗೆ ಬಳಸುತ್ತಾರೆ.
ಗೂಕ್‌ : ಉತ್ತರ ಕರ್ನಾಟಕದ ಊಪುರಂಗಿ ಊರೂರಂಗಿ ಆಟದ ನಡುವೆ ಹಾಡಿನಲ್ಲಿ ಬಳಸುವ ಉಚ್ಚಾರ.
ಗೆಂಡೆ : ಉತ್ತರ ಕನ್ನಡದ ಹಾಣೆ ಆಟ (ಚಿಣಿಫಣಿ)ದಲ್ಲಿ ಬಳಕೆಯಾಗುವ ಎರಡೂ ತುದಿಗಳನ್ನು ಕೆತ್ತಿ ಚೂಪು ಮಾಡಿರುವ ಚಿಕ್ಕ ಕೋಲು ಇತರೆಡೆ, ಚಿಣ್ಣಿ ಅಥವಾ ಗಿಲ್ಲಿ ಎಂದು ಕರೆಯುತ್ತಾರೆ.
ಗೆಜ್ಜುಗ : ಮೈಸೂರು, ಬೀದರ್, ದಕ್ಷಿಣ ಕನ್ನಡ, ಉತ್ತರ ಕನ್ನಡದಲ್ಲಿ ಗಜ್ಜುಗದ ಕಾಯಿಗಳು ಗೋಲಿಗಳಂತೆ ಕೆಲವು ಆಟದಲ್ಲಿ ಬಳಕೆಯಾಗುತ್ತವೆ.
ಗೆಬ್ಲಿಸ್‌ : ಹುಳಿಯಾರು ಪರಿಸರದ ತಂಡದ ಆಟಗಳಿಗೆ ಆಟಗಾರರನ್ನು ವಿಭಜಿಸುವ ರೀತಿ.
ಗೇಣು : ಮೈಸೂರು ಪರಿಸರದ ಗೋಲಿ ಆಟದಲ್ಲಿ ಅಳತೆ ಮಾಪನ ಪರಿಮಾಣ. ಹೆಬ್ಬೆರಳ ತುದಿಯಿಂದ ಕಿರುಬೆರಳ ತುದಿಯವರೆಗೆ ಅಗಲಿಸಿದಾಗ ಬರುವ ಅಳತೆಯ ಪ್ರಮಾಣ.
ಗೇರ್ವ : ಬಳ್ಳಾರಿ ಪರಿಸರದ ಜೂಜಿನಾಟದಲ್ಲಿ ಬಳಕೆಯಾಗುವ ಕಪ್ಪು ಬಣ್ಣದ ಪಾರಿವಾಳ.
ಗೇವಾ : ಬಾಗಲಕೋಟೆ ಪರಿಸರದ ಗೋಲಿ ಆಟದಲ್ಲಿ ಬಳಕೆಯಾಗುವ ಪದ.
ಗೊಗ್ಗವ್ವ : ಗುಳ್ಳವ್ವನ ಆರಾಧನೆಯ ಸಂದರ್ಭದಲ್ಲಿ ಉತ್ತರ ಕರ್ನಾಟಕದಲ್ಲಿ ಗುಳ್ಳವ್ವನ ಎದುರು ಕೂರಿಸುವ ಕುರೂಪಿ ಸ್ತ್ರೀ ಮೂರ್ತಿ ಇದನ್ನು ಆಚರಣಾತ್ಮಕ ಆಟದ ಸಂದರ್ಭದಲ್ಲಿ ಕುಟ್ಟಿ ಕುಟ್ಟಿ ಸಾಯಿಸುತ್ತಾರೆ.
ಗೊಟ್ಟ : ಬಳ್ಳಾರಿ ಪರಿಸರದ ಕಲ್ಲಾಟದಲ್ಲಿ ಬಳಸುವ ಚಪ್ಪಟೆ, ದುಂಡನೆ ಕಲ್ಲು.
ಗೋಟಿ : ಬಳ್ಳಾರಿ ಪರಿಸರದಲ್ಲಿ ಗಾಜಿನ ಗೋಲಿಗೆ ಗೋಟಿ ಎಂಬ ಹೆಸರಿದೆ.
ಗೋಸ್‌ : ದಕ್ಷಿಣ ಕನ್ನಡದ ಬುಗುರಿ ಆಟದಲ್ಲಿ ನೆಲದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ದಾರದ ಸಹಾಯದಿಂದ ಮೇಲೆತ್ತಿ ಹಿಡಿಯುವುದು. ತಿರುಗುತ್ತಿರುವ ಬುಗುರಿಯನ್ನು ಆಟಗಾರರು ಹಗ್ಗದಿಂದ ಎತ್ತಿ ಹಿಡಿಯುವಾಗ ‘ಗೋಸ್‌’ ಎಂದು ಉಚ್ಚರಿಸುವುದು ನಿಯಮ.
ಗೋಸುತ್ತೆ ಒಂದು : ಉತ್ತರ ಕನ್ನಡದ ಹರಳಿನಾಟದಲ್ಲಿ ಆಟದ ನಡುವೆ ಹೇಳಬೇಕಾದ ಮಾತು.
ಗೋಳ್ಯಾ : ಉತ್ತರ ಕನ್ನಡದ ಸೋಡ್ಯಾ ಆಟದಲ್ಲಿ ಬಳಕೆಯಾಗುವ ಪದ.
ಚಂದ್ರಾಣಿ : ಹುಳಿಯಾರು ಪರಿಸರದಲ್ಲಿ ನೀಲಿಬಣ್ಣದ ಗೋಲಿಗೆ ಕರೆಯುವ ಹೆಸರು.
ಚಂಯ್ಕಾ : ಉತ್ತರ ಕನ್ನಡದ ಚಟ್ಕಾಮುಟ್ಕಾ ಆಟದಲ್ಲಿ ಆಟದ ನಡುವೆ ಬಳಕೆಯಾಗುವ ಉಚ್ಚಾರ.
ಚಕ್ಕ : ಹುಳಿಯಾರು ಪರಿಸರದಲ್ಲಿ ಆಟಕ್ಕಾಗಿ ಬಳಸುವ ತೇಯ್ದ ಹುಣಸೇ ಬೀಜ.
ಚಕ್ಕ : ಬಿಜಾಪುರ ಪರಿಸರದ ಚೌಕಮಣಿ, ಚಕ್ಕಾರ ಆಟದಲ್ಲಿ ನಾಲ್ಕು ಹುಣಿಸೇ ಬೀಜಗಳು ಬಿಳೇಬಾಗ ಮೇಲ್ಮುಖವಾಗಿ ಬಿದ್ದರೆ ಚಕ್ಕ ಎನ್ನುತ್ತಾರೆ ನಾಲ್ಕು ಎಂದರ್ಥ.
ಚಕ್ಕಾ : ಬಾಗಲಕೋಟೆ ಪರಿಸರದ ಚಕ್ಕಾ ಆಟದಲ್ಲಿ ನಾಲ್ಕು ಎಣಿಸಲು ಬಳಸುವ ಪದ.
ಚಕ್ಕಾರ : ಬಿಜಾಪುರ ಪರಿಸರದಲ್ಲಿ ಚೌಕಮಣಿ ಆಟದಲ್ಲಿ ಬಳಕೆಯಾಗುವ ತೇಯ್ದಿರುವ ಹುಣಿಸೆ ಬೀಜಗಳು.
ಚಕ್ಕಾರ ಕಟ್ಟೆ : ಬಿಜಾಪುರ ಪರಿಸರದಲ್ಲಿ ಆಡುವ ಚೌಕಮಣಿ ಆಟದ ಅಂಕಣ.
ಚಕ್ರಪಡಿ : ಉತ್ತರ ಕನ್ನಡದ ಚಟ್ಕಾಮುಟ್ಕಾ ಆಟದಲ್ಲಿ ಕುಳಿತುಕೊಳ್ಳುವ ರೀತಿ.
ಚವೆ : ಉತ್ತರ ಕನ್ನಡದ ಜಿಬ್ಬೆ ಆಟದಲ್ಲಿ ಬಳಕೆಯಾಗುವ ವಸ್ತು.
ಚವರ : ಉತ್ತರ ಕನ್ನಡದ ಅತ್ರಂಬೆಗಾಣ್ನರಂಬೆ, ಚಟ್ಕಾಮುಟ್ಕಾ ಆಟದಲ್ಲಿ ಬಳಸುವ ಪದ.
ಚಾರ್ : ಬಿಜಾಪುರ ಪರಿಸರದ ಚೌಕಮಣಿ, ಚಕ್ಕಾರ ಆಟದಲ್ಲಿ ನಾಲ್ಕು ಹುಣಿಸೇ ಬೀಜಗಳು ಬಿಳೇಭಾಗ ಮೇಲ್ಮುಖವಾಗಿ ಬಿದ್ದರೆ ಚಾರ್ ಎನ್ನುತ್ತಾರೆ ನಾಲ್ಕು ಎಂದರ್ಥ.
ಚಾರ್ : ದಕ್ಷಿಣ ಕನ್ನಡದ ಪಲ್ಲಿ ಆಟದಲ್ಲಿ ಆಟದ ಒಂದು ಹಂತದಲ್ಲಿ ಎಣಿಕೆ ಮಾಡುವ ಕ್ರಮವಿದೆ ಅಲ್ಲಿ ನಾಲ್ಕು ಎನ್ನಲು ಚಾರ್ ಎನ್ನುವ ಶಬ್ದ ಉಚ್ಚರಿಸಲಾಗುತ್ತದೆ.
ಚಿಕ್ಕನಡ್ಕಯ್ದು : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಹರಳು ಮೇಲೆಸೆದು ಕೈಗೆ ತೆಗದುಕೊಳ್ಳುವ ಮೊದಲು ಹೇಳಬೇಕಾದ ಮಾತು.
ಚಿತ್‌ : ಬೀದರ್ ಪರಿಸರದ ಕವಡಿ ಆಟದಲ್ಲಿ ಮೇಲ್ಮುಖವಾಗಿ ಬಿದ್ದ ಕವಡೆಯನ್ನು ಚಿತ್‌ ಎನ್ನುವರು.
ಚಿತ್ತ್‌ : ಉತ್ತರ ಕರ್ನಾಟಕದ ಚಕ್ಕರ್, ಚೌಕಾಬಾರ ಆಟದಲ್ಲಿ ಹುಣಿಸೇ ಬೀಜಗಳನ್ನು ಬಿಟ್ಟಾಗ ಬಿಳೀ ಮೈ ಮೇಲ್ಮುಖವಾಗಿ ಬಿದ್ದರೆ ಚಿತ್ತ್ ಎನ್ನುತ್ತಾರೆ.
ಚಿತ್ತ : ಬಿಜಾಪುರ ಪರಿಸರದಲ್ಲಿ ಹುಣೆಸೇ ಬೀಜಗಳನ್ನು ಬಳಸಿ ಆಡುವ ಆಟದಲ್ಲಿ ತೇಯ್ದಿರುವ ಹುಣಿಸೆ ಬೀಜದ ಬಿಳೀಭಾಗ ಮೇಲ್ಮುಖವಾಗಿ ಬಿದ್ದರೆ ಚಿತ್ತ ಎನ್ನುತ್ತಾರೆ.
ಚಿತ್ತು ಪಟ್ಟು : ಬೀದರ್ ಪರಿಸರದ ಗುಂಪು ಆಟಗಳಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ ಆಟವನ್ನು ಯಾರು ಪ್ರಾರಂಭಿಸಬೇಕೆನ್ನುವುದನ್ನು ನಿರ್ಣಯಿಸಲು ಎಲ್ಲರೂ ಕೈ ಕೈ ಹಿಡಿದು ಒಮ್ಮೆಲೆ ಬಿಟ್ಟು ಎಡಗೈ ಅಂಗೈ ಮೇಲೆ ಬಲಗೈ ಅಂಗೈಯನ್ನು ಚಪ್ಪಾಳೆಯಂತೆ ಹೊಡೆಯುತ್ತಾರೆ ಹೀಗೆ ಹೊಡೆಯುವಾಗ ಕೆಲವರು ಹಸ್ತ ಮೇಲ್ಮುಖವಾಗಿ ಕೆಲವರು ಚರ್ಮಭಾಗ ಮೇಲ್ಮುಖವಾಗಿ ಹಾಕುತ್ತಾರೆ. ಇದರಿಂದ ಹೆಚ್ಚು ಜನರು ಯಾವುದು ಹಾಕಿರುತ್ತಾರೋ ಅವರು ಗೆದ್ದಂತೆ ಇದನ್ನು ಒಬ್ಬರು ಉಳಿಯುವವರೆಗೂ ಮುಂದುವರಿಸುತ್ತಾರೆ. ಇದನ್ನೆ ಚಿತ್ತು ಪಟ್ಟು ಎನ್ನುತ್ತಾರೆ.
ಚಿನ್ನಗೊಬ್ಬಳ್ಳಿನನ್ನಾಟ : ಕೊಳ್ಳೆಗಾಲ, ಯಳಂದೂರು ಪರಿಸರದ ಕೆಲವು ಆಟಗಳು (ಅಳಗುಳಿ ಮನೆ, ಪಚ್ಚಿ ಆಟ) ಮೊದಲು ಆಟ ಪ್ರಾರಂಭಿಸಬೇಕಾದವರನ್ನು ನಿರ್ಧರಿಸಲು ಮೊದಲು ಯಾರು ಚಿನ್ನಗೊಬ್ಬಳಿನನ್ನಾಟ ಎನ್ನುತ್ತಾರೋ ಅವರು ಆಟ ಪ್ರಾರಂಭಿಸುವ ಅವಕಾಶ ಪಡೆಯುತ್ತಾರೆ.
ಚಿಪುಳು ಚಿಪುಳು : ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರಿಗೆ ಆಟವಾಡಿಸುವ ಹಿರಿಯರೋ, ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈಮುಟ್ಟಿ ಅನುಕ್ರಮಣಿಕೆಯಲ್ಲಿ ಮೊದಲಿಗೆ ಬಳಸುವ ಪದ.
ಚಿಪ್ಪೆ : ಉತ್ತರ ಕನ್ನಡದ ಜಿಬ್ಬಿ ಆಟದಲ್ಲಿ ಬಳಕೆಯಾಗುವ ವಸ್ತು.
ಚಿಬ್ಬಿ : ಸಮುದ್ರದ ಚಿಪ್ಪುಗಳನ್ನು ಬಳಸಿ ಉತ್ತರ ಕನ್ನಡದಲ್ಲಿ ಆಡುವ ಒಂದು ಆಟದಲ್ಲಿ ಚಿಪ್ಪುಗಳನ್ನು ಚಿಬ್ಬಿ ಎನ್ನುತ್ತಾರೆ.
ಚೀಕಲ : ಬಿಜಾಪುರ ಪರಿಸರದ ಚಿಣ್ಣಿ ದಾಂಡಿನ ಆಟದಲ್ಲಿ ಚಿಣ್ಣಿ ಎಗರಿಸುವುದನ್ನು ಸೂಚಿಸಲು ಜೀಕು ಎನ್ನುವ ಕ್ರಿಯಾ ಪದ ಬಳಸುತ್ತಾರೆ. ಅದರ ಸಾಧಿತ ರೂಪ.
ಚುಟಕಿ : ಉತ್ತರ ಕರ್ನಾಟಕದ  ಹರಳಿನಾಟದಲ್ಲಿ ಬಳಕೆಯಾಗುವ ವಸ್ತು.
ಚುಟ್ಕಾ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಆಟದ ನಡುವೆ ಎಣಿಸುವ ಕ್ರಮದಲ್ಲಿ ಬಳಕೆಯಾಗುವ  ಒಂದು ಪದ.
ಚುಟ್ಟಾ : ಮೈಸೂರು ನಗರದ ಗೋಲಿ ಆಟದಲ್ಲಿ ಗೋಲಿಯನ್ನು ಹೆಬ್ಬೆರಳಿನಿಂದ ಹೊಡೆಯುವುದನ್ನು ಚುಟ್ಟಾ ಎನ್ನುತ್ತಾರೆ.
ಚುರ್ಕಾ : ಉತ್ತರ ಕನ್ನಡದ ಚಟ್ಕಾ ಮುಟ್ಕಾ ಆಟದಲ್ಲಿ ಬಳಕೆಯಾಗುವ  ಪದ.
ಚೆನ್ನೆಕಾಳು : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟಕ್ಕೆ ಬಳಸುವ ಕಾಳು.
ಚೇಳು : ರಾಮನಗರ, ಕನಕಪುರ ಪರಿಸರದಲ್ಲಿ ಆಡುವ ಹಗಲು ರಾತ್ರಿ ಆಟದಲ್ಲಿ ಗುಂಪಿನ ಮಕ್ಕಳೆಲ್ಲಾ ಹಗಲು ಎಂದಾಗ ಸುತ್ತುತ್ತಿರುತ್ತಾರೆ ರಾತ್ರಿ ಎಂದಾಗ ನಿಶ್ಯಬ್ಧವಾಗಿ ನಿಲ್ಲುತ್ತಾರೆ. ಹಾಗೆ ನಿಲ್ಲುವುದನ್ನು ಚೇಳು ಎನ್ನುತ್ತಾರೆ.
ಚೆನ್ನೆ ಬೀಜ : ಮಲೆನಾಡಿನ ಪರಿಸರದ ಒಂದು ಗಿಡದ ಬೀಜ ಚೆನ್ನೆ ಆಟದಲ್ಲಿ ಬಳಸುತ್ತಾರೆ.
ಚೋಟ : ಮೈಸೂರು ಪರಿಸರದ ಗೋಲಿ ಆಟದಲ್ಲಿ ಅಳತೆ ಹಾಕುವಾಗ ತೋರು ಬೆರಳು ಮತ್ತು ಹೆಬ್ಬೆರಳಿನ ಅಂತರದ ಆಳತೆ.
ಚೋರ್ ಪಾಸ್ : ಉತ್ತರ ಕರ್ನಾಟಕದ ಆಟಗಳಲ್ಲಿ ಮೊದಲು ಯಾರು ಆಟ ಪ್ರಾರಂಭಿಸಬೇಕು ಅಥವಾ ಕಡೆಯಲ್ಲಿ ಆಡಬೇಕಾದವರು ಯಾರು ಎಂಬುದನ್ನು ನಿರ್ಧರಿಸುವ ಸಲುವಾಗಿ ಅನುಸರಿಸುವ ವಿಧಾನ, ಚೋರ್ ಆದವನು ಹಿಡಿಯಬೇಕು ಪಾಸ್ ಆದವರು ಮೊದಲ ಹಂತದಲ್ಲಿ ಗೆದ್ದಂತೆ ಅವರು ಓಡಬೇಕಾಗುತ್ತದೆ.
ಚೋರಿ : ಕಣ್ಣಾಮುಚ್ಚಾಲೆ ಆಟದಲ್ಲಿ ಮೊದಲ ಹಂತದಲ್ಲಿ ಸೋತು ಇತರರನ್ನು ಹಿಡಿಯಲು ನಿಯೋಜಿತವಾಗಿರುವ ಹುಡುಗಿ ಅಥವಾ ಹುಡುಗ.
ಚೌಕಾ :  ಮೈಸೂರು ಪರಿಸರದ  ಹುಣಸೆ ಬೇಳೆಗಳನ್ನು ಬಳಸಿ ಆಡುವ ಆಟಗಳಲ್ಲಿ ನಾಲ್ಕು ಕಾಳುಗಳು ಬಿಳಿಮುಖ ಮೇಲ್ಮುಖವಾಗಿ ಬಿದ್ದರೆ ಹೇಳುವ ಮಾತು. ನಾಲ್ಕು ಸಂಖ್ಯೆಯನ್ನು ಸೂಚಿಸುತ್ತದೆ.
ಚೌಪಟ್ಟೆ : ಯಾದಗೀರ ಉತ್ತರ ಕರ್ನಾಟಕದ  ಬಹುಭಾಗಳಲ್ಲಿ ಆಡುವ ಹುಲಿ ಮನೆ ಆಟದ ಅಂಕಣದ ಒಂದು ಭಾಗ.
ಚೌರಿ : ಉತ್ತರ ಕನ್ನಡದ ಚಾವಂಗ ಆಟದಲ್ಲಿ ತೆಯ್ದ ನಾಲ್ಕು ಹುಣಸೆ ಬೀಜಗಳು ಬಿಳಿಯಭಾಗ ಮೇಲ್ಮುಖವಾಗಿ ಬಿದ್ದರೆ ಚೌರಿ ಎನ್ನುತ್ತಾರೆ.
ಛಕ್ಕ : ಬೀದರ್ ಪರಿಸರದ ಕವಡಿ ಆಟದಲ್ಲಿ ಐದು ಕವಡೆ ಬಳಸುತ್ತಾರೆ. ಐದು ಕವಡೆ ಕೆಳಮುಖವಾಗಿ ಬಿದ್ದರೆ ಛಕ್ಕ ಎನ್ನುವರು.
ನಮ್ಮ ಆಟಗಳು ನುಡಿಕಟ್ಟು: ಆಟದ ಹೆಸರುಗಳು – ೫
ಜಂಡ್ : ದಕ್ಷಿಣ ಕನ್ನಡದ  ಪಲ್ಲಿ ಆಟದಲ್ಲಿ ಆಟದ ಒಂದು ಹಂತದಲ್ಲಿ ಎಣಿಕೆ ಮಾಡುವ ಕ್ರಮವಿದೆ. ಅಲ್ಲಿ ಎರಡು ಎನ್ನಲು ಜಂಡ್ ಎನ್ನುವ ಶಬ್ಧ ಉಚ್ಚರಿಸಲಾಗುತ್ತೆದೆ.
ಜಂಪ : ರಾಮನಗರ, ಕನಕಪುರ ಪರಿಸರದಲ್ಲಿ  ಹುಣಸೆ ಬೀಜಬಳಸಿ ಆಡುವ ಚೌಕಾಬಾರಾ ಆಟದಲ್ಲಿ ತೇಯ್ದಿರುವ ಹುಣಸೆ ಬೀಜಗಳನ್ನು ಜಂಪ ಎನ್ನುತ್ತರೆ.
ಜಡೆಹೊಯ್ದೆ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಜಡೆ ಮುಟ್ಟಿಕೊಂಡು ಆಟವಾಡುವಾಗ ಹೇಳಬೇಕಾದ ಮಾತು.
ಜಪ್ಪಿಬಿಡು : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಹರಳನ್ನು ಆಟಕ್ಕಾಗಿಬಿಡುವುದು.
ಜಾಕಿಸೀನ : ಬಳ್ಳಾರಿ ಪರಿಸರದ ಜೂಜಿನಾಟದಲ್ಲಿ  ಬಳಕೆಯಾಗುವ ಮಿಶ್ರ ಬಣ್ಣದ ಪಾರಿವಾಳ.
ಜಾಡಿ : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ಆಟಕ್ಕೆ ಇಟ್ಟ ಎಲ್ಲಾ ಗೋಲಿಗಳನ್ನು ಆಟಗಾರ ಹೊಡೆದು ಆಂಕಣದಿಂದ ಚದುರಿಸುವುದನ್ನು ಜಾಡಿ ಎನ್ನುತ್ತಾರೆ.
ಜಾಯ್ ಕಾಯ್ : ಉತ್ತರ ಕನ್ನಡದ ಅಪ್ಪಡದದಪ್ಪಡ ಆಟದಲ್ಲಿ ಬಳಸುವ ವಸ್ತು.
ಜಾರುಗುಪ್ಪೆ : ಉತ್ತರ ಕನ್ನಡದ  ಜೋಗದ ಬೆಟ್ಟೆ ಆಟದಲ್ಲಿ  ಬಳಕೆಯಾಗುವ ಪದ.
ಜಾರೇಟು : ಉತ್ತರ ಕರ್ನಾಟಕದ  ಬುಗುರಿ ಆಟದಲ್ಲಿ ಬುಗುರಿಯ ಮೊಳೆಯಿಂದ ಇನ್ನೊಂದು ಬುಗರಿಗೆ ಬೀಳುವ ಏಟು.
ಜಾರೋ :ಕನಕಪುರ ಪರಿಸರದ ಕುಂಟೋ ಬಿಲ್ಲೆ ಆಟದ ಒಂದು ಹಂತದಲ್ಲಿ ಆಡುತ್ತಿರುವವರಿಗೆ ಎದುರಿನವರು ಜಾರೋ ಎಂದು ಸೂಚನೆ ನೀಡಿದರೆ ಒಂದೇ ಕಾಲಿನಿಂದ ಬಿಲ್ಲೆಯನ್ನು ಗೆರೆಯಿಂದ ಆಚೆ ಜಾರಿಸಬೇಕು.
ಜಾಳಿಗೆ : ಉತ್ತರ ಕರ್ನಾಟಕದಲ್ಲಿ ಬುಗುರಿ ತಿರುಗಿಸುವ ದಾರಕ್ಕೆ ಜಾಳಿಗೆ ಎನ್ನುತ್ತಾರೆ.
ಜಿಬ್ಲಿ : ಉತ್ತರ ಕನ್ನಡದ ಬೆಟ್ಟೆ ಆಟದ ನಕ್ಷೆಯಲ್ಲಿ ವಿವಿಧ ಸ್ಥಳಗಳನ್ನು ಗುರುತಿಸುವ ಪದಗಳಲ್ಲಿ ಒಂದು. ಸಾಮ್ರಾಜ್ಯ ಎನ್ನುವ ಮಾತು ಬಳಕೆಯಲ್ಲಿದೆ.
ಜಿಬ್ಲೆ : ಉತ್ತರ ಕನ್ನಡದ ಬೆಟ್ಟೆ ಆಟದ ನಕ್ಷೆಯಲ್ಲಿ ವಿವಿಧ ಸ್ಥಾನಗಳನ್ನು ಗುರುತಿಸುವ ಪದಗಳಲ್ಲಿ ಒಂದು .
ಜಿಲ್ಲ : ಬಿಜಾಪುರ ಪರಿಸರದ ಚಿಣ್ಣಿ ಕೋಲಾಟದಲ್ಲಿ ದಾಂಡಿನ ಮೇಲೆ ಚಿಣ್ಣಿ ಇಟ್ಟು ಹಾರಿಸಿ ಹೊಡೆಯುವುದು.
ಜಿಲ್ಲಿ : ಹುಳಿಯಾರು, ಶರಾ ಪರಿಸರದಲ್ಲಿ ಚಿಣ್ಣಿದಾಂಡಿನ ಆಟದಲ್ಲಿ ಚಿಣ್ಣಿಯನ್ನು ಮೂರು ಬಾರಿ ಮೇಲೆ ಹಾರಿಸಿ ಹೊಡೆಯುವುದು.
ಜೀ : ಉತ್ತರ ಕರ್ನಾಟಕದ ಕೆಲವು ಆಟಗಳಲ್ಲಿ ಸೋತವರು ಗೆದ್ದವರಿಗೆ ಹೇಳುವ ಮಾತು.
ಜೀಕು : ಮಲೆನಾಡಿನ ತೀರ್ಥ ಹಳ್ಳಿ ಪರಿಸರದಲ್ಲಿ ಆಡುವ ಕಡ್ಡಿ ಜೀಕಾಟದ ಆಟದಲ್ಲಿ ಬಳಕೆಯಾಗುವ ಕ್ರಿಯಾಪದ.
ಜೀಕು : ಉತ್ತರ ಕನ್ನಡದ,  ದಕ್ಷಿಣ ಕನ್ನಡದ ಕವಡೆ ಆಟದಲ್ಲಿ ಸಮೀಪವಿರುವ ಎರಡು ಕವಡೆಗಳ ನಡುವೆ ಕಿರುಬೆರಳನ್ನು ಹಾಯಿಸುವುದು. ಹೀಗೆ ಹಾಯಿಸುವಾಗ ಕವಡೆಗೆ ಬೆರಳು ಸೋಕಬಾರದು.
ಜುಕ್ಕ : ರಾಯಚೂರು ಪರಿಸರದ ಗಿಲ್ಲಿ ಆಟದಲ್ಲಿ ಹತ್ತು ಸಂಕ್ಯೆ ಎಣಿಕೆಯ ಘಟಕ.
ಜುಳ್ಕೊಂದ್ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಬಳಕೆಯಾಗುವ ಒಂದು ಸಂಖ್ಯಾವಾಚಿ.
ಜೂಗಮಾಡೂದು : ಬಿಜಾಪುರ ಪರಿಸರದ  ಚೌಕ ಮಣಿ ಚಕ್ಕಾರ ಆಟದಲ್ಲಿ ಜೋಡಿ ಕಾಯಿ ಒಟ್ಟಾಗಿ ನಡೆಸಿ ಹಣ್ಣು ಮಾಡುವುದು.
ಜೂಜಿನ ಗಂಡು : ಬಳ್ಳಾರಿ ಪರಿಸರದಲ್ಲಿ ಪಾರಿವಾಳ ಹಾರಿಸುವ ಜೂಜಿನಾಟದಲ್ಲಿ ಬಳಕೆಯಾಗುವ ಹಾರಿಬಿಡುವ ಪಾರಿವಾಳ.
ಜೋಡಿ : ಮೈಸೂರು ಪರಿಸರದ ಹುಣಸೇ ಬೀಜಗಳನ್ನು ಬಳಸಿ ಆಡುವ ಪಿಚ್ಚಿ ಆಟದಲ್ಲಿ ಎರಡು ಬೀಜಗಳು ಬಿಳಿಬಾಗ ಮೇಲ್ಮು ಖವಾಗಿ ಬಿದ್ದರೆ ಹೇಳುವ ಮಾತು. ಅದನ್ನು ಜೋಡಿ ಎನ್ನುತ್ತಾರೆ.
ಟಪಾಲು ಪಾರಿವಾಳ : ಬಳ್ಳಾರಿ ಪರಿಸರದ ಜೂಜಿನ ಆಟದಲ್ಲಿ ಮೊದಲು ಹಾರಿಬಿಡುವ ಪಾರಿವಾಳ.
ಟಪ್ಸ : ಬಿಜಾಪುರ ಪರಿಸರದಲ್ಲಿ  ಹುಣಸೇ ಬೀಜ ಬಳಸಿ ಆಡುವ ಆಟಗಳಲ್ಲಿ ತೇಯ್ದಿರುವ ಬಿಳೀ ಭಾಗ ಕೆಳಮುಖವಾಗಿ, ಕಪ್ಪು ಬಾಗ ಮೇಲ್ಮುಖವಾಗಿ ಬಿದ್ದರೆ  ಟಪ್ಪ ಎನ್ನುತ್ತಾರೆ.
ಟಾಂಗಾಟೋಂಗಾ : ಉತ್ತರ ಕನ್ನಡದ  ಕಂಬಾಟದಲ್ಲಿ ಬಳಕೆಯಾಗುವ  ಪದ.
ಟಿವ್ವರ ಗೋಟಿ : ಬೀದರ್ ಪರಿಸರದಲ್ಲಿ ಗೋಲಿ ಆಟದಲ್ಲಿ ಗೋಲಿಯನ್ನು ಹೊಡೆಯಲು  ಬಳಸುವ ಪ್ರತ್ಯೇಕ ಗೋಲಿ.
ಟೆಂಪಸ್ : ರಾಯಚೂರು, ಮಾನ್ವಿ ಪರಿಸರದ ಗೋಲಿ ಆಟದಲ್ಲಿ  ಕೈಯಲ್ಲಿ ಉಳಿದಿರುವ ಹೆಚ್ಚಿನ ಗೋಲಿಗೆ ಕರೆಯುವ ಹೆಸರು.
ಡಬಲ್‌ ಎತ್ತು : ಮಧ್ಯ ಕರ್ನಾಟಕದ ಗಿಲ್ಲಿ ಆಟದಲ್ಲಿ ಗಿಲ್ಲಿಯನ್ನು ಎರಡು ಸಾರಿ ಎತ್ತಿ ಹೊಡೆಯುವುದಕ್ಕೆ ಬಳಸುವ ಹೆಸರು.
ಡಬಲ್ ಚಿನ್ನಿ : ಬಳ್ಳಾರಿ ಪ್ರದೇಶದ ಚಿನ್ನಿ ಕೋಲಾಟದಲ್ಲಿ ಚಿಣ್ಣಿ ಒಮ್ಮೆ ಎತ್ತಿ ಎರಡು ಬಾರಿ ಹೊಡೆಯುವುದು.
ಡಬ್ಬ : ಉತ್ತರ ಕರ್ನಾಟಕದ ಚಕ್ಕರ್ ಚೌಕಾಬಾರ ಆಟದಲ್ಲಿ ಹುಣಸೇ ಬೀಜಗಳು ಕಪ್ಪು ಮೈ ಮೇಲ್ಮುಖವಾಗಿ ಬಿದ್ದರೆ ಬಳಸುವ ಪದ. 
ಡಾಂ : ದಕ್ಷಿಣ ಕನ್ನಡದ ಕಂಬಾಟದಲ್ಲಿ  ಆಟ ಪ್ರಾರಂಭಕ್ಕೆ ಮುಂಚೆ, ಆಟಗಾರರಲ್ಲಿ ಹಿಡಿಯುವವರು ಯಾರು ತಪ್ಪಿಸಿಕೊಳ್ಳಬೇಕಾದವರು ಯಾರು  ಎನ್ನುವ ನಿರ್ಧಾರಕ್ಕಾಗಿ ವ್ಯಕ್ತಿಯನ್ನು ಹೆಸರಿಸಿ ಕೊಂಡು  ಬರುವ ವಿಧಾನದಲ್ಲಿ ಅನುಕ್ರಮಣಿಕೆಯಲ್ಲಿ  ಬಳಕೆಯಾಗುವ ಒಂದು ಪದ.
ಡಾಮ : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ದೊಡ್ಡ ಗೋಲಿಗೆ ಡಾಮ ಎನ್ನುತ್ತಾರೆ.
ಡಿಸ್ :  ಬಾಗಲಕೋಟೆ ಪರಿಸರದ ಗೋಲಿ ಆಟದಲ್ಲಿ ಬಳಕೆಯಾಗುವ  ಪದ.
ಡೀ : ದಕ್ಷಿಣ ಕನ್ನಡದ ಕಂಬಾಟದಲ್ಲಿ  ಆಟ ಪ್ರಾರಂಭಕ್ಕೆ ಮುಂಚೆ, ಆಟಗಾರರಲ್ಲಿ ಹಿಡಿಯುವವರು ಯಾರು ತಪ್ಪಿಸಿಕೊಳ್ಳಬೇಕಾದವರು ಯಾರು ಎನ್ನುವ ನಿರ್ಧಾರಕ್ಕಾಗಿ ವ್ಯಕ್ತಿಯನ್ನು ಹೆಸರಿಸಿ ಕೊಂಡು  ಬರುವ ವಿಧಾನದಲ್ಲಿ ಅನುಕ್ರಮಣಿಕೆಯಲ್ಲಿ  ಬಳಕೆಯಾಗುವ ಒಂದು ಪದ.
ಡೀಲಿ : ಮೈಸೂರು ಪರಿಸರದ ಗೋಲಿ, ಬುಗುರಿ ಆಟಗಳಲ್ಲಿ ಗೋಲಿ ಅಥವಾ ಬುಗುರಿಯನ್ನು ಕೈ ಕೆಳಗೆ ಮಾಡಿ ಸಡಿಲವಾಗಿ ಬಿಡುವುದು.
ಡುಳ್ಳಿ :  ಉತ್ತರ ಕರ್ನಾಟಕದ  ಚಕಾರ, ಹುಲಿಮನೆ ಆಟದ ಒಂದು ಹಂತದಲ್ಲಿ ಬಳಕೆಯಾಗುವ  ಪದ.
ಡೂಕು : ಉತ್ತರ ಕರ್ನಾಟಕದ  ಗೋಲಿ ಆಟಗಳಲ್ಲಿ ಸೋತವರಿಗೆ ಕೊಡುವ ಶಿಕ್ಷೆ ಅವರು ಗೋಲಿಯನ್ನು ಗುಳಿಯವರೆಗೆ ಮೊಳಕೈಯಿಂದ ತಳ್ಳಬೇಕು ಅದನ್ನು ಡೂಕು ಎನ್ನುತ್ತಾರೆ.
ಡೂಸಾ : ಮೈಸೂರು ಪ್ರದೇಶದ ಗೋಲಿ ಆಟದಲ್ಲಿ ಗೋಲಿ ಹೊಡೆಯಲು ಬಳಸುವ ದಪ್ಪ ಗೋಲಿ.
ಡೊಂಪೆ : ಕರಾವಳಿ ಕರ್ನಾಟಕದಲ್ಲಿ ಹೆಚ್ಚಾಗಿ ಹೆಣ್ಣುಮಕ್ಕಳು ಆಡುವ ಕಾಗೆ ಗಿಳಿ ಆಟದಲ್ಲಿ ಗಿಳಿಯಾಗಿರುವವರು ಕಾಗೆ ಹತ್ತಿರ ಬಂದ ತಕ್ಷಣ ಡೊಂಪೆ ಎಂದು ಹೇಳಿ ಕುಳಿತುಕೊಳ್ಳುತ್ತಾರೆ ಆಗ ಕಾಗೆಗಳು ಗಿಳಿಗಳನ್ನು ಮುಟ್ಟುವಂತಿಲ್ಲ.
ತಂದಿಲಿಗ : ಉತ್ತರ ಕರ್ನಾಟಕದ  ಹರಳಿನಾಟದಲ್ಲಿ ಒಂದಿಲಿಗ ಎಂಬ ಪದ ಬಳಕೆಯ ನಂತರ ಬಳಕೆಯಾಗುವ  ಪದ. ಇದು ಪ್ರಾಸಕ್ಕಗಿ ಇರಬಹುದು.
ತಗಣಿ ಉಕ್ಕಾ : ಉತ್ತರ ಕರ್ನಾಟಕ  ಹರಳಿನಾಟದಲ್ಲಿ  ತಗಣಿ ತಿಕ್ಕುವಂತೆ ಕೈಯನ್ನು ನೆಲದಲ್ಲಿ ತಿಕ್ಕಿ ತಗಣಿ ಉಕ್ಕಾ ಎನ್ನುತ್ತಾ ಹರಳನ್ನು ಹಿಡಿಯಬೇಕು.
ತಗ್ಗು : ದಕ್ಷಿಣ  ಕನ್ನಡದ ಚೆನ್ನೆಮಣೆ ಆಟದ ಮಣೆಯಲ್ಲಿ ಕಾಯಿಹಾಕುವ ಕುಳಿ.
ತಟ್ಟೆ ಕಟ್ಟು : ಉತ್ತರ ಕನ್ನಡದ ಅಪ್ಪಡದಪ್ಪಡ ಆಟದಲ್ಲಿ ಬಳಕೆಯಾಗುವ ಮಾತು.
ತಣ್ಣೆ ಅನ್ನಾ : ಉತ್ತರ ಕನ್ನಡದ ಕಣ್ಣೆಕಟ್ಟೇ ಕಾರೆ ಮುಳ್ಳೇ ಆಟದಲ್ಲಿ ಬಳಸುವ ಪದ.
ತಲೆಮಾಟ : ಮೈಸೂರು ಪರಿಸರದ  ಕುಂಟೇ ಬಿಲ್ಲೆ ಆಟದ ನಡುವೆ ಬಳಸುವ ಪದ.
ತಲೆಮುಂದೆ : ಉತ್ತರ ಕರ್ನಾಟಕದ  ಹರಳಿನಾಟದ ಒಂದು ಹಂತದಲ್ಲಿ ಬಳಸುವ ಮಾತು.
ತಲೆಯ : ದಕ್ಷಿಣ ಕನ್ನಡದ ಟೋಪಿ ತಲೆಯ ಚೆಂಡಾಟದಲ್ಲಿ ಹಿಂದಿರುಗಿ ಚೆಂಡನ್ನು  ತಲೆಯ ಮೇಲಿಂದ ನಿಲ್ಲಿಸಿರುವ ವಸ್ತುವಿಗೆ ಹೊಡೆಯುತ್ತಾನೆ ಇದನ್ನು ತಲೆಯ ಎನ್ನುತ್ತಾರೆ.
ತಾಂಬಳ : ಉತ್ತರ ಕನ್ನಡದ ಅಪ್ಪಡದಪ್ಪಡ ಆಟದಲ್ಲಿ ಬಳಕೆಯಾಗುವ ಪದ.
ತಾಕೊಟ್ಟ : ಉತ್ತರ ಕರ್ನಾಟಕದ  ಹರಳಿನಾಟದ ಒಂದು ಹಂತದಲ್ಲಿ ಬಳಕೆಯಾಗುವ ಮಾತು.
ತಾಬ್ಲಕಾಯಿ : ಉತ್ತರ ಕನ್ನಡದ ತಾಬ್ಲ ಆಟದಲ್ಲಿ ಬಳಕೆಯಾಗುವ  ಚೂಪಾದ ವಸ್ತು.
ತಾಬ್ಲಕೊಚ್ಚು : ಉತ್ತರ ಕನ್ನಡದ ತಾಬ್ಲ ಆಟದಲ್ಲಿ ಬಳಕೆಯಾಗುವ ವಸ್ತು.
ತಾಬ್ಲಮಣೆ : ಉತ್ತರ ಕನ್ನಡದ ತಾಬ್ಲ ಆಟದಲ್ಲಿ ಬಳಕೆಯಾಗುವ ಪದ.
ತಾಮೆಂತ್ : ಉತ್ತರ ಕನ್ನಡದ ಹಕ್ ಬಂತ್ ಆಟದಲ್ಲಿ ಬಳಕೆಯಾಗುವ ಪದ.
ತಾರಾ :  ಉತ್ತರ ಕರ್ನಾಟಕದ  ಹರಳಿನಾಟದಲ್ಲಿ ನಾಲ್ಕು ಹರಳುಗಳು ಒಟ್ಟಾದಾಗ ತಾರಾ ಎನ್ನುವರು.
ತಾಳಾ : ಉತ್ತರ  ಕನ್ನಡದ  ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ತೀನಿ : ಬಾಗಲಕೋಟೆ ಪರಿಸರದಲ್ಲಿ ಚಕ್ಕಾ ಆಟದಲ್ಲಿ ಮೂರು ಎಣಿಸಲು ಬಳಕೆಯಾಗುವ ಪದ.
ತೀಲು : ಬಳ್ಳಾರಿ ಪರಿಸರದಲ್ಲಿ ಗೋಲಿ ಆಟದಲ್ಲಿ ಗೋಲಿ ಹೊಡೆಯುವ ಒಂದು ವಿಧಾನ.
ತುದಿ : ಕನಪುರ ಪರಿಸರದ ಚಿಣ್ಣಿ ಕೋಲು ಆಟದಲ್ಲಿ ಚಿಣ್ಣಿ ಹೊಡೆಯುವವನು ಹೊಡೆಯುವ ಮುಂಚೆ ಎದುರಿನವರಿಗೆ ಹೇಳುವ ಪದ. ಪರ್ಯಾಯವಾಗಿ ‘ರಡೆ’ ಎಂದು ಕೂಡಾ ಅನ್ನುತ್ತಾರೆ.
ತೂತಕಂಡಿ : ಬಳ್ಳಾರಿಯ ಹಂಪಿ ಪರಿಸರದ ಚೆನ್ನಿದಾಂಡು ಆಟದಲ್ಲಿ ಎಡಗೈನ ಮಧ್ಯಬೆರಳು ಮತ್ತು ತೋರು ಬೆರಳನ್ನು ಕೂಡಿಸಿ ಅದರ ಮೇಲೆ ಚಿನ್ನಿಯನ್ನು ಇಟ್ಟು ದಾಂಡಿನಿಂದ ಹೊಡೆಯುವುದು .
ತೂದಾಂಡಲ್ : ಮೈಸೂರು ಪರಿಸರದ ಚಿಣ್ಣಿ ದಾಂಡು ಆಟದಲ್ಲಿ ಚಿಣ್ಣಿ  ಹೊಡೆಯುತ್ತಿರುವ ವ್ಯಕ್ತಿ ಮೊದಲಿಗೆ ಚಿಣ್ಣಿಯ ತುದಿಗೆ ಹೊಡೆದಾಗ ಚಿಣ್ಣಿಗೆ ಏಟು ಬೀಳದೆ ನೆಲಕ್ಕೆ ಬಿದ್ದರೆ ತಕ್ಷಣ ತೂದಾಂಡಲ್ ಎನ್ನ ಬೇಕು.
ತೂರು : ಬಳ್ಳಾರಿ, ಹಗರಿ ಬೊಮ್ಮನಹಳ್ಳಿ ಪರಿಸರದಲ್ಲಿ ಗುಚ್ಚಿ ಆಟದಲ್ಲಿ (ಇತರೆಡೆ ಆಣೆಕಲ್ಲಾಟ) ಕಲ್ಲನ್ನು ಮೇಲೆ ಎಸೆಯುವುದನ್ನು ತೂರು ಎನ್ನುತ್ತಾರೆ.
ತೂರು : ಚಾಮರಾಜನಗರ, ಬೊಂಗಳೂರು, ಮಂಡ್ಯ ಪರಿಸರಗಳಲ್ಲಿ ಚೆಂಡಾಟದಲ್ಲಿ ಚೆಂಡನ್ನು ಬೀಸಿ ಎಸೆಯುವುದನ್ನು ತೂರು ಎನ್ನುವರು.
ತೊಟ್ಯಾ : ಉತ್ತರ  ಕರ್ನಾಟಕದಲ್ಲಿ  ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ತೊಟ್ಟಿಲು : ಉತ್ತರ  ಕರ್ನಾಟಕದ  ಹರಳಿನ ಆಟದ ವಿಧಾನದಲ್ಲಿ  ಬಳಸುವ ಪದ.
ತೋಳಣ್ಣಾ : ಕರಾವಳಿ ಕರ್ನಾಟಕದ ತೋಳಕುರಿ ಆಟದಲ್ಲಿ ಕುರಿಯಾದವರು ತೋಳನಾದವನನ್ನು ಸಂಬೋಧಿಸುವ ರೀತಿ
ತ್ರಿಬಲ್ ಚಿನ್ನಿ : ಬಳ್ಳಾರಿ ಪ್ರದೇಶದ ಚಿನ್ನಿ ಕೋಲಾಟದಲ್ಲಿ ಚಿಣ್ಣಿ ಒಮ್ಮೆ ಎತ್ತಿ ಮೂರು ಬಾರಿ ಹೊಡೆಯುವುದು.
ದಂಡೆಕಟ್ಟೆ :  ಉತ್ತರ  ಕನ್ನಡದ  ಹರಳಿನಾಟದಲ್ಲಿ  ಹೂವಿನ ದಂಡೆಕಟ್ಟಿದಂತೆ ನಟಿಸುತ್ತಾ ಆಡುವಾಗ ಹೇಳಬೇಕಾದ ಮಾತು.
ದನ : ಕರಾವಳಿ ಕರ್ನಾಟಕದ  ಹುಲಿದನ ಆಟದಲ್ಲಿ ದುರ್ಬಲ ನಾಗಿರುವವನಿಗೆ ಆಟದ ನಿಯಮದಂತೆ ಕರೆಯುವ ಹೆಸರು.
ದಪ್ಪೇಟಿ : ತಿಪಟೂರು, ಹುಳಿಯಾರು ಪರಿಸರದಲ್ಲಿ ಆಟಕ್ಕಾಗಿ ಬಳಸುವ ದಪ್ಪಗೋಲಿ.
ದಪ್ಯಾ :  ಉತ್ತರ  ಕರ್ನಾಟಕದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ದರುಶನ : ಉತ್ತರ  ಕನ್ನಡದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ದಳವೈದಡ್ಡ : ಮೈಸೂರು ಪರಿಸರದ ಗುಳಿ ತುಂಬುವ ಒಂದು ಗೋಲಿ ಆಟದ ನಡುವೆ ಬಳಕೆಯಾಗುವ  ಮಾತು.
ದೀಪಮುಟ್ಟಿಸು :  ಉತ್ತರ  ಕರ್ನಾಟಕದ ಚಕ್ಕರ್ / ಚೌಕಾಬಾರಾ ಆಟಗಳಲ್ಲಿ ಎದುರಿನವರ ಕಾಯಿ ಕಡೆಯುವ ವಿಧಾನದಲ್ಲಿ  ಬಳಕೆಯಾಗುವ ಪದ.
ದುಬ್ಬಗೋಲಿ : ಹೊಸದುರ್ಗ ಪರಿಸರದ ಗೋಲಿ ಆಟದಲ್ಲಿ ಗುಳಿಗೆ ಗೋಲಿಯನ್ನು ಕೈ ಬೆರಳುಗಳಿಂದ ದೂಡುತ್ತಾರೆ ಆ ದೂಡುವ ಗೋಲಿಯನ್ನು ದುಬ್ಬಗೋಲಿ ಎನ್ನುತ್ತಾರೆ.
ದೂನಿ : ಬಾಗಲಕೋಟೆ ಪರಿಸರದ ಚಕ್ಕಾ ಆಟದಲ್ಲಿ ಎರಡರ ಸಂಖ್ಯಾವಾಚಿ.
ದೂರಬಾವಿ : ಉತ್ತರ  ಕರ್ನಾಟಕದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ .
ದೇಕು : ಮೈಸೂರು ನಗರದ ಪದ್ದಾಟ ಗೋಲಿ ಆಟದಲ್ಲಿ ಸೋತವರು, ಗೋಲಿಯನ್ನು ಕೈಯಿಂದ ವಿವಿಧ ರೀತಿಯಲ್ಲಿ ತಳ್ಳಿಕೊಂಡು ಬಂದು ಗುಳಿತುಂಬಬೇಕು ಇದನ್ನು ದೇಕು ಎನ್ನುತ್ತಾರೆ.
ದೇಯೋದು : ಹೊಸದುರ್ಗ ಪರಿಸರದ ಗೋಲಿ ಆಟಗಳಲ್ಲಿ ಆಟಕ್ಕೆ ಸ್ಪರ್ದಿಗಳೆಲ್ಲ ಮೊದಲಿಗೆ ಗೋಲಿಗಳನ್ನು ಬಿಡುವುದಕ್ಕೆ ದೇಯೋದು ಎನ್ನುತ್ತಾರೆ.
ದೇವರಿಗೆ : ಮೈಸೂರು, ಮಂಡ್ಯ ಭಾಗದ ಕೆಲವು ಆಟಗಳಲ್ಲಿ ಆಟಗಾರರು ತಾವುಗಳಿಸಿದ ಮೊದಲ ಅಂಕಗಳನ್ನು ದೇವರಿಗೆ ಎಂದು ಹೇಳಿ ಬಿಟ್ಟು ಬಿಡುತ್ತಾರೆ. ಉದಾ ಚಿಣ್ಣಿ ಆಟದಲ್ಲಿ ಮೊದಲಿಗೆ ತುಂಬಾ ಕಡಿಮೆ ಸ್ಕೋರ್ ಆದರೆ ದೇವರಿಗೆ ಎಂದು ಬಿಟ್ಟು ಬಿಡುತ್ತಾರೆ.
ದೊಡ್ಡಗೆರಸಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ದೊಡ್ಡಸಿಂಗಿ : ಶಿಕಾರಿಪುರ ಪರಿಸರದ ಎತ್ತಗಲ್ಲು ಆಟದ ಆಟದ ನಡುವೆ ಆಟಗಾರರು ಹೇಳಬೇಕಾದ ಮಾತು.
ದೊಣ್ಣೆ : ದಕ್ಷಿಣ ಕನ್ನಡದ ಕುಟ್ಟಿ ದೊಣ್ಣೆ ಆಟದಲ್ಲಿ ಕುಟ್ಟಿಯನ್ನು ಹೊಡೆಯಲು ಬಳಸುವ ಕೋಲು. ಇತರೆಡೆ ಕೋಲು, ದಾಂಡು, ದಾಂಡಲ್ ಹೆಸರುಗಳಿವೆ.
ದೊಣ್ಣೆಗೋಲಿ : ಕುಷ್ಟಗಿ ಪರಿಸರದಲ್ಲಿ ಆಟಕ್ಕಾಗಿ ಬಳಸುವ ದಪ್ಪ ಗೋಲಿ.
ದೊಸೆ ೧ : ಉತ್ತರ  ಕನ್ನಡದ ಹರಳಿನಾಟದಲ್ಲಿ   ಹರಳು ಮೇಲೆಸೆದು ಕೈಯಲ್ಲಿ ಹಿಡಿಯುವಾಗ ಹೇಳುವ ಮಾತು.
ದೊಸೆ ೨ : ಉತ್ತರ  ಕರ್ನಾಟಕದ ಚುಟ್ಕಾಮಟ್ಕಾ ಆಟದಲ್ಲಿ ಬಳಕೆಯಾಗುವ ಪದ .
ದೋ : ಬಿಜಾಪುರ ಪರಿಸರ ಚಿಣ್ಣಿಕೋಲು ಆಟದಲ್ಲಿ ಚಿಣ್ಣಿಯನ್ನು ಎರಡು ಬೆರಳುಗಳ ಮೇಲೆ ಇಟ್ಟು ಹಾರಿಸಿ ಕೋಲಿನಿಂದ ಹೊಡೆಯಬೇಕು.
ದೋನಿ :  ಬಿಜಾಪುರ ಪರಿಸರ ಚೌಕಮಣಿ, ಚಕ್ಕಾರ ಆಟದಲ್ಲಿ ಎರಡು ಹುಣಸೆ ಬೀಜ ಬಿಳಿಭಾಗ ಮೇಲ್ಮುಖವಾಗಿ ಬಿದ್ದರೆ ದೋನಿ ಎನ್ನುತ್ತಾರೆ. ಎರಡು ಎಂದರ್ಥ.
ದೋಸೆ ಮಾಸುವೆ : ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಕಾರದಲ್ಲಿ ಕುಳಿತಿರುವವರಿಗೆ ಆಟವಾಡಿಸುವ ಹಿರಿಯರೋ ಆಥವಾ ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈಮುಟ್ಟಿ ಮಾತನ್ನು ಅನುಕ್ರಮಣಿಕೆಯಲ್ಲಿ ಹೇಳುವಾಗ ಎಂಟನೇ ಸಾರಿಗೆ ಬಳಸುವ ಪದ.
ನಕ್ಕ : ದಕ್ಷಿಣ ಕನ್ನಡದ  ಅಪ್ಪದ ಆಟದಲ್ಲಿ ‘ನಾಲ್ಕು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ .
ನಕ್ರೆನಾಲ್ : ಬಳ್ಳಾರಿಯ ಹಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಎಡಗೈಯನ್ನು ಮುಷ್ಟಿ ಮಾಡಿ ಮಣಿಕಟ್ಟಿನ ಮೇಲೆ ಚೆನ್ನಿಯನ್ನು ಇಟ್ಟು ದಾಂಡಿನಿಂದ ಹೊಡೆಯುವುದು.
ನಡುಮನೆ : ಉತ್ತರ  ಕನ್ನಡದ ಜಿಬ್ಬಿ ಆಟದ ಮನೆಯಲ್ಲಿನ ಒಂದು ಭಾಗ.
ನಾಗ : ರಾಯಚೂರು, ಮಾನ್ವಿ ಪರಿಸರದ ಗೋಲಿ ಆಟದಲ್ಲಿ ಮೊದಲ ಸರಳವಾದ ಏಟು ಗೋಲಿಯಿಂದ ಗೋಲಿಗೆ ಹೊಡೆಯುವುದು.
ನಾಗರ : ಸಿಂಧನೂರು ಪರಿಸರದ ಒಂದು ಗೋಲಿ ಆಟದಲ್ಲಿ ಆಟಗಾರ ಗೋಲಿ ಹೊಡೆಯಲು ಸಿದ್ಧವಾದಾಗ ಉಚ್ಚರಿಸುವ ಪದ.
ನಿಕ್ಕಕ್ಕಾ : ಉತ್ತರ  ಕನ್ನಡದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ನೀಡಕ್ಕಾ : ಉತ್ತರ  ಕನ್ನಡದ ಹರಳಿನಾಟ ಚುಟ್ಕಾಮಟ್ಕಾದಲ್ಲಿ ಬಳಸುವ ಪದ.
ನೀರಿಗೆ ಬಂತು : ಮೈಸೂರು ಪರಿಸರದ ಗುಳಿ ತುಂಬುವ ಒಂದು ಗೋಲಿ ಆಟದಲ್ಲಿ ಆಟದ ನಡುವೆ ಗೋಲಿ ಹೊಡೆಯುವವನು ಹೇಳಬೇಕಾದ ಮಾತು.
ನೀರುಗೋಲಿ : ಹುಣಸೂರು ಪರಿಸರದಲ್ಲಿ ಒಳಗೆ ಯಾವುದೇ ಆಕಾರವಿಲ್ಲದ ಬಣ್ಣವಿಲ್ಲದ ಸಾದಾ ಗಾಜಿನ ಗೋಲಿ.
ನೆಕ್ಕನೆ : ಉತ್ತರ  ಕನ್ನಡದ ಕವಡೆ ಆಟದಲ್ಲಿ ಕವಡೆ ಬಿಟ್ಟಾಗ ನೇರವಾಗಿ ಬಿದ್ದರೆ ನೆಕ್ಕನೆ ಎನ್ನುವರು.
ನೆತ್ತಿಗುಣ್ಣ : ದಕ್ಷಿಣ ಕನ್ನಡದ  ಬುಗುರಿ ಆಟದಲ್ಲಿ ಇಬ್ಬರೇ ಆಡುವ ಆಟದ ಒಂದು ಬಗೆಯಲ್ಲಿ ಒಬ್ಬನ ಬುಗರಿ ತಿರುಗುತ್ತಿದ್ದರೆ ಅದರ ಮೇಲೆ ಗುರಿಯಿಟ್ಟು ಇನ್ನೊಬ್ಬ ತನ್ನ ಬುಗುರಿಯಿಂದ (ತಿರುಗಿಸುತ್ತಾ) ಹೊಡೆಯುವುದು.
ಪಂಜ : ದಕ್ಷಿಣ ಕನ್ನಡದ  ಪಲ್ಲಿ ಆಟದಲ್ಲಿ ಆಟದ ಒಂದು ಹಂತದಲ್ಲಿ ಎಣಿಕೆ ಮಾಡುವ ಕ್ರಮವಿದೆ ಅಲ್ಲಿ ಐದು ಎನ್ನಲು ಪಂಜ ಎನ್ನುವ ಶಬ್ಧ ಉಚ್ಚರಿಸಲಾಗುತ್ತಿದೆ.
ಪಂಜಾ : ಮೈಸೂರು ಪರಿಸರದ ಹುಣಸೇ ಪಿಚ್ಚಿ ಆಟದಲ್ಲಿ ಐದು ಹುಣಸೆ ಕಾಳುಗಳು ಬಿಳಿ ಭಾಗ ಮೇಲ್ಮುಖವಾಗಿ ಬಿದ್ದರೆ ಪಂಜಾ ಎನ್ನುವರು.
ಪಂಯ್ಕಾ : ಉತ್ತರ  ಕರ್ನಾಟಕದ ಚುಟ್ಕಾ ಮಟ್ಕಾ ಆಟದಲ್ಲಿ ಬಳಕೆಯಾಗುವ ಅನುಕರಣ ವಾಚಿ ಶಬ್ಧ.
ಪಗ್ಗ : ಉತ್ತರ  ಕರ್ನಾಟಕದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ಪಚ್ಚಿ : ಕನಪುರ ಪರಿಸರದ ಕುಂಟೋ ಬಿಲ್ಲೇ ಆಟದಲ್ಲಿ ಕಾಲಿನಿಂದ ತಳ್ಳಲು ಬಳಸುವ ಹೆಂಚಿನ ಚೂರು ಅಥವಾ ಮಡಕೆ ಚೂರು.
ಪಜೇವು : ಬಳ್ಳಾರಿಯ ಹಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಚೆನ್ನಿ ಇಟ್ಟು ಹೊಡೆಯಲು ಮಾಡಿಕೊಳ್ಳುವ ಸಣ್ಣ ಕುಳಿ.
ಪಟ : ಉತ್ತರ  ಕನ್ನಡದ ಹಾಣೆ ಆಟದಲ್ಲಿ ಅಂಕಗಳನ್ನು ಸೂಚಿಸುವ ಪರಿಮಾಣವಾಚಕ. ಹಂಡಿ ಎಂದರೂ ಪರಿಮಾಣವಾಚಕ ಇಂತಹ ಹತ್ತು ಹಂಡಿಗೆ ಒಂದು ಪಟ.
ಪಟ್ಟ : ಬಳ್ಳಾರಿ ಪರಿಸರದಲ್ಲಿ ಗುಚ್ಚಿ ಆಟದಲ್ಲಿ ತಪ್ಪು ಮಾಡುವುದು.
ಪಟ್ಟಿ : ಹೊಸದುರ್ಗ ಪರಿಸರದ ಗೋಲಿ ಆಟಗಳಲ್ಲಿ ಗೋಲಿ ಇಡುವ ಅಂಕಣ.
ಪಟ್ಟು : ಬೀದರ ಪರಿಸರದ ಕವಡಿ ಆಟದಲ್ಲಿ ಕೆಳಮುಖವಾಗಿ ಬಿದ್ದ ಕವಡೆಯನ್ನು ಪಟ್ಟು ಎನ್ನುವರು.
ಪಟ್ಟೆ : ಮೈಸೂರು ಪರಿಸರದ ಗೋಲಿ ಆಟದಲ್ಲಿ ಬರೆಯುವ ಗೆರೆ, ಮೈಸೂರು ಪರಿಸರದ ಮೀರಿ ಎಂಬ ಗೋಲಿ ಆಟದಲ್ಲಿ ಗೋಲಿ ಬಿಟ್ಟಾಗ ಹೋಗಿ ಗೆರೆ ಮೇಲ್ಲೆ ಕುಳಿತರೆ ಪಟ್ಟೀ ಎನ್ನುತ್ತಾರೆ.
ಪತಿ : ದಕ್ಷಿಣ ಕನ್ನಡದ ಕೋಳಿ ಅಂಕ ಜೂಜಿನಾಟದಲ್ಲಿ ಆಟದ ಎರಡು ಕೋಳಿಗಳನ್ನು ಜೊತೆ ಗೂಡಿಸುವುದನ್ನು ಪತಿ ಮಾಡುವುದು ಎನ್ನುತ್ತಾರೆ.
ಪತ್ತ : ಮೈಸೂರು ಪ್ರದೇಶದ ಹಲಗುಳಿ ಮಣೆ ಆಟದಲ್ಲಿ ಗುಳಿಗಳಲ್ಲಿ ಹೆಚ್ಚು ಕಾಳು ಇರುವ ಗುಳಿ, ಒಂದು ಪರಿಮಾಣವಾಚಿ. ಒಂದು ಪತ್ತ ಎರಡು ಪತ್ತ ಎಂದು ಲೆಕ್ಕ ಹಾಕುತ್ತಾರೆ.
ಪತ್ರೆ ಪರಿಮಳ : ಉತ್ತರ  ಕನ್ನಡದ ಹರಳಿನಾಟದಲ್ಲಿ  ಆಟದ ನಡುವೆ ಉಚ್ಚರಿಸುವ ಮಾತು.
ಪದ್ದು : ಉತ್ತರ  ಕರ್ನಾಟಕ, ಮೈಸೂರು, ಚಾಮರಾಜನಗರ ಪರಿಸರದ ಗೋಲಿ ಆಟದ ಅಂಕಣದಲ್ಲಿರುವ ಗುಳಿ.
ಪದ್ದು : ಚಾಮರಾಜನಗರ ಪರಿಸರದ ಚಿಣ್ಣಿ ಆಟದಲ್ಲಿ ಚಿಣ್ಣಿ ಇಡುವ ಉದ್ದಗುಳಿ.
ಪಲ್ಲಿ : ದಕ್ಷಿಣ ಕನ್ನಡದ  ಪಲ್ಲಿ ಆಟದಲ್ಲಿ  ಆಟಗಾರರಿಗೆ ಆಟದ ಒಂದು ಹಂತದಲ್ಲಿ  ನೀಡುವ ಹೆಸರು.
ಪಲ್ಲೆ : ಕುಂಟಾಟಕ್ಕಾಗಿ ದಕ್ಷಿಣ ಕನ್ನಡದಲ್ಲಿ ಹೆಣ್ಣು ಮಕ್ಕಳು ಬಳಸುವ ಪಲ್ಲೆ ಮರದ ಚಪ್ಪಟೆ ಕಾಯಿ.
ಪವ್ಲಕ್ಕಿ :  ಉತ್ತರ  ಕನ್ನಡದ  ಕಂಬಾಟದಲ್ಲಿ ಬಳಕೆಯಾಗುವ ಪದ.
ಪಾಂಡಿ ಕಟ್ಟು : ಕನಕಪುರ ಪರಿಸರದ ಕುಂಟೋ ಬಿಲ್ಲೆ ಆಟದಲ್ಲಿ ಆಟದ ಒಂದು ಹಂತದಲ್ಲಿ ಒಂದು ಮನೆಗೆ ಗುರುತು ಮಾಡುತ್ತಾರೆ. ಅದನ್ನು ಪಾಂಡಿ ಕಟ್ಟುವುದು ಎನ್ನುತ್ತಾರೆ. ಆಡುತ್ತಿರುವವರು ಪಾಂಡಿಕಟ್ಟಿದ ಮನೆಯನ್ನು ಕುಂಟುತ್ತಾ ದಾಟಬೇಕಿಲ್ಲ. ಅಲ್ಲಿ ಕಾಲು ಬಿಟ್ಟುಕೊಳ್ಳುಬಹುದು.
ಪಾಜ : ಬಿಜಾಪುರ ಪರಿಸರದಲ್ಲಿ ಗೋಲಿ ಆಟ ಪ್ರರಂಭ ಮಾಡಲು ಒಂದು ಕಡೆ ನಿಂತು ಎಲ್ಲರೂ ಗೋಲಿ ಉರುಳಿಸಬೇಕು. ಗೋಲಿ ಉರುಳಿಸಲು ಸಾಲಾಗಿ ನಿಲ್ಲುವ ಸ್ಥಳ, ಆಟ ಪ್ರಾರಂಭವಾಗುವ ಸ್ಥಳ.
ಪಾಜ : ಉತ್ತರ ಕರ್ನಾಟಕದ ಚಿಣ್ಣಿ ಕೋಲಾಟದಲ್ಲಿ ಚಿಣ್ಣಿ ಇಟ್ಟುಕೊಳ್ಳಲು ಮಾಡುವ ತಗ್ಗು.
ಪಾದ : ಉತ್ತರ  ಕನ್ನಡದ ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಪಿಗ್ಗಿ ಬಿದ್ದೆ : ಮೈಸೂರು ಪರಿಸರದ ಹುಣಸೆ ಪಿಚ್ಚಿ ಆಟ, ಹಳ್ಳುಮಣೆ ಆಟದಲ್ಲಿ ಸೋಲುವುದನ್ನು ಸೂಚಿಸುವ ಪದ.
ಪಿಚ್ಚಿ : ಮೈಸೂರು, ಹುಣಸೂರು ಪರಿಸರದಲ್ಲಿ ಆಟಕ್ಕಾಗಿ ಬಳಸುವ ತೇಯ್ದು ಹುಣಸೇ ಬೀಜ.
ಪಿತ್ತ : ತುಮಕೂರಿನ ಶಿರಾ ಪರಿಸರದಲ್ಲಿ ಆಟವಾಡಲು ಬಳಸುವ ತೇಯ್ದ ಹುಣಸೇ ಬೀಜಗಳನ್ನು ಪಿತ್ತ ಎನ್ನುತ್ತಾರೆ.
ಪಿತ್ತರಿ : ಸಿಂದನೂರು ಪರಿಸರದ ಗೋಲಿ ಆಟದಲ್ಲಿ ಆಡಲು ಬಿಟ್ಟ ಎರಡು ಗೋಲಿಗಳು ಒಂದಕ್ಕೊಂದು ಅಂಟಿಕೊಂಡಿದ್ದರೆ ಬಳಸುವ ಪದ.
ಪಿದ್ದಿ : ಬಳ್ಳಾರಿ ಪರಿಸರದ ಗೋಲಿ ಆಟದ ಆಂಕಣದಲ್ಲಿ ಇರುವ ಗುಳಿ.
ಪಿರಂಗಿಚಾರಿ : ಉತ್ತರ  ಕನ್ನಡದ  ಸಾದು ಗೋದು ಎಂಬ ಆಟದಲ್ಲಿ ಬಳಸುವ ಪದ.
ಪೀಟ್ : ಉತ್ತರ  ಕನ್ನಡದ  ಅತ್ ರಂಬೆ ಗಾಣ್ನರಂಬೆ ಆಟದಲ್ಲಿ ಬಳಸುವ ಪದ.
ಪೀಟ್ : ಚಾಮರಾಜನಗರ ಪರಿಸರದ  ಬುಗುರಿ ಆಟದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ದಾರದ ಸಹಾಯದಿಂದ ಮೇಲೆಸೆದು ಹಿಡಿಯುವುದು ಇತರೆಡೆ ಅಪಿಟ್ ಎನ್ನುತ್ತಾರೆ.
ಪೀತ್ಗಮನೆ : ಚಾಮರಾಜನಗರ ಪರಿಸರದ ಅಳಿಗುಳಿ ಮನೆ ಆಟದಲ್ಲಿ ಗುಳಿಯಲ್ಲಿ ಕಾಯಿ ಖಾಲಿ ಆದರೆ ಅದನ್ನು ಪೀತ್ಗಮನೆ  ಎನ್ನುತ್ತಾರೆ. ನಿಯಮದ ಪ್ರಕಾರ ಈ ಮನೆಗೆ ಕಾಯಿ ಹಾಕುವಂತಿಲ್ಲ.
ಪುಂಗಿ ಬೀಳುವುದು : ಶಿಕಾರಿಪುರ ಪರಿಸರದ ಚಣಮಣಿ ಆಟದಲ್ಲಿ ಆಟಗಾರನಿಗೆ ಒಂದೂ ಕಾಳು ಲಾಭ ಬರದೆ ಖಾಲಿ ಮನೆ ಸಿಕ್ಕರೆ ಪುಂಗಿ ಬೀಳುವುದು ಎನ್ನುವರು.
ಪುಗ್ಗ : ಉತ್ತರ  ಕನ್ನಡದ ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಪುಚ್ ಗಂಧ : ಉತ್ತರ  ಕನ್ನಡದ ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಪುಚ್ಚಿ : ಬಿಜಾಪುರ ಪರಿಸರದ ಚಿಣ್ಣಿ ದಾಂಡಿನ ಆಟದಲ್ಲಿ ಚಿಣ್ಣಿ ಇಡಲು ಮಾಡುವ ಸಣ್ಣ ತಗ್ಗು.
ಪುಟಿಸು : ಬಿಜಾಪುರ ಪರಿಸರದ ಚಿಣ್ಣಿ ಕೋಲು ಆಟದಲ್ಲಿ ಚಿಣ್ಣಿ ಹಾರಿಸುವುದನ್ನು ಪುಟಿಸು ಎನ್ನುತ್ತಾರೆ.
ಪುಸ್ : ಉತ್ತರ ಕನ್ನಡದ ಹಿಡಿದಾಟದಲ್ಲಿ ಹೀಗೆ ಪುಸ್ ಶಬ್ಧದಿಂದ ಹೆಸರಿಸಲ್ಪಟ್ಟವರು ಇತರರನ್ನು ತಪ್ಪಿಸಿಕೊಳ್ಳದ ಹಾಗೆ ಹಿಡಿಯಬೇಕು.
ಪೂರ್ಣ ಗಂಧ : ಉತ್ತರ  ಕನ್ನಡದ ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಪೊಗ್ದೆ : ಉತ್ತರ ಕನ್ನಡದ ಅತ್‌ರಂಬೆಗಾಣ್ನರಂಬೆ ಆಟದಲ್ಲಿ ಕಾಲು ಮುಂದೆ ಬರುವುದಕ್ಕೆ ಬಳಸುವ ಮಾತು.
ಪಂಗ : ಹೊಸದುರ್ಗ ಪರಿಸರದ  ಬುಗುರಿ ಆಟದಲ್ಲಿ ತಿರುಗತ್ತಿರುವ ಬುಗುರಿಯನ್ನು ದಾರದ ಸಹಾಯದಿಂದ ಎತ್ತಿ ಹಿಡಿಯುವುದು.
ಪೆರ್ಗ : ದಕ್ಷಿಣ ಕನ್ನಡದ ಚೆನ್ನೆ ಮಣೆ ಆಟದಲ್ಲಿ ಆಟಗಾರನ ಸ್ವಾಧೀನದಲ್ಲಿ ನಾಲ್ಕಕ್ಕಿಂತ ಹೆಚ್ಚು ಕಾಯಿ ಇದ್ದಲ್ಲಿ ಬಳಕೆಯಾಗುವ ಪರಿಮಾಣವಾಚಕ.
ಪೆತ್ತಕಂಜಿ : ಉತ್ತರ ಕನ್ನಡದ ಚಿಪುಳು ಚೆಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರಿಗೆ ಆಟವಾಡಿಸುವ ಹಿರಿಯರೋ, ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈ ಮುಟ್ಟಿ ಮಾತನ್ನು ಅನುಕ್ರಮಣಿಕೆಯಲ್ಲಿ ಹೇಳುವಾಗ ಎರಡನೆ ಸಾರಿಗೆ ಬಳಸುವ ಪದ.
ಪೈಕ : ಉತ್ತರ ಕನ್ನಡದ ಉಂಗುರದಾಟದಲ್ಲಿ ಚೆನ್ನೆಮಣೆ ಆಟದ ವಿಧಾನದಲ್ಲಿ ಆಟಗಾರನೊಬ್ಬನಿಗೆ ನಿಗದಿಯಾದ ಸ್ಥಾನ ಮಾನ.
ಪೋಕಣಿ : ಉತ್ತರ  ಕನ್ನಡದ ಹರಳಿನಾಟದಲ್ಲಿ ಸೋತು ದಿವಾಳಿಯಾದರೆ ಹೇಳುವ ಮಾತು.
ಪ್ರಾಣ್ : ಉತ್ತರ ಕನ್ನಡದ ಅತ್‌ರಂಬೆಗಾಣ್ನರಂಬೆ ಆಟದಲ್ಲಿ ಬಳಸುವ ಪದ.
ಫಣಿ : ಬೀದರ್ ಜಿಲ್ಲೆಯ ಗಿಲ್ಲಿ, ಚೆಂಡಾಟಗಳಲ್ಲಿ ಗಿಲ್ಲಿ ಹೊಡೆಯಲು, ಚೆಂಡು ಹೊಡೆಯಲು ಬಳಸುವ ಕೋಲು.
ಫೌಂಟ್ : ಉತ್ತರ ಕನ್ನಡದ ಅಪ್ಪಳೇ ಮಾವಳೇ ಆಟದಲ್ಲಿ ಬಳಕೆಯಾಗುವ ಪದ.
ಪೂಟು : ಬಳ್ಳಾರಿ ಪರಿಸರದ ಜೂಜಿನಾಟದಲ್ಲಿ ಬಳಕೆಯಾಗುವ ನೀಲಿ ಬಣ್ಣದ ಪಾರಿವಾಳ.
ಫ್ರೀ : ಸಿಂಧನೂರು ಪರಿಸರದ ಗೋಲಿ ಆಟದಲ್ಲಿ ಆಡಲು ಬಿಟ್ಟ ಗೋಲಿಗಳಲ್ಲಿ  ಎರಡು ಗೋಲಿಗಳ ನಡುವೆ ಬೆರಳಿನಷ್ಟು ಅಂತರವಿದ್ದರೆ ಫ್ರೀ ಎನ್ನುತ್ತಾರೆ.
ನಮ್ಮ ಆಟಗಳು ನುಡಿಕಟ್ಟು: ಆಟದ ಹೆಸರುಗಳು – ೬
ಬಂಟ : ದಕ್ಷಿಣ ಕನ್ನಡದ   ಕೋಳಿ ಜೂಜಿನಾಟದಲ್ಲಿ ಗೆದ್ದ ಕೋಳಿಗೆ ಬಂಟನೆಂದು ಕರೆಯುತ್ತಾರೆ.
ಬಂದ್ : ಟಿ. ನರಸೀಪುರ ಪ್ರದೇಶದಲ್ಲಿ ಗೋಲಿ ಆಟದಲ್ಲಿ ಬಳಸುವ ಸಣ್ಣ ಕುಳಿ.
ಬಕಳೆ : ಹೊಸದುರ್ಗ ಪರಿಸರದ  ಗೋಲಿ ಆಟದಲ್ಲಿ ಗೋಲಿಯನ್ನು ಮೇಲಿನಿಂದ ಹೊಡೆಯುವ ಬಗೆ.
ಬಕ್ಕರೆಕುಂಬೆ : ಮೈಸೂರು ಪ್ರದೇಶದ ಆಟಗಳಲ್ಲಿ ಯಾರು ಮೊದಲು ಆಡಬೇಕು ಎನ್ನುವುದನ್ನು ನಿರ್ಧರಿಸಲು ನಾಣ್ಯದಂತೆ ಚಿಮ್ಮುವ ಮಡಕೆ, ಹೆಂಚಿನ ಚೂರು.
ಬಕ್ರೆಪಿಲ್ಲಿ : ಹೆಂಚು ಅಥವಾ ಮಡಕೆಯ ಚೂರು ಮೈಸೂರು ಪರಿಸರದ ಕುಂಟೆ ಬಿಲ್ಲೆ ಆಟದಲ್ಲಿ ಬಳಸುತ್ತಾರೆ.
ಬಗರಿ ಸೆಳೆ : ಉತ್ತರ ಕರ್ನಾಟಕ, ಮಧ್ಯ ಕರ್ನಾಟಕದಲ್ಲಿ ಬುಗುರಿ ಆಡಿಸುವ ಕ್ರಿಯೆಗೆ ಬಳಕೆಯಾಗುವ ಪದ.
ಬಚ್ಚ ೧ : ಅಗಲವಾದ ಚಪ್ಪಟೆ ಕಲ್ಲು, ಮೈಸೂರು ಪರಿಸರದ ಗೋಲಿ ಗೆಜ್ಜುಗ ಆಟದಲ್ಲಿ ಗೋಲಿ ಗೆಜ್ಜುಗಗಳನ್ನು ಹೊಡೆಯಲು ಬಳಸುತ್ತಾರೆ.
ಬಚ್ಚ ೨ : ಮೈಸೂರು ಪರಿಸರದ ಗೋಲಿ  ಆಟಗಳಲ್ಲಿ ಗೋಲಿಗೆ ಗೋಲಿ ತಗಲಿದರೆ ಬಚ್ಚ ಎನ್ನುವರು.
ಬಚ್ಚಾಪ್ : ಮಧ್ಯ ಕರ್ನಾಟಕದ ಕುಂಟೇ ಬಿಲ್ಲೆ ಆಟದಲ್ಲಿ ಬಳಸುವ ಮಡಕೆ ಚೂರಿನ ಅಥವಾ ಕಲ್ಲಿನ ಬಿಲ್ಲೆ.
ಬಚ್ಚಿಗೋಲಿ : ಹೊಸದುರ್ಗ ಪರಿಸರದ  ಗೋಲಿ ಆಟದಲ್ಲಿ ಅಂಕಣದಲ್ಲಿ ಇಟ್ಟಿರುವ ಗೋಲಿಗಳ ಮುಂಭಾಗ ಇಡುವ ಸಣ್ಣ ಗೋಲಿಗಳು.
ಬಜಿಲ್ ದೋಸೆ : ಉತ್ತರ ಕನ್ನಡದ  ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರೆಗೆ ಆಟವಾಡಿಸುವ ಹಿರಿಯರೋ ಅಥವಾ ಆಟದ ಕೇಂದ್ರವಾಗಿರುವವರೋ ಒಂದೊಂದೇ ಕೈಮುಟ್ಟಿ ಈ ಮಾತನ್ನು ಅನುಕ್ರಮಣಿಕೆಯಲ್ಲಿ ಐದನೇ ಸಾರಿಗೆ ಬಳಸುವ ಪದ.
ಬಟ್ಟಕ್ಕೊ : ಉತ್ತರ ಕನ್ನಡದ ಅಪ್ಪಡ ದಪ್ಪಡ ಆಟದಲ್ಲಿ ಬಳಕೆಯಾಗುವ ಪದ.
ಬಟ್ಟಾವಳಿ : ಉತ್ತರ  ಕನ್ನಡದ ಹರಳಿನಾಟದಲ್ಲಿ ಆಟ ಆಡುವಾಗ ಆಟದ ನಡುವೆ  ಮೂರು ಸಂಖ್ಯಾವಾಚಿಯನ್ನು ಅನುಸರಿಸಿಕೊಂಡು ಬರುವ ಪದ.
ಬಡಿಗೆ : ಉತ್ತರ ಕರ್ನಾಟಕದ ಗಿಡಗಿಡಮಂಗ್ಯಾ ಆಟದಲ್ಲಿ ಬಳಕೆಯಾಗುವ ಕೋಲು.
ಬದ್ದ್ : ಮಲೆನಾಡಿನ ತೀರ್ಥಹಳ್ಳಿ ಪರಿಸರದ ಮರಕೋತಿ ಆಟದಲ್ಲಿ ಆಟದ ಕೇಂದ್ರಕ್ಕೆ ಬಳಸುವ ಪದ, ಇತರೆಡೆ ಗೋಲಿ ಆಟ, ಚೆಣ್ಣಿ ಆಟದ ಕುಳಿಗೆ ಬಳಸುತ್ತಾರೆ.
ಬದ್ಧ : ರಾಮನಗರ ಕನಕಪುರ ಪರಿಸರದಲ್ಲಿ ಗೋಲಿ ಆಟದ ಗುಳಿ.
ಬಯ್ ಗತ್ತಿ : ಉತ್ತರ  ಕರ್ನಾಟಕದ  ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಬಲ್ಟಾಪ್ : ಸೀಂಧನೂರು  ಪರಿಸರದ ಒಂದು ಗೋಲಿ ಆಟದ ಗೋಲಿ ಹೊಡೆಯುವ ವಿಧಾನ.
ಬಳಸು : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಆಟಗಾರರು ಆಡುವ ವಿಧಾನದಲ್ಲಿ ಮನೆಯಿಂದ ಮನೆಗೆ ಕಾಯಿಗಳನ್ನು ಸಾಗಿಸುವ ಕ್ರಮ.
ಬಳೆ ಓಡು : ಗಾಜಿನ ಬಳೆಯ ತುಂಡುಗಳು. ಕರ್ನಾಟಕದ ಎಲ್ಲಾ ಕಡೆ ಕೆಲವು ಒಳಾಂಗಣ ಆಟಗಳಲ್ಲಿ ಬಳಕೆಯಾಗುತ್ತವೆ.
ಬಳ್ಳಿಸಿಗ್ದೆ : ಉತ್ತರ  ಕರ್ನಾಟಕದ  ಹರಳಿನಾಟದಲ್ಲಿ ಆಟದ ನಡುವೆ ಹೇಳುವ ಮಾತು.
ಬಾಂಬೆಡಿಸ್ : ಬಾಗಲಕೋಟೆ ಪರಿಸರದ ಗೋಲಿ ಆಟದಲ್ಲಿ  ಬಳಕೆಯಾಗುವ ಪದ.
ಬಾರಾ : ಮಧ್ಯ ಕರ್ನಾಟಕದ ಚಾವಿ, ಕಟ್ಟಮನೆ ಆಟಗಳಲ್ಲಿ ಹುಣಸೇ ಬೀಜಗಳನ್ನು  ಬಿಟ್ಟಾಗ ನಾಲ್ಕು ಬೀಜಗಳೂ ಕಪ್ಪು ಮೇಲ್ಮುಖವಾಗಿ ಬಿದ್ದರೆ ಬಾರಾ ಎನ್ನುತ್ತಾರೆ.
ಬಾವಿ : ಉತ್ತರ  ಕರ್ನಾಟಕದ ಗುಯ್ದಾಟದ ನಕ್ಷೆಯಲ್ಲಿ ಒಂದು ಭಾಗ.
ಬಾಹರ್ : ಮೈಸೂರು ಪ್ರದೇಶದ ಮೀರಿ ಗೋಲಿ ಆಟದಲ್ಲಿ ಬಳಕೆಯಾಗುವ ಪದ. ಆಟದ ಅಂಕಣದ ಹೊರ ಅವರಣ.
ಬಾಳ್ : ದಕ್ಷಿಣ ಕನ್ನಡ, ಮಲೆನಾಡು ಪರಿಸರದ ಕೋಳಿ ಕಾದಾಟದಲ್ಲಿ ಕೋಳಿಗಳ ಕಾಲಿಗೆ ಬಾಳ್ ಕುಟ್ಟುತ್ತಾರೆ. ಹಳೆಗನ್ನಡ ರೂಪದಲ್ಲಿ ಬಾಳ್ ಎಂದರೆ ಕತ್ತಿ ಅದರ ರೂಪ ಈ ಆಟದಲ್ಲಿ ಉಳಿದಿದೆ.
ಬಾಳೆ ಕಂಬ : ಉತ್ತರ ಕನ್ನಡ ಪರಿಸರದ ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರೆಗೆ ಆಟವಾಡಿಸುವ ಹಿರಿಯರೋ ಆಟದ ಕೇಂದ್ರವಾಗಿರುವವರು  ಒಂದೊಂದೇ ಕೈ ಮುಟ್ಟಿ  ಅನುಕ್ರಮಣಿಕೆಯಲ್ಲಿ  ಮೂರನೆ ಸಾರಿಗೆ ಬಳಸುವ ಪದ.
ಬಿಂಗ್ : ಬಳ್ಳಾರಿ ಪರಿಸರದ ಒಂದು ಗೋಲಿ ಆಟದಲ್ಲಿ ದುಂಡಗೆ ಬರೆದು ಅದರಲ್ಲಿ ಗೋಲಿ ಇಟ್ಟು ಆಡುತ್ತಾರೆ ಅದನ್ನು ಬಿಂಗ್ ಎನ್ನುತ್ತಾರೆ.
ಬಿಂದಿ : ಸಿಂಧನೂರು ಪರಿಸರದ ಒಂದು ಗೋಲಿ ಆಟದಲ್ಲಿ ಅಂಕಣದಲ್ಲಿನ ತಗ್ಗು.
ಬಿಗು : ದಕ್ಷಿಣ ಕನ್ನಡದ ಉಂಗುರಾಟದಲ್ಲಿ ಏಟಿನ ಮೂಲಕ ಸೋತವರಿಗೆ ಶಿಕ್ಷಿಸುವಾಗ ನೀಡುವ ಗಟ್ಟಿಯಾದ ಏಟು.
ಬಿಚಾರಿ :  ಉತ್ತರ  ಕರ್ನಾಟಕದ  ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ಬಿಟ್ ಒಂದು : ಸಿಂಧನೂರು ಪರಿಸರದ  ಚಕೋರಿ ಆಟದಲ್ಲಿ ಮನೆಗಳನ್ನು ಎಣಿಸುವ ಒಂದು ಕ್ರಮ. ಬಿಟ್ ಒಂದು, ಬಿಟ್ ಎರಡು ಹೀಗೆ ಎಣಿಸುತ್ತಾರೆ.
ಬಿಳ್ಕೆರೆ : ಮೈಸೂರು ಪರಿಸರದ ಕಾರೇ ಬೀರೆ ಎಂಬ ಗೋಲಿ ಆಟದಲ್ಲಿ ಆಟದ ನಡುವೆ ಹೇಳಬೇಕಾದ ಮಾತುಗಳಲ್ಲಿ ಒಂದು.
ಬೀನ್ ಗೋಡ್ : ಉತ್ತರ  ಕರ್ನಾಟಕದ   ಅಪ್ಪಡ ದಪ್ಪಡ ಆಟದಲ್ಲಿ ಬಳಸುವ ಮಾತು.
ಬೀರಾ ಚೆಂಡು : ತುಮಕೂರು, ಗುಬ್ಬಿ ಪರಿಸರದಲ್ಲಿ ಗಂಡು ಮಕ್ಕಳ ಚೆಂಡಾಟ,
ಬೀರೆ : ಮೈಸೂರು ಪರಿಸರದ  ಕಾರೇ ಬೀರೆ ಎಂಬ  ಆಟದಲ್ಲಿ ಆಟದ ನಡುವೆ ಎದುರಾಳಿಯ ಗೋಲಿಗೆ ಹೊಡೆದಾಗ ಹೇಳಬೇಕಾದ ಮಾತುಗಳಲ್ಲಿ ಒಂದು.
ಬೀಸ್ : ಕನಕಪುರ ಪರಿಸರದ ಚಿಣ್ಣಿ ಆಟದಲ್ಲಿ ಆಡುತ್ತಿರುವವನು ಹೊಡೆಯುವ ಮೊದಲು ತುದಿ ಅಥವಾ ರಡೆ ಎಂದಾಗ ಎದುರಿನವರು ಹೊಡೆಯಲು ಅನುಮತಿ ನೀಡುವುದು. ಬೀಸ್ ಎಂದು ಅನುಮತಿ ದೊರೆಯುವ ಮುಂಚೆ ಹೊಡೆಯುವ ಹಾಗಿಲ್ಲ.
ಬೀಸುವುದು :  ಬಳ್ಳಾರಿ ಪರಿಸರದ ಗುಚ್ಚಿ ಆಟದಲ್ಲಿ ಮೇಲೆ ಕಲ್ಲು  ತೂರಿ ನೆಲದಲ್ಲಿರುವ ಕಲ್ಲುಗಳನ್ನು ಬೀಸಿದಂತೆ ನಟಿಸಿ ಎತ್ತಿಕೊಂಡು ಮೇಲೆ ತೂರಿದ ಕಲ್ಲು ಹಿಡಿಯುವುದು.
ಬುಡುಮಿಂಚಾಲ್ : ಬಳ್ಳಾರಿಯ ಹಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಎಡಗೈನ ಮುಷ್ಟಿಯ ಮೇಲೆ ಚೆನ್ನಿಯನ್ನು ಇಟ್ಟು ದಾಂಡಿನಿಂದ ಹೊಡೆಯುವುದು.
ಬುತ್ತಿಹುಂಡಿ : ಶಿಕಾರಿಪುರದ ಪರಿಸರದ ಎತ್ತಗಲ್ಲು ಆಟದಲ್ಲಿ ಆಟದ ನಡುವೆ ಆಟಗಾರರು ಹೇಳಬೇಕಾದ ಮಾತು.
ಬುಳಬುಳಿ : ಉತ್ತರ ಕನ್ನಡದ ಕುಂಟಾಟದಲ್ಲಿ ಹಲಪಿ ನಿಗದಿತ ಜಾಗದಲ್ಲಿ ಬೀಳದೆ ಬೇರೆಡೆ ಬಿದ್ದರೆ ಆಟ ಹೋದಂತೆ ಅದನ್ನು ‘ಬುಳಬುಳಿ’ ಎಂದು ಕರೆಯುತ್ತಾರೆ.
ಬುಳ್ಯಾ :  ಉತ್ತರ  ಕರ್ನಾಟಕದ  ಹರಳಿನಾಟದಲ್ಲಿ   ಸಂಖ್ಯಾವಾಚಿಗಳೊಂದಿಗೆ ಸೇರಿಸಿ  ಹೇಳಬೇಕಾದ ಮಾತು.
ಬೂದಿ : ಉತ್ತರ  ಕರ್ನಾಟಕದ   ಕೂರ್ ಕೂರ್ ಆಟದಲ್ಲಿ ಬಳಕೆಯಾಗುವ ವಸ್ತು.
ಬೆಂಕಿಕಡ್ಡಿ : ಹುಳಿಯಾರು ಪರಿಸರದ ಚಿಣ್ಣಿದಾಂಡಿನ ಆಟದಲ್ಲಿ ನಾಲ್ಕು ಬಾರಿ ಚಿಣ್ಣಿಯನ್ನು ಎತ್ತಿ ಹೊಡೆಯುವುದು.
ಬೆಟ್ಟಾ : ಉತ್ತರ ಕನ್ನಡದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ಬೆಲ್ಲದೋಸೆ : ಉತ್ತರ ಕನ್ನಡ ಚಿಪುಳು ಚಿಪುಳು ಆಟದಲ್ಲಿ ಕೈಗಳನ್ನು  ಮಗುಚಿ ವೃತ್ತಾಕಾರದಲ್ಲಿ ಕುಳಿತಿರುವವರೆಗೆ ಆಟವಾಡಿಸುವ ಹಿರಿಯರೋ ಅಥವಾ ಆಟದ ಕೇಂದ್ರವಾಗಿರುವವರು ಒಂದೊಂದೇ ಕೈಮುಟ್ಟಿ ಅನುಕ್ರಮಣಿಕೆಯಲ್ಲಿ ನಾಲ್ಕನೇ ಸಾರಿಗೆ ಬಳಸುವ ಪದ.
ಬೆಳೆ : ದಕ್ಷಿಣ ಕನ್ನಡದ ಚೆನ್ನೆ ಮಣೆ ಆಟದಲ್ಲಿ ಕಾಯಿಗೆಲ್ಲುವ ಪ್ರಕ್ರಿಯೆಯಲ್ಲಿ ಮನೆ ಖಾಲಿ ಆಗಿ ನಾಲ್ಕು ಕಾಯಿ ಬಿದ್ದರೆ ಅದನ್ನು ಬೆಳೆ ಎನ್ನುತ್ತಾರೆ. ಅದನ್ನು ರಾಜ ಎತ್ತಿಕೊಳ್ಳಬಹುದು. ರಾಜನ ಆಟದ ವೇಳೆಯಲ್ಲಿ ಮಂತ್ರಿ, ಸೈನಿಕರ ಮನೆಗಳಲ್ಲಿ ಬೆಳೆಯಾದರೆ ಅದನ್ನು ಅವರು ಎತ್ತಿಕೊಳ್ಳಬಹುದು.
ಬೆಳೆಕೊಳೆ : ದಕ್ಷಿಣ ಕನ್ನಡದ ಚೆನ್ನೆ ಮಣೆ ಆಟದಲ್ಲಿ  ಬೆಳೆ ಆದಾಗ ಅದನ್ನು ಸಂಬಂಧಿಸಿದವರು ಗಮನಿಸದೆ ಎತ್ತಿಕೊಳ್ಳಲು ಮರೆತರೆ ಬೆಳೆ ಕೊಳೆಯಾಗುತ್ತದೆ.
ಬೆಳ್ಳಾಕ್ಕಿ : ಬೀದರ್ ಪರಿಸರದ ಕವಡಿ ಆಟದಲ್ಲಿ ಐದು ಕವಡೆ ಬಳಸುತ್ತಾರೆ. ಐದು ಕವಡೆ ಮೇಲ್ಮುಖವಾಗಿ ಬಿದ್ದರೆ ಬೆಳ್ಳಾಕ್ಕಿ ಎನ್ನುವರು.
ಬೈಟ್ : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ಆಟಗಾರ ಗೋಲಿಗಳನ್ನು ಹೊಡೆಯುವಾಗ ಬೈಟ್ ಎಂದು ಉಚ್ಚರಿಸುತ್ತಾನೆ.
ಬೈಟಾಪ್ : ಮೈಸೂರು ಪರಿಸರದ ಮೀರಿ ಎನ್ನುವ ಗೋಲಿ ಆಟದಲ್ಲಿ ಎದುರಾಳಿ ಗೋಲಿಗೆ ಮೇಲಿಂದ ಹೊಡೆಯುವುದು.
ಬೊಗಸೆ : ಉತ್ತರ ಕನ್ನಡದ ಕೋಲ್ ಕೊಚ್ನ ಆಟದಲ್ಲಿ  ಬಳಕೆಯಾಗುವ ಪದ.
ಬೊರೆಗಂಭ : ಉತ್ತರ ಕನ್ನಡದ ಹರಳಿನಾಟದ ನಡುವೆ ಹೇಳುವ ಮಾತು.
ಬೋಕ : ಕುಷ್ಟಗಿ ಪರಿಸರದ ಚಿನಿಪನಿ ಆಟದಲ್ಲಿ ಚಿನ್ನಿ ಇಟ್ಟು ಹೊಡೆಯುವ ಸ್ಥಳ .
ಬೋಕಿ : ಮಧ್ಯ, ಉತ್ತರ  ಕರ್ನಾಟಕದ ಭಾಗಗಳಲ್ಲಿ ಕುಂಟೇ ಬಿಲ್ಲೇ ಆಟ ಆಡಲು ಬಳಸುವ ಮಡಕೆಯ ಚೂರು ಬಿಲ್ಲೆ.
ಬೋಜ  ೧ : ದಕ್ಷಿಣ ಕನ್ನಡದ  ಕಂಬದಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ, ಆಟಗಾರರಲ್ಲಿ ಹಿಡಿಯುವರು ಯಾರು, ತಪ್ಪಿಸಿಕೊಳ್ಳಬೇಕಾದವರು ಯಾರು ಎನ್ನುವ ನಿರ್ಧಾರಕ್ಕಾಗಿ ವ್ಯಕ್ತಿಯನ್ನು ಹೆಸರಿಸಿ ಕೊಂಡು ಬರುವ ವಿಧಾನದ ಅನುಕ್ರಮಣಿಕೆಯಲ್ಲಿ ಬಳಕೆಯಾಗುವ  ಒಂದು ಪದ.
ಬೋಜ ೨ : ಸಿಂಧನೂರು, ರಾಯಚೂರು ಪರಿಸರದ ಗಿಲ್ಲಿ ಅಥವಾ ಚೆನ್ನಿಕೋಲು ಆಟದಲ್ಲಿ ಗಿಲ್ಲಿ / ಚಿಣ್ಣಿ ಹೊಡೆಯಲು ಇಟ್ಟುಕೊಳ್ಳುವ ಸ್ಥಳ.
ಬೋಜು : ರಾಯಚೂರು, ಮಾನ್ವಿ ಪರಿಸರದ ಗೋಲಿ ಆಟದ ಅಂಕಣದ ಗುಳಿ.
ಭರಿ : ಬೀದರ ಪರಿಸರದ ಕವಡಿ ಆಟದಲ್ಲಿ ಆಟಗಾರ ಎಡಗೈಯ ಬೆರಳು ಮುಚ್ಚಿ ತೆರೆದರೆ ಭರಿ ಎನ್ನುತ್ತಾರೆ.
ಮಂಗ : ಸಿಂಧನೂರು ಪರಿಸರದ ಬುಗುರಿ ಆಟದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ದಾರದಲ್ಲಿ ಸುತ್ತಿ ಮೇಲೆತ್ತಿ ಹಿಡಿಯುವುದು.
ಮಂಜಟೆ : ಕರಾವಳಿಯ ಚೆನ್ನೆಮಣೆ ಆಟದಲ್ಲಿ ಕಾಯಿಯಾಗಿ ಬಳಕೆಯಾಗುವ ಗುಲಗಂಜಿಯಂತಹ ಬಣ್ಣದ ಸ್ಪಲ್ಪ ದೊಡ್ಡಕಾಯಿ.
ಮಂಡೆಕಟ್ಟು : ಉತ್ತರ ಕನ್ನಡದ ಹರಳಿನಾಟದಲ್ಲಿ ತಲೆ ಕೂದಲನ್ನು ಕಟ್ಟಿದಂತೆ ನಟಿಸಿ ಆಡುವುದು.
ಮಂತ್ರಿ : ದಕ್ಷಿಣ ಕನ್ನಡದ ಉಂಗುರದಾಟದಲ್ಲಿ ಚೆನ್ನೆ ಮಣೆ ಆಟಗಳಲ್ಲಿ ಭಾಗಿಯಾಗುವ ಆಟಗಾರನಿಗೆ ಆಟದ ಸಮಯದಲ್ಲಿ ಆಟದ ವಿಧಾನದಲ್ಲಿ ನಿಗದಿತ ಸ್ಥಾನ.
ಮಕ್ಳೀಗ್ ಅಂಗಿ ಹಾಕ್ತ್ : ಉತ್ತರ ಕನ್ನಡದ ಹಕ್ ಬಂತ್ ಆಟದಲ್ಲಿ ಆಟದ ನಡುವೆ ಬಳಕೆಯಾಗುವ ಮಾತು.
ಮಕ್ಳೀಗ್ ಮೀಯ್ಸ್ತ್ : ಉತ್ತರ ಕನ್ನಡದ ಹಕ್ ಬಂತ್ ಆಟದಲ್ಲಿ ಆಟದ ನಡುವೆ ಬಳಕೆಯಾಗುವ ಮಾತು.
ಮಡ್ಕೆ : ಮೈಸೂಸು ಪರಿಸರದ ಮೊಗಚಾಡೋ ಕುಂಟೆ ಬಿಲ್ಲೆ ಆಟದಲ್ಲಿ ಅನುಕ್ರಮವಾಗಿ ಉಚ್ಚರಿಸಬೇಕಾದ ಪದಗಳಲ್ಲಿ ಒಂದು.
ಮಣೆ : ಮೈಸೂರು, ಮಂಡ್ಯ, ಬೆಂಗಳೂರು ಪರಿಸರಗಳಲ್ಲಿ ಹಳ್ಳು ಮಣೆ ಆಟ ಆಡಲು ಮರದಿಂದ ಮಾಡಿರುವ ಕುಳಿ ಇರುವ ಮಣೆ.
ಮತ್ತಿಗೋಲಿ : ಹೊಸದುರ್ಗ ಪರಿಸರದ ಗೋಲಿ ಆಟದಲ್ಲಿ ಸಾಲಾಗಿ ಅಂಕಣದಲ್ಲಿ ಇಟ್ಟಿರುವ ಗೋಲಿಗಳ ಹಿಂಭಾಗ ಇಟ್ಟಿರುವ ದೊಡ್ಡ ಪ್ರಧಾನ ಗೋಲಿ.
ಮನೆ : ದಕ್ಷಿಣ ಕನ್ನಡ ಮತ್ತು ಮಲೆನಾಡಿನ ಪರಿಸರದ ಚನ್ನಮಣೆ ಆಟದಲ್ಲಿ ಕಾಳು ಹಾಕಲು ಇರುವ ಸ್ಥಳ.
ಮನೆ : ಚೆನ್ನೆ ಮಣೆ, ಚೌಕಾಬಾರಾ, ಕಟ್ಟಿಮನೆ ಆಟಗಳಲ್ಲಿ ಆಟ ಪ್ರಾರಂಭಿಸುವ ಮೊದಲು ಆಟಗಾರರು ತಮ್ಮ ತಮ್ಮ ಕಾಯಿಗಳನ್ನು ಇರಿಸಿಕೊಳ್ಳುವ ನಕ್ಷೆಯ ಸ್ಥಾನ, ಮಣೆಯಲ್ಲಿನ ನಿಗದಿತ ಸ್ಥಾನಗಳು.
ಮನೆಕಟ್ಟು : ಮೈಸೂರು ಪರಿಸರದ ಹಳ್ಳು ಮಣೆಯ ಮೂಲೆ ಆಟದಲ್ಲಿ ಹರಳು ಹಾಕುವಾಗ ನಾಲ್ಕು ಹರಳುಗಳು ಸಂಗ್ರಹವಾದರೆ ಈ ಮಾತನ್ನು ಹೇಳುತ್ತಾರೆ.
ಮನೆಕಾಯಿ : ಚೆನ್ನೆಮಣೆ ಆಟದಲ್ಲಿ ಕೈಯಲ್ಲಿಲ್ಲದ, ಆಟದ ಮಣೆಯಲ್ಲಿ ಮನೆಯಲ್ಲಿ ಇರುವ ಕಾಯಿ.
ಮನೆದಾಟು : ಮೈಸೂರು ಪರಿಸರದ ಚೌಕಾಬಾರಾ, ಇನ್ನಿತರ ಕಾಯಿ ನಡೆಸುವ ಆಟಗಳಲ್ಲಿ ಒಂದು ಮನೆಯಿಂದ ಇನ್ನೊಂದು ಮನೆಗೆ ಕಾಯಿನಡೆಸುವಾಗ ಮಧ್ಯದ ಮನೆಯಲ್ಲಿ ಎದುರಾಳಿಯ ಕಾಯಿ ಇದ್ದರೆ ಅದನ್ನು ದಾಟಬೇಕಾಗುತ್ತದೆ. ಇದನ್ನು ಮನೆ ದಾಟುವುದು ಎನ್ನುತ್ತಾರೆ.
ಮರ್ ಬಟ್ಲೊಂದ್ : ಉತ್ತರ ಕರ್ನಾಟಕ ಹರಳಿನಾಟದ ಒಂದು ಬಗೆಯಲ್ಲಿ ಕೈಕೈ ತಾಗಿಸದೆ ಆಟವಾಡುವಾಗ ಬಳಸುವ ಮಾತು.
ಮರ್ ಮೂರೊಂದ್ : ಉತ್ತರ ಕನ್ನಡದ ಹರಳಿನಾಟದಲ್ಲಿ  ಒಂದು ಕೈಯಿಂದ ಹರಳು ಹಾರಿಸಿ ಮತ್ತೊಂದು ಕೈಯಿಂದ ಹರಳು ಹಿಡಿಯುವಾಗ ಹೇಳುವ ಮಾತು.
ಮರಿ ಉಡೀತ್ : ಉತ್ತರ ಕನ್ನಡದ ಹಕ್ ಬಂತ್ ಆಟದಲ್ಲಿ ಬಳಕೆಯಾಗುವ ಪದ.
ಮರ್ ಕಳ್ಳಾ ಒಂದು : ಉತ್ತರ ಕನ್ನಡದ ಹರಳಿನಾಟದ ಒಂದು ಬಗೆಯಲ್ಲಿ ಕೈ ಕೈತಾಗಿಸದೆ ಆಟವಾಡುವಾಗ ಬಳಸುವ ಮಾತು.
ಮರಿಟ್ಟುಗಂಬ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಮರಿಬಿಡಕ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಮಲ್ಲರೆ ಮತಕ : ಅಕ್ಕಕ್ಕ ಚೆಂಡು ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಸುವ ಪದ.
ಮಳ್ಳು : ಹುಳಿಯಾರು ಪರಿಸರದ ಚಿಣ್ಣಿದಾಂಡಿನ ಆಟದಲ್ಲಿ ಚಿಣ್ಣಿಯನ್ನು ಐದು ಬಾರಿ ಹೊಡೆಯುವುದು.
ಮಾಂಕಾಳಯ್ದೊ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಐದು ಸಂಖ್ಯಾವಾಚಿಯೊಂದಿಗೆ ಹೇಳುವ ಮಾತು.
ಮಾಲಕ್ಷ್ಮಯ್ದೊ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಐದು ಸಂಖ್ಯಾವಾಚಿಯೊಂದಿಗೆ ಹೇಳುವ ಮಾತು.
ಮಿಂಚು ಮಿಣಿಮಿಣಿ : ಉತ್ತರ ಕನ್ನಡದ ಅಕ್ಕಕ್ಕ ಚೆಂಡು ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತುಗಳು.
ಮಿತ್ರೆಶನಿವಾರ : ಉತ್ತರ ಕನ್ನಡದ ಅಕ್ಕಕ್ಕ ಚೆಂಡು ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಮುಂಗೈಮುಷ್ಟಿ : ಉತ್ತರ ಕನ್ನಡದ ಅಕ್ಕಕ್ಕ ಚೆಂಡು ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಮುಂಗೈ ಹಸ್ತ : ಉತ್ತರ ಕನ್ನಡದ ಅಕ್ಕಕ್ಕ ಚೆಂಡು ಹರಳಿನಾಟದಲ್ಲಿ ಆಟದ ನಡುವೆ ಉಚ್ಚರಿಸುವ ಮಾತು.
ಮುಂತಿ : ಮೈಸೂರು ಪರಿಸರದ ಮೀರಿ ಎಂಬ ಗೋಲಿ ಆಟದಲ್ಲಿ ಆಟದ ಅಂಕಣಕ್ಕೆ ಆಡುವವನು ಎರಡು ಗೋಲಿಗಳನ್ನು ಬಿಟ್ಟಾಗ ಅವನಿಗೆ ಹತ್ತಿರದಲ್ಲಿರುವ ಗೋಲಿಗೆ ಮುಂತಿ ಎನ್ನುತ್ತಾರೆ.
ಮುಕ್ಕ : ದಕ್ಷಿಣ ಕನ್ನಡದ ಅಪ್ಪದಾಟದಲ್ಲಿ ‘ಮೂರು’ ಸೂಚಿಸಲು ಬಳಸುವ ವಿಶಿಷ್ಟ ಸಂಖ್ಯಾವಾಚಿ.
ಮುಕ್ಕಳ್ಳು : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಹರಳೆತ್ತಿದ ಮನೆಯಲ್ಲಿ ಮೂರು ಹರಳಾದರೆ ಮುಕ್ಕುಳ್ಳು ಎನ್ನುತ್ತಾರೆ.
ಮುಕ್ಕುಂಜಿ : ಉತ್ತರ ಕನ್ನಡದ ಚಿಪ್ಪಿ ಆಟದಲ್ಲಿ ಚಿಪ್ಪಿ ಒಂದು ಕವಚಿ ಬಿದ್ದರೆ ಅದನ್ನು ಮುಕ್ಕುಂಜಿ ಎನ್ನುತ್ತಾರೆ.
ಮುಕ್ಕೆ : ಉತ್ತರ ಕನ್ನಡದ ಕವಡೆ ಆಟದಲ್ಲಿ ಕವಡೆ ಬಿಟ್ಟಾಗ ಮೂರು ಕವಡೆಗಳು ಕೆಳಮುಖವಾಗಿ ಬಿದ್ದರೆ ಮುಕ್ಕೆ ಎನ್ನುತ್ತಾರೆ.
ಮುತ್ತಿನದಂಡು : ಉತ್ತರ ಕನ್ನಡದ  ಅಕ್ಕಕ್ಕ ಚೆಂಡು ಎನ್ನುವ  ಹರಳಿನಾಟದಲ್ಲಿ  ಮೊದಲು ಆಡುವವರು ಹೇಳುವ ಮಾತು.
ಮುತ್ತೆ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಆಟಗಾರನ ಸ್ವಾಧೀನದಲ್ಲಿ ಮೂರು ಕಾಯಿಗಳಿದ್ದರೆ ಬಳಕೆಯಾಗುವ ವಿಶಿಷ್ಟ ಸಂಖ್ಯಾವಾಚಕ .
ಮುದುಕ : ದಕ್ಷಿಣ ಕನ್ನಡದ  ಐದು ಜನರಾಡುವ ಕಂಬಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ ಆಟಗಾರರ ಪ್ರಾರಂಭಿಕ ಸ್ಥಾನ ಅಂದರೆ ಹಿಡಿಯುವವರು ಯಾರು ಹಿಡಿಸಿಕೊಳ್ಳುವವರು ಯಾರು ಎಂಬುದನ್ನು ನಿರ್ಧರಿಸಲು ಜನರನ್ನು ಎಣಿಸುವ ವಿಧಾನದಲ್ಲಿ ನಾಲ್ಕನೆಯವನಿಗೆ ಬಳಸುವ ಶಬ್ದ.
ಮುರಿ : ದಕ್ಷಿಣ ಕನ್ನಡದ ಚನ್ನೆಮಣೆ ಆಟದಲ್ಲಿ ಮನೆಯಿಂದ ಹರಳೆತ್ತುವುದನ್ನು ಮುರಿ ಎನ್ನುತ್ತಾರೆ.
ಮುರ್ಗಾ ತಿರ್ಗಾ : ಉತ್ತರ ಕನ್ನಡದ ಕಂಬಾಟದಲ್ಲಿ ಬಳಕೆಯಾಗುವ ಪದ.
ಮುಷ್ಟಿ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಮೂಂಜಿ :  ದಕ್ಷಿಣ ಕನ್ನಡದ ಪಲ್ಲಿ ಆಟದಲ್ಲಿ ಆಟದ ಒಂದು ಹಂತದಲ್ಲಿ ಎಣಿಕೆ ಮಾಡುವ ಕ್ರಮವಿದೆ ಅಲ್ಲಿ ಮೂರು ಮೂಂಜಿ ಎನ್ನುವ ಶಬ್ಧ ಉಚ್ಚರಿಸಲಾಗುತ್ತದೆ.
ಮೂಕಿಗೆರೆ : ಉತ್ತರ ಕರ್ನಾಟಕ ಗುಯ್ಬಾಟದ ನಕ್ಷೆಯಲ್ಲಿ ಎಳೆಯುವ ಗೆರೆ.
ಮೂರ್ ಶಿದ್ಧಕ್ಕಿ : ಉತ್ತರ ಕನ್ನಡದ  ಕಣ್ಣೇಕಟ್ಟೇ ಕಾರೆಮುಳ್ಳೇ ಆಟದಲ್ಲಿ ಬಳಸುವ ಪದ.
ಮುರುಕೊಳ್ಳು : ಮೈಸೂರು ಪರಿಸರದ ಹಳ್ಳು ಆಟದಲ್ಲಿ ಕಾಳು ತೆಗೆಯುವ ವಿಧಾನಕ್ಕೆ ಮುರುಕೊಳ್ಳು ಎನ್ನುತ್ತಾರೆ.
ಮೂರ್ಲುಗಿವಿ : ಉತ್ತರ ಕರ್ನಾಟಕದ ಹುಲಿಮನೆ ಆಟದಲ್ಲಿ ಕಾಯಿಗಳನ್ನು ಅಂಕಣದ ಹೊರಚಾಚಿದ ಕಿವಿ ಎಂಬ ಭಾಗದಲ್ಲಿ ಕೂರಿಸಿದರೆ ಮೂರ್ಲುಗಿವಿ ಎನ್ನುತ್ತಾರೆ.
ಮೂವ :  ದಕ್ಷಿಣ ಕನ್ನಡದ  ಐದು ಜನರಾಡುವ ಕಂಬದಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ ಆಟಗಾರರ ಪ್ರಾರಂಭಿಕ ಸ್ಥಾನ ಅಂದರೆ ಹಿಡಿಯುವವರು ಯಾರು. ಹಿಡಿಸಿಕೊಳ್ಳುವವರು ಯಾರು ಎಂಬುದನ್ನು ನಿರ್ಧರಿಸಲು ಜನರನ್ನು ಎಣಿಸುವ ವಿಧಾನದಲ್ಲಿ ಮೂರನೆಯವನಿಗೆ ಬಳಸುವ ಶಬ್ಧ.
ಮೂವೆ : ಉತ್ತರ ಕನ್ನಡದ  ಚುಟ್ಕಾ ಮುಟ್ಕಾ ಆಟದಲ್ಲಿ ಬಳಕೆಯಾಗುವ ಪದ,
ಮೂಸುತ್ತೆ ಮಲ್ಲಾರೆ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಮಾತು.
ಮೆಟ್‌ಗತ್ತಿ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಮಾತು.
ಮೇಲಿನ ತಿರ್ಪಿ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಮಾತು.
ಮೇಲೆ : ದಕ್ಷಿಣ ಕನ್ನಡದ  ಕಂಬಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ, ಆಟಗಾರರಲ್ಲಿ ಹಿಡಿಯುವವರು ಯಾರು ತಪ್ಪಿಸಿಕೊಳ್ಳಬೆಕಾದವರು ಯಾರು ಎನ್ನುವ ನಿರ್ಧಾರಕ್ಕಾಗಿ ವ್ಯಕ್ತಿಯನ್ನು ಹೆಸರಿಸುವ ವಿಧಾನದ ಅನುಕ್ರಮಣಿಕೆಯಲ್ಲಿ ಬಳಕೆಯಾಗುವ ಒಂದು ಪದ.
ಮೊರ್ಚಿ : ತುಮಕೂರಿನ ಶಿರಾ ಪರಿಸರದ ಚಿಣ್ಣಿದಾಂಡು ಆಟದಲ್ಲಿ ಬಳಸುವ ಪದ.
ಮೊಟ್ಟೆ ಕಟ್ತ್‌ : ಉತ್ತರ ಕನ್ನಡದ ಹಕ್‌ಬಂತ್‌ ಎಂಬ ಆಟದಲ್ಲಿ ಬಳಸುವ ಪದ.
ಮೊಟ್ಟೆ ಹಾಕ್ತ್‌ : ಉತ್ತರ ಕನ್ನಡದ ಹಕ್‌ಬಂತ್‌ ಎಂಬ ಆಟದಲ್ಲಿ ಬಳಸುವ ಮಾತು.
ಮ್ಯಾಗ : ಮೈಸೂರು ಪರಿಸರದ ಮೀರಿ ಎನ್ನುವ ಗೋಲಿ ಆಟದಲ್ಲಿ ಎರಡು ಗೋಲಿಗಳನ್ನು ಬಿಟ್ಟಾಗ ಹೊಡೆಯುವವನಿಂದ ದೂರವಿರುವ ಗೋಲಿಗೆ ಮ್ಯಾಗ ಎನ್ನುತ್ತಾರೆ.
ಯಕ್ಕಿಚ್ಚ : ಬಳ್ಳಾರಿ ಪರಿಸರದ ಗೋಲಿ ಆಟದ ಆಟಕ್ಕೆ ಇಟ್ಟ ಗೋಲಿಗಳನ್ನು ಆಟಗಾರ ಹೊಡೆದು ಅಂಕಣದಲ್ಲಿ ಒಂದೇ ಗೋಲಿ ಉಳಿಯುವುದು.
ಯಸಟೆ : ಕನಕಪುರ ಮಂಡ್ಯ ಮೈಸೂರು ಭಾಗಗಳಲ್ಲಿ ಕುಂಟೋ ಬಿಲ್ಲೆ ಆಟದಲ್ಲಿ ಆಡುತ್ತಿರುವವರು ಮನೆದಾಟುವಾಗ ಅಮಟೆ ಎನ್ನುತ್ತಾರೆ ಪ್ರತಿಸ್ಪರ್ಧಿ ಯಸಟೆ ಎಂದರೆ ಸರಿಯಾಗಿದೆ ಎಂದು ಅರ್ಥ.
ರಂಡಿಸ್‌ಕಾಟ : ಬಳ್ಳಾರಿಯ ಹಂಪಿ ಪರಿಸರದ ಚಿನ್ನಿದಾಂಡು ಆಟದಲ್ಲಿ ಎಡಗೈನ ಕಿರುಬೆರಳು ಮತ್ತು ತೋರು ಬೆರಳನ್ನು ಕೂಡಿಸಿ ಅದರ ಮೇಲೆ ಚಿನ್ನಿಯನ್ನು ಇಟ್ಟು ದಾಂಡಿನಿಂದ ಹೊಡೆಯುವುದು.
ರಡಿ : ಹುಳಿಯಾರು ಪರಿಸರದ ಚಿಣ್ಣಿದಾಂಡಿನ ಆಟದಲ್ಲಿ ಆಟಗಾರ ರಡಿ ಎಂದು ಇಂಗ್ಲಿಶನಲ್ಲಿ ಹೇಳಿದರೆ ಎದುರಾಳಿ ಹೊಡಿ ಎಂದು ಕನ್ನಡದಲ್ಲಿ ಹೇಳುತ್ತಾನೆ. ಅಂದರೆ ಆಟಗಾರ ಎದುರಾಳಿ ಸಿದ್ಧವೇ ಎಂದು ಕೇಳುತ್ತಾನೆ.
ರಾಗಿಬೀಸುತೊಮ್ಮೆ : ಉತ್ತರ ಕರ್ನಾಟಕದ ಗೋಧಿ ಬೀಸುತೊಮ್ಮೆ ಎಂಬ ಆಟದಲ್ಲಿ ಹೇಳುವ ಮಾತು.
ರಾಜ : ದಕ್ಷಿಣ ಕನ್ನಡದ ಉಂಗುರದಾಟದಲ್ಲಿ ತೆಂಗಿನ ಗರಿಯ ಉಂಗುರವನ್ನು ನಡು ಬೆರಳಿಗೆ ಸಿಕ್ಕಿಸಿಕೊಂಡ ಆಟಗಾರನಿಗೆ ಆಟದಲ್ಲಿ ದೊರೆಯುವ ಸ್ಥಾನಮಾನ.
ರಾಜ : ದಕ್ಷಿಣ ಕನ್ನಡದ ಐದು ಜನರಾಡುವ ಕಂಬದಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ ಆಟಗಾರರ ಪ್ರಾರಂಭಿಕ ಸ್ಥಾನ ಅಂದರೆ ಹಿಡಿಯುವುದನ್ನು ಯಾರು, ಹಿಡಿಸಿಕೊಳ್ಳುವವರು ಯಾರು ಎಂಬುದನ್ನು ನಿರ್ಧರಿಸಲು ಜನರನ್ನು ಎಣಿಸುವ ವಿಧಾನದಲ್ಲಿ ಐದನೆಯವನಿಗೆ ಬಳಸುವ ಶಬ್ದ.
ರಾಜಾ : ಉತ್ತರ ಕನ್ನಡದ ಜೋಗದ ಬೆಟ್ಟೆ ಆಟದಲ್ಲಿ ಆಟದ ಒಂದು ಹಂತದ ಹೆಸರು.
ರಾಜ್ಯಕಟ್ಟು : ಉತ್ತರ ಕರ್ನಾಟಕದ ಗುಲುಗುಲುಗುಲಕ್‌ ಆಟದಲ್ಲಿ ಹೇಳುವ ಮಾತು.
ರಾತ್ರಿ : ರಾಮನಗರ, ಕನಕಪುರ ಪರಿಸರದಲ್ಲಿ ಆಡುವ ಹಗಲು ರಾತ್ರಿ ಆಟದಲ್ಲಿ ಗುಂಪಿನ ಮಕ್ಕಳೆಲ್ಲಾ ಹಗಲು ಎಂದಾಗ ಸುತ್ತುತ್ತಿರುತ್ತಾರೆ ರಾತ್ರಿ ಎಂದಾಗ ನಿಶ್ಯಬ್ಧವಾಗಿ ನಿಲ್ಲುತ್ತಾರೆ.
ರಾಮತೊಟ್ಟಿಲು : ಬೀದರ್‌ ಪರಿಸರದ ಕವಡೆ ಆಟದಲ್ಲಿ ಐದು ಕವಡೆಗಳನ್ನು ಬಲಗೈಯಲ್ಲಿ ಇಟ್ಟುಕೊಂಡು ರಾಮ ಎನ್ನುವ ಕವಡೆಯನ್ನು ಮಧ್ಯದಲ್ಲಿ ಇಟ್ಟು ಮೇಲ್ಮುಖವಾಗಿ ನೆಲಕ್ಕೆ ಉರುಳಿಸುವುದು.
ರಾಮಪಟ್ಟು : ಬೀದರ್‌ ಪರಿಸರದ ಕವಡೆ ಆಟದಲ್ಲಿ ಆಟಗಾರರು ಐದು ಕವಡೆಗಳಲ್ಲಿ ಒಂದು ಕವಡೆಯನ್ನು ರಾಮನಾಗಿ ಮಾಡಿಕೊಳ್ಳುತ್ತಾರೆ. ನಾಲ್ಕು ಕವಡೆಗಳು ಒಂದು ರೀತಿ ಬಿದ್ದು ರಾಮನಾಗಿ ಮಾಡಿಕೊಂಡ ಕವಡೆ ಒಂದು ರೀತಿ ಬಿದ್ದರೆ ರಾಮಪಟ್ಟು ಎನ್ನುತ್ತಾರೆ.
ರಿಂಗ್‌ : ಮೈಸೂರು ಪರಿಸರದ ಮೀರಿ ಎಂಬ ಗೋಲಿ ಆಟದಲ್ಲಿ ಗೋಲಿ ಹೊಡೆಯುವವನು ಗೋಲಿಗೆ ಮೇಲಿನಿಂದ ಹೊಡೆಯುವ ಒಂದು ವಿಧಾನ.
ರಿಂಗ್‌ ಬಾಪ್‌ : ಮೈಸೂರು ಪರಿಸರದ ಮೀರಿ ಎಂಬ ಗೋಲಿ ಆಟದಲ್ಲಿ ಗೋಲಿ ಹೊಡೆಯುವವನು ಗೋಲಿಗೆ ಮೇಲಿನಿಂದ ಹೊಡೆಯುವ ಒಂದು ವಿಧಾನ.
ರಿಂಗ್‌ ಬಾಪ್‌ ಜೂದೆ : ಮೈಸೂರು ಪ್ರದೇಶದ ಗೋಲಿ ಆಟದಲ್ಲಿ ಎರಡು ಗೋಲಿ ಆವರಣದ ಒಳಗಡೆ ಇರುವಾಗ ಗೋಲಿಯನ್ನು ಮೇಲಿನಿಂದ ಎತ್ತಿ ಹೊಡೆಯುವಾಗ ಹೇಳುವುದು.
ರುಕ್ಮಿಣಿ : ಕನಕಪುರ ಪರಿಸರದ ಕುಂಟೋ ಬಿಲ್ಲೆ ಆಟದ ಒಂದು ಹಂತದಲ್ಲಿ ಆಡುವವರಿಗೆ ಎದುರಿನವರು ರುಕ್ಮಿಣಿ ಎಂದು ಸೂಚಿಸಿದರೆ, ಆಡುವವರು ಗಲ್ಲದ ಮೇಲೆ ಬೆರಳಿಟ್ಟು ರುಕ್ಮಿಣಿಯಂತೆ ನಟಿಸುತ್ತಾ ಮನೆ ದಾಟಬೇಕು.
ಲಚ್ಚೆ : ದಕ್ಷಿಣ ಕನ್ನಡದ ಚೆನ್ನೆಮಣೆ ಆಟದಲ್ಲಿ ಆಟಗಾರನ ಸ್ವಾಧೀನದಲ್ಲಿ ಎರಡು ಕಾಯಿಗಳಿದ್ದರೆ ಬಳಕೆಯಾಗುವ ವಿಶಿಷ್ಟ ಸಂಖ್ಯಾವಾಚಕ .
ಲಘು : ದಕ್ಷಿಣ ಕನ್ನಡದ ಉಂಗುರದಾಟದಲ್ಲಿ ಏಟಿನ ಮೂಲಕ ಸೋತವರಿಗೆ ಶಿಕ್ಷಿಸುವಾಗ ನೀಡುವ ಮೆತ್ತನೆ ಏಟು.
ಲಗೋರಿಹಚ್ಚು : ಬಾಗಲಕೋಟೆ ಪರಿಸರದ ಲಗೋರಿ ಆಟದಲ್ಲಿ ಚೆಂಡಿನ ಏಟು ತಪ್ಪಿಸಿ ಲಗೋರಿ ಕಟ್ಟುವುದನ್ನು ಲಗೋರಿ ಹಚ್ಚು ಎನ್ನತುತಾರೆ.
ಲಗ್ಗೆ : ಲಗೋರಿ ಮಾದರಿಯ ಚೆಂಡಾಟದಲ್ಲಿ ಲಗ್ಗೆ ಎನ್ನುವ ಪದವನ್ನು ಮೈಸೂರು ಕಡೆ ಬಳಸುತ್ತಾರೆ. ಬಳ್ಳಾರಿ ಪ್ರದೇಶದ ಕೆಲವು ಕಡೆ ಮರ ಕೋತಿ ಆಟದಲ್ಲಿಯೂ ಕೋಲನ್ನು ಇಡುವ ವೃತ್ತಕ್ಕೆ ಲಗ್ಗೆ ಎನ್ನುತ್ತಾರೆ.
ಲಡ್‌ಗೊಂದು ಹೊಡೆತ : ಮಧ್ಯ ಕರ್ನಾಟಕದ ಲಗೋರಿ ಮಾದರಿಯ ಚೆಂಡಾಟದಲ್ಲಿ ಆಟಗಾರರು ಚಂಡಿನಿಂದ ಬಡಿದಾಡುವಾಗ ಹೇಳುವ ಮಾತು.
ಲಡಿಲಡಿ ಚಿಮ್ಮಣ್ಣ : ಮಧ್ಯ ಕರ್ನಾಟಕದ ಲಗೋರಿ ಮಾದರಿಯ ಚೆಂಡಾಟದಲ್ಲಿ ಆಟಗಾರರು ಚಂಡಿನಿಂದ ಬಡಿದಾಡುವಾಗ ಹೇಳುವ ಮಾತು.
ಲಪ್ಪಲಪ್ಪಪೋಡಿಲೋ : ಮೈಸೂರು ಪರಿಸರದ ಲಗ್ಗೆ ಆಟದಲ್ಲಿ ಚೆಂಡಿನಿಂದ ಏಟು ತಿನ್ನುವವನು ಈ ಮಾತುಗಳನ್ನು ಆಡುತ್ತಾ ಕಿರುಚುತ್ತಾ ಓಡುತ್ತಿರುತ್ತಾನೆ.
ಲಾಟ್‌ ಲಾಟ್‌ ಕುದುರೆ : ಕರಾವಳಿ ಕರ್ನಾಟಕದ ಕುಂಟಿಕುಂಟಿಕೂರಿಗೆ ಆಟದಲ್ಲಿ ಆಟಗಾರರು ಕುದುರೆಯಾಗಿ ಓಡುವಾಗ ಹೇಳುವ ಮಾತುಗಳು.
ಲೊಡ್ಡು : ಉತ್ತರ ಕರ್ನಾಟಕದ ಹುಲಿ ಮನೆ ಆಟದಲ್ಲಿ ಸೋಲಿನ ವಿಧಾನ ಅಥವಾ ಸೋತವರಿಗೆ ಲೊಡ್ಡಾಯಿತು ಎನ್ನುತ್ತಾರೆ.
ವಚ್ಚಿ : ಬಿಜಾಪುರ ಪರಿಸರದ ಚೌಕ ಮಣಿ, ಚಕ್ಕಾರ ಮತ್ತು ಮಧ್ಯಕರ್ನಾಟಕದ ಕಟ್ಟೆಮನಿ, ಚಾವಿ ಆಟಗಳಲ್ಲಿ ಹುಣಿಸೆ ಬೀಜಗಳನ್ನು ಬಳಸುತ್ತಾರೆ. ಇದರಲ್ಲಿ ಬೀಜಗಳನ್ನು ಬಿಟ್ಟಾಗ ಮೂರು ಕಪ್ಪು ಮೇಲ್ಮುಖವಾಗಿ ಒಂದು ಬಿಳಿಮುಖವಾಗಿ ಬಿದ್ದರೆ ವಚ್ಚಿ ಎನ್ನುತ್ತಾರೆ. ಇದು ಒಂದು ಸಂಖ್ಯೆಯನ್ನು ಸೂಚಿಸುತ್ತದೆ.
ವಟಾಕ್‌ : ಮೈಸೂರು ಪರಿಸರದ ಗುಳಿ ತುಂಬು ಗೋಲಿ ಆಟದಲ್ಲಿ ಗೋಲಿ ಬಿಟ್ಟು ತುಂಬಲು ಇರುವ ಸಣ್ಣ ಕುಳಿ.
ವಟ್ಟ : ಉತ್ತರ ಕರ್ನಾಟಕದಲ್ಲಿ ಆಡುವ ಗೋಲಿ ಆಟದಲ್ಲಿ ಹೊಡೆಯುವ ಗೋಲಿಯ ಹೆಸರು.
ವಟ್ಟಾಟ : ರಾಮನಗರ, ಕನಕಪುರ ಪರಿಸರದ ಗೋಲಿ ಆಟದ ಒಂದು ಬಗೆ.
ವಟ್ಟೆಪ್ಪ : ಕುಷ್ಟಗಿ ಪರಿಸರದಲ್ಲಿ ಆಟಕ್ಕಾಗಿ ಬಳಸುವ ಬಣ್ಣ ಬಣ್ಣದ ಗಾಜಿನ ಗೋಲಿ.
ವಡ್ಡಿ : ಮೈಸುರು ಪರಿಸರದಲ್ಲಿ ಗೆಜ್ಜುಗ, ಹುಣಸೆ ಬೀಜಗಳನ್ನು ಪಣಕಟ್ಟಿ ಆಟವಾಡುವಾಗ ನಾಲ್ಕು ಸಂಖ್ಯೆಯ ಗೆಜ್ಜುಗ ಅಥವಾ ಹುಣಸೆ ಬೀಜಗಳಿಗೆ ವಡ್ಡಿ ಎನ್ನುತ್ತಾರೆ. ಇದೊಂದು ಪರಿಮಾಣ ವಾಚಿ.
ವಡ್ಡಿ : ಬಿಜಾಪುರ ಪರಿಸರದ ಗೋಲಿ ಆಟದಲ್ಲಿ ನಾಲ್ಕು ಗೋಲಿಗಳ ಪ್ರಮಾಣವನ್ನು ಸೂಚಿಸಲು ಬಳಸುವ ಪರಿಮಾಣ ವಾಚಕ.
ವಡ್ತ : ಹುಳಿಯಾರು ಪರಿಸರದ ಗೋಲಿ ಆಟದ ಮತ್ತು ಚಿಣ್ಣಿದಾಂಡು ಆಟದ ಅಂಕಣದಲ್ಲಿ ಇರುವ ಗಾಳಿ.
ವಾಲು : ಮೈಸೂರು ಪರಿಸರದ ಗುಮ್ಚಿ, ಬಚ್ಚ, ಗೋಲಿ ಆಟಗಳಲ್ಲಿ ಯಾರು ಮೊದಲು ಆಡಬೇಕು. ಎನ್ನುವ ನಿರ್ಧಾರಕ್ಕೆ ನಿರ್ದಿಷ್ಟ ಸ್ಥಾನದಿಂದ ದೂರವಿರುವವರನ್ನು ವಾಲು ಎನ್ನುತ್ತಾರೆ ಹತ್ತಿರವಿರುವವರನ್ನು ಕುಳ್ಳಿ ಎನ್ನುತ್ತಾರೆ.
ವ್ಹಂಡಿ : ಬಳ್ಳಾರಿ ಪರಿಸರದ ಗುಚ್ಚಿ ಆಟದಲ್ಲಿ ಆಟ ಪೂರ್ಣಗೊಳ್ಳುವುದು.
ವ್ಹಂಡೆ : ಮಧ್ಯಕರ್ನಾಟಕದ ಕೆಲವು ಆಟಗಳಲ್ಲಿ ಉದಾಹರಣೆಗೆ ವಟ್ಟಪ್ಪನ್‌ ಆಟದಲ್ಲಿ ಗೆಲುವಿನ ಅಂಕಗಳನ್ನು ಎಣಿಸುವ ವಿಧಾನ, ಉದಾಹರಣೆ ಒಂದು ವ್ಹಂಡ, ಎರಡು ವ್ಹಂಡೆ.
ವ್ಹಂಡೆ : ಮಧ್ಯ ಕರ್ನಾಟಕದ ಕೆಲವು ಆಟಗಳಲ್ಲಿ ಎದುರಿನವರಿಗೆ ‘ಸಾಲ’ ಹೊರಿಸುವ ವಿಧಾನ. (ನಿನ್ನ ಕಡೆ ವ್ಹಂಡೆ ಆಯಿತು.)
ಶೇಮಂಡೋಳು : ಬಿಜಾಪುರ ಪರಿಸರದ ಚಿಣಿ ಕೋಲು ಆಟದಲ್ಲಿ ಕಣ್ಣಿನ ಮೇಲೆ ಚಿಣ್ಣಿ ಇಟ್ಟು ಹಾರಿಸಿ ಕೋಲಿನಿಂದ ಹೊಡೆಯುವ ವಿಧಾನ.
ಶ್ರೀಗಂಧ :  ಉತ್ತರ ಕರ್ನಾಟಕದ ಹರಳಿನಾಟದ ನಡುವೆ ಆಡುವವರು ಆಟ ಆಡುತ್ತಾ ಒಂದು ಹಂತದಲ್ಲಿ ಉಚ್ಚರಿಸಬೇಕಾದ ಪದ.
ಸಂಟ್ಯಾ ಎತ್ತು : ಮಧ್ಯ ಕರ್ನಾಟಕದ  ಹಲವು ಭಾಗಗಳಲ್ಲಿ ಬುಗುರಿ ಆಟದಲ್ಲಿ ತಿರುಗುತ್ತಿರುವ ಬುಗುರಿಯನ್ನು ದಾರದ ಸಹಾಯದಿಂದ ಮೇಲೆತ್ತಿ ಹಿಡಿಯುವುದು.
ಸಂಪೂರ್ಣ ಗಂಧ : ಉತ್ತರ ಕನ್ನಡದ ಹರಳಿನಾಟದ ನಡುವೆ ಆಡುವವರು ಆಟ ಆಡುತ್ತಾ  ಕಡೆಯ ಹಂತದಲ್ಲಿ ಉಚ್ಚರಿಸಬೇಕಾದ ಪದ. ಈ ಆಟದಲ್ಲಿ ಒಟ್ಟು ಹದಿನೆಂಟು ಹಂತಗಳಿರುತ್ತವೆ.
ಸಂಪ್ಲೆ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಸಣಗೆರಸಿ :ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಸಣ ಬಾವಿ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಸಣ್ಣಸಿಂಗಿ : ಶಿಕಾರಿಪುರ ಪರಿಸರದ ಎತ್ತಗಲ್ಲು ಆಟದಲ್ಲಿ ಆಟದ ನಡುವೆ ಆಟಗಾರರು ಹೇಳಬೇಕಾದ ಮಾತು.
ಸತ್ತಪೀಟು : ಮೈಸೂರು, ಹುಳಿಯಾರು ಪರಿಸರದ ಬುಗುರಿ ಆಟದಲ್ಲಿ ಬಳಕೆಯಾಗುವ ಪದ. ತಿರುಗುತ್ತಿಲ್ಲದ ಬುಗುರಿಯನ್ನು ದಾರದಿಂದ ಮೇಲೆತ್ತಿ ಹಿಡಿಯುವುದು.
ಸತ್ತ ಬುಗುರಿ : ದಕ್ಷಿಣ ಕನ್ನಡದ ಬುಗುರಿ ಆಟದಲ್ಲಿ  ಸೋತವನ ಬುಗುರಿಗೆ ಇಡುವ ಹೆಸರು.
ಸತ್ತಿಕಲ್ಲು :ಕರಾವಳಿ ಕರ್ನಾಟಕದ ಭಾರ ಎತ್ತುವ ಆಟದ ಹೆಸರು.
ಸಪ್ಪೆತನ್ನಾರಿ : ಮೈಸೂರು ಪರಿಸರದ ಬುಗುರಿ ಆಟದಲ್ಲಿ  ತನ್ನಾರಿ ಎನ್ನುವುದು ಒಂದು ಆಟ. ಅದರಲ್ಲಿ ಎದುರಿನವರ ಬುಗುರಿಗೆ ಆಡುವ ಬುಗರಿ ಮೊಳೆಯಿಂದ ನಾಟಿದರೆ ಗುನ್ನಾ ಎನ್ನುತ್ತಾರೆ. ಗುನ್ನರಹಿತವಾದ ಆಟವಾಡಿದರೆ ಅದನ್ನು ಸಪ್ಪೆತನ್ನಾರಿ ಎನ್ನುತ್ತಾರೆ.
ಸಮುದ್ರ : ಉತ್ತರ ಕನ್ನಡದ ಗುಯ್ಬಾಟದ ನಕ್ಷೆಯಲ್ಲಿ ಒಂದು ಸ್ಥಾನದ ಪದ.
ಸರ್ಮನೆ : ಉತ್ತರ ಕನ್ನಡದ ಹರಳಿನ ಒಂದು ಆಟದಲ್ಲಿ ಕಾಳುಗಳು ಸಮಭಾಗವಾದಾಗ ಹೇಳುವ ಮಾತು.
ಸರಸ್ವತ್ತೈದೋ : ಉತ್ತರ ಕನ್ನಡದ ಹರಳಿನಾಟದ ಒಂದು ಬಗೆಯಲ್ಲಿ ಆಟದ ಒಂದು ಹಂತದಲ್ಲಿ ಉಚ್ಚರಿಸುವ ಮಾತು.
ಸವಾರಿ : ದಕ್ಷಿಣ ಕನ್ನಡದ ಬುಗುರಿ ಆಟದಲ್ಲಿ ದಾರ ಸುತ್ತಿದ ಬುಗುರಿಯನ್ನು ಮೇಲೆ ಚಿಮ್ಮಿ ನೆಲಕ್ಕೆ ತಾಗಿಸದೆ ತಿರುಗಿಸುವುದನ್ನು ಸವಾರಿ ಎನ್ನುತ್ತಾರೆ.
ಸವಾರಿ : ಮೈಸೂರು ಭಾಗದ ಬುಗುರಿ ಆಟದಲ್ಲಿ ಬುಗುರಿಯನ್ನು ನೆಲಕ್ಕೆ ಬಿಟ್ಟಾಗ ಒಂದು ಕಡೆ ನಿಂತು ತಿರುಗದೆ ತಿರುಗುತ್ತಾ ವಾರೆಯಾಗಿ ಓಡುವುದನ್ನು ಸವಾರಿ ಎನ್ನುತ್ತಾರೆ.
ಸಾದರಿ : ದಕ್ಷಿಣ ಕನ್ನಡದ  ಕಂಬದಾಟದಲ್ಲಿ ಆಟ ಪ್ರಾರಂಭಕ್ಕೆ ಮುಂಚೆ, ಆಟಗಾರರಲ್ಲಿ ಹಿಡಿಯುವವರು ಯಾರು, ತಪ್ಪಿಸಿಕೊಳ್ಳಬೇಕಾದವರು ಯಾರು ಎನ್ನುವ ನಿರ್ಧಾರಕ್ಕಾಗಿ ವ್ಯಕ್ತಿಯನ್ನು ಹೆಸರಿಸಿಕೊಂಡು ಬರುವ ವಿಧಾನದ ಅನುಕ್ರಮಣಿಕೆಯಲ್ಲಿ ಬಳಕೆಯಾಗುವ ಒಂದು ಪದ.
ಸಾದಾ : ರಾಮನಗರ, ಕನಪುರ ಪರಿಸರದ ಮೀರಿ ಗೋಲಿ ಆಟದಲ್ಲಿ ಗೋಲಿಯನ್ನು ಕೆಳಗಿನಿಂದ ಬೀಸಿ ಒಗೆದು ಗೋಲಿ ಹೊಡೆಯುವುದು.
ಸಾಮ್ರಾಜ್ಯ : ಉತ್ತರ ಕನ್ನಡದ  ಬೆಟ್ಟೆ ಆಟದ ನಕ್ಷೆಯಲ್ಲಿ ವಿವಿಧ ಸ್ಥಾನಗಳನ್ನು ಗುರುತಿಸುವ ಪದಗಳಲ್ಲಿ ಒಂದು.
ಸಾವಿತ್ರಿಮೂರು : ಉತ್ತರ ಕನ್ನಡದ ಹರಳಿನಾಟದಲ್ಲಿ ಆಟದ ನಡುವೆ ಒಂದು ಹಂತದಲ್ಲಿ ಹೇಳಬೇಕಾದ ಮಾತು.
ಸಿದ್ಗೆ ಅಕ್ಕಿ : ಉತ್ತರ ಕನ್ನಡದ ಕಳ್ಳಾಟದಲ್ಲಿ ಬಳಕೆಯಾಗುವ ಪದ.
ಸಿಯ್ಯಾ : ಮಂಡ್ಯ, ಮೈಸೂರು ಪ್ರದೇಶದ ಕೆಲವು ಆಟಗಳಲ್ಲಿ ನಿಯಮಗಳನ್ನು ಆಕಸ್ಮಿಕವಾಗಿ ಆಟಗಾರರು ಮುರಿದಾಗ ಸಿಯ್ಯಾ ಎಂದು ತಕ್ಷಣ ಹೇಳಿದರೆ ಅವರಿಗೆ ಜೀವದಾನ ಸಿಗುತ್ತದೆ. ಇಲ್ಲದಿದ್ದರೆ ಎದುರಾಳಿ ಮೊದಲು ಸಿಯ್ಯಾ ಎಂದರೆ ಆಟ ಹೋಗುತ್ತದೆ ಇದು ಆಣೇ ಕಲ್ಲಾಟ, ಬಳೆಗಾಜಾಟಗಳಲ್ಲಿ ಬಳಕೆಯಾಗುತ್ತದೆ.
ಸೀದು ಹೋಗುವುದು : ಮೈಸೂರು ಮಂಡ್ಯದ ಕೆಲವು ಆಟಗಳಲ್ಲಿ ಉದಾ : ಚೌಕಾಬಾರ ನಿಗದಿತ ಅಂಕಗಳನ್ನು ಸೇರಿಸುತ್ತಿರುತ್ತಾರೆ. ಆತದ ಯಾವುದೋ ನಿಯಮವನ್ನು ಮುರಿದಾಗ ಅದುವರೆಗೆ ಗಳಿಸಿದ್ದ ಎಲ್ಲಾ ಅಂಕಗಳನ್ನು ಕಳೆದು ಕೊಳ್ಳುತ್ತಾರೆ. ಇದನ್ನು ಸೀದು ಹೋಗುವುದು ಎನ್ನುತ್ತಾರೆ.
ಸೀಮೆಣ್ಣೆಗೋಲಿ : ಹುಣಸೂರು ಪರಿಸರದಲ್ಲಿ ತೆಳು ಹಸಿರು ಬಣ್ಣದ ಗೋಲಿ.
ಸೀಸ : ಬಳ್ಳಾರಿ ಪರಿಸರದ ಪಾರಿವಾಳದ ಜೂಜಿನಾಟದಲ್ಲಿ ಬಳಕೆಯಾಗುವ ಬಿಳಿಯ ಬಣ್ಣದ ಪಾರಿವಾಳ.
ಸುರಂಗದವರ ಬತ್ತಿ : ರಾಮನಗರ, ಕನಕಪುರ ಪರಿಸರದ ಸುರ್ ಸುರಬತ್ತಿ ಆಟದಲ್ಲಿ ಬಳಕೆಯಾಗುವ ಭಾಷಾ ರೂಪ, ಸುರ್ ಸುರ್ ಸುರಬತ್ತಿ ಸುರಂಗದವರ ಬತ್ತಿ ಎಂದು ಹೇಳುತ್ತಾ ಸಾಲಾಗಿ ಕುಳಿತಿರುವ ಒಂದು ಗುಂಪಿನ ಯಾರದಾದರೂ ಕೈಯಲ್ಲಿ ಸುರ್ ಸುರ್ ಬತ್ತಿ ಎಂದು ಹೆಸರಿಸುವ ವಸ್ತುವನ್ನು ಬಚ್ಚಿಡುತ್ತಾರೆ.
ಸುರ್ ಸುರ್ ಬತ್ತಿ : ರಾಮನಗರ, ಕನಕಪುರ ಪರಿಸರದಲ್ಲಿ ಮಕ್ಕಳಾಡುವ ವಸ್ತು ಹುಡುಕಾಟದ ಆಟದಲ್ಲಿ ಬಚ್ಚಿಟ್ಟುಕೊಳ್ಳುವ ಯಾವುವುದೇ ವಸ್ತು.
ಸುರ್ಮ : ಬಳ್ಳಾರಿ ಪರಿಸರದ ಪಾರಿವಾಳಗಳನ್ನು ಹಾರಿಸುವ ಜೂಜಿ ಆಟದಲ್ಲಿ ಬಳಸುವ ಒಂದು ಪಾರಿವಾಳದ ಹೆಸರು.
ಸುಳ್ಳಾ : ಉತ್ತರ ಕನ್ನಡದ ಒಂದು ಹರಳಿನಾಟದಲ್ಲಿ ಸಂಖ್ಯಾವಚಾಕಗಳೊಂದಿಗೆ ಕೂಡಿ ಬರುವ ಪದ. (ಸುಳ್ಳಾ ಒಂದು, ಸುಳ್ಳಾ ಎರಡು)
ಸೂಜ್ಯೋ : ಉತ್ತರ ಕನ್ನಡದ ಅಪ್ಪಡದಪ್ಪಡ ಎಂಬ ಆಟದಲ್ಲಿ ಬಳಸುವ ಪದ.
ಸೂರ್ಯ : ತುಮಕೂರು, ಹುಳಿಯಾರು ಪರಿಸರದಲ್ಲಿ ಒಳಗೆ ನೀಲಿಬಣ್ಣ ಇರುವ ಗಾಜಿನ ಗೋಲಿ.
ಸೇಬೆ : ಬಳ್ಳಾರಿ ಪರಿಸರದ ಗೋಲಿ ಆಟದಲ್ಲಿ ಎರಡು ಗೋಲಿಗಳ ನಡುವಿನ ಅಂತರ ಎರಡು ಬೆರಳು ತೂರುವಷ್ಟಿದ್ದರೆ ಸೇಬೆ ಎನ್ನುತ್ತಾರೆ.
ಸೊಣೆಪೆ : ಬಳ್ಳಾರಿ, ಹಗರಿಬೊಮ್ಮನಹಳ್ಳಿ ಪರಿಸರದ ಗುಚ್ಚಿ ಆಟದಲ್ಲಿ ಮೇಲೆ ಎಸೆದ ಕಲ್ಲನ್ನು ಕೈಯನ್ನು ತಿರುಗಿಸಿ ಹಿಡಿಯುವ ವಿಧಾನ.
ಸೋಡಾಗೋಲಿ : ಬಳ್ಳಾರಿ, ಮೈಸೂರು ಪರಿಸರದ ಗೋಲಿ ಆಟದಲ್ಲಿ ಬಳಸುವ ದಟ್ಟ ನೀಲಿ ಬಣ್ಣದ ಗೋಲಿ.
ಸೋಮಾರಿ : ಕೊಳ್ಳೇಗಾಲ ಪರಿಸರದ ಲಗೋರಿ ಆಟದಲ್ಲಿ ನಾಯಕನ ಹೆಸರು.
ಸೋರ್ ಕಾಲ್ : ಉತ್ತರ ಕರ್ನಾಟಕದ ಅತ್ ರಂಬೆ ಗಾಣ್ನರಂಬೆ ಆಟದಲ್ಲಿ ತುದಿಗಾಲಿಗೆ ಬಳಸುವ ಪದ.
ಸೋಸು : ಉತ್ತರ ಕರ್ನಾಟಕದ ಬಹುಭಾಗಗಳಲ್ಲಿ ಸಾಮಾನ್ಯವಾಗಿ ಚಿಕ್ಕ ಮಕ್ಕಳಾಡುವ ಕೈಗಳಿಗೆ ಹೊಡೆತ ಕೊಡುವ ಆಟದಲ್ಲಿ  ಬಳಕೆಯಾಗುವ ಪದ. ಇದೇ ಬಗೆಯ ಆಟದಲ್ಲಿ ಇತರೆಡೆ ಕಾಯಿಸು ಎನ್ನುತ್ತಾರೆ ಮೇಲೆ ಅಂಗೈಗಳನ್ನು ಉಜ್ಜುತ್ತಾ ಇದ್ದರೆ ಇನ್ನೊಬ್ಬ ಸಮಯ ನೋಡಿ ಕೈಗೆ ಹೊಡೆಯುತ್ತಾನೆ.
ಸ್ಕೇಲು : ಹುಳಿಯಾರು ಪರಿಸರದ ಚಿಣ್ಣಿ ದಾಂಡಿನ ಆಟದಲ್ಲಿ ಅಂಕಮಾಪನದ ಪರಿಮಾಣ.
ಸೃಷ್ಟಿಗೆರಡುಬಟ್ಟು : ಉತ್ತರ ಕನ್ನಡದ   ಹರಳಿನಾಟದಲ್ಲಿ  ಒಂದು ಹರಳು ಮೇಲೆಸೆದು ಕೆಳಗಿನ ಹರಳುಗನ್ನೆತ್ತಿ ಆಟದ ಒಂದು ಹಂತ ಮುಗಿದಾಗ ಎಣಿಸುವಾಗಿನ ಎಣಿಕೆಯಲ್ಲಿನ ಒಂದು ಮಾತು.
ಹಂಗಾರಕನ ಕಾಳು : ಉತ್ತರ ಕನ್ನಡ, ಹಳೇ ಮೈಸೂರು ಪ್ರದೇಶಗಳಲ್ಲಿ ಚನ್ನಮಣೆ ಹರಳು ಮಣೆ ಆಟಗಳಿಗೆ ಬಳಸುವ ಒಂದು ಬಗೆಯ ಕಾಳು.
ಹಂಡಿ : ಉತ್ತರ ಕನ್ನಡದ ಚಿಬ್ಬಿ ಆಟದಲ್ಲಿ ಒಂದು ಅಂಕದ ಪರಿಮಾಣವಾಚಕ.
ಹಂಡಿಯಾಗು : ಉತ್ತರ ಕರ್ನಾಟಕದ  ಕಾಲುಚೆಂಡಾಟದಲ್ಲಿ ಸೋತ ಪಕ್ಷಕ್ಕೆ ಹಂಡಿಯಾಗುವುದು ಎನ್ನುತ್ತಾರೆ.
ಹಂದು: ಅಲುಗಾಡು, ಒಂದು ಬಗೆಯ ಕವಡೆ ಆಟದ ಒಂದು ನಿಯಮದಲ್ಲಿ ಎರಡು ಕವಡೆಗಳ ನಡುವೆ ಕಿರು ಬೆರಳು ತೂರಿಸಿ ಎಳೆಯಬೇಕಾಗುತ್ತದೆ. ಹಾಗೆ ಬೆರಳು ತೂರಿಸುವಾಗ ಬೆರಳು ತಗಲಿ ಕವಡೆ ಅಲುಗಾಡಿದರೆ ಹಂದು ಎನ್ನುತ್ತಾರೆ.
ಹಗಲು : ರಾಮನಗರ, ಕನಕಪುರ ಪರಿಸರದಲ್ಲಿ  ಆಡುವ ಹಗಲು ರಾತ್ರಿ ಆಟದಲ್ಲಿ ಗುಂಪಿನ ಮಕ್ಕಳೆಲ್ಲಾ ಹಗಲು ಎಂದಾಗ ಸುತ್ತುತ್ತಿರುತ್ತಾರೆ, ರಾತ್ರಿ ಎಂದಾಗ ನಿಶ್ಯಬ್ಧವಾಗಿ ನಿಲ್ಲುತ್ತಾರೆ.
ಹಣತಮುಳುಗುವುದು : ಬಿಜಾಪುರ ಪರಿಸರದ ಚೌಕಮಣಿ ಆಟದಲ್ಲಿ ಎದುರಿನವರ ಎಲ್ಲಾ ಕಾಯಿ ಹೊಡೆದು ಹೊರಗೆ ಹಾಕುವುದು.
ಹಣ್ಣ ಎತ್ತುವುದು : ಶಿಕಾರಿಪುರ ಪರಿಸರದ ಎತ್ತಗಲ್ಲು ಆಟದಲ್ಲಿ ಆಟದ ನಡುವೆ ಆಟಗಾರರು ಹೇಳಬೇಕಾದ ಮಾತು.
ಹಣ್ಣುಮನೆ : ಉತ್ತರ ಕನ್ನಡದ ಜಿಪ್ಪಿ ಆಟದಲ್ಲಿ ಕಾಯಿ ಹಣ್ಣು ಮಾಡುವ ಮನೆ.
ಹತ್ತಕ್ಕೋ : ಉತ್ತರ ಕನ್ನಡದ ಕಳ್ಳಾಟದಲ್ಲಿ ಬಳಕೆಯಾಗುವ ಒಂದು ಪದ.
ಹನ್ಮನೆ : ಸಿಂಧನೂರು ಪರಿಸರದ ಚಕೋರಿ ಆಟದ ಅಂಕಣದ ಕೇಂದ್ರಭಾಗ.
ಹರಳು : ಕರ್ನಾಟಕದ ಎಲ್ಲಾ ಭಾಗಗಳಲ್ಲಿ ಸಾಮಾನ್ಯವಾಗಿ ಆಟಗಳಿಗೆ ಬಳಕೆಯಾಗುವ ಸಣ್ಣಕಲ್ಲುಗಳು ಅಥವಾ ಯಾವುದೇ ಸಸ್ಯದ ಬೀಜಗಳು.
ಹಲಗತ್ತಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ಹಲಪಿ : ಉತ್ತರ ಕನ್ನಡದಲ್ಲಿ ಹೆಣ್ಣು ಮಕ್ಕಳು ಕುಂಟಾಟದಲ್ಲಿ ಕುಂಟುತ್ತಾ, ಕಾಲಿನಿಂದ ತಳ್ಳುತ್ತಾ ಆಟದ ಮನೆಗಳಲ್ಲಿ ಜಾರಿಸುವ ವಸ್ತು.
ಹಸ್ತ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ  ಬಳಕೆಯಾಗುವ ಪದ.
ಹಾಣೆ : ಉತ್ತರ ಕನ್ನಡದ ಹಾಣೆ ಆಟ ಅಥವಾ ಚಿಣಿಫಣಿ ಆಟದಲ್ಲಿ ಹೆಂಡೆ ಹೊಡೆಯಲು ಬಳಸುವ ಕೋಲು ಇತರೆಡೆ ‘ದಾಂಡು’ ಎನ್ನುತ್ತಾರೆ.
ಹಾಯು : ಉತ್ತರ ಕರ್ನಾಟಕದ ಗುಲುಗುಲುಗಲಕ್ ಆಟದಲ್ಲಿ ಬಳಸುವ ಪದ.
ಹಾಲಕ್ಕೋ : ಉತ್ತರ ಕನ್ನಡದ ಕಳ್ಳಾಟದಲ್ಲಿ ಬಳಕೆಯಾಗುವ ಪದ.
ಹಾವೋ : ಉತ್ತರ ಕನ್ನಡದ ಹಳ್ಳ ಕಾಟಾ ಆಟದಲ್ಲಿ ಬಳಕೆಯಾಗುವ ಪದ.
ಹಿಂತಿ : ಮೈಸೂರು ಪರಿಸರದ ಮೀರಿ ಎನ್ನುವ ಗೋಲಿ ಆಟದಲ್ಲಿ ಅಂಕಣಕ್ಕೆ ಗೋಲಿಗಳನ್ನು ಬಿಟ್ಟಾಗ ಹೊಡೆಯುವವನಿಗೆ ದೂರದಲ್ಲಿರುವ ಗೋಲಿ.
ಹಿರೇಗಡಿ : ಬೀದರ್ ಪರಿಸರದ ಟೊಂಬರಿ ಆಟದಲ್ಲಿ ಆಟಗಾರನೊಬ್ಬನ ಸ್ಥಾನ.
ಹೀರೆಕಾಯಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಹೇಳುವ ಮಾತು.
ಹುಂಡು : ಉತ್ತರ ಕನ್ನಡದ ಕೂರ್ ಕೂರ್ ಆಟದಲ್ಲಿ ಬೂದಿ ಅಥವಾ ಹೊಗೆ ಇಟ್ಟಾಗ ಅದನ್ನು ಹುಂಡು ಎನ್ನುವರು.
ಹುಚೋಟ್ : ಉತ್ತರ ಕರ್ನಾಟಕದ ಸಾದು ಗೋದು ಆಟದಲ್ಲಿ ಬಳಸುವ ಪದ.
ಹುಣಿಸೆ ಪಿಕ್ಕ : ಶಿರಾ, ಹುಳಿಯಾರು ಪರಿಸರದ ವಿವಿಧ ಆಟಗಳಲ್ಲಿ ತೇಯ್ದ ಹುಣೆಸೇ ಬೀಜಗಳನ್ನು ಬಳಸುತ್ತಾರೆ. ಇವುಗಳನ್ನು ಹುಣಿಸೇ ಪಿಕ್ಕ ಎನ್ನುತ್ತಾರೆ.
ಹುತ್ತುತ್ತು : ಬೀದರ್ ಪರಿಸರದ ಟೊಂಬರಿ ಆಟದಲ್ಲಿ ಆಡುತ್ತಿರುವ ಆಟಗಾರ ಇತರರನ್ನು ವಸ್ತ್ರದಿಂದ ಹೊಡೆಯುವಾಗ ಹುತ್ತುತ್ತು ಎಂದು ಉಚ್ಛರಿಸುತ್ತಲೇ ಇರಬೇಕು.
ಹುತ್ಯಾ : ಉತ್ತರ ಕರ್ನಾಟಕದ ಒಂದು ಬಗೆಯ ಹರಳಿನಾಟದಲ್ಲಿ ಬಳಕೆಯಾಗುವ ಪದ.
ಹುಯ್ಲ : ಉತ್ತರ ಕರ್ನಾಟಕದ ಗುಲುಗುಲುಗಲಕ್ ಆಟದಲ್ಲಿ ಗಿಡಗ ಮುಟ್ಟುವ ಒಂದು ಹಂತವಿದೆ. ಗಿಡಗ ಮುಟ್ಟಿದರೆ ಹುಯ್ಲ ಆಯ್ತು ಎನ್ನುವರು.
ಹುರಿ : ಬಳ್ಳಾರಿ ಪರಿಸರದಲ್ಲಿ ಬುಗುರಿ ಆಡಿಸಲು ಬಳಸುವ ದಾರ.
ಹುಲಿ ೧ : ಕರ್ನಾಟಕದ ಬಹುಭಾಗಗಳಲ್ಲಿ ಆಡುವ ಹುಲಿದನ, ಹುಲಿ ಕವಿಲೆ, ಹುಲಿ, ಹಸು, ಆಟಗಳಲ್ಲಿ ಹಿಡಿಯುವವರು ಹುಲಿಯಾಗಿರುತ್ತಾರೆ. ಹುಲಿಕುರಿ ಕಟ್ಟುವ ಆಟ, ಹುಲಿಮೇಕೆ ಕಟ್ಟುವ ಆಟ, ಹುಲಿದನ ಕಟ್ಟುವ ನಕ್ಷೆ ಬರೆದು ಆಡುವ ಆಟದಲ್ಲಿ ಹುಲಿ ಎಂದು ಕಲ್ಪಿಸಿಕೊಂಡ ಸಣ್ಣ ಕಲ್ಲು.
ಹುಲಿ ೨ : ಕರಾವಳಿ ಕರ್ನಾಟಕದ ಹುಲಿದನ ಆಟದಲ್ಲಿ ಬಲಿಷ್ಠನಾಗಿರುವವನಿಗೆ ಆಟದ ನಿಯಮದಂತೆ ಕರೆಯುವ ಹೆಸರು.
ಹುಲಿ ೩ : ಉತ್ತರ ಕರ್ನಾಟಕ ಭಾಗದಲ್ಲಿ ಆಡುವ ಹುಲಿಮನೆ ಆಟದಲ್ಲಿ ನಡೆಸುವುದಕ್ಕಾಗಿ ಬಳಕೆಯಾಗುವ ದೊಡ್ಡ ಹರಳು ಕಲ್ಲು.
ಹುಲಿಕಟ್ಟು : ಕೊಳ್ಳೇಗಾಲ ಪರಿಸರದ ಹುಲಿಮನೆ ಆಟದಲ್ಲಿ ಬಳಕೆಯಾಗುವ ಮಾತು.
ಹುಲಿಮನೆ : ಯಾದಗೀರ ಮತ್ತು ಕರ್ನಾಟಕದ ಉತ್ತರ ಭಾಗದಲ್ಲಿ ಆಡುವ ಹುಲಿಮನೆ ಆಟಕ್ಕಾಗಿ ಬರೆದುಕೊಳ್ಳುವ ಅಂಕಣ.
ಹುಳಸೇಬಟ್ಟಾ : ಉತ್ತರ ಕನ್ನಡದ ಸಾದು ಗೋದು ಆಟದಲ್ಲಿ  ಬಳಕೆಯಾಗುವ ಪದ.
ಹುಳಿಯಿತು : ಶಿಕಾರಿಪುರ ಪರಿಸರದ ಚಣಮಣೆ ಆಟದಲ್ಲಿ ಆಟದ ಪ್ರಕ್ರಿಯೆಯಲ್ಲಿ ಗುಳಿಯಲ್ಲಿ ಐದು ಕಾಳು ಉಳಿದರೆ ಹುಳಿಯಿತು ಎನ್ನುತ್ತಾರೆ.
ಹೂಕೊಯ್ದೆ : ಉತ್ತರ ಕನ್ನಡದ ಹರಳಿನಾಟದಲ್ಲಿ ಒಂದು ಹರಳು ಮೇಲೆಸೆದು ಕೆಳಗಿನ ಹರಳುಗಳನ್ನು ಹೂಕೊಯ್ದಂತೆ ನಟಿಸಿ ಹಿಡಿಯುವ ಬಗೆ. ಹೂಕೊಯ್ದೆ ಎಂದು ಉಚ್ಚರಿಸಿ ಹರಳು ಹಿಡಿಯಬೇಕು.
ಹೆಂಚು : ಮೈಸೂರು ಪರಿಸರದ ಲಗ್ಗೇ ಆಟದಲ್ಲಿ ಆಟಕ್ಕೆ ಬಳಸುವ ಕೈ ಹಂಚು.
ಹೆಂಡ್ತಿಕಾಣಿಸಪ್ಪಾ : ಉತ್ತರ ಕನ್ನಡದ ಆಟ್ಟಕ್ಕಿ ಮುಟ್ಟಕ್ಕಿ ಆಟದಲ್ಲಿ ಆಟದ ನಡುವೆ ಹೇಳುವ ಮಾತು.
ಹೆಗ್ಗ : ಮೈಸೂರು ಪ್ರದೇಶದ ಹಳಗುಳಿ ಮನೆ ಆಟದಲ್ಲಿ ಒಂದೇ ಗುಳಿಯಲ್ಲಿ ಹೆಚ್ಚು ಕಾಳು ಶೇಖರವಾಗುವುದು.
ಹೆಗ್ಗಬರುವುದು : ಮೈಸೂರು, ಟಿ. ನರಸೀಪುರ, ಕೊಳ್ಳೇಗಾಲ ಪ್ರದೇಶದ ಅಳಗುಳಿ ಮನೆಯಾಟದಲ್ಲಿ ಬಳಕೆಯಾಗುವ ಮಾತು.
ಹೆಗ್ಗಣಗುತ್ರಿ : ಉತ್ತರ ಕರ್ನಾಟಕದ ಹರಳಿನಾಟದಲ್ಲಿ ಒಂದೇ ಮನೆಯಲ್ಲಿ ಹರಳು ರಾಶಿಯಾದರೆ ಈ ಮಾತು ಹೇಳುವರು.
ಹೆಗ್ಗೆತಿನ್ನು : ದಕ್ಷಿಣ ಕನ್ನಡದ ಚನ್ನೆಮಣೆ ಆಟದ ಒಂದು ಹಂತಕ್ಕೆ ಹೇಳುವ ಮಾತು.
ಹೊಡ್ತಾ : ಮೈಸೂರು ಪರಿಸರದ ಲಗ್ಗೆ ಎಂಬ ಬಟ್ಟೆ ಚೆಂಡಿನಾಟದಲ್ಲಿ ಎದುರಿನವರಿಗೆ ಚೆಂಡಿನಿಂದ ಹೊಡೆಯುವವರು ಹೊಡ್ತಾ ಎನ್ನುತ್ತಾ ಹೊಡೆಯುತ್ತಿರುತ್ತಾರೆ.
ಹೊರಬೈಲು : ಉತ್ತರ ಕನ್ನಡದ ಗುಯ್ಬಾಟದ ನಕ್ಷೆಯಲ್ಲಿ ಒಂದು ಸ್ಥಾನವನ್ನು ಗುರುತಿಸುವ ಪದ.
ಹೊಳೆ : ಉತ್ತರ ಕನ್ನಡದ ಗುಯ್ಬಾಟ ಮತ್ತು ಬೆಟ್ಟೆ ಆಟದಲ್ಲಿ ವಿವಿಧ ಸ್ಥಳಗಳನ್ನು ಗುರುತಿಸುವ ಪದ.

೦೧. ಡಾ.ಅಂಬಳಿಕೆ ಹಿರಿಯಣ್ಣ, ಜಾನಪದ ಕೆಲವು ಅಧ್ಯಯನಗಳು ೧೯೯೪ ಕರ್ನಾಟಕ ಜಾನಪದ ಮತ್ತು ಯಕ್ಷಗಾನ ಆಕಾಡೆಮಿ, ಬೆಂಗಳೂರು.
೦೨. ಡಾ.ಅಂಬಳಿಕೆ ಹಿರಿಯಣ್ಣ, ಜಾನಪದ ಸಮಾಹಾನ ೧೯೯೭ ಚೇತನಬುಕ್ ಹೌಸ್ ಮೈಸೂರು.
೦೩. ಡಾ. ಗಣನಾಥ ಎಕ್ಕಾರು, ತುಳುನಾಡಿನ ಜನಪದ ಆಟಗಳು ೨೦೦೦ ಜ್ಞಾನೋದಯ ಪ್ರಕಾಶನ, ಬೆಂಗಳೂರು.
೦೪. ನಾಯಕ ಎನ್. ಆರ್., ಶಾಂತಿ ನಾಯಕ (ಸಂ), ಉತ್ತರ ಕರ್ನಾಟಕದ ಜನಪದ ಆಟಗಳು ೧೯೭೯ ಪ್ರಸಾರಾಂಗ ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
೦೫. ಪಾಲ್ತಾಡಿ ರಾಮಕೃಷ್ಣ ಆಚಾರ್, ಕರಾವಳಿ ಕರ್ನಾಟಕದ ಜನಪದ ಆಟಗಳು ೨೦೦೫ ಜಾನಪದ ಕರ್ನಾಟಕ ಸಂಪುಟ-೨, ಸಂಚಿಕೆ-೩ ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೦೬. ಪೀಟರ್ ಜೆ. ಕ್ಲಾಸ್ ತುಳುವ ದರ್ಶನ (ಅನು: ನಾವಡ ಎ. ವಿ., ಸುಭಾಶ್ಚಂದ್ರ) ೧೯೮೭, ಪ್ರಾದೇಶಿಕ ವ್ಯಾಸಂಗ, ಕುಂದಾಪುರ.
೦೭. ಡಾ. ಪುರುಷೋತ್ತಮ ಬಿಳಿಮಲೆ, ಕೂಡು ಕಟ್ಟು ೧೯೯೭ ಆನಂದ ಕಂದ ಗ್ರಂಥಮಾಲೆ ಮಲ್ಲಾಡಿ ಹಳ್ಳಿ.
೦೮. ಡಾ. ಮಂಜುನಾಥ ಬೇವಿನಕಟ್ಟಿ, ಜನಪದ ಕಲೆ ಮತ್ತು ಕ್ರೀಡೆಗಳು ಆಧುನಿಕ ಜಗತ್ತು ೨೦೦೪, ಜಾನಪದ ಕರ್ನಾಟಕ –೩., ಸಂಚಿಕೆ- ೧ ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೦೯. ಮಹಾದೇವಿ ಅರ್ಜನವಡಗಾಂವೆ, ಬೀದರ್ ಜಿಲ್ಲೆ ಜನಪದ ಆಟಗಳು (ಅಪ್ರಕಟಿತ ಎಂ. ಫಿಲ್ ನಿಬಂಧ) ೨೦೦೬ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೧೦. ಡಾ. ವಾಸುದೇವ ಮೂರ್ತಿ ಮೈಸೂರು ನಗರದ ಆಶೋಕಪುರಂ ಜಾನಪದ ಒಂದು ಜಾನಪದೀಯ ಅಧ್ಯಯನ ೨೦೦೩ ಅಭಿರುಚಿ, ಪಕಾಶನ, ಮೈಸೂರು.
೧೧. ಡಾ. ವೀರೇಶ ಬಡಿಗೇರ್, ಜಾನಪದ ಆಟಗಳಲ್ಲಿ ಜೀವೋತ್ಪತ್ತಿ ಮತ್ತು ಜೀವ ಸಂವರ್ಧನೆಯ ಪ್ರಮೇಯಗಳು ೨೦೦೨ ಜಾನಪದ ಕರ್ನಾಟಕ ಸಂಪುಟ -೨, ಸಂಚಿಕೆ -೧, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೧೨. ಶಾಂತಿ ನಾಯಕ, ಜಾನಪದ ಆಟಗಳು ಒಂದು ಸಮಾಜಶಾಸ್ತ್ರೀಯ ಅಧ್ಯಯನ ೧೯೯೮ ಸುವರ್ಣ ಜಾನಪದ, ಜಾನಪದ ಅಕಾಡೆಮಿ, ಬೆಂಗಳೂರು.
೧೩. ಶಿವರಾಮು ವ. ನಂ. (ಸಂ) ಜನಪದ ಕಾವೇರಿ ಹನ್ನೊಂದು ತೊರೆಗಳು ೨೦೦೧ ಬ್ಯಾಲದಕೆರೆ ಪ್ರಕಾಶನ, ಬ್ಯಾಲದಕೆರೆ.
೧೪. ಶ್ರೀ ರಸಿಕ ಪುತ್ತಿಗೆ ದಕ್ಷಿಣ ಕನ್ನಡ ಜಿಲ್ಲೆಯ ಮಕ್ಕಳ ಆಟಗಳು ೧೯೭೭ ಸುದರ್ಶನ (ಡಾ.ತೋನ್ಸೆ ಮಾಧವಪೈ ಅಭಿನಂದನ ಗ್ರಂಥ) ವಿಜಯ ಕಾಲೇಜು ಟ್ರಸ್ಟ್, ಮುಲ್ಕಿ.
೧೫. ಸುಶೀಲ ಹೊನ್ನೆಗೌಡ, ಜನಪದ ಆಟಗಳು ೧೯೯೭. ಹಗೇವು ತುಂಬ್ಯಾವೆ ಹದಿನಾರು ಸ್ವಾಗತ ಸಮಿತಿ , ಮಂಡ್ಯ ಜಿಲ್ಲೆ ಜನಪದ ಕಲಾಮೇಳ.
೧೬. ಹೆಗಡೆ ಎಲ್, ಆರ್. ಕರ್ನಾಟಕದ ಜನಪದ ಕ್ರೀಡೆಗಳು ೧೯೮೧ ಕರ್ನಾಟಕ ಜಾನಪದ, ಪ್ರಸಾರಾಂಗ ಬೆಂಗಳೂರು ವಿಶ್ವವಿದ್ಯಾಲಯ, ಬೆಂಗಳೂರು.
೧೭. ಡಾ. ಹೇಮಾವತಿ ಟಿ. ಆರ್., ಚತುರೆಯರ ಆಟ ಚೆನ್ನೆ ೨೦೦೫ ಜಾನಪದ ಕರ್ನಾಟಕ ಸಂಪುಟ -೪ ಸಂಚಿಕೆ -೨, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.

